
 

 
 
 
 
 
 
 
ᓇᑦᑎᐊᑦ 15, 2024 
 
 
ᐊᑖᑕ ᑭᐊᓐ ᑐᐊᕐᓴᓐ ᐊᕕᒃᑐᖅᓯᒪᔪᒥᑦ 
ᐃᒃᓯᕋᕐᔪᐊᑦ ᓚᑰᒻ ᑲᓇᑕᒥᑦ 
 
 
ᐊᑖᑕ ᑐᐊᕐᓴᓐ-ᒧᑦ 
 
ᖁᕕᐊᓱᒃᖢᖓ ᑐᓂᔭᒋᑦ ᐅᓂᑉᑳᒥᑦ ᐃᒃᓯᕋᕐᔪᐊᒥᑦ ᒥᐊᓂᖅᓯᓂᕐᒧᑦ ᑲᑎᒪᔨᓂᑦ 
ᐱᔭᒃᓴᐅᑎᖃᖅᑎᑕᐅᓂᕆᔭᕋ ᐅᒃᐱᕆᔭᐅᑉᓗᖓ ᐃᒃᓯᕋᕐᔪᐊᑦ ᓚᑰᒻ ᑲᓇᑕᒥᑦ ᐊᒻᒪᓗ ᐃᒃᓯᕋᕐᔪᐊᑦ 
ᕗᕌᓐᓯᒥᑦ “ᔪᐊᓂᔅ ᕆᕗᐊᕐ (Joannès Rivoire) ᐱᓕᕆᐊᖑᓂᖓᓂᑦ”.  
 
ᑎᑎᖅᖃᖅ ᑎᑎᕋᖅᓯᒪᔪᖅ ᖃᑉᓗᓈᑎᑑᖅᖢᓂ, ᐅᐃᕖᑎᑐᑦ ᐊᒻᒪᓗ ᐃᓄᒃᑎᑐᑦ. 
 
ᐅᓂᑉᑳᒥᑦ ᐃᓚᐅᔪᖅ ᓇᐃᓈᖅᓯᒪᔪᖅ ᑎᑎᖅᖃᖅ. ᐱᐅᔪᒃᑯᑦ ᐃᓱᒪᒋᕙᒋᑦ. 
 
 
 
 
 
 
 
 
André Denis 



ᓇᐅᓈᖅᓯᒪᔪᖅ 
ᓇᑦᑎᐊᑦ 15, 2024 
 
ᐅᐱᕐᖔᖅ 2023-ᒥᑦ, ᐃᒃᓯᕋᕐᔪᐊᑦ ᑲᓇᑕᒥᑦ, ᐱᓕᕆᖃᑎᒋᑉᓗᒋᑦ ᐃᒃᓯᕋᕐᔪᐊᖑᖃᑎᖏᑦ ᕗᕌᓐᓯᒥᑦ, 
ᐅᕙᒻᓂᒃ ᐱᔭᒃᓴᐅᑎᖃᖅᑎᑦᑎᓚᐅᖅᑐᑦ ᖃᐅᔨᓴᐃᓂᕐᒥᒃ-ᓱᓕᔪᒥᒃ-ᐋᖅᕿᖃᑎᒌᖕᓂᕐᒧᑦ ᐱᓕᕆᐊᖃᖅᑐᒥᒃ 
ᖃᐅᔨᒪᔭᐅᓕᖅᑐᒥᒃ ᔪᐊᓂᔅ ᕆᕗᐊᕐ (Joannès Rivoire) ᐱᓕᕆᐊᖑᓂᖓᓂᑦ-ᒥᑦ. 
 
ᐃᓄᐃᑦ ᓄᓇᕗᒻᒥᐅᑕᐃᑦ, ᐃᒃᓯᕋᕐᔪᐊᑦ ᕗᕌᓐᓯᒥᑦ ᐊᒻᒪᓗ ᑲᓇᑕᒥᑦ, ᐱᕙᓪᓕᐊᔪᓂᒃ ᑐᓴᒐᒃᓴᓕᕆᔩᑦ 
ᐊᒻᒪᓗ ᐊᔭᐅᖅᑐᐃᖃᑦᑕᖅᑐᑦ ᑲᓇᑕᒥᑦ ᐊᓯᖏᓐᓂᓪᓗ ᓄᓇᒋᔭᐅᔪᓂᑦ ᓄᓇᕐᔪᐊᕐᒥᑦ ᐃᖕᒥᒃᑰᖓᔪᒃᑯᑦ 
ᑕᐅᑐᒐᕆᔭᐅᔪᒥᒃ ᐱᔪᒪᓚᐅᖅᑐᑦ ᐊᐅᓪᓚᓚᐅᕐᓂᖓᑕ ᑲᓇᑕᒥᑦ ᕗᕌᓐᓯᒧᙵᐅᑉᓗᓂ 1993-ᒥᑦ 
ᔪᐊᓂᔅ ᕆᕗᐊᕐ (Joannès Rivoire), ᐃᒃᓯᕋᕐᔪᐊᖑᓚᐅᖅᑐᖅ ᓄᓇᕗᒻᒥᑦ ᐊᒻᒪᓗ ᑎᒍᔭᐅᖁᔨᔪᒥᒃ 
ᓴᖅᕿᑦᑎᕝᕕᐅᓚᐅᖅᖢᓂ 2022-ᒥᑦ ᓄᓇᕗᒻᒥ ᐃᖅᖃᖅᑐᐃᕝᕕᒃᑯᓐᓄᑦ. 
 
ᐊᔾᔨᕐᓚᖏᑦᑎᑐᑦ ᐱᔭᒃᓴᐅᑎᐅᔪᓄᑦ ᐊᖏᕈᑎᒋᓯᒪᔭᒻᓄᑦ ᐅᑭᐅᓂᑦ ᖄᖏᓵᖅᓯᒪᔪᓂᑦ, ᐱᔪᒪᓚᐅᖅᑐᖓ 
ᐊᒻᒪᓗ ᐱᑉᓗᖓ ᐃᒃᓯᕋᕐᔪᐊᓂᑦ ᐃᓱᒪᖅᓱᕐᓗᖓ ᑕᑯᔪᒪᔭᒻᓂᑦ ᖃᐅᔨᓴᐃᓂᒻᓂᑦ ᐊᒻᒪᓗ ᐱᑉᓗᒋᑦ 
ᑕᒪᕐᒥᓗᒃᑖᖅ ᑕᐃᒪᐅᔪᑦ ᐃᒃᓯᕋᕐᔪᐊᓂᑦ ᑐᖅᖁᖅᑕᐅᓯᒪᔪᑦ, ᐊᒻᒪᓗ ᐱᓕᕆᖃᑎᖃᖅᖢᖓ 
ᑭᑐᑐᐃᓐᓇᓂᒃ ᐃᓄᖕᓂᑦ ᑲᑎᔪᒪᔭᒻᓂᑦ ᑲᓇᑕᒥᑦ, ᕗᕌᓐᓯᒥᑦ ᐅᕝᕙᓘᓐᓃᑦ ᓇᓂᑐᐃᓐᓇᖅ ᓄᓇᕐᔪᐊᕐᒥᑦ. 
 
ᑕᑯᔭᖅᑐᐃᓚᐅᖅᑐᖓ ᒪᕐᓯᐅᓪ-ᒧᙵᐅᑉᓗᖓ, ᓚᐃᔭᓐ-ᒧᑦ, ᐋᑐᕚ-ᒧᑦ, ᐅᐃᓂᐲᒡ-ᒧᑦ, 
ᐃᑦᑕᕐᓂᑕᖃᕐᕕᒃ ᓴᐃᑦ ᐹᓂᕕᔅ ᐃᑦᑕᕐᓂᑐᓄᑦ ᑲᑐᔾᔨᖃᑎᒌᓄᑦ, ᓄᓇᕗᒻᒧᑦ ᐊᒻᒪᓗ ᒪᓐᑐᕆᔮᓪᒧᑦ, 
ᖃᐅᔨᒋᐊᓗᒃᑖᖅᖢᒋᑦ ᑐᖅᖁᖅᑕᐅᓯᒪᔪᑦ ᐱᔭᕆᐊᖃᖅᑕᒃᑲ. ᑲᑎᖃᑎᒋᓚᐅᖅᑕᒃᑲᑦ ᐃᓄᓗᒃᑖᑦ 
ᐅᕙᒻᓂᑦ ᑲᑎᖃᑎᖃᕈᒪᔪᑦ, ᐊᓯᖏᓪᓗ ᑲᑎᖃᑎᒋᔪᒪᔭᒃᑲ ᓇᖕᒥᓂᖅ ᐱᑉᓗᖓ. ᖃᐅᔨᒋᐊᖃᑦᑕᓚᐅᖅᑕᒃᑲ 
ᑐᖅᖁᖅᑕᐅᓯᒪᔪᑦ ᐃᓂᐅᔪᓗᒃᑖᓂᑦ ᐊᒻᒪᓗ ᐱᓕᕆᖃᑎᒋᑉᓗᒋᑦ ᑐᖅᖁᖅᑕᐅᓯᒪᔪᓂᒃ ᐱᓕᕆᔨᓗᒃᑖᑦ 
ᐊᒻᒪᓗ ᐃᓄᐃᑦ ᑭᑐᑐᐃᓐᓇᓄᑦ ᐅᕝᕙᓘᓐᓃᑦ ᐃᖕᒥᖕᓄᑦ ᑎᑎᖅᖃᐅᑎᖃᖅᑐᓂᒃ 
ᖃᐅᔨᒋᐊᕐᕕᒋᔪᒪᔭᒻᓂᑦ. ᐱᔪᖕᓇᓚᐅᕐᒥᔪᖓ ᑐᖅᖁᖅᑕᐅᓯᒪᔪᓂᒃ ᐃᒃᓯᕋᕐᔪᐊᓄᑦ ᐃᒡᓗᒋᔭᐅᔪᒥᑦ ᕉᒻᒥᑦ. 
 
ᑲᑎᖃᑎᖃᓚᐅᖅᑐᖓ ᑲᑎᕐᒪᔪᓂᑦ ᐊᑭᐊᓂᕐᒥᐅᓂᑦ ᑖᑉᑯᐊ ᐃᓄᓗᒃᑖᓄᑦ ᑐᓴᖅᑕᐅᖁᔨᓚᐅᖅᑐᑦ 
ᔪᐊᓂᔅ ᕆᕗᐊᕐ-ᒥᑦ (Joannès Rivoire) ᐊᒻᒪᓗ ᐅᐃᕝᕕᒃᑯᓐᓄᑦ ᐊᐅᓪᓚᖅᑎᑕᐅᖁᑉᓗᒍ ᑲᓇᑕᒧᑦ. 
ᑐᓵᓚᐅᕐᒥᔭᒃᑲ ᐱᖁᔨᓂᖏᑦ. 
 
ᐱᖓᓱᐃᖅᑕᖅᖢᖓ ᓄᓇᕗᒻᒧᙵᐅᓚᐅᖅᑐᖓ, ᑲᑎᖃᑎᒋᑉᓗᒋᑦ ᒫᓐᓇᐅᔪᖅ ᐃᒃᓯᕋᕐᔪᐊᕌᓘᔪᖅ ᐊᒻᒪᓗ 
ᐃᒃᓯᕋᕐᔪᐊᕌᓘᕙᓚᐅᖅᑐᑦ ᑰᒡᔪᐊᕐᒥᑦ ᐃᒃᓯᕋᕐᔪᐊᓄᑦ, ᐅᕙᒻᓂᒃ ᖃᐅᔨᑎᑦᑎᓚᐅᖅᑐᑦ 
ᐱᓕᕆᖃᑎᖃᕐᓂᐊᕐᓗᑎᒃ. ᑲᑎᖃᑎᒋᓚᐅᖅᑕᒃᑲ ᐃᓄᐃᑦ ᑕᑯᔪᒪᒑᖓᑉᑭᑦ ᐊᒻᒪᓗ ᐃᖕᒥᖕᓂᒃ ᐃᓄᐃᑦ 
ᐅᕙᒻᓂᒃ ᑕᑯᔪᒪᒑᖓᑕ. ᑐᓵᖃᑦᑕᓚᐅᖅᑕᒃᑲ ᑭᑐᓗᒃᑖᑦ ᐅᕙᒻᓂᑦ ᑲᑎᖃᑎᖃᕈᒪᔪᑦ.  
 
ᐱᓯᒪᔪᑦ ᐸᓯᔭᒃᓴᙳᖅᑎᑕᐅᑕᓂᖓᓄᑦ ᐊᒻᒪᓗ ᑎᒍᔭᐅᖁᔨᔾᔪᑏᑦ ᔪᐊᓂᔅ ᕆᕗᐊᕐ-ᒥᑦ (Joannès 
Rivoire) 
 
ᐊᑯᓐᓂᖏᓐᓂᑦ ᑕᖅᖀᓐᓇᕐᔪᐊᖅ 20 ᐊᒻᒪᓗ ᐊᕗᓐᓂᕕᒃ 28, 1993, ᐊᐱᖅᓱᒐᒃᓴᙳᖅᑎᑦᑎᔪᑦ #1-2-

3-4 ᐳᑭᖅᑕᓕᖕᓄᙵᐅᓚᐅᖅᑐᑦ 



ᓄᓇᕗᒻᒥᑦ ᐊᑎᓕᐅᕐᓂᐊᕐᓗᑎᒃ ᐅᖃᖅᓯᒪᔪᒥᒃ ᐱᓂᕋᐃᑉᓗᑎᒃ ᔪᐊᓂᔅ ᕆᕗᐊᕐ-ᒥᑦ (Joannès Rivoire) 
ᖁᓄᔪᖕᓂᐊᖅᓯᒪᓂᖓᓄᑦ ᐊᑯᓐᓂᖏᓐᓂᑦ 1968 ᐊᒻᒪᓗ 1970 ᓇᐅᔮᓂᑦ. 
 
ᓄᙳᐊᓂᑦ ᐋᒡᔪᓕᕐᕕᒃ 1998-ᒥᑦ, ᐳᑭᖅᑕᓖᑦ ᓯᒪᑕᓂᒃ ᐅᓐᓂᕐᓘᑕᐅᔪᓂᒃ ᐃᖅᖃᖅᑐᐃᔨᕋᓛᒧᑦ  
ᓄᓇᕗᒻᒥᑦ ᑐᓂᓯᓚᐅᖅᑐᑦ (ᓄᓇᑦᑎᐊᖑᓚᐅᖅᑐᖅ ᑕᐃᑉᓱᒪᓂ) ᐊᒻᒪᓗ ᑎᒍᓯᖁᔨᔪᒥᒃ ᔪᐊᓂᔅ ᕆᕗᐊᕐ-

ᒥᑦ (Joannès Rivoire). ᑖᑉᑯᐊ 
ᐅᓐᓂᕐᓘᑕᐅᔪᑦ ᐊᒻᒪᓗ ᑎᒍᓯᖁᔨᔪᑦ ᑐᓂᔭᐅᓚᐅᖏᑦᑐᑦ ᔪᐊᓂᔅ ᕆᕗᐊᕐ-ᒧᑦ (Joannès Rivoire), 

ᐊᐅᓚᓚᐅᖅᖢᓂ  
ᑲᓇᑕᒥᑦ ᑕᖅᖀᓐᓇᕐᔪᐊᖅ 16, 1993-ᒥᑦ. 
ᐅᑭᐅᓖᑦ 4, 2017-ᒥᑦ, ᒪᓕᒐᓕᕆᔨᕐᔪᐊᖅ, ᐊᔪᕐᓇᕐᓂᐊᖅᑐᕆᔭᖃᓚᐅᖅᑐᖅ ᐃᖅᖃᖅᑐᐃᓂᐊᕐᓗᓂ 

ᑲᓇᑕᒥᑦ 
ᓯᕗᓂᒃᓴᒥᑦ, ᓄᖅᖃᖅᑎᑦᑎᓚᐅᖅᑐᖅ ᐃᖅᖃᖅᑐᐃᖁᔨᓂᐅᔪᒥᒃ ᐊᒻᒪᓗ ᐅᑎᖅᑎᖦᖢᓂᐅᒃ  
ᐊᑐᕈᖕᓃᖅᑎᑕᐅᓯᒪᔪᖅ ᑎᒍᓯᖁᔨᓂᖅ ᐃᖅᖃᖅᑐᐃᕝᕕᖕᒧᑦ.  
 
ᐊᒥᕋᐃᔭᕐᕕᒃ 8, 2021-ᒥᑦ, ᐅᓐᓂᕐᓗᒃᑐᖅ #5 ᑲᑎᑕᖃᑎᖃᓚᐅᖅᑐᖅ ᐳᑭᖅᑕᓕᖕᒥᑦ ᐊᒻᒪᓗ 

ᐅᓐᓂᕐᓘᑎᒥᒃ ᑐᓂᓯᑉᓗᓂ  
ᐱᑦᑎᐊᖏᓯᒪᓂᖓᓄᑦ ᔪᐊᓂᔅ ᕆᕗᐊᕐ (Joannès Rivoire) ᖁᓄᔪᖕᓂᐊᕐᓂᕐᒧᑦ ᐊᑯᓐᓂᖏᓐᓂᑦ 

1974 ᐊᒻᒪᓗ 1979  
ᐊᕐᕕᐊᓂᑦ ᐊᒻᒪᓗ ᑎᑭᕋᕐᔪᐊᕐᒥᑦ.  
 
ᐊᕗᓐᓂᕕᒃ 23, 2022-ᒥᑦ, ᐅᓐᓂᕐᓗᖕᓂᕐᒧᑦ ᓱᓕᕗᖔᕈᑕᐅᓚᐅᖅᑐᖅ ᐳᑭᖅᑕᓕᖕᒧᑦ ᓄᓇᕗᒻᒥ   
ᐃᖅᖃᖅᑐᐃᔪᓕᕆᔨᕋᓛᒧᑦ, ᐊᒻᒪᓗ ᑎᒍᓯᖁᔨᔪᖅ ᑐᓂᔭᐅᑉᓗᓂ ᑕᒡᕙᓂ ᐅᑉᓗᕐᒥᑦ ᔪᐊᓂᔅ ᕆᕗᐊᕐ-ᒧᑦ 

(Joannès Rivoire)  
ᖁᓄᔪᖕᓂᐊᕐᓂᕋᖅᑕᐅᓯᒪᓂᖓᓄᑦ ᐊᑯᓐᓂᖏᓐᓂᑦ 1974 ᐊᒻᒪᓗ 1979 ᐊᕐᕕᐊᓂᑦ ᐊᒻᒪᓗ 

ᑎᑭᕋᕐᔪᐊᕐᒥᑦ. 
 
ᒫᓐᓇᐅᔪᖅ, ᔪᐊᓂᔅ ᕆᕗᐊᕐ (Joannès Rivoire) ᐊᑕᐅᓯᑐᐃᓐᓇᕐᒧᑦ ᐅᓐᓂᕐᓘᑕᐅᓯᒪᔪᖅ 

ᖁᓄᔪᖕᓂᐊᖅᓯᒪᓂᕐᒧᑦ, ᐊᒻᒪᓗ  
ᓄᓇᕗᒻᒥᑦ ᐃᖅᖃᖅᑐᖅᑕᐅᓇᔭᖅᐸᑦ, ᐊᑕᐅᓯᑐᐃᓐᓇᕐᒧᑦ ᐱᑦᑎᐊᖏᓯᒪᓂᖓᓄᑦ 

ᐃᖅᖃᖅᑐᖅᑕᐅᔪᖕᓇᖅᑐᖅ.  
 
ᐱᓕᕆᓂᓗᒃᑖᒻᓂᑦ, ᐃᖅᖃᖅᑐᐃᔨᑎᑐᑦ ᐱᓕᕆᓚᐅᖅᑐᖓ ᐃᖅᖃᖅᑐᐃᕝᕕᖕᒥᑦ ᐱᓕᕆᐊᖑᔪᑐᑦ. 
ᐊᑐᓚᐅᖅᑐᖓ ᓇᓚᐅᑦᑎᓯᒪᑦᑎᐊᖅᑐᓂᒃ, ᐱᒻᒪᕆᐅᔪᓂᒃ ᐊᒻᒪᓗ ᐊᑐᖅᑐᓂᒃ ᐱᓯᒪᔪᓂᒃ 
ᖃᐅᔨᓂᐊᕐᓗᖓ ᐅᖃᐅᓯᐅᔪᑦ ᐊᒻᒪᓗ ᑎᑎᖅᖃᐅᑏᑦ ᐊᑐᖅᖢᒋᑦ ᓈᒻᒪᒃᑑᔪᓂᒃ ᖃᐅᔨᓐᓇᐅᑎᖃᖅᖢᑎᒃ. 
ᐱᔾᔪᑎᒋᑉᓗᒋᑦ ᐃᓱᒪᒋᔭᐅᓂᖏᑦ ᐃᓄᐃᑦ ᐊᒻᒪᓗ ᐱᓕᕆᕝᕖᑦ, ᐃᓱᒪᒋᓚᐅᖏᑕᒃᑲ ᐅᖃᖅᑕᐅᒥᐊᖅᑐᑦ, 
ᑭᑐᑐᐃᓐᓇᐃᑦ ᐅᖃᐅᓯᖃᕐᓂᖏᑦ ᐊᒻᒪᓗ ᑕᐅᑐᒐᖃᓚᐅᖅᑐᖓ ᑕᑯᒃᓴᐅᑎᑦᑎᓂᖅᓴᐅᑉᓗᑎᒃ 
ᖃᐅᔨᓐᓇᖅᑎᑕᐅᓯᒪᔪᓂᒃ. ᐋᓐᓂᖅᑕᐅᓯᒪᔪᓄᑦ, ᐃᒃᐱᒋᓇᓱᖃᑦᑕᓚᐅᖅᑕᒃᑲᑦ ᐊᑐᖅᓯᒪᔭᖏᑦ, 
ᑐᙵᓇᕆᐊᖅᖢᖓ, ᑐᓵᑉᓗᒋᑦ ᐊᒻᒪᓗ ᐃᓅᖃᑎᒌᒧᑦ ᖃᓄᐃᓕᐅᕈᑕᐅᖃᑦᑕᖅᑐᓗᒃᑖᓂᒃ 
ᐱᔭᕆᐊᖃᖅᑐᓂᒃ. 
 



ᖃᐅᔨᔭᒻᓄᑦ ᑎᑎᕋᖅᓯᒪᔪᑦ 15-ᒥᑦ ᐊᒻᒪᓗ 16-ᒥᑦ ᐱᓯᒪᔪᑦ “ᑕᑯᒃᓴᐅᑎᑦᑎᓂᖅᓴᐅᔪᑦ 
ᖃᐅᔨᒪᓐᓇᐅᑎᓂᒃ” ᑲᑎᑕᐅᔪᓂᒃ ᖃᐅᔨᓴᐃᓂᕐᒥᑦ, ᐆᒧᙵᐅᖏᑦᑐᖅ “ᖃᐅᔨᓐᓇᐅᑎ ᓈᒻᒪᒃᑐᒃᑯᑦ 
ᓇᓗᓇᕐᓂᒃᑯᑦ.” ᖃᓄᑐᐃᓐᓇᖅ ᐅᕙᒻᓂᒃ ᐃᓱᒪᓕᐅᕆᔭᕆᐊᖃᖅᑕᖏᓐᓂᒃ ᐃᖅᖃᖅᑐᐃᔨᐅᑉ 
ᐱᖔᕈᒪᙱᑦᑎᐊᖅᑐᖓ ᐅᕝᕙᓘᓐᓃᑦ ᐃᖅᖃᖅᑐᐃᕝᕕᖕᒥᑦ ᑐᓵᓲᑦᖑᔫᓗᖓ 
ᐃᓱᒪᓕᐅᕆᐊᖃᖃᑦᑕᖅᑐᑦ ᐱᑦᑎᐊᖅᑑᓂᖓᓄᑦ ᐱᑦᑎᐊᖏᑦᑑᓂᖓᓄᓪᓘᓐᓃᑦ ᔪᐊᓂᔅ ᕆᕗᐊᕐ 
(Joannès Rivoire) ᐱᑦᑎᐊᖏᓐᓂᕐᒧᑦ ᐃᖅᖃᖅᑐᖅᑕᐅᓂᖓᓄᑦ.  
 
ᐊᕗᓐᓂᕕᒃ 7, 2023-ᒥᑦ, ᐃᒃᓯᕋᕐᔪᐊᓂᑦ ᐱᔪᖕᓇᖅᑎᑦᑎᓂᖃᖅᑐᑦ ᔪᐊᓂᔅ ᕆᕗᐊᕐ-ᒥᑦ (Joannès 
Rivoire) ᐅᑎᖅᑎᑕᐅᖁᔨᓚᐅᖅᑐᑦ, ᐅᐃᕖᒃᑯᓐᓂᑦ ᒥᓂᔅᑕ ᐃᖅᖃᖅᑐᐃᔪᓕᕆᔨᒃᑯᓐᓄᑦ ᐊᒻᒪᓗ 
ᐸᐸᑦᑎᔨ ᓂᐱᐅᑎᓂᒃ ᐃᒃᓯᕋᕐᔪᐊᓂᑦ ᐱᔪᖕᓇᖅᑎᑦᑎᔨᓄᑦ ᑎᑎᖅᖃᒥᒃ ᐊᐅᓪᓚᖅᑎᑦᑎᓚᐅᖅᑐᑦ 
ᕿᐱᓗᒃᖢᑎᒃ ᐅᑎᖅᑎᑕᐅᖁᔭᐅᓂᖓᓄᑦ ᔪᐊᓂᔅ ᕆᕗᐊᕐ (Joannès Rivoire), ᐅᐃᕖᑦ ᒪᓕᒐᖓᑦ 
ᐊᔪᖅᑎᑦᑎᖕᒪᑦ ᐅᑎᖅᑎᑕᐅᓂᐊᕐᓗᓂ. 
 
ᖃᐅᔨᓚᐅᖅᑐᖓ ᐊᑯᓂᐅᔪᒥᒃ ᖃᐅᔨᓴᐃᓂᐅᓚᐅᖅᑐᓂᑦ, ᑐᓵᑉᓗᒋᑦ ᑕᐅᑐᒃᑎᐅᔪᑦ ᐊᒻᒪᓗ 
ᕿᒥᕐᕈᑉᓗᒋᑦ ᒪᓂᒪᔪᓗᒃᑖᑦ ᑐᖅᖁᖅᑕᐅᓯᒪᔪᑦ ᒪᕐᕉᒃ ᓄᓈᖕᓂᑦ ᑕᑯᒃᓴᐅᑎᑦᑎᓂᖅᓴᐅᓚᕐᒪᑕ 
ᖃᐅᔨᓐᓇᐅᑎᓂᒃ  ᐃᒪᓐᓇ: 
 

1- ᔪᐊᓂᔅ ᕆᕗᐊᕐ (Joannès Rivoire) ᐱᑦᑎᐊᖏᓯᒪᔪᖅ ᖁᓄᔪᖕᓂᐊᕐᓂᕐᒧᑦ ᑕᓪᓕᒪᓂᑦ 
ᓄᑕᖅᖃᓂᒃ ᓇᐅᔮᓂᑦ, ᓄᓇᕗᒻᒥᑦ ᐊᑯᓐᓂᖏᓐᓂᑦ 1968 ᐊᒻᒪᓗ 1970, ᐊᒻᒪᓗ 
ᐊᑕᐅᓯᕐᒥᒃ ᓄᑕᕋᕐᒥᑦ ᐊᕐᕕᐊᓂᑦ ᐊᒻᒪᓗ ᑎᑭᕋᕐᔪᐊᕐᒥᑦ, ᓄᓇᕗᒻᒥᑦ ᐊᑯᓐᓂᖏᓐᓂᑦ 1974 
ᐊᒻᒪᓗ 1979. 

2- ᐅᒃᐱᕆᙱᑕᒃᑲ ᐅᖃᐅᓯᕆᓚᐅᖅᑕᖏᑦ ᐅᕙᒻᓄᑦ ᑲᑎᒐᑉᑕ ᐅᐱᕐᖔᖓᓂᑦ 2023-ᒥᑦ 
ᓚᐃᔭᓐ, ᕗᕌᓐᓯᒥᑦ. 

3- ᑲᓇᑕᒥᑦ ᐊᐅᓪᓚᓚᐅᖅᑐᖅ ᐃᔨᖅᓯᓯᒪᑉᓗᒋᑦ ᐱᐅᖏᑦᑎᐊᖅᑐᒥᒃ ᓱᓕᔪᑦ ᐃᒃᓯᕋᕐᔪᐊᓂᑦ 
ᐊᖓᔪᖄᕆᔭᖏᓐᓂᑦ ᐊᒻᒪᓗ ᐃᒃᓯᕋᕐᔪᐊᕌᓗᒋᔭᐅᔪᒥᑦ ᑰᒡᔪᐊᕐᒥᑦ-ᑕᓯᐅᔭᕐᔪᐊᕐᒥᑦ 
ᐃᒃᓯᕋᕐᔪᐊᓄᑦ, ᓱᓕᔪᒥᒃ ᐅᖃᖔᕈᒪᑉᓗᓂᐅᒐᓗᐊᖅ ᑭᓯᐊᓂ ᐃᓚᐃᓐᓇᖏᓐᓂᑦ ᐅᖃᖅᖢᓂ 
ᐱᔭᒃᓴᐅᑎᖃᕐᓂᖓᓄᑦ ᐃᓐᓇᐅᓗᐊᓕᖅᑐᓄᑦ ᐊᖓᔪᖅᖄᖏᓐᓄᑦ. 

4- ᐃᒃᓯᕋᕐᔪᐊᑦ ᑲᓇᑕᒥᑦ ᐊᒻᒪᓗ ᑐᒃᓯᐊᖅᑎᑦᑎᓂᕐᒧᑦ ᐱᔪᖕᓇᑎᑦᑎᓂᖃᖅᑐᑦ ᓄᓇᕗᒻᒥᑦ 
ᐃᔨᖅᓯᓯᒪᓚᐅᖏᑦᑐᑦ ᐅᕝᕙᓘᓐᓃᑦ ᐋᖅᕿᒃᓱᐃᑉᓗᑎᒃ ᔪᐊᓂᔅ ᕆᕗᐊᕐ (Joannès 
Rivoire) “ᐊᐅᓪᓚᕐᓂᖓᓂᑦ” ᑲᓇᑕᒥᑦ ᕗᕌᓐᓯᒧᑦ 1993-ᒥᑦ, ᐊᒻᒪᓗ 
ᐋᓐᓂᖅᑕᐅᓯᒪᖃᑕᐅᓚᐅᖅᑐᑦ ᒪᕐᕉᖕᓂᒃ ᐃᓅᓯᖃᕐᓂᕆᔭᖓᓄᑦ ᐊᒻᒪᓗ ᓴᒡᓗᓂᖓᓄᑦ. 

5- ᐃᒃᓯᕋᕐᔪᐊᑦ ᕗᕌᓐᓯᒥᑦ ᖃᐅᔨᒪᓚᐅᖏᑦᑐᑦ ᔪᐊᓂᔅ ᕆᕗᐊᕐ (Joannès Rivoire) 
ᐱᔭᐅᔪᒪᓚᐅᕐᓂᖓᓂᑦ ᑲᓇᑕᒥᑦ ᐃᖅᖃᖅᑐᐃᔪᓕᕆᔨᒃᑯᓐᓄᑦ ᑎᑭᒻᒪᑦ ᕗᕌᓐᓯᒧᑦ 
ᐃᒃᓯᕋᕐᔪᐊᖑᓂᖓᓄᑦ ᓄᖅᖃᖓᓂᐊᕐᓗᓂ 1993-ᒥᑦ, ᑕᐃᒪᓐᓇᒧᓪᓗ 
ᐃᓚᐅᖃᑕᐅᓚᐅᖏᑦᑐᑦ “ᐊᐅᓪᓚᕐᓂᖓᓄᑦ” ᑲᓇᑕᒥᑦ, ᐅᕝᕙᓘᓐᓃᑦ 
ᐃᔨᖅᓯᓯᒪᓚᐅᖏᑦᑐᑦ ᐃᖅᖃᖅᑐᒐᒃᓴᐅᓂᖓᓄᑦ.  



6- ᑐᓴᒐᒃᓴᙳᖅᑎᑕᐅᓂᖅ ᐊᔪᓕᖅᑎᑕᐅᓯᒪᓂᖓᓄᑦ ᑲᓇᑕᒥᑦ ᐃᖅᖃᖅᑐᐃᔪᓕᕆᔨᒃᑯᓐᓄᑦ, 
ᑭᑐᑐᐃᓐᓇᐃᑦ ᖃᐅᔨᑎᑕᐅᓚᐅᖏᑦᑐᑦ ᐊᑭᓕᒐᒃᓴᙳᖅᑎᑕᐅᓯᒪᔪᓂᒃ ᔪᐊᓂᔅ ᕆᕗᐊᕐ-ᒧᑦ 
(Joannès Rivoire) ᐋᒡᔪᓕᕐᕕᒃ 1998-ᒥᑦ. 

7- ᔪᐊᓂᔅ ᕆᕗᐊᕐ (Joannès Rivoire) ᐃᔨᖅᓯᒪᓚᐅᖅᑕᖓ ᐱᕋᔭᒃᓯᒪᓂᕆᔭᖓ ᑲᓇᑕᒥᑦ 
ᐃᒃᓯᕋᕐᔪᐊᑦ ᐊᖓᔪᖅᖄᕆᔭᖏᓐᓂᑦ ᕗᕌᓐᓯᒥᑦ. 

8- ᐃᒃᓯᕋᕐᔪᐊᑦ ᕗᕌᓐᓯᒥᑦ ᖃᐅᔨᓕᓵᓚᐅᖅᑐᑦ ᑲᑕᒑᕆᕝᕕᒃ 29, 2013-ᒥᑦ, ᑲᓇᑕᒥᑦ 
ᐃᖅᖃᖅᑐᐃᔪᓕᕆᔨᒃᑯᑦ ᔪᐊᓂᔅ ᕆᕗᐊᕐ-ᒥᑦ (Joannès Rivoire) 
ᐃᖅᖃᖅᑐᖅᑕᐅᖁᔨᖕᒪᑕ ᑲᓇᑕᒥᑦ. ᐱᔪᖕᓇᕐᓂᓕᒫᖏᓐᓂᒃ ᐊᑐᖅᖢᑎᒃ 
ᐅᑎᖅᑎᓐᓇᓱᓚᐅᖅᑕᖓᑦ ᑲᓇᑕᒧᑦ ᐃᖅᖃᖅᑐᖅᑕᐅᓂᐊᕐᓗᓂ ᐅᕝᕙᓘᓐᓃᑦ 
ᐅᑎᖅᑎᑎᑕᐅᓗᓂ ᐱᔪᖕᓇᖅᑎᑦᑎᓂᖃᖅᑐᓄᑦ. ᔪᐊᓂᔅ ᕆᕗᐊᕐ (Joannès Rivoire) 
ᒪᓕᓚᐅᖏᑦᑐᖅ ᖃᓄᐃᓕᐅᖁᔨᓂᕆᔭᖏᓐᓂᑦ ᐃᒃᓯᕋᕐᔪᐊᓂᑦ ᐊᖓᔪᖅᖄᖑᔪᓄᑦ, ᐊᒻᒪᓗ 
ᐅᐃᕖᑦ ᒐᕙᒪᒃᑯᖏᑦ ᐅᑎᖅᑎᑕᐅᖁᔨᓚᐅᖏᑦᑐᑦ. 

9- ᖃᐅᔨᑐᐊᕐᒪᑕ ᑲᓇᑕᒥᑦ ᐃᖅᖃᖅᑐᖅᑕᐅᓂᐊᕐᓂᖓᓄᑦ, ᐃᒃᓯᕋᕐᔪᐊᓂᑦ 
ᐱᔪᖕᓇᖅᑎᑦᑎᔨᐅᔪᑦ ᕗᕌᓐᓯᒥᑦ ᐲᓚᐅᖅᑕᖓᑦ ᔪᐊᓂᔅ ᕆᕗᐊᕐ (Joannès Rivoire) 
ᐃᒃᓯᕋᕐᔪᐊᑦ ᐱᓕᕆᐊᕆᖃᑦᑕᖅᑕᖏᓐᓂᑦ ᕗᕌᓐᓯᒥᑦ ᓄᓇᖃᕐᕕᐅᔪᒥᑦ ᐊᒻᒪᓗ ᓱᓇᑐᐃᓐᓇᓂᒃ 
ᐱᓕᕆᐊᕆᔭᐅᕙᒃᑐᓂᑦ ᐃᒃᓯᕋᕐᔪᐊᓄᑦ. 

 
ᔪᐊᓂᔅ ᕆᕗᐊᕐ (Joannès Rivoire) 92-ᓂᒃ ᐅᑭᐅᖃᓕᖅᑐᖅ ᐊᒻᒪᓗ (93-ᙳᕐᓂᐊᖅᑐᖅ ᓇᑦᑎᐊᑦ 

2024-ᒥᑦ) ᐃᓚᐅᔪᖕᓃᖅᑎᑕᐅᓚᐅᖅᑐᖅ ᓱᓇᑐᐃᓐᓇᓂᒃ  
ᐃᒃᓯᕋᕐᔪᐊᓄᑦ ᐱᓕᕆᐊᖑᖃᑦᑕᖅᑐᓂᒃ ᑭᓯᐊᓂ ᐃᒃᓯᕋᕐᔪᐊᓄᑦ ᓱᓕ ᐃᓚᒋᔭᐅᔪᖅ. ᐱᑦᑎᐊᖏᓐᓂᕆᔭᖓ 

ᐊᐱᖅᓱᒐᒃᓴᙳᖅᑑᑉ ᐃᒪᓐᓇᐃᑦᑐᖅ  
ᔪᐊᓂᔅ ᕆᕗᐊᕐ (Joannès Rivoire) ᐅᒃᐱᖅᑑᖏᓐᓇᖅᑐᖅ ᖃᓄᐃᓕᐅᖅᓯᒪᓚᐅᕋᓗᐊᖅᑎᓪᓗᒍ. 

ᑕᒪᓐᓇ ᓱᓕᓂᐅᔪᖅ 
ᐋᓐᓂᖅᑕᐅᓯᒪᔪᓄᑦ ᐊᖏᕈᑕᐅᙱᓐᓂᖓᓄᑦ. 

ᔪᐊᓂᔅ ᕆᕗᐊᕐ (Joannès Rivoire) ᒪᓕᒍᒪᓚᐅᖏᑕᖏᑦ ᐊᕕᒃᑐᖅᓯᒪᔫᑉ ᐱᖁᔨᓂᕆᔭᖏᑦ ᐃᖕᒥᓂᒃ 
ᑲᓇᑕᒧᙵᐅᓗᓂ ᐃᖅᖃᖅᑐᐃᕝᕕᖕᒧᐊᕐᓂᐊᕐᓗᓂ ᑲᓇᑕᒥᑦ ᐃᖅᖃᖅᑐᐃᕝᕕᖕᒧᑦ 
ᑕᐃᑲᓃᖁᔭᐅᑎᓪᓗᒍ. ᐱᔾᔪᑎᐅᔪᖅ ᑭᓯᒥ ᐃᓚᐅᖃᑕᐅᔪᖕᓃᖅᑎᑦᑎᔾᔪᑕᐅᔪᖅ ᐃᒃᓯᕋᕐᔪᐊᖑᖃᑎᖏᓐᓂᑦ. 
ᐃᒃᐱᒍᓱᒡᕕᖃᕐᓂᒃᑯᑦ ᐊᖓᔪᖅᖄᕐᔪᐊᕐᒧᑦ ᐃᒃᓯᕋᕐᔪᐊᓂᑦ ᕉᒻ-ᒥᑦ ᕿᒥᕐᕈᔭᐅᖁᔭᕋ ᐃᓱᒪᓕᐊᕆᔭᖓ ᐊᒻᒪᓗ 
ᔪᐊᓂᔅ ᕆᕗᐊᕐ (Joannès Rivoire) ᐃᓚᐅᖃᑕᐅᑎᙱᓪᓗᒍ ᐃᒃᓯᕋᕐᔪᐊᓂᑦ ᕗᕌᓐᓯᒥᑦ. ᑕᐃᒪᓐᓇ 
ᐊᖏᔪᒥᒃ ᓇᓗᓇᐃᒃᑯᑕᕆᔭᐅᔪᒥᒃ ᐱᓕᕆᐊᖑᔫᔪᖅ, ᐃᒃᓯᕋᕐᔪᐊᖅ ᕕᓐᓴᓐᑦ ᒍᕉᐳ (Vincent Gruber), 
ᐊᕕᒃᑐᖅᓯᒪᔪᖅ ᕗᕌᓐᓯᒦᓚᐅᖅᑐᖅ, ᐅᖃᓚᐅᕐᓂᖓᑐᑦ, ᓇᓗᓇᙱᑦᑐᖅ ᔪᐊᓂᔅ ᕆᕗᐊᕐ (Joannès 
Rivoire) ᐊᑉᖁᑎᓄᐊᖅᑕᐅᓂᐊᕐᓂᖓᓄᑦ. ᐃᓂᐅᔪᒦᖏᓐᓇᕈᖕᓇᖅᑐᖅ, ᑭᓯᐊᓂ ᐃᒃᓯᕋᕐᔪᐊᓂᑦ 
ᐃᓚᐅᖏᓪᓗᓂ. 
 
ᓇᓗᓇᐃᒃᑯᑕᕆᔭᐅᔪᒥᒃ ᐱᓕᕆᐊᖑᔪᖅ,  
 
ᐃᒻᒪᖅᖄ ᑖᒻᓇᑐᐊᖑᔪᖅ... 
 



   



 

 

ᐅᓂᑉᑳᖅ ᐃᒃᓯᕋᕐᔪᐊᓂᒃ 
ᒥᐊᓂᕆᔭᐅᓂᖏᓐᓄᑦ ᖃᐅᔨᓴᐃᓂᕐᒧᑦ 
ᐱᓕᕆᐊᖃᖅᑎᑕᐅᔪᑦ 

ᐃᒃᓯᕙᐅᑕᐅᔪᖅ ᐅᐱᓐᓇᖅᑐᖅ ᐋᓐᑐᕆ ᑎᐊᓂᔅ (ANDRÉ DENIS) 

ᐃᖅᖃᖅᑐᐃᔨᐅᓂᕐᒧᑦ ᓄᖅᖃᖓᓕᖅᑐᖅ ᐃᓐᓇᐃᓕᕐᓂᕐᒧᑦ ᖁᑦᑎᓛᖅ ᐃᖅᖃᖅᑐᐃᕝᕕᒃ ᑯᐸᐃᒃᒥᑦ 
 

 

ᑐᓂᔭᐅᔪᖅ ᐅᕗᖓ: 
 

ᐃᒃᓯᕋᕐᔪᐊᖅ ᑭᐊᓐ ᑐᐊᓴᓐ (KEN THORSON) 
ᐊᕕᒃᑐᖅᓯᒪᔪᒥᑦ 
ᐃᒃᓯᕋᕐᔪᐊᑦ ᑲᓇᑕᒥᑦ ᐊᐅᓚᑦᑎᔨᖏᑦ 
 

ᐊᒻᒪᓗ  
 

ᐃᒃᓯᕋᕐᔪᐊᖅ ᕆᓈᓪᑦ ᓴᓕᐸ (RENAUD SALIBA) 
ᐊᕕᒃᑐᖅᓯᒪᔪᒥᑦ 
ᐃᒃᓯᕋᕐᔪᐊᑦ ᕗᕌᓐᓯᒥᑦ 
 

 

 

ᓇᑦᑎᐊᑦ 15, 2024 

1. ᑐᑭᓯᑎᑦᑎᓂᖅ 

ᐅᐱᕐᖔᖑᑎᓪᓗᒍᑦ 2023-ᒥᑦ, ᐃᒃᓯᕋᕐᔪᐊᑦ ᑲᓇᑕᒥᑦ, ᐱᓕᕆᖃᑎᖃᖅᖢᑎᒃ ᐃᒃᓯᕋᕐᔪᐊᖑᖃᑎᖏᓐᓂᑦ ᕗᕌᓐᔅ-
ᒥᑦ, ᐅᒃᐱᕆᑉᓗᓂᙵ ᐱᔭᒃᓴᐅᑎᖃᓕᖅᑎᓚᐅᖅᑖᙵ ᖃᐅᔨᓴᐃᑎᓚᐅᖅᑖᖓ-ᓱᓕᔪᖅ-ᐋᖅᕿᖃᑎᒌᖕᓂᕐᒥᒃ 
ᐱᓕᕆᐊᖃᖅᖢᓂ ᖃᐅᔨᒪᔭᐅᓕᓚᐅᖅᑐᒥᑦ ᐃᒪᓐᓇ “ᔪᐊᓂᔅ ᕆᕗᐊᕐ (Joannès Rivoire) ᑲᒪᓂᖏᑦ”. 

  



ᐅᓂᑉᑳᖅ ᐃᒃᓯᕋᕐᔪᐊᓂᒃ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᑕᐅᔪᑦ 

ᓇᑦᑎᐊᑦ 15, 2024     ᒪᒃᐱᖅᑐᒐᖅ 6/ 65 
 

 



ᐅᓂᑉᑳᖅ ᐃᒃᓯᕋᕐᔪᐊᓂᒃ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᑕᐅᔪᑦ 

ᓇᑦᑎᐊᑦ 15, 2024     ᒪᒃᐱᖅᑐᒐᖅ 7/ 65 
 

2. ᐱᔭᒃᓴᐅᑎᒋᔭᐅᔪᖅ 

ᐱᔭᒃᓴᐅᑎᒋᔭᐅᔪᖅ ᐊᑐᖅᑕᐅᔪᒃᓴᓕᐊᙳᓚᐅᖅᑐᖅ ᓄᕐᕋᐃᑦ 5, 2023-ᒥᑦ ᐃᒪᓐᓇᐃᖓᑉᓗᓂ: 

 

ᐱᔭᒃᓴᐅᑎᒋᔭᐅᔪᒧᑦ ᐊᖏᖃᑎᒌᒍᑎ 

ᐅᑯᓄᖓ 

ᐃᒃᓯᕋᕐᔪᐊᑦ ᑲᓇᑕᒥᑦ ᑲᑐᔾᔨᕿᑎᒌᑦ () ᑭᒡᒐᖅᑐᖅᑕᐅᑉᓗᑎᒃ ᐃᒃᓯᕋᕐᔪᐊᖅ ᑭᐊᓂᑦ ᑐᐊᕐᓴᓐ-
ᒧᑦ (Ken Thorson),  

ᐊᒻᒪᓗ  

ᐅᐱᓐᓇᖅᑐᖅ ᐋᓐᑐᕆ ᑎᐊᓂᔅ (ANDRÉ DENIS), ᐱᓕᕆᐊᒥᓂᑦ ᓄᖅᖃᖅᓯᒪᔪᖅ 
ᐃᓐᓇᐅᓕᕐᓂᖓᓄᑦ ᑯᐸᐃᒃᒥᑦ ᖁᑦᑎᓛᖅ ᐃᖅᖃᖅᑐᐃᕝᕕᖕᒥᑦ. 

ᐱᔭᒃᓴᐅᑎᒋᔭᐅᔪᒥᑦ ᐃᓚᐅᓂᐊᖅᑐᑦ ᐅᑯᐊ ᐱᕙᓪᓕᐊᓃᑦ: 

ᐃᖕᒥᒃᑰᖓᔪᒃᑯᑦ ᕿᒥᕐᕈᓗᒋᑦ ᐃᒃᓯᕋᕐᔪᐊᓄᑦ ᐊᑐᐊᒐᕆᔭᐅᔪᑦ ᐊᒻᒪᓗ ᐱᓕᕆᓂᐅᖃᑦᑕᖅᑐᑦ 
ᐱᔾᔪᑎᖃᕐᒪᑕ ᔪᐊᓂᔅ ᕆᕗᐊᕐ-ᒥᑦ (Joannès Rivoire) ᐊᒻᒪᓗ ᖃᓄᐃᖓᓂᕆᔭᖓᑕ 
ᐊᐅᓪᓚᖅᑎᓪᓗᒋᑦ ᑲᓇᑕᒥᑦ; 

ᖃᐅᔨᓗᓂ ᖃᓄᖅ ᐱᓂᕋᖅᑕᐅᔪᑦ ᐊᒻᒪᓗ ᐅᓐᓂᕐᓘᑕᐅᔪᑦ, ᐱᑕᖃᖅᐸᑦ, 
ᐱᓕᕆᐊᖑᓚᐅᕐᒪᖔᑕ ᑕᐃᑉᓱᒪᓂᒥᑦ; 

ᕿᒥᕐᕈᓗᒋᑦ ᐊᑐᐊᒐᐃᑦ ᐊᒻᒪᓗ ᐱᓕᕆᓃᑦ ᐊᓯᖏᑦ ᐱᓐᓂᑰᑐᐃᓐᓇᕆᐊᖃᓚᐅᖅᑐᑦ 
ᐱᓕᕆᐊᖑᙱᓐᓂᖏᓐᓄᑦ; 

ᕿᒥᕐᕈᓗᒋᑦ ᐃᒃᓯᕋᕐᔪᐊᑦ ᒫᓐᓇᐅᔪᖅ ᒥᐊᓂᕆᔭᐅᓂᖏᓐᓄᑦ ᐊᑐᐊᒐᖅ; 

ᐊᐱᖅᓱᐃᓗᓂ ᐱᔾᔪᑎᖃᖃᑕᐅᔪᑦ ᐃᓚᒋᔭᐅᔪᓂᒃ ᐃᒃᓯᕋᕐᔪᐊᓄᑦ; 

ᐅᖃᖃᑎᒋᓗᒋᑦ ᐃᓄᐃᑦ ᓄᓇᓕᖏᑦ, ᑰᒡᔪᐊᖅ-ᑕᓯᐅᔭᕐᔪᐊᕐᒥᑦ ᐃᒃᓯᕋᕐᔪᐊᑦ, 
ᐊᒃᑐᖅᑕᐅᓂᖃᕐᓂᕋᖅᓯᒪᔪᑦ ᐊᒻᒪᓗ ᖃᑕᙳᑎᖏᑦ (ᖃᓄᑎᒋ ᐃᓚᐅᔪᒪᓂᖃᕐᓂᖏᑦ 
ᐊᑐᕐᓗᒋᑦ), ᐊᓯᖏᓪᓗ ᐃᓚᒋᔭᐅᖃᑕᐅᔪᑦ. 

ᑭᖑᓪᓕᖅᐹᒃᑯᑦ ᑭᑐᑐᐃᓐᓇᓄᑦ ᐅᓂᑉᓖᐅᕐᓗᓂ (ᐅᓂᑉᑳᖅ) ᐃᒪᓐᓇᐃᓐᓂᐊᖅᑐᒥᒃ: 

ᑎᑎᕋᕐᓗᒋᑦ ᖃᐅᔨᔭᐅᔪᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐱᔾᔪᑕᐅᔪᑦ ᐱᓕᕆᐊᖑᔭᕆᐊᖃᖅᑐᑦ,  

ᐊᑐᖅᑕᐅᔪᒃᓴᓂᑦ ᐊᒻᒪᓗ ᐊᐅᓚᑦᑎᓂᕐᒥᒃ ᐱᐅᓯᒋᐊᖅᓯᖁᔨᓗᑎᒃ ᐱᓕᕆᐊᖃᕐᓂᐊᕐᓗᓂ 
ᓱᓇᑐᐃᓐᓇᓂᒃ ᓯᕗᓂᒃᓴᒥᑦ ᐅᓐᓂᕐᓘᑕᐅᔪᓂᒃ. 

 

ᐊᖏᕈᑕᐅᓚᐅᖅᑐᖅ ᐅᓂᑉᑳᖅ ᑐᓂᔭᐅᓂᐊᕐᒪᑦ ᑎᕆᒡᓗᐃᑦ 1, 2024-ᒥᑦ ᖃᓂᓛᒃᑯᑦ ᐊᒻᒪᓗ ᑭᖑᓂᐊᒍᑦ 
ᑭᑐᑐᐃᓐᓇᓄᑦ ᒪᓂᒪᓕᖅᑎᓪᓗᒍ. 

3. ᖃᓄᐃᖓᓂᐅᔪᑦ ᐱᔾᔪᑎᖃᖅᑐᓂᒃ ᓴᖅᕿᑕᐅᓂᖏᑦ 

ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᑕᐅᔪᑦ 

ᐃᓄᐃᑦ ᓄᓇᓕᖕᒥᐅᑕᐅᔪᑦ ᓄᓇᕗᒻᒥᑦ, ᐃᒃᓯᕋᕐᔪᐊᑦ ᕗᕌᓐᓯᒥᑦ ᐊᒻᒪᓗ ᑲᓇᑕᒥᑦ, ᑐᓴᒐᒃᓴᓕᕆᔩᑦ 
ᐱᕙᓪᓕᐊᔪᓕᕆᔩᑦ ᐊᒻᒪᓗ ᑲᒪᖁᔨᓂᖃᖅᑐᑦ ᑲᑎᕐᒪᔫᔪᑦ ᑲᓇᑕᒥᑦ ᐊᓯᖏᓐᓂᓪᓗ ᓄᓇᕐᔪᐊᕐᒥᑦ ᓄᓇᒋᔭᐅᔪᓂᑦ 
ᐃᖕᒥᒃᑰᖓᔪᒃᑯᑦ ᐃᓱᒪᒋᔭᐅᔪᒥᒃ ᐱᔪᒪᓚᐅᖅᑐᑦ ᐊᐅᓪᓚᓚᐅᕐᓂᖓᓂᑦ ᔪᐊᓂᔅ ᕆᕗᐊᕐ (Joannès Rivoire) 
ᑲᓇᑕᒥᑦ ᕗᕌᓐᓯᒧᙵᐅᑉᓗᓂ 1993-ᒥᑦ, ᐃᒃᓯᕋᕐᔪᐊᖅ ᑐᒃᓯᐊᖅᑎᑦᑎᖃᑦᑕᓚᐅᖅᑐᖅ ᓄᓇᕗᒻᒥᑦ ᐊᒻᒪᓗ 
ᐃᒃᓯᕋᕐᔪᐊᕐᒥᑦ ᑎᒍᓯᖁᔨᔾᔪᑎ ᑐᓂᔭᐅᓵᓚᐅᖅᖢᓂ 2022-ᒥᑦ ᓄᓇᕗᒻᒥ ᐃᖅᖃᖅᑐᐃᕝᕕᒃᑯᓐᓂᑦ. 

ᑐᒃᓯᕋᐅᑕᐅᔪᖅ ᐊᑕᐅᑦᑎᒃᑰᓚᐅᖅᑐᖅ ᐃᒃᓯᕋᕐᔪᐊᕌᐱᒃ ᕗᕌᓐᓯᔅ ᓄᓇᕗᒻᒧᙵᐅᓯᒪᑎᓪᓗᒍ ᓴᒡᒐᕉᑦ 29, 2022-
ᒥᑦ, ᐱᔾᔪᑎᖃᖅᖢᓂ ᑲᑎᖃᑎᒋᓂᐊᕐᓗᒋᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐋᖅᕿᒃᑕᐅᓚᐅᖅᑐᓂᒃ 
ᒐᕙᒪᑐᖃᒃᑯᓐᓄᑦ ᐊᒻᒪᓗ ᐊᐅᓚᑕᐅᑉᓗᑎᒃ ᑐᒃᓯᐊᖅᑎᑦᑎᔨᓄᑦ ᓄᓇᓕᖕᓂᑦ ᐊᒻᒪᓗ ᐃᖅᕿᓖᑦ 
ᓄᓇᖅᖃᑎᒌᓂᑦ ᑭᓯᐊᓂ ᐱᑕᖃᕈᖕᓃᖅᑎᑕᐅᖕᒪᑕ ᐱᒋᐊᓵᖅᑎᓪᓗᒋᑦ 1990-ᖏᑦ. 

ᐅᑉᓗᒥᐅᓕᖅᑐᒥᑦ, ᐊᒥᕋᐃᔭᕐᕕᒃ 2022-ᒥᑦ, ᑲᓇᑕᒥᑦ ᑎᒃᑯᐊᖅᑕᐅᓯᒪᔪᖅ ᐃᒃᓯᕋᕐᔪᐊᑦ ᕗᕌᓐᓯᒥᑦ 
ᐊᐅᓚᑦᑎᓂᖃᕐᕕᐅᔪᒧᙵᐅᓂᐊᕐᓗᓂ ᓚᐃᔭᓐ-ᒥᑦ ᑲᑎᖃᑎᒋᓂᐊᕐᓗᒍ ᔪᐊᓂᔅ ᕆᕗᐊᕐ (Joannès Rivoire) 
ᐊᒻᒪᓗ ᐅᑎᖅᑎᑕᐅᖁᓂᐊᕐᓗᒍ ᕗᕌᓐᓯᒥᙶᕐᓗᓂ ᑲᓇᑕᒧᑦ ᐊᐱᖅᓱᖅᑕᐅᔭᖅᑐᕐᓂᐊᕐᓗᓂ. ᐊᕕᒃᑐᖅᓯᒪᔪᒥᑦ1  
ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᕗᕌᓐᓯᒥᑦ, ᐊᑖᑕ ᕕᓐᓴᓐ ᒍᕉᐳ (Vincent Gruber), ᑐᙵᓱᒃᑎᑦᑎᓚᐅᖅᑐᖅ 
ᑕᐃᑯᙵᐅᓯᒪᔪᓂᒃ. 

  

 
1 « ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ » ᐱᔭᒃᓴᐅᑎᖃᖅᑐᖅ ᐃᒃᓯᕋᕐᔪᐊᑦ ᐊᕕᒃᑐᖅᓯᒪᔪᒦᑦᑐᓄᑦ 

4. ᐱᕝᕕᒋᓯᒪᔭᒃᑲ 

ᐱᔭᒃᓴᐅᑎᒋᔭᐅᔪᓗᒃᑖᕐᓚᖕᓄᑦ ᐱᓯᒪᔭᒻᓂᑦ ᒫᓐᓇᓵᖅ ᐅᑭᐅᓂᑦ ᐊᓂᒍᖅᑐᓂᑦ, ᐱᔪᒪᓚᐅᖅᑐᖓ ᐊᒻᒪᓗ 
ᐱᑉᓗᖓ ᐃᒃᓯᕋᕐᔪᐊᓂᑦ ᖃᐅᔨᓴᐃᑎᓪᓗᖓ ᐊᒻᒪᓗ ᐱᑉᓗᒋᑦ ᑕᒪᕐᒥᓗᒃᑖᖅ ᑕᐃᒪᐅᔪᑦ ᐃᒃᓯᕋᕐᔪᐊᓂᑦ 
ᑐᖅᖁᖅᓯᒪᔪᓂᑦ, ᐊᒻᒪᓗ ᐱᓕᕆᖃᑎᒋᑉᓗᒋᑦ ᑭᑐᑐᐃᓐᓇᐃᑦ ᓄᓇᓕᖕᒥᑦ ᑲᑎᑦᑐᒪᓇᔭᖅᑕᒃᑲᑦ ᑲᓇᑕᒥᑦ, 
ᕗᕌᓐᓯᒥᑦ ᐅᕝᕙᓘᓐᓃᑦ ᓇᓂᑐᐃᓐᓇᖅ ᓄᓇᕐᔪᐊᕐᒥᑦ. 

ᑕᑯᔭᖅᑐᐃᓚᐅᖅᑐᖓ ᒫᕐᓯᐅᓪ, ᓚᐃᔭᓐ, ᐋᑐᕚ, ᐅᐃᓂᐲᒡ, ᐃᑦᑕᕐᓂᑕᖃᕐᕕᒃ ᓴᐃᓐᑦ ᐹᓂᕕᔅ ᐱᓐᓂᑯᓄᑦ 
ᑲᑐᔾᔨᖃᑎᒌᒃᑯᑦ, ᓄᓇᕗᑦ ᐊᒻᒪᓗ ᒪᓐᑐᕆᔮᓪ, ᖃᐅᔨᒋᐊᖅᓯᒪᑉᓗᒋᑦ ᑕᒪᕐᒥᓗᒃᑖᖅ ᐱᔭᕆᐊᖃᖅᑕᒃᑲ 
ᑐᖅᖁᖅᓯᒪᔪᑦ. ᑲᑎᖃᑎᒋᓗᒃᑖᓚᐅᖅᑕᒃᑲ ᐃᓄᐃᑦ ᐅᕙᒻᓂᑦ ᑲᑎᖃᕈᒪᔪᑦ, ᐊᓯᖏᓪᓗ ᑲᑎᔪᒪᔭᒃᑲᑦ ᓇᖕᒥᓂᖅ 
ᐅᕙᖓ ᐱᓕᕆᐊᕆᑉᓗᒍ. ᖃᐅᔨᒋᐊᓚᐅᖅᑕᒃᑲ ᑐᖅᖁᖅᓯᒪᔪᑦ ᑖᑉᑯᓇᓂᓗᒃᑖᖅ ᐃᓂᐅᔪᓂᑦ ᐊᒻᒪᓗ 
ᐱᓕᕆᖃᑎᒋᑉᓗᒋᑦ ᑐᖅᖁᖅᓯᒪᔪᓂᒃ ᐱᓕᕆᐊᓖᑦ ᐊᒻᒪᓗ ᐃᓄᖕᓂᑦ ᐱᖃᖅᑐᓂᒃ ᑭᑐᑐᐃᓐᓇᓄᑦ ᑐᕌᖓᔪᓂᒃ 
ᐅᕝᕙᓘᓐᓃᑦ ᓇᖕᒥᓂᖅ ᐱᒋᔭᐅᔪᓂᒃ ᑎᑎᖅᖃᐅᑎᓄᑦ ᑕᑯᒋᐊᕈᒪᔭᒻᓄᑦ. ᐱᔪᖕᓇᓚᐅᕐᒥᔭᒃᑲ ᑐᖅᖁᖅᑕᐅᓯᒪᔪᑦ 
ᐃᒃᓯᕋᕐᔪᐊᓄᑦ ᐃᓂᒋᔭᐅᔪᖅ-ᒥᑦ ᕉᒻ-ᒥᑦ. 

ᑲᑎᖃᑎᖃᓚᐅᖅᑐᖓ ᐃᓚᒋᔭᐅᔪᓂᒃ ᑕᕆᐅᑉ ᐊᑭᐊᓂᑦ ᐃᖕᒥᖕᓂᒃ ᐱᑦᑎᐊᖏᓐᓂᕋᐃᓚᐅᖅᑐᓂᑦ ᔪᐊᓂᔅ 
ᕆᕗᐊᕐ-ᒥᑦ (Joannès Rivoire) ᐊᒻᒪᓗ ᐱᖁᔨᑉᓗᑎᒃ ᐅᐃ-ᐅᐃ-ᑯᓐᓄᑦ ᑲᓇᑕᒧᐊᖅᑕᐅᑎᓪᓗᒍ. 
ᑐᓵᓚᐅᖅᑕᒃᑲᑦᑕᐅᖅ ᐱᔪᒪᔭᖏᑦ. 

ᐱᖓᓱᐃᖅᖢᖓ ᓄᓇᕗᒻᒧᙵᐅᓚᐅᖅᑐᖓ, ᑲᑎᖃᑎᒋᑉᓗᒋᑦ ᒫᓐᓇᐅᔪᖅ ᐃᒃᓯᕋᕐᔪᐊᕌᓗᒃ ᐊᒻᒪᓗ 
ᐃᒃᓯᕋᕐᔪᐊᕌᓘᕙᓚᐅᖅᑐᑦ ᑰᒡᔪᐊᖅ-ᑕᓯᐅᔭᕐᔪᐊᕐᒥᑦ ᐃᓂᒋᔭᐅᔪᖅ ᐃᒃᓯᕋᕐᔪᐊᓄᑦ, ᐅᕙᒻᓂᒃ 
ᖃᐅᔨᑎᑦᑎᓚᐅᖅᑐᑦ ᐱᓕᕆᖃᑎᖃᕐᓂᐊᕐᓗᑎᒃ. ᐃᓄᖕᓂᑦ ᑲᑎᖃᑎᖃᓚᐅᖅᑐᖓ ᑲᑎᖃᑎᒋᔪᒪᒐᑉᑭᑦ ᐊᒻᒪᓗ 
ᐱᖁᔨᓂᖏᓐᓄᑦ ᐃᓄᐃᑦ. ᑐᓵᓚᐅᖅᑕᒃᑲ ᑭᑐᓗᒃᑖᑦ ᐅᕙᒻᓂᒃ ᑲᑎᖃᑎᖃᕈᒪᓚᐅᖅᑐᑦ.  

ᐅᓂᑉᑳᒥᑦ ᑕᑯᒃᓴᐅᔪᑦ ᑕᓪᓕᒪᐃᑦ ᐅᓐᓂᕐᓘᑕᐅᓚᐅᖅᑐᓂᒃ ᓄᓇᕗᒻᒥᑦ ᐃᖅᖃᖅᑐᐃᕝᕕᖕᒧᑦ ᐱᓂᕋᐃᔪᓂᒃ 
ᔪᐊᓂᔅ ᕆᕗᐊᕐ-ᒥᑦ (Joannès Rivoire). ᒪᕐᕉᒃ ᐊᐱᖅᓱᒐᒃᓴᙳᖅᑎᑦᑎᔪᑦ ᑐᖁᖓᓕᖅᑐᑦ. 
ᖃᐅᔨᒋᐊᓚᐅᖅᑕᒃᑲ ᐊᒻᒪᓗ ᑲᑎᖃᑎᒋᑉᓗᒋᑦ ᐊᐱᖅᓱᒐᒃᓴᙳᖅᑎᑦᑎᔪᑦ ᐊᒻᒪᓗ ᖃᑕᙳᑎᖏᑦ 
ᑐᖃᖓᓕᖅᑐᓄᑦ ᐊᐱᖅᓱᒐᒃᓴᙳᖅᑎᑦᑎᓚᐅᖅᑐᑦ ᐊᖏᓚᐅᖅᑐᑦ ᑲᑎᖃᑎᒋᓂᐊᕐᓗᖓ. 

ᑲᑎᒪᓂᓗᒃᑖᓂᑦ, ᑕᒪᕐᒥᒃ ᑎᑎᖅᖃᐅᑏᑦ ᑐᓂᔭᐅᓚᐅᖅᑐᑦ ᐅᕙᒻᓄᑦ ᐊᒻᒪᓗ, ᖃᐅᔨᓴᑦᑎᐊᓚᐅᖅᖢᒋᑦ 
ᑕᐃᒪᔪᓗᒃᑖᑦ ᑐᖅᖁᖅᑕᐅᓯᒪᔪᑦ, ᖃᐅᔨᓚᐅᖅᑐᖓ ᐃᓂᐅᔪᒦᓐᓂᕆᔭᒻᓂᑦ ᐱᐊᓂᖕᓂᐊᕐᓗᒍ 
ᐱᔭᒃᓴᐅᑎᒋᔭᐅᔪᖅ ᑕᑎᒋᔭᐅᔾᔪᑎᒋᔭᕋ. 

5. ᑭᓇᐅᓂᖓᓄᑦ ᖃᐅᔨᒪᓐᓇᙱᑦᑐᖅ 

ᐊᖏᓚᐅᖅᑐᖓ ᑕᑯᓯᒪᔪᓗᒃᑖᓄᑦ ᖃᐅᔨᓯᒪᔪᓗᒃᑖᓄᑦ ᑲᑎᖃᑎᒋᓚᐅᖅᑕᒻᓂᑦ ᑭᑑᓂᖏᑦ ᑭᑐᑐᐃᓐᓇᓄᑦ 
ᖃᐅᔨᑎᑦᑎᔾᔪᑎᒋᔾᔮᖏᓪᓗᒋᑦ ᐱᔪᖕᓇᕐᓂᓕᒫᒻᓄᑦ. ᑐᒃᓯᕋᐅᑕᐅᔪᖅ ᐱᒻᒪᕆᐅᑉᓗᓂ ᖃᓄᐃᖓᓂᐅᔪᖅ 
ᐃᓚᖏᓐᓄᑦ ᑲᑎᒪᓂᕐᓂᑦ. ᐃᓚᖏᑦ ᑕᑯᓯᒪᔪᑦ ᖃᐅᔨᓯᒪᔪᑦ ᐊᖏᓚᐅᖅᑐᑦ ᐊᑎᖏᑦ ᑕᑯᒃᓴᐅᑎᑕᐅᓂᐊᕐᓗᑎᒃ. 
ᐃᒃᐱᒍᓱᒡᕕᒋᔭᒃᑲ ᐃᓄᐃᑦ ᐱᔪᒪᓂᖏᑦ ᐊᖏᖅᓯᒪᑉᓗᑎᒃ ᐃᓚᐅᓂᐊᕐᓂᖏᓐᓄᑦ ᖃᐅᔨᓴᐃᓂᕐᒧᑦ 
ᐱᓕᕆᐊᖃᖅᑎᑕᐅᔪᑦ ᖃᐅᔨᓴᐃᓂᖓᓐᓄᑦ. 

ᐊᔾᔨᕐᓚᖓ, ᖃᐅᔨᔭᐅᑎᑦᑎᔭᕆᐊᖃᙱᑦᑐᖓ ᐃᓚᖏᓐᓂᒃ ᑐᑭᓯᐅᒪᔾᔪᑎᓂᒃ ᐱᔾᔪᑎᖃᖅᑐᓂᒃ ᓄᓇᕗᒻᒥ 
ᐃᖅᖃᖅᑐᐃᕝᕕᖕᒧᐊᖅᑕᐅᔪᓂᑦ ᐱᓂᕆᐃᔪᓂᒃ ᔪᐊᓂᔅ ᕆᕗᐊᕐ-ᒥᑦ (Joannès Rivoire). ᐱᓕᕆᐊᖑᔪᓂᑦ 
ᐅᕝᕙᓘᓐᓃᑦ ᓄᖅᖃᐅᑎᔭᐅᓯᒪᔪᓂᑦ, ᑐᓴᒐᒃᓴᙳᖅᑎᑕᐅᔪᖕᓇᕐᓂᖓᓄᑦ ᐊᔪᖅᑎᑕᐅᓚᐅᖅᑐᑦ 
ᐃᖅᖃᖅᑐᐃᖅᕝᕕᖕᒧᑦ. ᐊᔾᔨᖏᓐᓂᑦ ᐱᓚᐅᖅᑐᖓ ᐃᖅᖃᖅᑐᒐᒃᓴᙳᖅᑎᑦᑎᓂᕐᓄᑦ ᐊᒻᒪᓗ ᑎᒍᓯᖁᔨᔾᔪᑎᓂᒃ 
ᑕᑯᓯᒪᔪᒥᑦ ᖃᐅᔨᒪᔪᒥᑦ. ᐅᖃᐅᓯᕆᓚᐅᐱᓪᓚᒍᖕᓇᕐᓂᐊᖅᑕᒃᑲ ᖃᓄᐃᖓᓂᕆᔭᖓᑕ ᑲᓇᑕᒥᑦ ᐱᕋᔭᖕᓂᕐᒧᑦ 
ᒪᓕᒐᖅ ᑕᒪᑐᒧᖓ ᐱᔾᔪᑕᐅᔪᒧᑦ. ᓈᒻᒪᒃᓯᓗᒍ ᐅᖃᖅᓯᒪᓗᓂ ᑲᓇᑕᒥᑦ ᐃᖅᖃᖅᑐᐃᔪᓕᕆᔨᒃᑯᑦ 
ᐃᖅᖃᖅᑐᖅᑕᐅᖁᔭᖓᑦ ᓱᓕ ᔪᐊᓂᔅ ᕆᕗᐊᕐ (Joannès Rivoire) ᑭᐅᔪᖕᓇᕐᓂᐊᕐᒪᑦ ᐸᓯᔭᐅᔾᔪᑎᒋᔭᖏᓐᓄᑦ. 

6. ᐃᒃᓯᕋᕐᔪᐊᑦ ᓄᓇᕐᔪᐊᕐᒥᑦ ᐊᒻᒪᓗ ᑲᓇᑕᒥᑦ2 

ᐃᒃᓯᕋᕐᔪᐊᑦ ᐅᕙᙵᑦ The Missionary Oblates of Mary Immaculate (OMI), ᐃᒃᓯᕋᕐᔪᐊᓄᑦ 
ᑐᒃᓯᐊᖅᑎᐅᔪᑦ ᐃᓂᒧᙵᐅᖃᑦᑕᖅᑐᓄᓗᐊᖅ. 

ᑐᒃᓯᐊᖅᑏᑦ ᐃᒃᓯᕋᕐᔪᐊᓂᑦ, ᑕᐃᔭᐅᖅᖃᐅᑕᐅᓚᐅᖅᑐᑦ ᑲᑐᔾᔨᖃᑎᒌᑦ ᐃᓂᒧᙵᐅᖃᑦᑕᖅᑐᓄᑦ ᐳᕈᕙᓐᓯᒥᑦ 
(Society of Missionaries of Provence), ᐱ)ᖅᑎᑕᐅᓚᐅᖅᑐᑦ ᕗᕌᓐᓯᒥᑦ 1816-ᒥᑦ ᔪᔩᓐ ᕿ ᒪᔨᓇᑦ-ᒧᑦ 
(Eugène de Mazenod). ᑲᑎᕐᒪᔪᑦ ᓈᒻᒪᒋᔭᐅᓚᐅᖅᑐᖅ ᐃᒃᓯᕋᕐᔪᐊᕌᐱᐅᓚᐅᖅᑐᒧᑦ ᓕᐅ XII-ᒧᑦ 1826-
ᒥᑦ.  

ᖃᑉᓯᐊᕐᔪᖕᓂᑦ ᑐᒃᓯᕋᐅᓯᐅᓚᐅᖅᖢᑎᒃ ᒪᓐᑐᕆᔮᓪ-ᒥᑦ ᐃᒃᓯᕋᕐᔪᐊᕌᓗᖕᒥᑦ, ᐃᒃᓯᕋᕐᔪᐊᕌᓗᒃ ᐃᒡᓂᔅ ᐳᐊᔨ-ᒥᑦ 
(Ignace Bourget), ᐃᓄᐃᑦ ᐊᐅᓪᓚᖅᑎᑦᑎᓚᐅᖅᑐᑦ ᐊᕐᕕᓂᓕᖕᓂᑦ ᓇᒧᙵᐅᖃᑦᑕᖅᑐᓂᒃ 1841-ᒥᑦ 
ᐊᔪᕿᖅᑐᐃᓂᐊᕐᓗᑎᒃ ᐊᒻᒪᓗ ᐃᓂᓕᐅᕐᓗᑎᒃ. ᓯᕗᓪᓕᐅᔪᓄᑦ ᐃᒃᓯᕋᕐᔪᐊᓄᑦ ᐃᓚᐅᔪᖃᓕᓚᐅᖅᑐᖅ ᓄᑖᓂᒃ 
ᐅᐃ-ᐅᐃ-ᖑᔪᓂᑦ ᐃᒃᓯᕋᕐᔪᐊᓄᑦ. ᐱᓕᕆᐊᓗᐊᖓᑦ ᓄᓇᖃᖅᖄᖅᑐᑦ ᐅᒃᐱᖅᑐᙳᖅᑎᓐᓂᐊᕐᓗᒋᑦ. 

ᑐᒃᓯᐊᖅᑏᑦ ᑲᒪᔭᐅᓚᐅᖅᑐᖅ ᐊᖓᔪᖅᖄᕐᔪᐊᕐᒧᑦ, ᓯᕗᓪᓕᖅᐹᖑᓚᐅᖅᖢᓂ ᑖᑉᑯᓂᙵᑦ ᐋᖅᕿᒃᓯᓚᐅᖅᑐᖅ, 
ᔪᔩᓐ ᕿ ᒪᔨᓇᑦ (Eugène de Mazenod), 1816-ᒥᑦ 1861-ᒧᑦ, ᐅᑭᐅᕐᒥᑦ ᐃᓅᔪᖕᓃᕐᒪᑦ. 
ᓂᕈᐊᖅᑕᐅᓯᒪᓕᖅᑐᖅ ᐊᕐᕕᓂᓖᑦ ᐅᑭᐅᓄᑦ, ᓄᑖᙳᖅᑎᑦᑐᖕᓇᖅᖢᓂ ᐊᑕᐅᓰᕐᓗᒍ, ᐊᖓᔪᖅᖄᕐᔪᐊᖅ 
ᐃᑲᔪᖅᑕᐅᑉᓗᓂ ᐊᓯᐊᓄᑦ, ᓯᕗᓪᓕᖅᐹᖑᔪᖅ ᐃᑲᔪᖅᑎ ᐊᖓᔪᖅᖄᕐᔪᐊᕐᒧᑦ, ᑐᒡᓕᐅᔪᖅ ᐃᑲᔪᖅᑎ 
ᐊᖓᔪᖅᖄᕐᔪᐊᕐᒧᑦ, ᑕᓪᓕᒪᑦ ᑲᐃᒪᔩᑦ, ᐊᑐᓂ ᐱᔭᒃᓴᐅᑎᖃᖅᖢᑎᒃ ᐃᓂᐅᔪᒧᑦ ᓄᓇᕐᔪᐊᕐᒥᑦ, ᑎᑎᕋᖅᑎ 
ᐊᖓᔪᖅᖄᕐᔪᐊᕐᒧᑦ ᐊᒻᒪᓗ ᑮᓇᐅᔭᓕᕆᔨ ᐊᖓᔪᖅᖄᕐᔪᐊᕐᒧᑦ. ᐊᖓᔪᖅᖄᓄᑦ ᐃᒡᓗᕐᔪᐊᖅ ᕉᒻ-ᒥᑦᑐᖅ, 
ᐋᕆᓕᐊ-ᑰᖅᖢᓂ.   

ᓯᑕᒪᓂᒃ ᐊᕕᒃᑐᖅᓯᒪᔪᓂᑦ ᓄᓇᑕᖃᖅᑐᖅ ᐅᐊᖕᓇᖓᓂᑦ ᐊᒥᐊᓕᑲᐅᑉ, ᐱᖓᓲᑉᓗᑎᒃ ᑭᓇᑕᒥᑦ (ᐃᓚᖓᑦ 
ᐃᓚᖃᖅᖢᑎᒃ ᐃᓂᐅᔪᒥᒃ ᑭᐊᓐᔭ-ᒥᑦ) ᐊᒻᒪᓗ ᐊᑕᐅᓯᖅ ᐊᒥᐊᓕᑲᓂᑦ (ᑲᒪᔭᖃᖃᑦᑕᕐᒥᔪᖅ ᐃᓂᓕᐊᖑᔪᒥᑦ 
ᔮᒻᐱᔭ-ᒥᑦ). ᐱᖓᓱᐃᑦ ᐃᒃᓯᕋᕐᔪᐊᓄᑦ ᐊᕕᒃᑐᖅᓯᒪᔪᑦ ᐅᑯᐊᖑᔪᑦ Notre-Dame-du-Cap, ᑲᑎᕐᒪᔫᔪᑦ 
ᐊᑕᐅᑦᑎᒃᑯᑦ ᐅᐃ-ᐅᐃ-ᑎᑐᑦ ᐅᖃᓪᓚᒃᑎᐅᑉᓗᑎᒃ ᑭᓇᖕᓇᖓᓂᑦ ᑲᓇᑕᒥᑦ ᐱᓕᕆᖃᑦᑕᖅᑐᑦ; ᓚᑰᒻ 
(Lacombe), ᖃᑉᓗᓈᑎᑐᑦ ᐅᖃᓪᓚᒃᑐᑦ ᐊᕕᒃᑐᖅᓯᒪᔪᖅ; ᐊᒻᒪᓗ ᐃᓱᒪᒋᔭᐅᔪᖅ, ᑲᑎᕐᒪᔪᑦ ᐊᑕᐅᑦᑎᒃᑯᑦ 
ᐴᓕᔅ-ᖑᔪᑦ ᐱᓕᕆᑉᓗᑎᒃ ᐊᒻᒪᓗ ᑐᕌᓐᑐᒦᑦᑐᑦ.   

ᑲᓇᑕᒥᑦ, ᐃᒃᓯᕋᕐᔪᐊᑦ ᐋᖅᕿᒃᓯᓚᐅᖅᑐᑦ ᓯᓚᑦᑐᖅᓴᕐᕕᒡᔪᐊᖅ ᐋᑐᕚ-ᒥᑦ 1848-ᒥᑦ ᐊᑎᖃᖅᖢᓂ 
ᓯᓚᑦᑐᖅᓴᕐᕕᒃ ᐸᐃᑕᐅᓐ-ᒥᑦ. ᐊᐅᓛᖅᑎᓚᐅᖅᑕᖓᑦ 1966-ᒧᑦ ᑎᑭᖦᖢᒍ. 1885-ᒥᑦ, ᐃᒃᓯᕋᕐᔪᐊᑦ 
ᓴᓇᓚᐅᖅᑐᑦ ᐊᖏᔪᐊᓗᖕᒥᑦ ᓴᐃᓐᑦ ᔫᓯᐱ ᐃᒃᓯᕋᕐᔪᐊᖑᓴᓂᕐᒧᑦ ᐃᓕᓐᓂᐊᕐᕕᖕᒥᑦ ᐋᑐᕚᒥᑦ, ᖃᑉᓯᑲᓪᓚᐃᑦ 
ᕼᐊᓐᓇᙱᓐᓃᑦᑐᓂᒃ ᐃᒃᓯᕋᕐᔪᐊᖑᓴᖅᑐᓂᒃ. 

ᐃᒃᓯᕋᕐᔪᐊᑦ ᖃᐅᔨᒪᔭᐅᑦᑎᐊᖅᑐᑦ ᐱᒻᒪᕆᐅᔪᒥᒃ ᐃᓂᓕᐊᖑᔪᓕᐅᕆᓂᕐᒥᒃ ᐃᓄᖕᓂᑦ (ᑕᐃᔭᐅᖃᑦᑕᓚᐅᖅᑐᑦ 
ᐃᔅᑭᒨ-ᓂᑦ) ᑐᒡᓕᐊᓂᑦ ᓇᑉᐸᖓᓂᑦ XIX-ᖓᓐᓂᑦ ᓯᕗᓂᕐᒧᑦ. ᐱᑕᖃᐅᕐᓂᖏᑦ ᐃᒃᓯᕋᕐᔪᐊᓂᑦ ᑎᑎᖅᖃᐅᑎᓂᒃ 
ᑲᓇᑕᒥᑦ ᐅᑭᐅᖅᑕᖅᑐᒥᑦ ᐱᔾᔪᑎᖃᖅᑐᓂᒃ ᐃᒃᓯᕋᕐᔪᐊᓂᒃ ᖃᓄᐃᓕᐅᖅᑎᑦᑎᓂᖃᓚᐅᖅᑐᑦ ᑭᓯᐊᓂ 
ᕿᑎᐊᓂᐅᓕᕐᒪᑦ XX-ᒥᑦ ᐅᑭᐅᕐᓂᑦ, ᐱᒋᐊᖅᑎᑦᑎᑉᓗᑎᒃ ᐊᒥᓱᓂᒃ ᐃᓕᓐᓂᐊᕐᕕᖕᓂᑦ ᑕᕆᐅᑉ ᐊᑭᐊᓂᑦ 
ᐊᒻᒪᓗ ᐅᐊᖕᓇᖓᓂᑦ ᐊᒥᐊᓕᑲᒥᑦ. 

 
2 ᐱᕝᕕᐅᔪᑦ: ᐃᒃᓯᕋᕐᔪᐊᑦ ᒪᓐᑎ (Monde), Bibliothèque et Archives nationales du Québec-ᒥᑦ, ᐱᐊᕆ 
ᑦᓴᕈᓪᔅ ᓵᑯᐊᑦ (Père Charles Choquet) ᐃᒃᓯᕋᕐᔪᐊᖅ ᐊᒻᒪᓗ ᐳᐊᑎᐅᓪ ᑐ ᑯᕆᔅᑎᓂᒡᒥ (Portail du 
Christianisme) ᐊᒻᒪᓗ ᑕᑯᓯᒪᔪᑦ ᖃᐅᔨᓯᒪᔪᑦ ᐃᓄᖕᓂᑦ. 

ᐃᒃᓯᕋᕐᔪᐊᑦ ᐃᓚᐅᖃᑕᐅᔪᑦ ᐊᒥᓱᓂᑦ ᐋᖅᕿᒃᐸᓪᓕᐊᓂᕐᒧᑦ ᐱᓕᕆᐊᓂᑦ ᓄᓇᕐᔪᐊᕐᒥᑦ ᐊᒻᒪᓗ 
ᐱᒋᐊᖅᑎᑦᑎᓯᒪᔪᓂᑦ ᐃᓂᓕᐅᕆᓂᕐᒥᒃ ᐱᓕᕆᐊᖃᕐᓂᕐᒧᑦ ᐊᒃᖢᓛᖑᔪᑦ ᐃᓅᔪᓂᑦ. 

ᑐᒃᓯᐊᖅᑏᑦ ᐋᖅᕿᒃᓯᓯᒪᖕᒥᑦᔪᑦ ᐃᓂᓕᐅᖅᓯᒪᔪᓂᒃ ᐊᓂᓯᓈᐱ-ᒥᑦ (ᐃᐅᓪᖔᓐᑯᐃᓐ), ᐊᑦᑎᑲᒥᐅᒃ, 
ᐃᖅᕿᓕᖕᓂᑦ, ᐃᓅ (ᒪᓐᑕᒡᓃᔅ) ᐊᒻᒪᓗ ᐃᓄᐃᑦ-ᓂᑦ ᓄᓇᖅᖃᑎᒌᓂᑦ, ᖃᐅᔨᓐᓇᓗᐊᖅᑐᖅ ᔭᐃᒻᔅ ᐃᒪᖓᓂᑦ 
ᑕᕆᐅᕐᒥᑦ, ᐅᖓᓯᒃᑐᒥᑦ ᐅᑭᐅᖅᑕᖅᑐᖅ ᐊᒻᓗᒪ ᑕᓯᖅ ᓴᐃᓐᔩᓐᒥᑦ, ᐊᐅᐊᑦᓱᐊᓐ−ᒥᑦ (ᒪᔅᑎᐅᐊᐃᑦᔅ) 
ᐃᖅᕿᓕᖕᓄᑦ ᓄᓇᒋᔭᐅᔪᒥᑦ. ᐃᒃᓯᕋᕐᔪᐊᑦ ᐱᖓᖕᓇᖅᐸᓯᖕᒥᑦ ᐃᓂᐅᔪᓃᓗᐊᓚᐅᖅᑐᑦ. 

ᓴᒡᒐᕉᑦ 15, 1925-ᒥᑦ, ᐃᓂᐅᔪᖅ ᐃᓐᓄᒃᑕᐅᓯᒪᔪᖅ ᑲᓇᑕᒥᑦ ᐃᓄᐃᑦ-ᓄᑦ ᐊᐹᔅᑎᓕᒃ ᐳᕆᕕᐊᒃᑐ-
ᙳᓚᐅᖅᑐᖅ ᑕᓯᐅᔭᕐᔪᐊᕐᒥᑦ, ᑲᒪᒋᔭᐅᑉᓗᓂ ᐃᒃᓯᕋᕐᔪᐊᕌᓗᒃ ᐋᓰᓐ ᑑᑭᑐᓪ-ᒧᑦ (Arsène Turquetil), 
ᐃᒃᓯᕋᕐᔪᐊᖅ, ᐱᙳᖅᑎᑦᑎᓚᐅᖅᑐᖅ ᐃᒡᓗᓕᒑᕐᔪᖕᒥᑦ. ᖃᑉᓯᐊᕐᔪᐃᑦ ᐃᓂᓕᐊᖑᔪᑦ ᐱᙳᖅᑎᑕᐅᓯᒪᔪᑦ 
ᐃᒃᓯᕋᕐᔪᐊᓄᑦ ᑕᓯᐅᔭᕐᔪᐊᕐᒥᑦ-ᓄᓇᕗᒻᒥᑦ 20-ᒋᓕᖅᑕᖓᓂᑦ ᕼᐊᓐᓇᐃᑦ ᐅᑭᐅᓂᑦ.  

ᐃᓄᐃᑦ ᐊᓯᐊᓄᑦ ᓄᓇᓄᙵᐅᑦᑕᖅᑎᐅᔪᑦ ᒪᖃᐃᑏᑦ ᐃᒡᓗᒥᐅᑕᐅᖃᑦᑕᖅᖢᑎᒃ 
ᐅᕝᕙᓘᓐᓃᑦ ᑐᐱᕐᓂᑦ, ᓯᐊᒻᒪᒃᓯᒪᐅᖅᑐᓂᒃ ᑕᖕᒫᕐᕕᖃᖅᖢᑎᒃ ᐅᖓᓯᒃᑐᕋᐅᑎᒐᔪᒃᖢᑎᒃ. 
ᐃᒃᓯᕋᕐᔪᐊᑦ ᐃᖏᕐᕋᔭᖃᑦᑕᖅᑐᑦ ᑕᖕᒫᕐᕕᐅᔪᒥᑦ ᐱᖃᑖᓄᑦ ᑕᖕᒫᕐᕕᐅᔪᒧᑦ ᕿᒧᒃᓯᒃᑯᑦ, 

ᐃᓄᐃᑦ ᐊᓐᓄᕌᖏᑦᑎᑐᑦ ᐊᓐᓄᕌᖅᓯᒪᑉᓗᑎᒃ ᑐᒃᑐᐃᑦ ᐊᒥᖏᓐᓂᑦ. 
ᓯᓂᒃᑕᖃᑕᐅᖃᑦᑕᖅᖢᓂ ᐃᒡᓗᓂᑦ, ᖁᐊᕐᒥᑦ ᓂᕿᑐᖃᑕᐅᖃᑦᑕᖅᖢᓂ, ᐊᐳᑎᒥᑦ 

ᑐᙵᕕᐅᔪᖅ ᐃᒡᓕᕆᑉᓗᒍ. ᐃᒡᓘᑉ ᐃᓗᐊᓂᑦ, ᐃᓕᓐᓂᐊᖅᑎᑦᑎᖃᑦᑕᖅᖢᓂ, 
ᑯᕕᕆᑉᓗᓂᖏᑦ, ᑐᒃᓯᐊᖅᑎᑦᑎᑉᓗᓂ ᐊᒻᒪᓗ ᓴᐃᒻᒪᖅᑎᖃᑦᑕᖅᖢᒋᑦ 

ᑲᑎᑎᑕᐅᓵᖅᑐᑦ3.” 

ᓴᒡᒐᕉᑦ 13, 1967-ᒥᑦ, ᕕᑲᕆᐊᑦ ᐊᐴᔅᑐᓕᒃ ᐃᒃᓯᕋᕐᔪᐊᓄᑦ ᐃᓂᙳᓚᐅᖅᑐᖅ ᑰᒡᔪᐊᖅ-ᑕᓯᕐᔪᐊᕐᔪᐊᕐᒥᑦ. 

ᓄᕐᕋᐃᑦ 21, 1970-ᒥᑦ, ᐊᑖᑕ ᐆᒧᕐ ᕉᐱᑑ (Omer Robidoux) (1913-1986) 
ᐃᒃᓯᕋᕐᔪᐊᖑᖅᑎᑕᐅᓚᐅᖅᑐᖅ ᐃᒃᓯᕋᕐᔪᐊᕌᓗᖕᒧᑦ ᑰᒡᔪᐊᖅ-ᑕᓯᕐᔪᐊᕐᔪᐊᕐᒥᑦ. 

1920-ᒥᑦ, 3631-ᓂᒃ ᐃᒃᓯᕋᕐᔪᐊᖅᑕᖃᓚᐅᖅᑐᖅ ᓄᓇᕐᔪᐊᓗᒃᑖᒥᑦ (ᐃᒃᓯᕋᕐᔪᐊᑦ, ᐃᑲᔪᖅᑏᑦ ᐊᒻᒪᓗ 
ᐃᓕᓐᓂᐊᖅᑎᑦᑎᔩᑦ) ᐋᕗᕆᑲᒥᑦ, ᓛᑎᓐ ᐊᒥᐊᓕᑲᒥᑦ, ᐄᓴ-ᐆᓯᐊᓇᒥᑦ, ᑲᓇᑕᒥᑦ, ᐊᒥᐊᓕᑲᒥᑦ ᐊᒻᒪᓗ 
ᑕᕆᐅᑉ ᐊᑭᐊᓂᑦ. ᑕᐃᑉᓱᒪᓂᑦᑕᐃᓐᓇᖅ, 345-ᓂᒃ ᐃᒃᓯᕋᕐᔪᐊᖃᓚᐅᖅᑐᖅ ᑲᓇᑕᒥᑦ ᐊᒻᒪᓗ 109-ᖑᑉᓗᑎᒃ 
ᕗᕌᓐᓯᒥᑦ. 

ᐊᒥᓱᐃᑦ ᐃᓄᐃᑦ ᑕᑯᓯᒪᔪᑦ ᐊᐱᖅᓱᖅᑕᐅᓚᐅᖅᑐᑦ ᖃᐅᔨᓴᐃᓂᐅᔪᒧᑦ ᐱᑦᑕᐅᒋᔭᐅᓚᐅᖅᑐᑦ 
ᐃᑲᔪᐃᓂᖏᓐᓄᑦ ᐃᒃᓯᕋᕐᔪᐊᑦ ᐱᓕᕆᐊᖏᓐᓂᑦ ᐅᑭᐅᒐᓴᓂᑦ ᐊᔾᔨᒌᙱᑦᑐᑦ ᐃᓄᐃᑦ ᓄᓇᓕᖏᓐᓂᑦ ᐊᒻᒪᓗ 
ᐃᓂᒋᔭᖏᓐᓂᒃ ᐋᖅᕿᒃᓯᒪᔭᖏᓐᓂᑦ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ. ᑐᑭᓕᐅᕆᓚᐅᖅᑐᑦ ᐊᒥᓱᓂᒃ ᐅᒃᐱᕐᓂᕐᒧᑦ 
ᐃᒃᐱᖕᓇᖅᑐᓕᖕᓂᑦ ᐊᒻᒪᓗ ᑎᑎᖅᖃᓂᒃ ᐃᓄᒃᑎᑑᓕᖅᖢᒋᑦ ᐊᒻᒪᓗ ᑎᑎᕋᖅᖢᑎᒃ ᐅᖃᐅᓯᒃᑯᑦ ᐊᒻᒪᓗ 
ᑐᑭᖏᓐᓂᒃ ᐃᓄᒃᑎᑑᖅᑐᓂᒃ. ᑕᒪᓗᒃᑖᕐᓚᒃ ᐃᒃᓯᕋᕐᔪᐊᑦ ᐅᖃᓪᓚᖃᑎᖃᖃᑦᑕᓚᐅᖅᑐᑦ ᐃᓄᖕᓂᑦ ᐃᓄᒃᑎᑐᑦ 
ᐅᖃᓪᓚᒃᖢᑎᒃ. 

 
3ᐱᕝᕕᐅᔪᖅ: ᐊᑖᑕ ᑦᓴᕈᓪᔅ ᓵᑯᐊᑦ (Charles Choquet) ᐃᒃᓯᕋᕐᔪᐊᖅ 

7. ᑲᓇᑕᒥᑦ ᐱᕋᔭᖕᓂᕐᒧᑦ ᒪᓕᒐᖅ 

ᑲᓇᑕᒥᑦ, ᐱᕋᔭᖕᓂᕐᒧᑦ ᒪᓕᒐᖅ ᒐᕙᒪᑐᖃᒃᑯᑦ ᒪᓕᒐᕆᔭᖓᑦ ᑲᒪᒋᑉᓗᒍ ᐃᓚᒋᔭᐅᔪᒃᑯᑦ 91(27) ᒪᓕᒐᕐᔪᐊᖅ 
ᑲᓇᑕᒧᑦ ᐱᖁᔭᕐᒥᑦ, 1867.  ᑎᒍᓯᓂᕐᒧᑦ ᐃᖅᖃᖅᑐᐃᔪᑦ ᐅᐱᓐᓇᖅᑐᖅ ᑭᖕ-ᖑᔪᖅ, ᖃᐅᔨᒪᔭᐅᔪᖅ 
ᐃᖅᖃᖅᑐᐃᕝᕕᖕᒥᑦ ᑲᒪᔨᐅᓂᕐᒧᑦ.    

ᐱᕋᔭᖕᓂᕐᒧᑦ ᓇᓗᓇᐃᒃᑯᑕᖅ ᐊᑐᖅᑐᖅ ᑲᓇᑕᓗᒃᑖᒧᑦ. ᑭᓯᐊᓂ, ᐊᑐᓕᖅᑎᑕᐅᓂᖓ ᐱᔭᒃᓴᐅᑎᒋᔭᐅᔪᖅ 
ᑲᓇᑕᒥᑦ ᓄᓇᐃᑦ ᐊᕕᒃᑐᖅᓯᒪᔪᓄᑦ ᐊᒻᒪᓗ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓄᑦ ᒪᓕᒐᓕᕆᔨᕐᔪᐊᖓᓐᓄᑦ.  
ᑕᐃᒪᓐᓇᒧᑦ, ᐱᕋᔭᖕᓂᕐᒧᑦ ᓇᓗᓇᐃᒃᑯᑕᖅ ᐊᐅᓛᕈᖕᓇᖅᑐᖅ ᐊᔾᔨᒋᙱᓪᓗᒍ ᒪᓕᒡᓗᒍ ᐃᓂᒋᔭᐅᔪᑦ 
ᐊᐅᓚᑦᑎᕝᕕᐅᔪᖅ.  

ᐊᑐᖅᑕᐅᔪᒥᑦ ᐱᕋᔭᖕᓂᕐᒧᑦ ᒪᓕᒐᕐᒥᑦ, ᒪᓕᒐᓕᕆᔨᕐᔪᐊᖅ ᐅᕝᕙᓘᓐᓃᑦ ᒪᓕᒐᓕᕆᔩᑦ ᑎᑎᕋᕐᕕᖓᓂᑦ 
ᑕᐃᔭᐅᖕᒥᔪᑦ ᐃᒪᓐᓇ, ᒪᓕᒃᖢᒍ ᐃᓂᐅᔪᖅ ᐊᒻᒪᓗ ᖃᖓᒃᑰᖓᓂᖅ ᐱᓕᕆᐊᖑᔪᖅ, ᐃᖅᖃᖅᑐᐃᕝᕕᖕᒧᑦ ᑲᒪᔨ 
ᑎᒍᔭᐅᑎᑦᑎᓲᖅ, ᑎᒍᔭᐅᑎᑦᑎᓂᕐᒧᑦ ᒪᓕᒐᓕᕆᔨ ᐅᕝᕙᓘᓐᓃᑦ ᑎᒍᔭᐅᑎᑦᑎᔨ (ᐊᑐᕐᓂᐊᖅᑕᕗᑦ 
ᑎᒍᔭᐅᑎᑦᑎᓂᕐᒧᑦ ᒪᓕᒐᓕᕆᔨ ᑖᒻᓇ ᐱᔾᔪᑎᒋᓗᒍ).  

ᑲᓇᑕᒥᑦ, ᐃᓕᓐᓂᐊᕐᕕᒃᑕᖃᙱᑦᑐᖅ ᑎᒍᔭᐅᑎᑦᑎᔪᑦ ᒪᓕᒐᓕᕆᔨᓄᑦ. ᒪᓕᒐᓕᕆᔩᑦ ᐃᓂᐅᔪᒥᑦ 
ᑲᑐᔾᔨᖃᑎᒌᓄᑦ ᐱᓕᕆᔨᒋᔭᐅᔪᑦ ᒪᓕᒐᓕᕆᔨᕐᔪᐊᕐᒧᑦ.  

ᓄᓇᕗᒻᒥᑦ (ᓄᓇᑦᑎᐊᖑᓚᐅᖅᑐᖅ ᑭᓯᐊᓂ ᑎᕆᒡᓗᐃᑦ 1, 1999-ᒥᑦ), ᐊᑐᕐᓗᓂ ᖃᖓᒃᑰᖓᔪᒥᑦ, ᐳᑭᖅᑕᓖᑦ 
ᓄᓇᓕᖕᒥᑦ ᐊᐅᓚᑦᑎᖃᑦᑕᖅᑐᑦ ᒪᓕᒃᑎᑦᑎᓂᕐᒧᑦ ᐊᒻᒪᓗ ᐱᓕᕆᐊᖃᖅᖢᑎᒃ ᐱᕋᔭᖕᓂᕐᒥᑦ ᖃᐅᔨᓴᐃᓂᕐᒥᑦ 
ᖁᓄᔪᖕᓂᐊᖅᑐᓄᑦ. ᐃᓚᒋᔭᐅᑉᓗᓂ ᖃᐅᔨᓴᐃᓂᕐᓂᑦ, ᐅᓐᓂᕐᓘᑕᐅᔪᒥᒃ ᐱᑎᑦᑎᔪᖕᓇᖅᑐᑦ (ᑐᓂᓯᓗᑎᒃ 
ᑐᑭᓯᐅᒪᔾᔪᑎᒥᒃ) ᐃᖅᖃᖅᑐᐃᔨᕋᓛᒧᑦ, ᐊᒻᒪᓗ ᑭᓯᐊᓂ ᐅᓐᓂᕐᓘᑕᐅᔪᖅ ᑐᓂᔭᐅᓯᒪᓕᖅᑎᓪᓗᒍ 
ᑎᒍᔭᐅᑎᑦᑎᓂᕐᒧᑦ ᒪᓕᒐᓕᕆᔨ ᐱᒋᐊᓕᓵᖃᑦᑕᖅᑐᖅ ᐊᒻᒪᓗ ᑲᒪᒋᓕᖅᖢᒍ ᐱᓕᕆᐊᖑᔪᖅ ᐅᕝᕙᓘᓐᓃᑦ 
ᐱᔾᔪᑕᐅᔪᖅ ᐱᔾᔪᑎᑉᓗᒍ ᐊᖓᔪᖅᖄᕐᔪᐊᖅ ᐅᐱᓐᓇᖅᑐᖅ ᑭᖕ. ᐳᑭᖅᑕᓖᑦ ᑲᒪᓚᐅᖅᑐᑦ ᑖᑉᑯᓂᙵᑦ. 

ᐳᑭᖅᑕᓕᒃ ᑐᓂᓯᓯᒪᓕᖅᐸᑦ ᑐᑭᓯᐅᒪᔾᔪᑎᒥᑦ, ᐃᓱᒪᓕᐅᕆᓂᕐᒧᑦ ᓴᙱᓂᖃᕈᖕᓃᖃᑦᑕᖅᑐᖅ ᒪᓕᒐᓕᕆᓂᒃᑯᑦ 
ᐱᓕᕆᐊᖑᑎᓪᓗᒋᑦ, ᐊᐅᓚᑕᐅᓕᖅᖢᑎᒃ ᑎᒍᔭᐅᑎᑦᑎᔨᓄᑦ ᒪᓕᒐᓕᕆᔨᓄᑦ ᐊᒻᒪᓗ ᐃᖅᖃᖅᑐᐃᕝᕕᖕᒧᑦ. 
ᐳᑭᖅᑕᓖᑦ ᖃᐃᖁᔭᐅᓯᒪᔪᖕᓇᖅᑐᑦ ᐅᓂᑉᑳᕐᓂᐊᕐᓗᑎᒃ ᐃᖅᖃᖅᑐᖅᑕᐅᔪᒥᑦ ᐱᓐᓂᑯᓄᑦ ᑲᑎᓚᐅᖅᑕᖏᓐᓂᒃ 
ᖃᐅᔨᓴᐃᑎᓪᓗᒋᑦ. ᐊᐱᖅᓱᒐᒃᓴᙳᖅᑎᑦᑎᔪᑦ ᖃᐃᖁᔭᐅᓂᐊᕐᒥᔪᑦ ᐅᓂᑉᑳᖁᔭᐅᓗᑎᒃ. ᐃᖅᖃᖅᑐᐃᕝᕕᖕᒥᑦ ᑲᒪᔨ 
ᖃᐅᔨᓐᓇᖅᑎᑦᑎᔭᕆᐊᖃᖅᑕᖏᑦ ᐃᓚᒋᔭᐅᔪᓗᒃᑖᑦ ᐱᔾᔪᑕᐅᔪᒧᑦ ᓈᒻᒪᒃᑐᒥᒃ ᓇᓗᓇᕐᓂᐅᑉ ᐅᖓᑖᓄᑦ. 
ᐸᓯᔭᐅᔪᖅ ᒪᓕᒐᒃᑯᑦ ᒥᐊᓂᕆᔭᐅᓯᒪᔪᖅ ᐱᔪᖕᓇᐅᑎᖃᕐᓂᕐᒧᑦ ᓂᑉᓕᙱᓐᓂᕐᒧᑦ ᐊᒻᒪᓗ 
ᐅᓂᑉᑳᖅᑎᑕᐅᔪᖕᓇᙱᑦᑐᖅ. ᐃᓄᒃ ᓂᑉᓕᙱᑦᑐᖕᓇᖅᑐᖅ ᐊᒻᒪᓗ ᐊᑭᓴᖅᑐᖅᑕᐅᓂᕐᒥᒃ ᑐᓂᓯᙱᓪᓗᓂ, 
ᓇᓕᐊᖕᓂᑐᐃᓐᓇᖅ ᐳᑭᖅᑕᓖᑦ ᖃᐅᔨᓴᐃᑎᓪᓗᒋᑦ ᐅᕝᕙᓘᓐᓃᑦ ᐃᖅᖃᖅᑐᐃᕝᕕᖕᒥᑦ. ᐱᑦᑕᐅᖏᑦᑐᓂᒃ 
ᐃᖢᐃᓵᕆᓂᕐᒥᑦ ᐱᔭᕆᐊᖃᙱᑦᑐᑦ ᐊᑐᖅᑕᐅᑎᓪᓗᒍ ᐱᔪᖕᓇᐅᑎᒋᔭᐅᔪᖅ. 

ᐃᖅᖃᖅᑐᐃᑎᓪᓗᒋᑦ, ᒪᓕᒐᓕᕆᔨᕐᔪᐊᖅ ᓄᖅᖃᖅᑎᑦᑎᔪᖕᓇᖅᑐᖅ ᐃᖅᖃᖅᑐᐃᓂᕐᒥᒃ ᒪᓕᒡᓗᒍ ᐃᓚᒋᔭᐅᔪᖅ 
579 ᐱᕋᔭᖕᓂᕐᒧᑦ ᓇᓗᓇᐃᒃᑯᑕᕐᒥᑦ. ᑖᒻᓇ ᐃᓱᒪᖅᓲᑕᐅᑦᑎᐊᖅᑐᖅ, ᐃᖅᖃᖅᑐᐃᕝᕖᑦ 
ᕿᒥᕐᕈᔪᖕᓇᑐᐃᓐᓇᖅᖢᑎᒃ ᐱᑦᑎᐊᖅᑕᐅᖏᑦᑐᖃᖅᐸᑦ, ᓄᖅᖃᖅᑎᓪᓗᒍ ᐃᖃᖅᑐᐃᓂᖅ ᐊᑕᐅᓯᖅ ᐅᑭᐅᒧᑦ 
ᑎᑭᓪᓗᒍ.  ᓄᖅᖃᖅᑎᑦᑎᓂᖅ ᐱᔪᖕᓇᖅᑎᑕᐅᔪᖕᓇᖅᑐᖅ ᒪᓕᒐᓕᕆᔨᕐᔪᐊᕐᒧᑦ ᐅᕝᕙᓘᓐᓃᑦ ᐱᖁᔨᓗᓂ 
ᖃᓄᐃᓕᐅᖁᔨᓂᒃᑯᑦ. ᑎᒍᔭᐅᑎᑦᑎᓂᕐᒧᑦ ᒪᓕᒐᓕᕆᔨᑐᐃᓐᓇᐅᔪᖅ ᐊᔪᖅᑐᖅ, ᐃᖕᒥᓂᒃ ᐱᓂᐊᕐᓗᓂ, 
ᑐᓂᓯᓗᓂ ᓄᖅᖃᖅᑎᑦᑎᓂᕐᒥᒃ ᐃᖃᖅᑐᐃᓂᕐᒥᑦ.  

ᐃᖅᖃᖅᑐᐃᓃᑦ ᐱᒋᐊᒃᑲᓐᓂᙱᑉᐸᑕ ᐊᑕᐅᓯᖅ ᐅᑭᐅᑉ ᐃᓗᐊᓂᑦ, ᒪᓕᒐᒃᑯᑦ ᐱᑕᖃᕈᖕᓃᖃᑦᑕᖅᑐᑦ. 
ᐊᔪᕐᓇᖐᓐᓇᖅᖢᓂ, ᑭᓯᐊᓂ, ᑐᓂᓯᓂᐊᕐᓗᓂ ᓄᑖᒥᒃ ᐅᓐᓂᕐᓘᑕᐅᔪᒥᒃ ᐊᒻᒪᓗ ᐃᖅᖃᖅᑐᐃᓗᓂ ᐊᑐᕐᓗᓂ 
ᓄᑖᒥᒃ ᐊᖅᖃᖅᑐᐃᑎᑦᑎᓂᐅᔪᖕᓇᖅᑐᒥᒃ. ᑕᐃᒪᓐᓇ, ᐊᑕᐅᓯᖅ ᐅᑭᐅᒥᑦ ᑭᒡᓕᖃᖅᑐᖅ ᖃᐅᔨᑎᑦᑎᔪᖅ 



ᐅᓂᑉᑳᖅ ᐃᒃᓯᕋᕐᔪᐊᓂᒃ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᑕᐅᔪᑦ 

ᓇᑦᑎᐊᑦ 15, 2024     ᒪᒃᐱᖅᑐᒐᖅ 18/ 65 
 

ᐃᓱᓕᓐᓂᖓᓂᒃ ᒪᓕᒐᒃᑯᑦ ᐃᖅᖃᖅᑐᐃᓂᕐᓂᑦ ᐱᒋᐊᕌᓂᒃᑐᖅ ᐊᒻᒪᓗ ᑲᒪᒋᔭᐅᑉᓗᓂ ᖃᐅᔨᓂᐊᕐᓗᓂ, 
ᑐᑭᖃᙱᑦᑐᖅ ᐱᕋᔭᖕᓂᖅ ᐊᑭᓕᖅᑕᐅᑎᓐᓂᖏᓪᓗᒍ ᖃᑯᒍᓗᒃᑖᕐᒥᑦ. 

ᑲᓇᑕᒥᑦ, ᖁᓄᔪᖕᓂᐊᕐᓂᕐᒧᑦ ᐱᑦᑎᐊᖏᓐᓂᐅᔪᑦ ᓲᕐᓗ ᔪᐊᓂᔅ ᕆᕗᐊᕐ-ᒧᑦ (Joannès Rivoire) 
ᐊᑭᓕᒐᒃᓴᙳᖅᑎᑕᐅᔪᑦ ᐊᑐᙱᑦᑐᑦ ᐊᑯᓂᐅᑎᒋᓂᕐᒧᑦ ᑭᒡᓕᖃᖅᑎᑦᑎᓂᕐᒧᑦ ᒪᓕᒃᖢᒍ ᐱᕋᔭᖕᓂᕐᒧᑦ ᒪᓕᒐᖅ, 
ᕗᕌᓐᓯᑎᑑᖏᑦᑐᕐᓕ, ᐊᑯᓂᐅᑎᒋᓂᕐᒧᑦ ᑭᒡᓕᖃᖅᑎᑦᑎᓂᖅ ᐃᓱᓕᖃᑦᑕᖅᑐᑦ ᖃᑉᓯᐊᕐᔪᐃᑦ ᐅᑭᐅᑦ 
ᐱᐊᓂᒃᑳᖓᑕ. ᑲᓇᑕᒥᑦ ᖁᓄᔪᖕᓂᐊᕐᓂᕐᒧᑦ ᒪᓕᒐᖅ, ᒥᐊᓂᕆᔭᐅᓂᖏᑦ ᐱᑦᑎᐊᖅᑕᐅᖏᑦᑐᑦ 
ᑭᓇᐅᓂᖏᓐᓄᑦ ᒪᓕᒐᐅᔪᖅ, ᑕᐃᒪᓐᓇᒧᑦ ᐃᖅᖃᖅᑐᐃᕝᕕᒃ ᑐᓴᒐᒃᓴᙳᖅᑎᑕᐅᔪᖕᓇᕐᓂᖓᓄᑦ ᐊᔪᖅᑎᑦᑎᔪᖅ 
ᐱᔾᔪᑎᖃᖅᑐᓂᒃ ᔪᐊᓂᔅ ᕆᕗᐊᕐ-ᒥᑦ (Joannès Rivoire). 

ᐃᓄᓕᕆᔪᓂᒃ ᒪᓕᒐᓂᒃ ᐃᓚᐅᓕᖃᑕᐅᔪᖅᑕᖃᙱᑦᑐᖅ ᓲᕐᓗ ᑲᓇᑕᒥᑦ ᐱᕋᔭᖕᓂᕐᒧᑦ ᒪᓕᒐᓕᕆᓂᐅᔪᓂᒃ.  

ᖁᓄᔪᖕᓂᐊᖅᑕᐅᓯᒪᔪᖅ ᐃᓄᖕᓄᑦ ᐊᑭᓕᖅᑕᐅᔾᔪᑎᓂᒃ ᐱᔪᒪᒃᐸᑦ ᐋᓐᓂᖅᑕᐅᓚᐅᕐᓂᖓᓄᑦ ᐊᓯᐊᒎᖔᖅᑐᒥᒃ 
ᐃᓄᓕᕆᓂᕐᒧᑦ ᖃᓄᐃᓕᐅᕈᑎᖃᕆᐊᖃᖅᑐᖅ ᐋᓐᓂᖅᑎᒋᓚᐅᖅᑕᖓᓄᑦ.  ᐃᓄᓕᕆᓂᕐᒧᑦ ᒪᓕᒐᖅ 
ᐊᕕᒃᑐᖅᓯᒪᔪᒧᑦ ᐃᓂᐅᔪᒥᑦ ᐊᐅᓚᑦᑎᓂᖃᕐᕕᐅᔪᒧᑦ ᑕᑯᒃᓴᐅᖏᑦᑐᓂᒃ ᑕᑯᒃᓴᕈᖅᑎᑦᑎᓂᕐᒧᑦ. 92(13) 
ᒪᓕᒐᕐᔪᐊᖅ ᑲᓇᑕᒧᑦ ᐱᖁᔭᕐᒥᑦ, 1867, ᑭᒡᓕᖃᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ 
ᐃᖅᖃᖅᑐᒐᒃᓴᙳᖅᑎᑦᑎᓂᐊᕐᓗᓂ ᐊᔾᔨᒌᙱᓐᓂᐊᖅᑐᑦ ᐊᑯᓐᓂᖏᓐᓂᑦ ᑲᓇᑕᒥᑦ ᓄᓇᐃᑦ ᐊᕕᒃᑐᖅᓯᒪᔪᓂᑦ 
ᐊᒻᒪᓗ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓂᑦ.    

ᑯᐸᐃᒃᒥᑦ, ᐆᒃᑑᑎᒋᓗᒍ, ᐅᐃ-ᐅᐃ-ᑯᓐᓄᑦ ᐱᒋᐊᖅᑎᑕᐅᔪᒥᑦ ᐃᓄᓕᕆᓂᕐᒧᑦ ᓇᓗᓇᐃᒃᑯᑕᖅ, ᑎᑎᖅᖃᖅ 
2926.1 C.C.Q.-ᒥᑦ ᐅᖃᖅᓯᒪᔪᖅ ᐱᑕᖃᙱᑦᑐᖅ ᐊᑯᓂᐅᑎᒋᓂᕐᒧᑦ ᑭᒡᓕᖃᖅᑎᑦᑎᓂᕐᓂᑦ 
ᖃᓄᐃᓕᐅᕈᑕᐅᔪᓄᑦ ᖁᓄᔪᖕᓂᐊᕐᓂᕐᓄᑦ ᐱᔪᓂᒃ. 

ᑭᖑᓪᓕᖅᐹᒃᑯᑦ, ᐱᒻᒪᕆᐅᔪᖅ ᐅᖃᐅᓯᕆᓗᒍ ᐃᓄᖕᓂᒃ ᐃᖅᖃᖅᑐᐃᓃᑦ, ᐊᖏᑎᒋᓂᖏᑦ ᖃᐅᔨᓐᓇᐅᑏᑦ 
ᐱᔭᐅᔭᕆᐊᓕᖕᓄᑦ ᓱᓕᓂᖅᓴᐅᔪᕆᔭᐅᖕᒪᑦ, ᖃᐅᔨᓐᓇᐅᑎᑕᖄᓂᙱᓐᓂᖓᓅᖏᑦᑐᖅ. 

8. ᐱᓐᓂᑯᐃᑦ ᐃᖅᖃᖅᑐᒐᒃᓴᙳᖅᑎᑦᑎᓂᕐᓄᑦ ᐊᒻᒪᓗ 

ᑎᒍᓯᖁᔨᔾᔪᑎᓂᒃ ᔪᐊᓂᔅ ᕆᕗᐊᕐ-ᒥᑦ (JOANNÈS RIVOIRE) 

ᖃᐅᔨᒋᐊᕐᕕᒋᓚᐅᖅᑕᒃᑲᑦ ᐊᐅᓚᑦᑎᔨᒃᑯᑦ ᐳᑭᖅᑕᓕᖕᓂᑦ, ᐅᕙᒻᓂᒃ ᑐᓂᓯᑉᓗᑎᒃ ᐅᕙᒻᓂᒃ ᐃᑲᔪᕐᓂᐊᖅᑐᒥᒃ 
ᐋᖅᕿᒃᓯᓗᓂ ᐅᑉᓗᕐᓂᑦ ᐳᑭᖅᑕᓖᑦ ᖃᓄᐃᓕᐅᕈᑎᒋᓚᐅᖅᑕᖏᓐᓂᑦ ᑖᑉᓱᒧᙵ ᐱᔾᔪᑕᐅᔪᒧᑦ ᐊᒻᒪᓗ 
ᐃᖅᖁᖅᑐᐃᕝᕕᓕᕆᓂᕐᒧᑦ ᓄᓇᕗᒻᒥᑦ ᐃᖃᖅᑐᐃᕝᕕᖕᒥᑦ. 

8.1 ᓯᕗᓪᓕᖅᐹᑦ ᐅᓐᓂᕐᓘᑕᐅᒧᑦ 1968-ᒥᑦ 1970-ᒧᑦ 

20/01/1993-ᒥᑦ 28/02/1993-ᒧᑦ - ᐊᐱᖅᓱᒐᒃᓴᙳᖅᑎᑦᑎᔪᑦ  #1-2-3-4 ᐳᑭᖅᑕᓕᖕᓄᙵᐅᓗᑎᒃ 
ᓄᓇᕗᒻᒥᑦ ᐊᑎᓕᐅᕐᓂᐊᕐᓗᑎᒃ ᑎᑎᖅᖃᒥᒃ ᖁᓄᔪᖕᓂᐊᕐᓂᕋᐃᔪᓂᒃ ᔪᐊᓂᔅ ᕆᕗᐊᕐ-ᒥᑦ 
(Joannès Rivoire) ᐱᓚᐅᖅᑐᓂᒃ ᐊᑯᓐᓂᖏᓐᓂᑦ 1968-ᒥᑦ 1970-ᒧᑦ ᓄᓇᓕᒃ 
ᓇᐅᔮᓂᑦ. 

12/29/1998 -  ᐳᑭᖅᑕᓖᑦ ᑐᓂᓯᔪᑦ ᓯᑕᒪᓂᒃ ᐅᓐᓂᕐᓘᑎᓂᒃ ᐃᖅᖃᖅᑐᐃᔨᕋᓛᒧᑦ ᓄᓇᕗᒻᒥᑦ 
(ᓄᓇᑦᑎᐊᖅ-ᖑᓚᐅᖅᑐᖅ ᑕᐃᑉᓱᒪᓂᒥᑦ) ᐊᒻᒪᓗ ᑎᒍᓯᖁᔨᔾᔪᑎᓂᒃ ᔪᐊᓂᔅ ᕆᕗᐊᕐ-ᒥᑦ 
(Joannès Rivoire) ᑐᓂᔭᐅᔪᓂᒃ. ᐅᓐᓂᕐᓘᑕᐅᓯᒪᔪᑦ ᐊᒻᒪᓗ ᑎᒍᓯᖁᔨᓃᑦ 
ᐊᑐᖅᑕᐅᓚᐅᖏᑦᑐᑦ ᔪᐊᓂᔅ ᕆᕗᐊᕐ-ᒧᑦ (Joannès Rivoire), ᐊᐅᓪᓚᓚᐅᖅᑐᖅ 
ᑲᓇᑕᒥᑦ ᑕᖅᖀᓐᓇᕐᔪᐊᖅ 16, 1993-ᒥᑦ. 

04/10/2017 -  ᒪᓕᒐᓕᕆᔨᕐᔪᐊᖅ, ᐃᖅᖃᖅᑐᐃᓂᕐᒧᑦ ᑲᓇᑕᒥᑦ ᐊᔪᕐᓇᖅᑑᔭᓚᐅᖅᑐᖅ ᓯᕗᓂᒃᓴᒧᑦ, 
ᑐᓂᓯᑉᓗᓂ ᓄᖅᖃᖓᑎᑦᑎᓂᕐᒥᒃ ᐊᐱᖅᓱᖅᑕᐅᓂᕐᒧᑦ ᐊᒻᒪᓗ ᐅᑎᖅᑎᖦᖢᒍ 
ᓄᖅᖃᖅᑎᑕᐅᔪᑦ ᑎᒍᓯᖁᔨᔾᔪᑏᑦ ᐃᖅᖃᖅᑐᐃᕝᕕᖕᒧᑦ. ᐃᖅᖃᖅᑐᐃᕝᕕᖕᒥᑦ ᑲᒪᔨᐅᔪᑦ 
ᑲᔪᓯᑎᓚᐅᖏᑕᖓ ᐃᖅᖃᖅᑐᐃᓂᖅ ᐃᓱᓕᑎᓪᓗᒍ ᓄᖅᖃᖓᑎᑕᐅᓂᖏᑦ ᐃᖅᖃᖅᑐᐃᓃᑦ. 
ᐋᖅᕿᐅᒪᔪᖅ ᐊᑐᖅᑕᐅᓚᐅᖅᑐᖅ ᑕᐃᑉᓱᒪᓂ ᐃᒪᓐᓇ: “ᓈᒻᒪᒃᑐᒥᒃ ᐱᑕᖃᙱᓕᖅᑐᖅ 
ᐸᓯᔭᐅᑎᑦᑎᓂᕐᒥᒃ ᐊᑭᓕᒐᒃᓴᙳᖅᑎᑕᐅᔪᓂᒃ ᔪᐊᓂᔅ ᕆᕗᐊᕐ-ᒧᑦ (Joannès Rivoire). 

04/10/2018 -  ᓯᑕᒪᐃᑦ ᐊᐱᖅᓱᒐᒃᓴᙳᖅᑎᑦᑎᔪᑦ #1-2-3 ᐊᒻᒪᓗ 4 ᖃᓄᐃᓕᐅᕐᓂᕆᔭᐅᓚᐅᖅᑐᓄᑦ 
ᐊᑯᓐᓂᖏᓐᓂᑦ 1968-ᒥᑦ 1970-ᒧᑦ ᓄᖅᖃᐅᑎᔭᐅᓚᐅᖅᑐᑦ ᐊᒻᒪᓗ ᒪᓕᒐᓕᕆᓂᒃᑯᑦ 
ᐱᑕᖃᕈᖕᓃᖅᖢᑎᒃ. ᐱᒋᐊᖅᑎᑕᐅᒃᑲᓐᓂᕈᖕᓇᑐᑦ ᑭᓯᐊᓂ ᓄᑖᑦ ᑐᑭᓯᐅᒪᔾᔪᑏᑦ 
ᑐᓂᔭᐅᒃᐸᑕ.  ᒫᓐᓇᐅᔪᖅ, ᔪᐊᓂᔅ ᕆᕗᐊᕐ (Joannès Rivoire) 
ᐊᑭᓕᒐᒃᓴᖃᖅᑎᑕᐅᖏᑦᑐᖅ ᑖᑉᑯᓄᙵ ᐱᕋᔭᒍᑎᓄᑦ ᑲᓇᑕᒥᑦ. 

8.2 ᑐᒡᓕᖓ ᐅᓐᓂᕐᓗᒃᑐᖅ: ᐱᓕᕆᐊᖑᓂᕆᓚᐅᖅᑕᖏᓐᓄᑦ 1974-ᒥᑦ 
1979-ᒧᑦ. 

08/09/2021 -  ᐊᐱᖅᓱᒐᒃᓴᙳᖅᑎᑦᑎᔪᖅ #5 ᑲᑎᖃᑎᖃᖅᑐᖅ ᐳᑭᖅᑕᓕᖕᒥᑦ ᐊᒻᒪᓗ ᑐᓂᓯᑉᓗᓂ 
ᐅᓐᓂᕐᓘᑎᒥᒃ ᔪᐊᓂᔅ ᕆᕗᐊᕐ (Joannès Rivoire) ᖁᓄᔪᖕᓂᐊᓚᐅᕐᓂᕋᖅᖢᒍ 
ᐊᑯᓐᓂᖓᓂᑦ 1974-ᒥᑦ 1979-ᒧᑦ ᐊᕐᕕᐊᓂᑦ ᐊᒻᒪᓗ ᑎᑭᕋᕐᔪᐊᕐᒥᑦ.  

23/02/2022 -  ᑐᑭᓯᐅᒪᔾᔪᑎᒥᒃ ᓱᓕᓂᕋᐅᓯᐅᖅᑐᖅ ᐳᑭᖅᑕᓕᒃ ᓄᓇᕗᒻᒥᑦ ᐃᖅᖃᖅᑐᐃᔨᕋᓛᒧᑦ, ᐊᒻᒪᓗ 
ᐱᖁᔨᔪᒥᒃ ᑐᓂᓯᑉᓗᓂ ᑕᒡᕙᓂᑦᑕᐃᓐᓇᖅ ᐅᑉᓗᕐᒥᑦ ᑎᒍᔭᐅᓂᐊᕐᓗᓂ ᔪᐊᓂᔅ ᕆᕗᐊᕐ 
(Joannès Rivoire) ᖁᓄᔪᕐᓂᐊᓚᐅᕐᓂᕋᖅᑕᐅᓂᖓᓄᑦ ᐊᑯᓐᓂᖓᓂᑦ 1974-ᒥᑦ 1979-

ᒧᑦ ᐊᕐᕕᐊᓂᑦ ᐊᒻᒪᓗ ᑎᑭᕋᕐᔪᐊᕐᒥᑦ. ᐊᑭᓕᒐᒃᓴᙳᖅᑎᑕᐅᔪᒥᑦ ᐅᖃᖅᓯᒪᔪᖅ: 
“ᓈᒻᒪᙱᑦᑐᒃᑯᑦ ᐱᑦᑎᐊᖏᓚᐅᖅᑐᖅ #5-ᒥᑦ, ᐊᕐᓇᕐᒥᑦ, ᓯᖁᒥᑦᑎᔪᖅ ᐃᓚᒋᔭᐅᔪᖅ 149-
ᒥᑦ ᐱᕋᔭᖕᓂᕐᒧᑦ ᓇᓗᓇᐃᒃᑯᑕᕐᒥᑦ”. ᖃᓄᐃᖏᑦᑎᐊᕐᓂᕐᒨᔪᖅ.  149 ᐊᑐᓚᐅᖅᑐᖅ 
ᑕᐃᑉᓱᒪᓂ ᖁᓄᔪᕐᓇᐊᓚᐅᕐᒪᑦ. 

2023 -  ᒫᓐᓇᐅᔪᖅ, ᔪᐊᓂᔅ ᕆᕗᐊᕐ (Joannès Rivoire) ᐊᑕᐅᓯᑐᐃᓐᓇᕐᒥᒃ 
ᖁᓄᔪᖕᓂᐊᕐᓂᕋᖅᑕᐅᓯᒪᔪᖅ, ᐊᒻᒪᓗ ᓄᓇᕗᒻᒥᑦ ᐃᖅᖃᖅᑐᖅᑕᐅᓇᔭᖅᐸᑦ, 
ᐃᖅᖃᖅᑐᖅᑕᐅᔪᖕᓇᖅᑐᖅ ᑖᑉᓱᒧᙵᑐᐃᓐᓇᖅ ᐱᕋᔭᖕᓂᕐᒧᑦ.  

8.3 ᓄᖅᖃᖓᓃᑦ ᐊᒻᒪᓗ ᐱᓕᕆᐊᖑᓂᖓ  

ᖃᕆᑕᐅᔭᒃᑯᑦ ᑎᑎᖅᖃᑎᒍᑦ ᑎᑎᕋᖅᑕᐅᔪᒥᑦ ᐊᑎᓕᐅᖅᓯᒪᔪᒧᑦ ᐅᑉᓗᖃᖅᖢᓂ ᑲᑕᒑᕆᕝᕕᒃ 2, 2023-ᒥᑦ, 
ᐳᑭᖅᑕᓕᖕᓂᑦ ᑲᒪᔪᖅ ᐅᖃᓚᐅᖅᑐᖅ ᓄᖅᖃᖓᓂᐅᓚᐅᖅᑐᖅ ᐊᕐᕕᓂᓖᑦ ᐅᑭᐅᑲᓴᖕᓄᑦ ᓯᕗᓪᓕᖅᐹᒥᑦ 
ᑲᑎᒪᖃᑎᒋᔭᐅᓚᐅᖅᑎᓪᓗᒋᑦ ᐊᐱᖅᓱᒐᒃᓴᙳᖅᑎᑦᑎᔪᑦ (ᑕᖅᖀᓐᓇᕐᔪᐊᖅ 1993) ᐊᒻᒪᓗ 
ᐊᑭᓕᒐᒃᓴᖅᑖᖅᑎᑦᑎᓂᕐᓄᑦ (ᐋᒡᔪᓕᕐᕕᒃ 1998) ᐃᖅᖃᖅᑐᐃᕝᕕᖕᒥᑦ ᐃᒪᓐᓇᐃᑦᑐᑦ:  

“ᐱᔾᔪᑕᐅᓛᖑᔪᖅ ᓄᖅᖃᖓᑎᑦᑎᓂᕐᒧᑦ ᐃᒡᓗᓕᒑᕐᔪᖕᒥᑦ ᐱᓕᕆᐊᖃᖅᑐᑦ 
ᖃᐅᔨᓴᐃᓚᐅᕐᒪᑕ ᐃᓕᓐᓂᐊᕐᕕᐅᖅᖃᐅᑕᐅᓚᐅᖅᑐᒥᑦ ᐊᒥᕋᐃᔭᕐᕕᒃ 1993-ᒥᑦ 

1995-ᒧᑦ, ᖃᐅᔨᓇᓱᒃᖢᑎᒃ ᐊᓯᖏᓐᓂᒃ ᐅᓐᓂᕐᓗᒃᑐᖃᖅᓯᒪᖕᒪᖔᑦ 
ᐊᑭᓕᒐᒃᓴᙳᕈᖕᓇᖅᑐᓂᒃ.  ᐅᓐᓂᕐᓘᑕᐅᖅᖃᐅᑕᐅᓚᐅᖅᑐᑦ 

ᓄᖅᖃᖓᑎᑕᐅᓚᐅᖅᑐᑦ ᑲᒪᔭᖃᖅᑐᑦ ᑭᓯᐊᓂ ᐱᐊᓂᖕᒪᒋᑦ ᐱᓕᕆᐊᖏᑦ.  ᑕᐃᑲᙵᑦ 
1995 ᓄᖑᑉᐸᓪᓕᐊᓂᖓᓂᑦ 1998-ᒧᑦ ᐊᓯᖏᑦ ᖃᐅᔨᒪᓂᖃᖅᑐᑦ ᐊᒻᒪᓗ 

ᐊᒃᑐᖅᑕᐅᓯᒪᑐᐃᓐᓇᕆᐊᖃᖅᑐᑦ ᐊᐱᖅᓱᖅᑕᐅᓚᐅᖅᑐᑦ ᐱᓂᕋᖅᑕᐅᓯᒪᓂᑯᓄᑦ.  
ᖃᐅᔨᒪᕕᑦ ᐃᖏᕐᕋᔭᖕᓂᖅ ᓄᓇᕗᑦ ᐃᓗᐊᓂᑦ ᐊᒃᓱᕈᕐᓇᖅᑑᔪᖕᓇᕐᒪᑦ”. 

ᐳᑭᖅᑕᓖᑦ ᖃᐅᔨᓂᐊᖅᑐᑦ, ᖃᐅᔨᓴᐃᓂᕆᔭᒻᓂᑦ ᑕᑯᒃᓴᐅᖕᒪᑦ, ᔪᐊᓂᔅ ᕆᕗᐊᕐ (Joannès Rivoire) 
ᖃᓄᓕᐅᕈᑎᖃᓚᐅᖏᒻᒪᑦ ᓲᕐ ᔫᓯᐱ ᐴᕐᓂᐅᕐ ᐃᓕᓐᓂᐊᕐᕕᖕᒥᑦ (Sir Joseph Bernier) ᐃᒡᓗᓕᒑᕐᔪᖕᒥᑦ. 

ᑐᓂᔭᐅᔪᖅ ᑕᐃᒪᓐᓇᒧᑦ ᖃᓄᐃᓕᐅᕐᓂᖃᙱᑦᑑᔪᖅ 1998-ᒥᑦ ᐅᑭᐅᓖᑦ 4, 2017-ᒧᑦ, 
ᐃᖅᖃᖅᑐᐃᕝᕕᓕᕆᓂᖅ ᐱᔾᔪᑎᒋᑉᓗᒍ ᔪᐊᓂᔅ ᕆᕗᐊᕐ-ᒥᑦ (Joannès Rivoire) ᓄᖅᖃᖅᑎᑕᐅᓚᐅᖅᑐᖅ. 

ᓇᓕᑐᐃᓐᓇᖏᑦ 1998-ᒥᑦ ᐅᓐᓂᕐᓘᑕᐅᔪᑦ,  ᑎᒍᓯᖁᔨᔾᔪᑎᓘᓐᓃᑦ, ᐊᒻᒪᓗ ᓱᓇᑐᐃᓐᓇᐃᑦ 
ᐃᖅᖃᖅᑐᒐᒃᓴᓕᕆᓃᑦ ᐱᔪᑦ ᓄᓇᕗᒻᒥᑦ ᐱᔭᐅᓚᐅᖅᓯᒪᙱᑦᑐᑦ ᔪᐊᓂᔅ ᕆᕗᐊᕐ-ᒧᑦ (Joannès Rivoire) 
ᐅᕝᕙᓘᓐᓃᑦ ᐃᒃᓯᕋᕐᔪᐊᓄᑦ. ᐃᒪᓐᓇᐃᑦᑐᖅ, ᐳᑭᖅᑕᓖᑦ ᐅᖃᓪᓚᖃᑎᖃᓚᐅᖏᑦᑐᑦ ᐃᒃᓯᕋᕐᔪᐊᓂᑦ, 
ᐅᕝᕙᓘᓐᓃᑦ ᖃᐅᔨᑎᖦᖢᒋᑦ ᓱᓇᑐᐃᓐᓇᑦᑎᐊᓂᒃ ᐃᖅᖃᖅᑐᐃᓕᕆᓂᖃᖅᑎᓪᓗᒋᑦ. ᑕᐃᒪᓐᓇᐃᒥᔪᑦᑕᐅᖅ 
ᐊᐱᖅᓱᒐᒃᓴᙳᖅᑎᑦᑎᔪᓄᑦ. 

8.4 ᓄᓇᕗᒻᒥ ᐃᖅᖃᖅᑐᐃᔨᒃᑯᑦ 

ᖃᐅᔨᖏᐊᕐᕕᒋᓚᐅᖅᑕᒃᑲᑦ ᓄᓇᕗᒻᒥ ᐃᖅᖃᖅᑐᐃᔨᒃᑯᑦ ᑐᑭᓯᐅᒪᔾᔪᑎᓂᒃ ᐱᓂᐊᕐᓗᖓ ᐊᒻᒪᓗ ᐊᔾᔨᖏᓐᓂᑦ 
ᒪᓂᒪᔪᑦ ᑎᑎᖅᖃᐅᑎᓂᒃ ᑕᓪᓕᒪᐃᑦ ᐅᓐᓂᕐᓗᒃᑐᓂᑦ ᑐᓂᔭᐅᓚᐅᖅᑐᑦ 1993-ᒥᑦ ᐊᒻᒪᓗ 2021-ᒥᑦ 
ᐃᓄᖕᓂᙶᖅᑐᓂᑦ ᔪᐊᓂᔅ ᕆᕗᐊᕐ-ᒥᑦ (Joannès Rivoire) ᐱᔾᔪᑎᖃᖅᑐᓂᑦ. ᐃᑲᔪᕈᒪᔪᓂᒃ 
ᐱᑕᖃᓚᐅᖏᑦᑐᖅ ᑖᑉᑯᓇᙵᑦ ᑐᑭᒥᐅᒪᔾᔪᑎᑖᕐᕕᐅᔪᖕᓇᖅᑐᓂᒃ. 

9. ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐊᒻᒪᓗ ᖃᐅᔨᓴᐃᓂᕐᒧᑦ 

ᐱᓕᕆᐊᖃᖅᑎᑕᐅᔪᑦ 

ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᓄᓇᖃᖅᖄᖅᑐᑦ ᓄᑕᖅᖃᐃᑦ ᑕᐃᒪᐅᔪᑦ ᑲᓇᑕᒥᑦ 17-ᒋᔭᖓᓂᑦ 
ᕼᐊᓐᓇᐃᑦ ᐅᑭᐅᕆᔭᐅᔪᓂᑦ ᐱᒋᐊᖅᖢᑎᒃ ᑎᑭᖦᖢᒍ 1990-ᖏᓐᓄᑦ. 

1954-ᒥᑦ, ᒐᕙᒪᑐᖃᒃᑯᑦ ᐋᖅᕿᒃᓯᓚᐅᖅᑐᑦ ᖃᑉᓯᐊᕐᔪᖕᓂᑦ ᐊᖏᔪᓂᒃ ᐃᓕᓐᓂᐊᕐᕕᖕᓂᑦ ᓄᓇᑦᑎᐊᕐᒥᑦ, 
ᐃᓚᐅᑉᓗᓂ ᐃᒡᓗᓕᒑᕐᔪᒃ, ᓄᓇᕗᑦ, ᐊᑎᕆᓚᐅᖅᑕᖓ ᓲᕐ ᔫᓯᐱ ᐴᕐᓂᐅᕐ ᐃᓕᓐᓂᐊᕐᕕᒃ (Sir Joseph 
Bernier). ᑕᒪᕐᒥᓗᒃᑖᕐᓚᐃᑦ ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖅᓯᒪᓚᐅᖅᑐᑦ 
ᐃᓂᓕᐅᖅᑕᐅᓯᒪᔪᒦᖃᑦᑕᓚᐅᖅᑐᑦ ᓄᑖᖑᔪᓂᒃ ᓴᓇᔭᐅᓯᒪᔪᓂᒃ ᒐᕙᒪᒃᑯᓐᓄᑦ. ᐃᓕᓐᓂᐊᕆᐊᖅᑎᑦᑎᓃᑦ 
ᐊᐅᓚᑕᐅᖃᑦᑕᓚᐅᖅᑐᑦ ᐊᔪᕿᖅᑐᐃᔨᓄᑦ ᐅᕝᕙᓘᓐᓃᑦ ᐃᒃᓯᕋᕐᔪᐊᑦ ᑐᒃᓯᐊᕐᕕᖏᓐᓄᑦ ᐊᑐᓂ ᐃᓂᐅᔪᓂᑦ.  

ᑑᑭᑐᓪ ᑐᔪᕐᒥᕕᒃ ᐃᓕᓐᓂᐊᖅᑎᓄᑦ ᐅᒃᑯᐃᓚᐅᖅᑐᖅ 1954-ᒥᑦ ᐃᒡᓗᓕᒑᕐᔪᖕᒥᑦ, ᐊᐅᓚᑕᐅᑉᓗᓂ ᓇᔭᓄᑦ 
ᐊᒻᒪᓗ ᐃᒃᓯᕋᕐᔪᐊᓄᑦ (28-ᖑᓚᐅᖅᑐᑦ ᓇᔭᐃᑦ ᐊᒻᒪᓗ ᐱᖓᓱᑦ ᐃᒃᓯᕋᕐᔪᐊᑦ: ᒪᕐᕉᒃ ᐃᑲᔪᖅᑏᒃ ᐊᒻᒪᓗ 
ᐃᒃᓯᕋᕐᔪᐊᖅ). ᐊᐅᓛᓚᐅᖅᑐᖅ 1955-ᒥᑦ 1969-ᒧᑦ, ᐃᓂᒋᔭᐅᖃᑦᑕᖅᖢᓂ 325 ᐃᓕᓐᓂᐊᖅᑎᓄᑦ 
ᑖᑉᑯᓇᓂ ᐅᑭᐅᓂᑦ. ᐃᓕᓐᓂᐊᕐᕕᒃ ᐅᒃᑯᐊᕐᓂᕋᖅᑕᐅᓚᐅᖅᑐᖅ 1969-ᒥᑦ4. 

ᐅᖃᐅᓯᐅᕙᓚᐅᖅᑐᖅ ᐱᔾᔪᑎᖃᖅᑐᓂᒃ ᔪᐊᓂᔅ ᕆᕗᐊᕐ-ᒥᑦ (Joannès Rivoire) ᓲᕐ ᔫᓯᐱ ᐴᕐᓂᐅᕐ 
ᐃᓕᓐᓂᐊᕐᕕᖕᒧᑦ (Sir Joseph Bernier) ᐃᒡᓗᓕᒑᕐᔪᖕᒥᑦ. ᖃᐅᔨᓴᐃᓂᕋ, ᐊᒻᒪᓗ ᐳᑭᖅᑕᓖᑦ, 
ᖃᐅᔨᓚᐅᖅᑐᑦ ᔪᐊᓂᔅ ᕆᕗᐊᕐ-ᒥᑦ (Joannès Rivoire) ᐃᓚᐅᓂᖃᓚᐅᖏᒻᒪᑦ ᐃᓕᓐᓂᐊᕐᕕᖕᒥᑦ. 
ᐃᓕᓐᓂᐊᖅᑎᑦᑎᓚᐅᖏᑦᑐᖅ ᐅᕝᕙᓘᓐᓃᑦ ᑲᒪᑉᓗᓂᐅᒃ ᐃᓕᓐᓂᐊᕐᕕᒃ. ᐃᒪᓐᓇᐃᑦᑐᖅ, 
ᑐᒃᓯᐊᖅᑎᑦᑎᔨᐅᓚᐅᖅᓯᒪᙱᑦᑐᖅ ᐃᒡᓗᓕᒑᕐᔪᖕᒥᑦ. ᐅᑎᕐᕕᒋᓂᐊᖅᐸᕗᑦ. 

  

 
4ᐱᕝᕕᐅᔪᖅ: ᐃᓕᓐᓂᐊᕐᕕᖕᒧᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᒃ ᐊᒻᒪᓗ ᐲᑕ ᐃᕐᓂᖅ 

10. ᖃᐅᔨᓐᓇᐅᑎ ᑲᓇᑕᒥᑦ 

ᑲᑎᖃᑎᖃᓚᐅᖅᑐᖓ ᖃᑉᓯᐊᕐᔪᖕᓂᑦ ᐃᒃᓯᕋᕐᔪᐊᖑᖃᑎᒌᑦ ᑲᓇᑕᒥᑦ ᐊᒻᒪᓗ ᐃᓄᖕᓂᑦ ᓄᓇᕗᒻᒥᑦ, 
ᐅᐃᓂᐲᒡᒥᑦ, ᓴᐃᓐᑦ ᐹᓂᕙᔅᒥᑦ, ᐳᕆᑎᔅ ᑲᓚᒻᐱᔭᒥᑦ, ᐋᑐᕚᒥᑦ ᐊᒻᒪᓗ ᒪᓐᑐᕆᔮᓪᒥᑦ. ᑲᑎᖃᑎᒋᓚᐅᕐᒥᔭᒃᑲ 
ᐱᔪᖕᓇᖅᑎᑦᑎᔨᐅᔪᑦ ᑰᒡᔪᐊᖅ-ᑕᓯᐅᔭᕐᔪᐊᕐᒥᑦ ᐃᓂᐅᔪᖅ ᐃᒃᓯᕋᕐᔪᐊᓄᑦ. ᖃᐅᔨᒋᐊᓚᐅᖅᑕᓗᒃᑖᒃᑲ 
ᑐᖅᖁᖅᑕᐅᓯᒪᔪᑦ ᒪᓂᒪᔪᑦ ᑖᑉᑯᓇᓂ, ᐊᒻᒪᓗ ᐅᑯᓂᙵᑦ ᐱᓚᐅᖅᑐᖓ ᐃᓚᒋᔭᐅᔪᓂᒃ, ᐅᒃᐱᕆᔭᒃᑲᑦ 
ᖃᐅᔨᓐᓇᕐᓂᖃᕐᒪᑕ. 

10.1 ᐃᒃᓯᕋᕐᔪᐊᓄᑦ ᑰᒡᔪᐊᖅ-ᑕᓯᐅᔭᕐᔪᐊᕐᒥᑦ. 

ᑲᑎᖃᑎᒋᓚᐅᖅᑕᕋ ᒫᓐᓇᐅᔪᖅ ᐃᒃᓯᕋᕐᔪᐊᕌᓗᒃ ᑰᒡᔪᐊᖅ-ᑕᓯᐅᔭᕐᔪᐊᕐᒥᑦ, ᐋᓐᑐᓂ ᕕᔅᓛ ᑯᕈᑦᑭ (Anthony 
Wieslaw Krotki), ᑎᒃᑯᐊᖅᑕᐅᓚᐅᖅᑐᖅ ᐃᒃᓯᕋᕐᔪᐊᕌᓗᖕᒧᑦ ᓄᕐᕋᐃᑦ 2013-ᒥᑦ, ᐊᒻᒪᓗ 
ᐃᓇᖏᓚᐅᖅᑕᖓ ᕆᓄᓪᑦ ᕉᓘ (Reynald Rouleau), ᐃᒃᓯᕋᕐᔪᐊᕌᓘᓚᐅᖅᑐᖅ ᓴᒡᒐᕉᑦ 1987-ᒥᑦ ᓄᕐᕋᐃᑦ 
2013-ᒧᑦ.  ᑕᒪᕐᒥᒃ ᐅᕙᒻᓂᒃ ᐱᓕᕆᖃᑎᖃᕈᒪᑦᑎᐊᓚᐅᖅᑑᒃ, ᐊᒪᓗ ᐃᒃᓯᕋᕐᔪᐊᒃᑯᑦ ᑐᖅᖁᖅᓯᒪᔭᖏᓐᓂᒃ 
ᑕᑯᒋᐊᕈᖕᓇᖅᑎᑕᐅᓚᐅᖅᑐᖓ. 

ᐃᒃᓯᕋᕐᔪᐊᕌᓗᒃ ᑯᕈᑦᑭ (Krotki), ᐃᒃᓯᕋᕐᔪᐊᙳᖅᑎᑕᐅᓚᐅᖅᑐᖅ 1990-ᒥᑦ ᓄᓇᖓᓂᑦ ᐴᓚᓐᒥᑦ. 
ᐃᒃᓯᕋᕐᔪᐊᖑᓚᐅᖄᖅᖢᓂ ᐴᓚᓐᒥᑦ, ᑲᓇᑕᒧᐊᓚᐅᖅᑐᖅ ᐅᑭᐅᓖᑦ 1990-ᒥᑦ ᐊᒻᒪᓗ ᐊᑯᓂᐅᖏᑦᑐᖅ 
ᐅᐃᓂᐲᒡᒦᓚᐅᖅᑐᖅ ᐊᒻᒪᓗ ᑐᕌᓐᑐᒥᑦ ᐅᑕᖅᕿᑉᓗᓂ ᓄᓇᕗᒻᒧᑦ ᓅᓐᓂᐊᕐᓂᖓᓂᑦ. ᓄᓇᕗᒻᒧᐊᓚᐅᖅᑐᖅ 
1990 ᓄᙳᐊᓂᑦ, ᐃᒃᓯᕋᕐᔪᐊᖑᖃᑦᑕᖅᖢᓂ ᐊᔾᔨᒌᙱᑦᑐᓂᑦ ᓄᓇᓕᖕᓂᑦ ᑭᓯᐊᓂ ᑎᒃᑯᐊᖅᑕᐅᒐᒥ 
ᐃᒃᓯᕋᕐᔪᐊᕌᓗᖕᒧᑦ. ᐃᒃᓯᕋᕐᔪᐊᕌᓗᒃ ᑯᕈᑦᑭ (Krotki) ᑲᓇᑕᒥᐅᑕᙳᓚᐅᖅᑐᖅ ᓄᕐᕋᐃᑦ 14, 1996-ᒥᑦ. 
ᐅᖃᓪᓚᒍᖕᓇᖅᑐᖅ ᐴᓚᓐᑎᑐᑦ ᐊᒻᒪᓗ ᖃᑉᓗᓈᑎᑐᑦ ᐊᒻᒪᓗ ᐃᓚᖏᓐᓂᑦ ᐃᓄᒃᑎᑐᑦ5. 

ᐃᒃᓯᕋᕐᔪᐊᕌᓗᒃ ᑯᕈᑦᑭᐅᑉ ᖃᐅᔨᒪᓂᕆᓚᐅᖅᑕᖓ ᔪᐊᓂᔅ ᕆᕗᐊᕐ-ᒥᑦ (Joannès Rivoire) ᑎᒃᑯᐊᖅᑕᐅᒐᒥ 
ᐃᒃᓯᕋᕐᔪᐊᕌᓗᖕᒧᑦ ᑲᓇᑕᒥᑦ ᐊᐅᓚᓚᐅᕐᓂᖓ 1993-ᒥᑦ ᐋᓐᓂᐊᕐᓂᖅ ᐱᔾᔪᑎᒋᑉᓗᒍ ᐊᒻᒪᓗ 
ᐃᓐᓇᐅᓗᐊᓕᕐᓂᖏᓐᓄᑦ ᐊᖓᔪᖅᖄᖏᑦ. ᐅᓐᓂᕐᓘᑕᐅᓂᖓᓂᒃ ᑐᓴᓚᐅᖅᓯᒪᙱᑦᑐᖅ, ᑎᒃᑯᐊᖅᑕᐅᑎᓪᓗᒍ 
ᐅᕝᕙᓘᓐᓃᑦ ᑕᐃᒪᙵᓂᑦ. ᐅᖃᖅᓯᒪᔭᕆᐊᓕᒃ ᐅᖓᓯᒃᑐᒧᙵᐅᑦᑕᕐᓂᖅ “ᐃᓚᒋᔭᐅᓚᐅᖏᑦᑐᖅ ᐃᓂᐅᔪᒧᑦ 
ᐃᒃᓯᕋᕐᔪᐊᓂᑦ”. ᐃᒃᓯᕋᕐᔪᐊᕌᓗᒃ ᐱᔪᖕᓇᖅᑎᑦᑎᓂᖃᓚᐅᖅᑐᖅ ᑖᑉᓱᒧᙵ. ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ 
ᐃᓂᒋᔭᐅᔪᒥᑦ ᐊᖓᔪᖅᖄᖅ ᐱᔪᖕᓇᖅᑎᑦᑎᓂᖃᖅᑐᑑᓚᐅᖅᑐᖅ ᐅᖓᓯᒃᑐᒧᑦ ᓄᓇᓄᙵᐅᖃᑦᑕᖅᑐᑦ 
ᐃᒃᓯᕋᕐᔪᐊᓄᑦ ᓄᓇᕗᒻᒥᑦ.  

ᑎᒃᑯᐊᖅᑕᐅᖕᒪᑦ ᐃᒃᓯᕋᕐᔪᐊᕌᓗᖕᒧᑦ, ᒪᕐᕉᓚᐅᖅᑐᑦ ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ 
ᐊᖓᔪᖅᖄᒃ ᐊᒻᒪᓗ ᐊᑕᐅᓯᕐᒥᑦ ᐃᒃᓯᕋᕐᔪᐊᕌᓗᒃ ᐃᒃᓯᕋᕐᔪᐊᓄᑦ ᐃᓂᐅᔪᒥᑦ. ᐃᒃᓯᕋᕐᔪᐊᖅ 
ᐅᖓᓯᒃᑐᒧᙵᐅᑎᑕᐅᔭᕆᐊᖃᖅᐸᑦ, ᐊᖏᖃᑎᒌᒃᐸᓚᐅᖅᑐᑦ ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ 
ᐊᖓᔪᖅᖄᖅ ᐊᒻᒪᓗ ᐃᒃᓯᕋᕐᔪᐊᕌᓗᒃ, ᐊᒻᒪᓗ ᐃᒃᓯᕋᕐᔪᐊᖅ ᑎᒃᑯᐊᖅᑕᐅᔪᖅ. ᑎᓕᓯᓃᑦ ᑐᓂᔭᐅᖃᑦᑕᓚᐅᖅᑐᑦ 
ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᒧᑦ ᐊᒻᒪᓗ ᐃᒃᓯᕋᕐᔪᐊᕌᓗᒃ ᖃᐅᔨᑎᑕᐅᑉᓗᓂ. 
ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᖅ ᐃᓱᒪᑕᐅᖏᓐᓇᖅᖢᓂ ᐊᒻᒪᓗ ᐱᔭᒃᓴᐅᑎᖃᖅᖢᓂ 
ᐃᒃᓯᕋᕐᔪᐊᕐᒧᑦ. 

ᓯᕗᓪᓕᖅᐹᖅ ᐃᒃᓯᕋᕐᔪᐊᑦ ᑲᑎᒪᓂᖏᑦ 1994-ᒥᐅᓚᐅᖅᑐᖅ, ᐊᑖᑕ ᑯᕈᑦᑭ ᐅᖓᓯᒃᑐᒥᙵᐅᖃᑦᑕᖅᑑᑉ 
ᐃᒃᓯᕋᕐᔪᐊᖑᑎᓪᓗᒍ. ᔪᐊᓂᔅ ᕆᕗᐊᕐ (Joannès Rivoire) ᐱᑕᖃᓚᐅᖏᑦᑐᖅ. ᐊᑖᑕ ᑯᕈᑦᑭ 

 
5ᐱᕝᕕᐅᔪᖅ: ᐃᒃᓯᕋᕐᔪᐊᓄᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᒃ 

ᐊᕐᕕᐊᓄᙵᐅᖃᑦᑕᓚᐅᖅᑐᖅ ᖃᑉᓰᖅᑖᕐᔪᒃᖢᓂ, ᑭᓯᐊᓂ ᑭᓇᑐᐃᓐᓇᒧᑦ ᖃᐅᔨᑎᑕᐅᓚᐅᖏᑦᑐᖅ ᔪᐊᓂᔅ 
ᕆᕗᐊᕐ (Joannès Rivoire) ᒥᒃᓵᓄᑦ. 

“ᐅᖃᐅᑎᔭᐅᓚᐅᖅᓯᒪᙱᑦᑐᖓ ᖁᓄᔪᖕᓂᐊᓚᐅᕐᓂᖓᓄᑦ ᔪᐊᓂᔅ ᕆᕗᐊᕐ (Joannès 
Rivoire) ᑕᐃᑉᓱᒪᓂᒥᑦ ᒫᓐᓇᒧᑦ ᑎᑭᖦᖢᒍ. ᐊᐱᕆᓚᐅᖅᑕᒃᑲ ᐃᓄᐃᑦ ᓯᕗᓕᖅᑎᐅᔪᑦ, 
ᐊᐱᕆᓯᒪᔪᖓ ᑭᑐᓗᒃᑖᓂᒃ, ᑭᓇᑐᐃᓐᓇᖅ ᖃᓄᑐᐃᓐᓇᖅ ᐅᖃᐅᓯᒃᓴᖃᓚᐅᖏᑦᑐᑦ 

ᔪᐊᓂᔅ ᕆᕗᐊᕐ-ᒥᑦ (Joannès Rivoire). ᐅᖃᐅᑎᔭᐅᓚᐅᖅᑐᖓ 
ᐃᑲᔪᕆᐊᖅᑐᖅᑕᖏᑦ ᐋᓐᓂᐊᖅᑐᓂᑦ ᐊᖓᔪᖅᖄᖏᓐᓂᑦ. ᑐᑭᓯᐊᖏᑦᑐᖓ ᓲᖑᖕᒪᖔᑦ 

ᐊᕐᕕᐊᕐᒥᐅᓄᑦ ᐅᖃᐅᑎᔭᐅᓚᐅᖏᓐᓇᒪ. ᖃᐅᔨᒪᔭᑉᑯᑦ, ᐃᓄᐃᑦ ᖃᓄᑐᐃᓐᓇᖅ 
ᓈᒻᒪᒃᓴᙱᓪᓗᑎᒃ ᐅᖃᓚᐅᖅᓯᒪᙱᑦᑐᑦ. ᑭᓇᑐᐃᓐᓇᖅ ᐊᕐᕕᐊᓂᑦ ᑖᑉᓱᒥᙵᑦ 

ᐅᖃᐅᓯᖃᖅᑐᖃᓚᐅᖏᑦᑐᖅ 25 ᐅᑭᐅᓂᑦ. ᑐᓴᒐᒃᓴᐃᑦ ᐱᕙᓪᓕᐊᔪᑦ 
ᐅᖃᐅᓯᕆᖃᑦᑕᖅᑕᖓᑦ, ᐃᓄᐃᑦ-ᖑᖏᑦᑐᖅ.” 

ᓯᕗᓪᓕᖅᐹᒥᑦ ᐃᓂᐅᔪᒥᑦ ᐃᒃᓯᕋᕐᔪᐊᑦ ᐱᓕᕆᐊᖃᓚᐅᖅᑐᑦ ᖁᓄᔪᖕᓂᐊᖅᑎᒥᒃ ᓴᖅᕿᑕᐅᖕᒪᑦ ᐅᖃᓕᒫᒐᖅ 
“ᐋᓐᓂᕐᓇᖅᑐᒥᑦ ᓂᕆᐅᖕᓂᕐᒧᑦ6” ᐱᔭᐅᓚᐅᖅᑐᖅ ᐃᓂᐅᔪᒥᑦ ᐃᒃᓯᕋᕐᔪᐊᓄᑦ ᐊᒥᕋᐃᔭᕐᕕᒃ 25, 1992-ᒥᑦ. 
ᐅᑉᓗᒥ, ᐱᓪᓗᕆᒃᑐᒥᒃ ᐊᑐᖅᑕᐅᔭᕆᐊᖃᖅᑐᒥᒃ ᐱᑕᖃᖅᑐᖅ ᐅᖃᐅᓯᖃᕐᓂᐊᕐᓗᓂ ᓱᓇᑐᐃᓐᓇᓂᒃ 
ᐊᑐᓂᕐᓗᖕᓂᒃᑯᑦ ᐱᑦᑎᐊᖏᓐᓂᐅᔪᓂᒃ. ᒪᓕᒐᖅ ᐊᔪᕐᓇᙱᑦᑎᐊᖅᑐᖅ: “ᖃᐃᓗᑎᑦ ᐊᒻᒪᓗ ᑕᑯᔭᖅᑐᙵ 
ᐊᒻᒪᓗ ᐅᖃᐅᑎᓗᖓ”, ᐊᒻᒪᓗ ᑲᒪᒋᑲᐅᑎᒋᓂᐊᖅᑕᕗᑦ. 

ᐃᒃᓯᕋᕐᔪᐊᕌᓘᑉᓗᖓ, ᐃᒃᓯᕋᕐᔪᐊᕌᓗᒃ ᑯᕈᑦᑭ ᓱᓇᑐᐃᓐᓇᓂᒃ ᑐᓴᖅᑎᑕᐅᓚᐅᖏᑦᑐᖓ ᐳᑭᖅᑕᓕᖕᓂᑦ 
ᐱᔾᔪᑎᖃᖅᑐᓂᒃ ᔪᐊᓂᔅ ᕆᕗᐊᕐ-ᒥᑦ (Joannès Rivoire) ᑎᒃᑯᐊᖅᑕᐅᖕᒪᑦ ᒫᓐᓇᒧᑦ ᑎᑭᖦᖢᒍ. 

ᑲᑎᓚᐅᖅᑕᕋ ᐃᒃᓯᕋᕐᔪᐊᕌᓗᒃ ᕆᓅᓪ ᕉᓗ (Reynald Rouleau), ᐃᒃᓯᕋᕐᔪᐊᕌᓗᒃ ᐃᓂᐅᔪᒥᑦ ᐃᒃᓯᕋᕐᔪᐊᓄᑦ 
ᓴᒡᒐᕉᑦ 1987-ᒥᑦ ᓄᕐᕋᐃᑦ 2013-ᒧᑦ. ᑭᖓᓂᐊᒍᑦ ᐆᒧᕐ ᕉᐱᑑ (Omer Robidoux) 
ᐃᒃᓯᕋᕐᔪᐊᕌᓘᖅᖄᖅᑎᓪᓗᒍ ᐃᓇᖏᖅᑕᐅᓚᐅᖅᑐᖅ ᐃᒃᓯᕋᕐᔪᐊᕌᓗᒃ ᐋᓐᑐᓂ ᑯᕈᑦᑭ-ᒧᑦ ᒫᓐᓇᒧᑦ ᑎᑭᖦᖢᒍ. 

ᐃᒃᓯᕋᕐᔪᐊᕌᓗᒃ ᕉᓗ ᑐᓂᓚᐅᖅᑖᖓ ᓄᓇᙳᐊᕐᒥᑦ ᑰᒡᔪᐊᖅ-ᑕᓯᐅᔭᕐᔪᐊᕐᒥᑦ ᐃᓂᐅᔪᒥᑦ ᐃᒃᓯᕋᕐᔪᐊᓄᑦ 
2016-ᒥᑦ ᐱᒋᐊᖅᑐᓂᑦ. ᐅᑉᓗᖏᓐᓂᑦ, 17-ᖑᓚᐅᖅᑐᑦ ᐃᒃᓯᕋᕐᔪᐊᑦ ᐅᖓᓯᒃᑐᒧᙵᐅᑎᑕᐅᔪᑦ 21-ᖑᔪᓂᑦ 
ᐅᕝᕙᓗᓐᓃᑦ 22-ᖑᔪᓂᑦ ᓄᓇᓕᖕᓄᑦ ᓄᓇᕗᒻᒥᑦ. ᓄᓇᓕᖕᓄᙵᐅᖃᑦᑕᓚᐅᖅᑐᖅ ᓱᓕ 
ᐅᖓᓯᒃᑐᒧᙵᐅᕕᐅᔪᓂᒃ ᐱᑕᖃᙱᑦᑐᓂᑦ. ᓄᓇᕗᑦ ᐃᓂᐅᔪᑐᐊᖅ ᐃᓄᐃᑦ ᐊᒥᓲᓛᖑᑉᓗᑎᒃ, 70% 
ᖃᓂᑖᓂᑦ ᐊᒥᓲᑎᒋᓂᖏᑦ. 

ᑎᒃᑯᐊᖅᑕᐅᖕᒪᑦ 1987-ᒥᑦ, ᖃᐅᔨᒪᓚᐅᖏᑕᖓ ᔪᐊᓂᔅ ᕆᕗᐊᕐ (Joannès Rivoire), ᑭᓯᐊᓂ ᑭᖑᓂᐊᒍᑦ 
ᖃᐅᔨᓕᓵᓚᐅᖅᑕᖓ ᐅᕝᕙᓘᓐᓃᑦ ᐱᒻᒪᕆᐅᔪᒥᒃ ᐱᓕᕆᐊᖃᓚᐅᕐᒪᑦ ᓯᕗᓕᖅᑎᐅᓂᕐᒧᑦ ᐃᒃᓯᕋᕐᔪᐊᓄᑦ 
ᓄᓇᕗᒻᒦᑦᑐᓄᑦ. 

1993-ᒥᑦ, ᔪᐊᓂᔅ ᕆᕗᐊᕐ (Joannès Rivoire) ᐊᐅᓪᓚᕐᒪᑦ, ᑐᓴᓚᐅᖅᓯᒪᙱᑦᑐᖅ ᐱᓂᕋᐃᔪᓂᒃ 
ᐅᕝᕙᓘᓐᓃᑦ ᐅᓐᓂᕐᓘᑕᐅᔪᓂᒃ ᐱᑦᑎᐊᖏᓯᒪᓂᖓᓄᑦ. ᐃᒪᓐᓇᐃᑦᑐᖅ, ᓱᓇᑐᐃᓐᓇᓂᒃ 
ᐱᑦᑎᐊᖏᓐᓂᕋᐃᔪᖃᓚᐅᖅᐸᑦ ᐅᕝᕙᓘᓐᓃᑦ ᐅᓐᓂᕐᓗᒃᑐᓂᒃ ᐃᓄᖕᓂᙶᖅᑐᓂᑦ, ᑎᒍᔭᐅᓇᔭᓚᐅᖅᑐᖅ 
ᓄᓇᕗᒻᒦᑎᓪᓗᒍ. 

 
6ᐱᕝᕕᐅᔪᖅ: ᑲᓇᑕᒥᑦ ᑲᑎᒪᓂᖏᑦ ᐃᒃᓯᕋᕐᔪᐊᓄᑦ ᐃᒃᓯᕋᕐᔪᐊᕌᓗᐃᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᒃ - 
https://www.cccb.ca/wp-content/uploads/2017/11/From_Pain_To_Hope.pdf 



ᐅᓂᑉᑳᖅ ᐃᒃᓯᕋᕐᔪᐊᓂᒃ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᑕᐅᔪᑦ 

ᑭᓇᑐᐃᓐᓇᕐᒧᑦ ᐅᓐᓂᕐᓘᑎᒋᔭᐅᓚᐅᖏᑦᑐᖅ ᓄᓇᕗᒻᒥᑦ ᐱᓕᕆᑎᓪᓗᒍ, ᐅᕝᕙᓘᓐᓃᑦ ᖃᐅᔨᑎᑕᐅᖏᖦᖢᓂ 
ᐃᒃᓯᕋᕐᔪᐊᕌᓗᒃ ᐱᔭᒃᓴᐅᑎᒋᔭᐅᑎᓪᓗᒍ ᐃᒃᓯᕋᕐᔪᐊᕌᓗᒃ ᕉᓘ-ᒧᑦ (Rouleau), ᒪᓕᒃᖢᒋᑦ ᒪᕐᕌᒃ 
ᐊᑐᕆᐊᖃᙱᑎᑕᐅᔪᑦ ᐊᑖᓂᑦ. 

ᐃᒃᓯᕋᕐᔪᐊᕌᓗᒃ ᕉᓘ (Rouleau) ᐱᑎᑦᑎᓚᐅᖏᑦᑐᖅ ᔪᐊᓂᔅ ᕆᕗᐊᕐ (Joannès Rivoire) ᐊᐅᓪᓚᕐᒪᑦ. 
ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᖅ ᑐᒃᓯᕋᐅᓯᐅᖃᑦᑕᖅᑐᖅ ᐃᒃᓯᕋᕐᔪᐊᑦ 
ᑐᒃᓯᐊᖅᑎᑦᑎᔨᙳᕐᓂᐊᕐᓗᑎᒃ ᐊᒻᒪᓗ ᐃᒃᓯᕋᕐᔪᐊᕌᓘᑉ ᑎᒃᑯᐊᕐᓗᓂᐅᒃ ᐃᒃᓯᕋᕐᔪᐊᖑᓂᐊᕐᓗᓂ ᐊᒻᒪᓗ 
ᓴᙱᓂᖅᑖᖅᑎᖦᖢᓂᐅᒃ. ᐱᔪᖕᓇᖅᑎᑦᑎᓂᖃᕐᓂᖅ ᐃᒃᓯᕋᕐᔪᐊᓂᒃ ᐅᖓᓯᒃᑐᓄᑦ ᓄᓇᓕᖕᓄᙵᐅᓯᒪᔪᓄᑦ 
ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒧᑦ ᐊᖓᔪᖅᖄᕆᔭᐅᔪᒦᖃᑦᑕᖅᑐᑦ 

ᑭᓇᑐᐃᓐᓇᕐᒧᑦ ᖃᐅᔨᒋᐊᕐᕕᐅᓚᐅᖏᑦᑐᖅ ᐊᐅᓪᓚᕐᓂᖓᓄᑦ, ᐊᒻᒪᓗ ᖃᐅᔨᒋᐊᕐᕕᐅᔭᕆᐊᖃᓚᐅᖏᖦᖢᓂ. 
ᐱᔪᖕᓇᕐᓂᐊᕐᓗᓂ ᐊᐱᕆᔾᔪᑎᒃᓴᖅᑕᖃᓚᐅᖏᑦᑐᖅ, ᐊᒻᒪᓗ ᐱᔾᔪᑕᐅᔪᓂᒃ ᑐᓂᔭᒃᓴᖃᙱᖦᖢᓂ, ᔪᐊᓂᔅ 
ᕆᕗᐊᕐ (Joannès Rivoire) ᐊᑐᓚᐅᕐᒪᑦ ᐃᒃᓯᕋᕐᔪᐊᓂᑦ ᐱᔪᖕᓇᖅᑎᑦᑎᔪᓂᒃ, ᐃᒃᓯᕋᕐᔪᐊᕌᓗᖕᒥᐅᖏᑦᑐᖅ. 
ᑐᓴᓚᐅᖅᑕᖓ ᐊᐅᓪᓚᕐᓂᐊᖅᑐᖅ ᑲᒪᒋᔭᖅᑐᕐᓗᓂᒋᑦ ᐃᓐᓇᕈᖅᑑᒃ ᐊᖓᔪᖅᖄᖏᑦ.  

“ᐋᓐᓂᕐᓇᖅᑐᒥᑦ ᓂᕆᐅᖕᓂᕐᒧᑦ” ᐅᖃᓕᒫᒐᙳᖅᑎᑕᐅᖅᖄᖅᑎᓐᓇᒍ 1992-ᒥᑦ, 
ᐊᑐᖅᑕᐅᔪᒃᓴᖅᑕᖃᓚᐅᖏᑦᑐᖅ ᑲᒪᒋᔭᐅᓂᐊᕐᓗᑎᒃ ᐅᓐᓂᕐᓘᑕᐅᔪᑦ ᐃᒃᓯᕋᕐᔪᐊᓂᒃ ᐱᔾᔪᑎᖃᖅᑐᑦ. ᐅᑉᓗᒥ, 
ᐱᑕᖃᖅᑐᖅ, ᐊᒻᒪᓗ ᐃᒃᓯᕋᕐᔪᐊᕌᓗᒃ ᑐᕉᑑ ᐅᕙᒻᓄᐊᖅᓯᑉᓗᓂ ᐊᔾᔨᖓᓂᑦ ᓴᒡᒐᕉᑦ 2021-ᒥᑦ 
ᑎᑎᖅᖃᑎᓕᐊᖑᓚᐅᖅᑐᒥᒃ ᐊᑎᖃᖅᑐᖅ ᐊᑐᖅᑕᐅᔪᒃᓴᐃᑦ ᐱᔭᒃᓴᐅᑎᖃᖅᑐᓄᑦ ᑐᒃᓯᐊᖅᑎᑦᑎᔪᓄᑦ ᐊᒻᒪᓗ 
ᐊᑦᑕᕐᓇᖅᑐᖃᙱᑦᑐᒥᑦ ᐱᓕᕆᕝᕕᖃᕐᓗᑎᒃ ᐃᒃᓯᕋᕐᔪᐊᑦ ᑰᒡᔪᐊᖅ-ᑕᓯᐅᔭᕐᔪᐊᕐᒥᑦ. ᑕᐃᑉᓱᒪᓂᐅᓚᐅᖅᑐᖅ, 
ᐃᓄᖕᓂᑦ ᐅᓐᓂᕐᓗᒃᑐᖃᖅᐸᑦ ᐃᒃᓯᕋᕐᔪᐊᓄᑦ ᓱᓇᑐᐃᓐᓇᒥᑦ ᐱᔾᔪᑎᖃᖅᖢᑎᒃ, ᑐᓂᔭᐅᖃᑦᑕᓚᐅᖅᑐᑦ 
ᐃᒃᓯᕋᕐᔪᐊᓄᑦ ᒪᓕᒐᓕᕆᔨᐅᔪᒧᑦ ᖃᐅᔨᓴᕐᓂᐊᕐᓗᒍ ᐊᒻᒪᓗ ᐃᒪᓐᓈᖅᑑᑎᒋᓗᓂᐅᒃ ᐃᒃᓯᕋᕐᔪᐊᕌᓗᖕᒧᑦ. 

ᑕᖅᖀᓐᓇᕐᔪᐊᖅ 13, 1999-ᒥᑦ, ᐊᖓᔪᖅᖄᖅ ᒫᒃ ᕼᐊᓂᒍ (Mark Hennigar) ᐳᑭᖅᑕᓕᐅᔪᖅ ᑲᖏᖅᖠᓂᕐᒥᑦ 
ᑎᑎᕋᓚᐅᖅᑐᖅ ᐃᒃᓯᕋᕐᔪᐊᕌᓗᒃ ᕉᓘ-ᒧᑦ (Rouleau) (ᑎᑎᖅᖃᖅ ᐅᑉᓗᖃᖅᑐᖅ ᑕᖅᖀᓐᓇᕐᔪᐊᖅ 7, 1999):  

“ᐃᒃᓯᕋᕐᔪᐊᕌᓗᖕᒧᑦ, 

ᑎᑎᕋᕐᕕᒋᔭᒋᑦ ᑐᓴᖅᑎᑦᑐᒪᑐᐃᓐᓇᖅᖢᑎᑦ ᑎᑎᕋᕐᕕᕗᑦ ᖃᐅᔨᓴᐃᖕᒪᑦ 
ᖃᓄᐃᓕᐅᕈᑎᒋᓯᒪᔭᖏᓐᓂᒃ ᔪᐊᓂᔅ ᕆᕗᐊᕐ (Joannès Rivoire). 

ᐊᑐᖅᑐᑦ ᐃᖅᖃᖅᑐᐃᕝᕕᖕᒧᑦ ᑎᑎᖅᖃᐅᑏᑦ ᓱᓕᕗᖔᕈᑕᐅᓚᐅᖅᑐᑦ ᐃᖅᖃᖅᑐᐃᕝᕕᐅᑉ 
ᓵᖓᓂᑦ ᐊᒻᒪᓗ ᑎᒍᓯᖁᔨᔾᔪᑎ ᐊᑕᑕ ᕆᕗᐊᕐ-ᒥᑦ (Rivoire) ᑐᓂᔭᐅᓚᐅᖅᑐᖅ. 
ᐱᓂᕋᐃᓚᐅᖅᑐᑦ ᑭᕙᓪᓕᕐᒥᐅᑕᐃᑦ ᐅᖃᖅᖢᑎᒃ ᐃᓄᒃ ᐊᒥᓱᐃᖅᖢᓂ ᐊᔾᔨᒌᙱᑦᑐᓂᒃ 
ᖁᓄᔪᖕᓂᐊᖅᓯᒪᓂᖓᓄᑦ. ᖁᓄᔪᖕᓂᐊᖃᑦᑕᕐᓃᑦ ᐱᓚᐅᖅᑐᑦ ᖃᑉᓯᐊᕐᔫᓕᖅᑐᑦ ᐅᑭᐅᑦ 
ᐊᓂᒍᖅᑐᓂᑦ ᐃᒃᓯᕋᕐᔪᐊᖑᑎᓪᓗᒍ ᑕᒫᓂ ᐱᔾᔪᑎᑉᓗᒋᑦ ᐃᒃᓯᕋᕐᔪᐊᑦ ᑐᒃᓯᐊᕐᕕᖓᑦ. 

ᑎᑎᕋᕐᕕᕗᑦ ᖃᐅᔨᒪᔪᖅ ᐃᓄᒃ ᑲᓇᑕᒦᑦᑐᖕᓃᕐᒪᑦ. ᐱᒋᐊᖅᑎᓚᐅᖅᑕᕗᑦ 
ᖃᐅᔨᒋᐊᕐᕕᒋᔪᒪᑉᓗᒍ ᑎᑎᕋᕐᕖᑦ ᓇᓂᔪᒪᑉᓗᒍ ᐊᖑᑎ. ᐊᐱᖅᓱᒐᒃᓴᙳᖅᑎᑦᑎᔪᑦ 
ᑕᒪᑐᒧᙵ ᐱᔾᔪᑕᐅᔪᒧᑦ, ᐊᒻᒪᓗ ᑎᑎᕋᕐᕕᒃᐳᑦ ᐱᐊᓂᑦᑎᐊᖅᓯᒪᓗᓂ ᐱᐊᓂᖁᔨᔪᑦ, 
ᑕᐃᒪᓐᓇᐃᓐᓂᐊᖅᐳᑐᖅ ᐃᑲᔪᖅᑕᐅᓗᑕ ᑎᑎᕋᕐᕕᖕᓂᑦ. 

ᐊᐱᖅᖁᑎᒃᓴᖃᕈᕕᑦ ᐅᕝᕙᓘᓐᓃᑦ ᐃᓱᒫᓘᑎᖃᕈᕕᑦ, ᖃᐅᔨᑎᓪᓗᒍ ᐅᖃᓘᑎᒃᑯᑦ ᒫᒃ ᕼᐊᓂᒍ 
(Mark Hennigar) ᑲᖏᖅᖠᓂᕐᒥᑦ ᐳᑭᖅᑕᓕᐅᔪᖅ. ᖁᔭᓐᓇᒦᒃ, 

†. ᒫᒃ ᕼᐊᓂᒍ (Mark Hennigar) ᑲᖏᖅᖠᓂᕐᒥᑦ ᐳᑭᖅᑕᓖᑦ” 

ᑕᒡᕙᓂᑦᑕᐃᓐᓇᖅ ᐅᑉᓗᕐᒥᑦ, ᑕᖅᖀᓐᓇᕐᔪᐊᖅ 13, 1999-ᒥᑦ ᐃᒃᓯᕋᕐᔪᐊᕌᓗᒃ ᕉᓘ-ᒧᑦ (Rouleau) 
ᑎᑎᕋᓚᐅᖅᑐᖅ ᐳᑭᖅᑕᓕᒃ ᕼᐊᓂᒍ-ᒧᑦ (Hennigar): 



ᐅᓂᑉᑳᖅ ᐃᒃᓯᕋᕐᔪᐊᓂᒃ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᑕᐅᔪᑦ 

“ᒪᓕᒃᖢᒍ ᑎᑎᕋᖅᑕᐃᑦ ᑕᖅᖀᓐᓇᕐᔪᐊᖅ 7, 1999-ᒥᑦ, ᐅᕝᕙ ᑐᕌᕈᑎᖓ ᐃᒃᓯᕋᕐᔪᐊᖅ 
ᔪᐊᓂᔅ ᕆᕗᐊᕐ-ᒧᑦ (Joannès Rivoire): Notre Dame de Lumière, 84220 
Goult, France, ᐅᖃᓘᑎ 011-33- (ᐅᖃᓘᑎᐅᑉ ᓈᓴᐅᑎᖓ).  

ᑎᑎᕋᖅᑐᖅ, 

ᕆᓄᓪᑦ ᕉᓘ (Reynald Rouleau) 

ᓯᕗᓪᓕᖅᐹᒥᑦ ᐳᑭᖅᑕᓖᑦ ᖃᐅᔨᒋᐊᕐᕕᒋᓚᐅᖅᑕᖏᑦ ᐃᒃᓯᕋᕐᔪᐊᑦ ᑰᒡᔪᐊᖅ-ᑕᓯᐅᔭᕐᔪᐊᕐᒥᑦ ᐱᔾᔪᑎᒋᑉᓗᒍ 
ᔪᐊᓂᔅ ᕆᕗᐊᕐ (Joannès Rivoire). ᑭᖑᓪᓕᖅᐹᖑᓂᐊᖅᑐᖅ. 

2010-ᒥᑦ 2014-ᒧᑦ, ᐋᔩᖃᑎᒌᖕᓂᖃᓚᐅᖅᑐᑦ ᒪᓕᒐᓕᕆᔨᐅᔪᑦ ᐃᓄᐃᑦ ᐊᐱᖅᓱᒐᒃᓴᙳᖅᑎᑦᑎᔪᓄᑦ ᐊᒻᒪᓗ 
ᒪᓕᒐᓕᕆᔨᐅᔪᖅ ᑰᒡᔪᐊᖅ-ᑕᓯᐅᔭᕐᔪᐊᕐᒧᑦ ᐱᔾᔪᑎᖃᖅᑐᓂᒃ ᐱᓂᕋᖅᑕᐅᔪᑦ ᖁᓄᔪᖕᓂᐊᖅᑕᐅᓂᖏᑦ ᐃᓄᐃᑦ 
ᓄᑕᖅᖃᖏᑦ. ᐱᔾᔪᑎᖃᓗᐊᓚᐅᖅᑐᑦ ᐃᐅᕆᒃ ᑎᔩᒍ-ᒥᑦ (Erik Dejaeger), ᐱᐅᓪᔨᐊᓐ-ᒥᑦ ᐃᒃᓯᕋᕐᔪᐊᖅ 
ᐸᓯᔭᒃᓴᐅᓂᕋᓚᐅᖅᑐᖅ ᐊᔾᔨᒌᙱᑦᑐᓄᑦ ᐊᑭᓕᒐᒃᓴᙳᖅᑎᑕᐅᔪᓄᑦ ᖁᓄᔪᖕᓂᐊᖃᑦᑕᕐᓂᖓᓄᑦ ᓄᓇᕗᒻᒥ 
ᓄᑕᖅᖃᓄᑦ ᐊᒻᒪᓗ ᐊᑯᓂᐅᔪᒥᑦ ᑎᒍᔭᐅᔾᔪᑎᒋᑉᓗᓂᒋᑦ. ᐃᒃᓯᕋᕐᔪᐊᑦ ᐋᖅᕿᒃᓯᓚᐅᖅᑐᑦ 
ᐃᖅᖃᖅᑐᐃᕝᕕᒃᑰᖏᑦᑐᖅ ᐅᓐᓂᕐᓘᑕᐅᔪᓂᒃ ᖁᓄᔪᖕᓂᐊᖅᑕᐅᖃᑦᑕᓚᐅᖅᑐᓄᑦ ᐃᓄᐃᑦ ᓄᑕᖅᖃᖏᓐᓄᑦ 
ᐃᐅᕆᒃ ᑎᔩᒍ-ᒧᑦ (Erik Dejaeger).  

ᑖᑉᑯᓇᓂ ᐅᑉᓗᕆᔭᐅᔪᓂᑦ, ᒪᕐᕉᒃ ᐅᓐᓂᕐᓗᒃᑑᒃ ᑐᓂᔭᐅᓚᐅᖅᑐᑦ ᐱᔾᔪᑎᒋᑉᓗᒍ ᔪᐊᓂᔅ ᕆᕗᐊᕐ (Joannès 
Rivoire) ᐊᒻᒪᓗ ᑐᓂᔭᐅᑉᓗᑎᒃ ᐃᒃᓯᕋᕐᔪᐊᓄᑦ ᒪᓕᒐᓕᕆᔨᒋᔭᐅᔪᒧᑦ ᒪᓕᒃᖢᒋᑦ ᐊᑐᐊᒐᖅ ᐊᑐᓚᐅᖅᑐᖅ 
ᑕᐃᑉᓱᒪᓂᒥᑦ. ᓴᒡᒐᕉᑦ 28, 2010-ᒥᑦ, ᐃᒃᓯᕋᕐᔪᐊᕌᓗᒃ ᑎᑎᕋᓚᐅᖅᑐᖅ ᐃᒃᓯᕋᕐᔪᐊᓄᑦ ᒪᓕᒐᓕᕆᔨᐅᔪᒧᑦ 
ᐅᖃᐅᑎᑉᓗᒍ ᔪᐊᓂᔅ ᕆᕗᐊᕐ (Joannès Rivoire) ᑲᓇᑕᒥᑦ ᐊᐅᓚᓚᐅᕐᓂᖓᓂᑦ ᑲᒪᒋᔭᖅᑐᖅᖢᓂᐅᒃ 
ᐃᓐᓇᕈᖅᑐᖅ ᐊᑖᑕᖓ.  

ᐅᓐᓂᕐᓘᑕᐅᔪᑦ ᐃᒃᓯᕋᕐᔪᐊᓄᐊᕐᒪᑕ, ᑭᖑᓂᐊᒍᑦ ᒪᓕᒐᓕᕆᔨᐅᔪᖅ ᖃᐅᔨᒋᐊᕐᕕᒋᓚᐅᖅᑕᖓ ᔪᐊᓂᔅ ᕆᕗᐊᕐ 
(Joannès Rivoire), ᐱᙱᓐᓂᕋᐃᓚᐅᖅᓯᒪᑉᓗᓂ ᓱᓇᑐᐃᓐᓇᐃᑦ ᓈᒻᒪᙱᑦᑐᓂᒃ ᐱᓂᕋᖅᑕᐅᔪᓂᒃ ᐃᖕᒥᓄᑦ. 
ᐅᒃᐱᕈᓱᒃᑐᖅ ᐱᓕᕆᐊᖓ ᓇᔭᙳᐊᖑᑉᓗᓂ “ᐊᑐᑲᐅᑎᒋᓂᒃᑯᑦ” ᐊᓯᐊᒍᖔᖅ 
ᑕᐅᑐᖕᓂᖃᓕᖅᑎᑦᑎᑐᐃᓐᓇᕆᐊᖃᓚᐅᖅᑐᖅ ᐃᓚᖏᓐᓂᒃ ᖃᓄᐃᓕᐅᕐᓂᕆᔭᖏᓐᓄᑦ 
ᐃᖢᐊᖅᓴᐃᓂᖃᖅᑎᓪᓗᒍ ᐱᔪᓂᒃ ᓄᓇᕗᒻᒥ ᐱᓕᕆᑎᓪᓗᒍ. 

ᐊᑯᓪᓕᕈᕐᕕᒃ 14, 2012-ᒥᑦ, ᐃᒃᓯᕋᕐᔪᐊᓂᑦ ᐸᓯᔭᒃᓴᐅᑎᑦᑎᓲᖅ ᐃᒃᓯᕋᕐᔪᐊᓂᑦ ᐊᑭᓖᖁᔨᓚᐅᖅᑐᖅ ᒪᕐᕉᒃ 
ᐃᓅᖕᓄᑦ ᐅᓐᓂᕐᓗᒃᑑᖕᓄᑦ ᐊᑭᓕᖅᑕᐅᔾᔪᑎᓂᒃ ᑐᒃᓯᕋᓚᐅᖅᑐᓄᑦ ᖃᓄᐃᓕᐅᕐᓂᕆᓚᐅᖅᑕᖏᓐᓄᑦ ᔪᐊᓂᔅ 
ᕆᕗᐊᕐ (Joannès Rivoire) ᐊᑯᓐᓂᖏᓐᓂᑦ 1968 ᐊᒻᒪᓗ 1970. ᑕᐃᒪᓐᓇᐃᓐᓂᐊᖅᑐᑦ. ᑕᒪᕐᒥᒃ 
ᐱᖁᔨᓚᐅᖅᑐᑦ ᐅᖃᖅᓯᒪᓂᖃᙱᑦᑐᒥᒃ ᐊᖏᖃᑎᒎᒋᑎᖃᕐᓗᑎᒃ ᐊᔪᖅᑎᑦᑎᔪᒥᒃ ᖃᓄᑐᐃᓐᓇᖅ 
ᐅᖃᐅᓯᖃᕐᓂᐊᕐᓗᓂ ᐋᖅᕿᒃᑕᐅᔪᒧᑦ ᐊᑭᓕᒐᒃᓴᒧᑦ. 

ᖃᐅᔨᒋᐊᕐᕕᒋᓚᐅᖅᑕᕋ ᐃᓚᖓᑦ ᐃᓄᒃ ᐃᓚᐅᔪᖅ ᐋᖅᕿᒃᑕᐅᔪᒧᑦ ᐃᒃᓯᕋᕐᔪᐊᒃᑯᓐᓄᑦ ᐊᒻᒪᓗ 
ᖃᐅᔨᑎᑦᑎᓚᐅᖅᑐᖅ ᑕᒪᒃᑯᓂᙵᑦ ᐅᖃᐅᓯᖃᒃᑲᓐᓂᕈᒪᔪᖕᓃᖅᖢᓂ ᐊᒻᒪᓗ ᐅᕙᒻᓂᒃ ᑲᑎᖃᑎᖃᕈᒪᙱᖦᖢᓂ. 
ᐃᓱᒪᔪᖃᕈᖕᓇᖅᑐᖅ ᐊᓯᒧᑦ ᖃᐅᔨᑎᑦᑎᔾᔪᑕᐅᑦᑕᐃᓕᔪᑦ ᐃᒃᓯᕋᕐᔪᐊᓄᑦ ᐃᑲᔪᐃᓂᖃᓚᐅᕐᒪᑕ, ᑭᓯᐊᓂ 
ᖃᐅᔨᓴᐃᓂᒻᓂᑦ ᐱᔪᓂᒃ ᐅᕙᒻᓂᑦ ᐅᒃᐱᕈᓱᒃᑎᑦᑎᔪᖅ ᐃᓚᖏᑦ ᐋᓐᓂᖅᑕᐅᓯᒪᔪᑦ ᑕᒪᒃᑯᓂᙵᑦ 
ᐋᓐᓂᕐᓇᖅᑐᓂᒃ ᐳᐃᒍᕈᒪᔪᑦ ᐊᒻᒪᓗ ᐃᓱᒪᒋᓗᒍ ᓯᕗᓂᒃᓴᖓᑦ. ᐃᓚᖏᑦ ᐋᓐᓂᖅᑕᐅᓯᒪᔪᑦ 
ᐊᑎᓕᐅᕈᒪᓚᐅᖅᑐᑦ ᐊᖏᖃᑎᒌᒍᑎᓂᒃ, ᑭᖑᓂᐊᒍᑦ ᐅᖃᓪᓚᖃᑎᒋᒃᑲᓐᓂᓚᐅᖅᓯᒪᔾᔮᖏᓪᓗᒋᑦ. 
ᑕᐅᑐᓚᐅᖅᑕᖓᑦ ᐱᒋᐊᕐᓂᐅᓂᖓᓄᑦ ᒪᒥᓴᖅᐸᓪᓕᐊᓂᕐᒧᑦ. 

ᖃᐅᔨᓴᐃᓂᒻᓂᑦ ᑕᑯᒃᓴᐅᔪᖅ ᐃᒃᓯᕋᕐᔪᐊᓂᑦ ᐱᔪᖕᓇᖅᑎᑦᑎᔨᐅᔪᑦ ᖃᐅᔨᑎᑕᐅᓚᐅᖏᑦᑐᑦ ᐳᑭᖅᑕᓖᑦ 
ᑎᑎᕋᖅᑕᖓᓐᓂᒃ 1999-ᒥᑦ, ᐅᕝᕙᓘᓐᓃᑦ ᐃᒃᓯᕋᕐᔪᐊᓂᑦ ᐋᖅᕿᒃᑕᐅᔪᒥᒃ ᒪᕐᕉᒃ ᐅᓐᓂᕐᓗᒃᑑᖕᓄᑦ 
ᐱᔾᔪᑎᒋᑉᓗᒍ ᔪᐊᓂᔅ ᕆᕗᐊᕐ (Joannès Rivoire). 



ᐅᓂᑉᑳᖅ ᐃᒃᓯᕋᕐᔪᐊᓂᒃ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᑕᐅᔪᑦ 

ᓇᑦᑎᐊᑦ 15, 2024     ᒪᒃᐱᖅᑐᒐᖅ 27/ 65 
 

ᓇᓂᓯᓚᐅᖅᑐᖓ ᐃᒃᓯᕋᕐᔪᐊᓂᑦ ᑐᖅᖁᖅᑕᐅᓯᒪᔪᓂᑦ ᒫᓂᑑᐸᒥᑦ ᑎᑎᖅᖃᖅ ᐅᑉᓗᖃᖅᖢᓂ ᓇᑦᑎᐊᑦ 9, 
1992-ᒥᑦ, ᔪᐊᓂᔅ ᕆᕗᐊᕐ (Joannès Rivoire) ᑎᑎᕋᖅᑐᖅ ᐃᒃᓯᕋᕐᔪᐊᕌᓗᖕᒧᑦ ᐅᖃᐅᓯᕆᑉᓗᒋᑦ 
ᐊᔪᕐᓇᕐᓂᐅᔪᑦ ᐃᓄᓕᕆᓂᕐᓂᑦ ᐊᒻᒪᓗ ᐋᖅᕿᒃᑕᐅᓯᒪᓂᕆᔭᖓ ᑐᒃᓯᐊᕐᕕᐅᑉ ᐊᕐᕕᐊᓂᑦ. ᐃᓅᑉ 
ᐃᓕᖅᖁᓯᖓᓄᑦ ᐃᖢᐃᓗᑕᖅᑕᖃᖅᑑᔭᖅᑐᖅ ᐊᑯᓐᓂᖏᓐᓂᑦ ᑐᒃᓯᐊᕐᕕᖕᓂᑦ ᐱᓕᕆᔩᑦ, ᐊᑕᑕ ᕆᕗᐊᕐ-ᒧᑦ 
(Rivoire) ᑕᐅᑐᒃᑕᖓ ᐱᔾᔪᑕᐅᓂᖓᓄᑦ ᐊᕕᒃᑎᑦᑎᓂᕐᒥᒃ ᑐᒃᓯᐊᕐᕕᐅᑉ ᑐᒃᓯᐊᖅᑎᑦᑎᔨᖏᓐᓄᑦ. ᐅᖃᖅᖢᓂ: 

“ᑕᐅᑐᒐᕆᔭᕋ ᒪᕐᕉᖕᓂᒃ ᑐᒃᓯᐊᖅᑎᓂᒃ ᐱᑕᖃᕐᒪᑦ ᐊᕐᕕᐊᓂᑦ.  

(...)  

ᑕᐃᒪᓐᓇᐃᑦᑐᒥᒃ ᓄᓇᓕᖕᒥᑦ ᐊᒻᒪᓗ ᑐᒃᓯᐊᖅᑎᓂᒃ ᑕᑯᔪᒪᒍᕕᑦ ᐱᕙᓪᓕᐊᔪᒥᒃ, 
ᐊᖏᖃᑕᐅᑐᐃᓐᓇᕈᖕᓇᖅᑐᑎᑦ ᐊᒻᒪᓗ ᑐᑭᓕᐅᒃᑲᓐᓂᕐᓗᒋᑦ ᑭᑐᓗᒃᑖᑦ ᐱᓕᕆᐊᖏᑦ.  

(...)  

ᐱᔪᒪᓂᖃᕐᓇᓗᐊᖏᑦᑐᖅ ᐱᓕᕆᓂᐊᕐᓗᓂ ᑕᐃᒪᓐᓇᐃᑦᑑᔪᒥᑦ. ᐊᔪᕐᓇᕐᓚᒻᒪᕆᒃᑐᖅ 
ᐱᔪᒪᓂᖃᕐᓂᕐᒥᒃ, ᖃᐅᔨᒪᓂᖃᑦᑎᐊᕐᓗᓂ ᐊᒻᒪᓗ ᐃᓱᒪᒃᓴᖅᓯᐅᕆᔪᖕᓇᕐᓂᕐᒧᑦ.  ᑭᓯᐊᓂ 

ᐊᓐᓇᒃᓯᒪᒃᑲᓐᓂᐊᕐᔪᒍᖕᓇᖅᑐᖓ ᓱᓕ. ᑭᓯᐊᓂ ᐃᓱᒪᒋᔭᕋ ᑭᓇᒧᑦ 
ᐃᓇᖏᖅᑕᐅᓂᐊᖅᐳᖓ. ᓇᖕᒥᓂᖅ, ᐃᓱᒪᑕᐅᑉᓗᖓ, ᐊᐱᕆᔾᔮᖏᑦᑐᖓ ᑭᓇᒥᐊᒥᒃ 
ᑕᒡᕗᙵᐅᖁᔨᓗᖓ ᒫᓐᓇᐅᔪᒥᑦ ᖃᓄᐃᖓᓂᖃᕐᓂᐅᔪᒥᑦ, ᐊᒻᒪᓗ ᑭᓇᑐᐃᓐᓇᒥᒃ, 
ᖃᐅᔨᒪᓗᓂ ᓱᓕᓂᐅᔪᒥᒃ, ᐃᑲᔪᖃᑦᑕᖅᑐᓂᒃ, ᐊᕐᕕᐊᑦ ᐃᒃᓯᕋᕐᔪᐊᖃᔾᔮᖏᑦᑐᖅ.  

(...) 

ᐊᒥᓱᓄᑦ ᐅᖃᐅᑎᔭᐅᓯᒪᔪᖓ ᐊᐅᓪᓚᒥᐊᕐᓗᖓ ᐊᓯᖏᑦ ᐃᓱᒫᓘᑎᒋᙱᓪᓗᒋᑦ. 
ᐃᓱᒪᓯᒪᔪᖓ ᓄᖅᖃᖓᔪᒪᑉᓗᖓ ᐅᑭᐅᕆᔭᑉᑎᖕᓂᑦ, ᑭᓯᐊᓂ ᑕᐃᒪᓐᓇᐃᓐᓂᖅ 

ᐊᔪᖅᑐᖓ ᐃᓱᓕᖅᖄᖅᑎᓐᓇᒍ ᐱᐊᓂᒡᕕᒃᓴᕋ, ᑭᓯᐊᓂ ᐃᒻᒪᖄ ᑲᑎᒪᔩᑦ ᐊᖏᕋᔭᖅᑐᑦ 
ᑎᒃᑯᐊᖅᓯᓂᐊᕐᓗᑎᒃ ᓄᑖᒥᒃ ᐊᖓᔪᖅᖄᖑᓂᐊᖅᑐᒥᑦ. ᐊᐅᓚᑐᐃᓐᓇᕈᖕᓇᖅᑐᖓ 

ᐊᕐᕕᐊᓂᑦ ᐊᒻᒪᓗ ᑲᖏᖅᖠᓂᕐᒧᐊᕐᓗᖓ ᑲᒪᒋᓂᐊᕐᓗᒋᑦ ᖃᒪᓂᑦᑐᐊᖅ-ᑎᑭᕋᕐᔪᐊᖅ. 

(...)” 

 

ᐃᓱᓕᓚᐅᖅᑕᖓ ᑎᑎᕋᖅᑕᖓ ᐅᖃᖅᖢᓂ ᑐᓴᖅᑎᑕᐅᓵᓚᐅᕐᓂᖓᓄᑦ ᐊᖓᔪᖅᖄᖑᔪᒧᑦ ᐃᒃᓯᕋᕐᔪᐊᓄᑦ 
ᑭᒡᒐᖅᑐᕐᓂᐊᕐᓗᒋᑦ ᐃᓄᐃᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐅᑭᐊᒃᓵᖓᓂᑦ 1992-ᒥᑦ. ᑖᒻᓇ ᑎᑎᖅᖃᖅ 
ᖃᐅᔨᑎᑦᑎᑐᐃᓐᓇᕆᐊᓕᒃ ᓲᖅ ᔪᐊᓂᔅ ᕆᕗᐊᕐ (Joannès Rivoire) ᐊᕐᕕᐊᓄᑦ ᐅᑎᓚᐅᖏᒻᒪᖔᑦ. 

 

10.2 ᐃᒃᓯᕋᕐᔪᐊᖑᖃᑎᒌᑦ 

ᖃᐅᔨᓴᐃᑎᓪᓗᖓ ᑲᓇᑕᒥᑦ, ᑲᑎᖃᑎᖃᓚᐅᖅᑐᖓ ᖃᑉᓯᐊᕐᔪᖕᓂᑦ ᐃᒃᓯᕋᕐᔪᐊᖑᖃᑎᒌᑦ, ᑕᒪᕐᒥᓗᒃᑖᖅ 
ᐅᕙᒻᓂᒃ ᑐᙵᓱᒃᑎᑦᑎᖃᑕᐅᓚᐅᖅᖢᑎᒃ. ᐅᑯᐊ ᐱᓐᓂᑯᐃᑦ ᑕᑯᒃᓴᐅᑎᑦᑎᔪᑦ ᐃᓚᖏᓐᓂᑦ ᐊᑑᑎᖃᖅᑐᓂᒃ 
ᖃᐅᔨᓴᐃᓂᕆᔭᒻᓄᑦ. 

ᒫᓂᑑᐸᒥᑦ ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᖑᓚᐅᖅᑐᒧᑦ ᐅᖃᐅᑎᔭᐅᓚᐅᖅᑐᖓ 
ᖃᐅᔨᒪᙱᑦᑎᐊᓚᐅᖅᑐᖅ, ᐃᓱᒪᓚᐅᖏᑦᑐᖅ ᐅᕝᕙᓘᓐᓃᑦ ᐃᓱᒪᖕᓇᕆᙱᑕᖓ ᐅᓐᓂᕐᓘᑕᐅᔪᖕᓇᕐᓂᖓᓄᑦ 
ᔪᐊᓂᔅ ᕆᕗᐊᕐ (Joannès Rivoire). ᐃᓄᐃᑦ ᓄᓇᖓᓐᓂᑦ ᑐᒃᓯᐊᕐᕖᑦ ᑕᑯᔭᖅᑐᖃᑦᑕᓚᐅᖅᑕᖏᑦ 
ᓯᕗᓂᐊᒍᑦ ᐊᒻᒪᓗ ᑭᖑᓂᐊᒍᑦ ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᖑᓚᐅᖅᑎᓪᓗᒍ, 
ᐊᒻᒪᓗ ᑭᓇᑐᐃᓐᓇᕐᒧᑦ ᐅᖃᐅᑎᔭᐅᓚᐅᖅᓯᒪᙱᑦᑐᖅ ᓱᓇᑐᐃᓐᓇᓂᑦ. ᔪᐊᓂᔅ ᕆᕗᐊᕐ (Joannès Rivoire) 
ᑕᐅᑐᒐᕆᔭᐅᓚᐅᖅᑐᖅ ᐱᑦᑕᐅᑦᑎᐊᖅᖢᓂ ᐃᒃᓯᕋᕐᔪᐊᖑᓂᖓᓄᑦ. ᐃᖏᕐᕋᔭᖃᑦᑕᖅᑎᓪᓗᒍ, ᐊᕕᒃᑐᖅᓯᒪᔪᒥᑦ 
ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᖅ ᐅᖃᓪᓚᖃᑎᖃᓚᐅᖅᑐᑦ ᑭᑐᓗᒃᑖᓂᒃ. ᐅᓐᓂᕐᓗᒃᑐᖃᓚᐅᖅᐸᑦ, 
ᐅᖃᐅᑎᔭᐅᓇᔭᓚᐅᖅᑐᖅ ᐅᓐᓂᕐᓘᑕᐅᔪᓂᒃ. ᐸᓴᒍᓱᖕᓂᕐᒥᒃ ᐃᓱᒪᖓᓄᐊᖅᑐᖃᓚᐅᖅᓯᒪᙱᑦ ᔪᐊᓂᔅ ᕆᕗᐊᕐ 
(Joannès Rivoire) ᖃᓄᐃᓕᐅᕈᑎᒋᔭᖏᓐᓄᑦ. ᐅᐱᑦᑎᐊᓚᐅᖅᑐᖅ ᐊᐅᓚᖅᑐᖅ ᖃᐅᔨᖕᒪᒍ, ᑭᓯᐊᓂ 
ᐅᒃᐱᕈᓱᒐᔭᓚᐅᖏᑦᑐᖅ ᐱᑦᑎᐊᖏᓐᓂᕐᒧᑦ ᐱᔾᔪᑎᖃᖅᖢᓂᐅᖕᒪᑦ. 

ᐊᑖᑕ ᐊᓖᓐ ᐱᑦᓰ (Alain Piché), ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᖑᓚᐅᖅᑐᖅ 
ᒫᓂᑑᐸᒥᑦ 1988-ᒥᑦ 1994-ᒧᑦ, ᐃᓅᔪᖕᓃᓚᐅᖅᑐᖅ ᐊᒻᒪᓗ ᐅᖃᕋᔭᓚᐅᖅᑕᖏᓐᓂᒃ ᐱᔪᖕᓇᓚᐅᖏᑦᑐᖓ. 

ᐊᓯᖓ ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᖑᓚᐅᖅᑐᖅ ᒫᓂᑑᐸᒥᑦ ᐅᖃᐅᑎᓚᐅᖅᑖᖓ 
ᐅᖃᐅᓯᐅᖃᑦᑕᓚᐅᖅᑐᖅ ᐅᓐᓂᕐᓘᑕᐅᓂᖓᓄᑦ ᔪᐊᓂᔅ ᕆᕗᐊᕐ (Joannès Rivoire) ᐊᐅᓪᓚᖅᑎᓪᓗᒍ, 
ᑭᓯᐊᓂ ᐃᒃᓯᕋᕐᔪᐊᕌᓗᒃ ᕉᓘ (Rouleau) ᐅᖃᐅᓯᐅᔪᓂᒃ ᖃᐅᔨᒪᓚᐅᖏᑦᑐᖅ. ᓱᓇᓗᒃᑖᓄᑦ, ᐃᒃᓯᕋᕐᔪᐊᕌᓗᒃ 
ᐃᒃᓯᕋᕐᔪᐊᑦ ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐊᖓᔪᖅᖄᕆᔭᐅᔪᒃᑰᕆᐊᖃᖃᑕᓚᐅᖅᑐᖅ. ᐃᒃᓯᕋᕐᔪᐊᕌᓗᒃ ᕉᓘ 
(Rouleau) ᐃᓅᓚᐅᖅᑐᖅ ᐃᓗᐃᑦᑑᑦᑎᐊᖅᑎᑦᑎᓂᒃᑯᑦ ᐊᒻᒪᓗ ᖃᐅᔨᒪᓚᐅᖏᑦᑐᖅ ᓱᓇᑐᐃᓐᓇᒥᒃ ᔪᐊᓂᔅ 
ᕆᕗᐊᕐ (Joannès Rivoire) ᐱᔭᖏᓐᓂᑦ. ᑕᐅᑐᒃᑐᖅ ᖃᐅᔨᓯᒪᔪᖅ ᐊᔾᔨᖓᓂᒃ ᐅᖃᕐᒥᔪᖅ ᐊᑕᑕᐅᔪᒥᑦ 
ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᖑᔪᒥᑦ ᐊᓖᓐ ᐱᑦᓰ-ᒥᑦ (Alain Piché). 

ᐃᒃᓯᕋᕐᔪᐊᓂᑦ ᐃᓂᒋᔭᐅᔪᒃᑯᓐᓂᑦ ᐅᖃᐅᑎᓚᐅᖅᑖᖓ ᐳᑭᖅᑕᓕᖕᓄᑦ ᖃᐅᔨᒋᐊᕐᕕᐅᓚᐅᖅᑐᖅ ᖃᑉᓰᖅᖢᑎᒃ 
ᐊᔾᔨᒌᙱᑦᑐᓂᒃ ᐱᔾᔪᑎᖃᖅᑐᓂᒃ ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᖑᑎᓪᓗᒍ, ᑭᓯᐊᓂ 
ᔪᐊᓂᔅ ᕆᕗᐊᕐ-ᒥᑦ (Joannès Rivoire) ᐱᔾᔪᑎᖃᖅᑐᓂᐅᖏᑦᑐᖅ. “ᐃᒃᓯᕋᕐᔪᐊᓄᑦ 
ᐃᔨᖅᑕᐅᓯᒪᓚᐅᖏᑦᑐᖅ. ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒧᙵᐅᓚᐅᖅᑐᖅ ᐅᑭᐊᒃᓵᖓᓂᑦ 1992 ᐊᒻᒪᓗ 
ᐅᑎᓚᐅᖏᑦᑐᖅ ᐊᕐᕕᐊᓄᑦ. ᐊᐅᓪᓚᓚᐅᖅᑐᖅ ᕗᕌᓐᓯᒧᑦ ᓄᖅᖃᖓᓚᐅᐱᓪᓚᖕᓂᐊᕐᓗᓂ ᑲᒪᒋᓂᐊᕐᓗᒍ 
ᐊᑖᑕᓂ,” ᐅᖃᓚᐅᖅᑐᖅ. 

10.3 ᐃᓄᐃᑦ ᓄᓇᖅᖃᑎᒌᑦ 

ᑲᑎᖃᑎᒋᓗᒃᑖᓚᐅᖅᑕᒃᑲ ᐃᓄᐃᑦ ᐅᕙᒻᓂᑦ ᑲᑎᖃᑎᖃᕈᒪᔪᑦ, ᐱᓗᐊᖅᑐᒥᑦ ᐱᖓᓱᐃᖅᖢᖓ 
ᓄᓇᕗᒻᒧᙵᐅᓚᐅᖅᑐᖓ. ᐊᓯᖏᓐᓂᒃ ᑲᑎᖃᑎᖃᓚᐅᕐᒥᔪᖓ ᐅᖃᐅᓯᕆᔪᒪᔭᖏᓐᓂᒃ ᑐᓴᕈᒪᑉᓗᖓ. 
ᐃᒃᐱᒍᓱᒡᕕᒋᓂᖃᓚᐅᖅᑕᒃᑲᑦ ᐅᕙᒻᓂᒃ ᑕᑯᔪᒪᓚᐅᖏᑦᑐᑦ, ᑕᑯᑉᓗᒍ ᐃᓱᒪᒋᔪᒪᔪᖕᓃᖅᑕᖓᑦ ᐱᓐᓂᑯᐃᑦ 
ᐊᒻᒪᓗ ᐅᖃᐅᓯᕆᔪᒪᙱᖦᖢᒋᑦ. ᐅᖃᐅᓯᕆᓂᐊᖅᑕᒃᑲ ᑕᒡᕙᙵᑦ ᐃᓚᒋᔭᐅᓗᐊᖅᑐᑦ ᑲᑎᒪᖃᑎᒋᓚᐅᖅᑕᒻᓂᑦ 
ᐊᒻᒪᓗ, ᐱᔪᓂᒃ ᒪᓂᒪᔪᓂᑦ ᑐᖅᖁᖅᑕᐅᓯᒪᔪᓂᑦ ᖃᐅᔨᒋᐊᓚᐅᖅᑕᒻᓂᑦ, ᐃᓱᒪᒋᔭᒃᑲ ᐃᓚᒋᔭᐅᔪᑦ 
ᖃᐅᔨᓐᓇᐅᑎᖃᕐᒪᑕ. 

ᑲᑎᖃᑎᒋᓚᐅᖅᑕᒃᑲ ᖃᑕᙳᑎᖏᑦ ᐊᐱᖅᓱᒐᒃᓴᙳᖅᑎᑦᑎᔫᑉ #3, ᐱᒻᒪᕆᐅᑉᓗᓂ ᖃᐅᔨᒪᔭᐅᑦᑎᐊᖅᑐᖅ 
ᑭᒡᒐᖅᑐᐃᖃᑦᑕᖅᑐᖅ ᐃᓄᖕᓂᑦ ᐊᒻᒪᓗ ᓯᕗᓪᓕᖅᐸᐅᑉᓗᓂ ᐅᖃᐅᓯᕆᓚᐅᖅᑕᖏᑦ ᓴᖅᕿᑦᑎᑉᓗᓂ ᓱᓕᔪᒥᒃ 
ᐃᓅᓯᐅᓚᐅᖅᑐᒥᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᑎᓪᓗᒋᑦ ᒐᕙᒪᑐᖃᒃᑯᑦ 1950-ᖏᓐᓂᑦ.  ᖃᑕᙳᑎᖏᑦ 
ᐊᒃᓱᕈᓚᐅᖅᑐᑦ ᐃᓕᑕᕆᔭᐅᖁᑉᓗᒍ ᐊᒃᓱᕈᖅᑎᑕᐅᓚᐅᕐᓂᖓᓂᑦ. ᑐᖁᓚᐅᖅᑐᖅ 2012-ᒥᑦ. 

ᐊᐱᖅᓱᒐᒃᓴᙳᖅᑎᑦᑎᔪᖅ #3 ᐊᒃᓱᕈᕐᓇᖅᑐᒥᒃ ᐃᓅᓯᖃᓚᐅᖅᑐᖅ. ᖃᑕᙳᑎᖏᓐᓄᑦ ᐅᖃᖅᑕᐅᖃᑦᑕᖅᑐᖅ 
ᐃᒪᓐᓇ “ᓱᕋᒃᓯᒪᔪᖅ ᐃᓄᒃ”. ᐊᑐᓚᐅᖅᑐᖅ ᑕᒪᐃᓐᓂᑦ ᐊᑐᖅᑕᐅᔪᖕᓇᖅᑐᓂᒃ ᐃᓄᖕᒧᑦ ᐊᔪᕐᓇᖅᑐᓂᒃ, 
ᐱᓗᐊᖅᑐᒥᑦ ᐊᑐᖅᑕᐅᓯᒪᔪᓂᒃ ᐊᒥᓱᓄᑦ ᐃᓄᖕᓄᑦ ᐅᑭᐅᖃᑎᒋᓚᐅᖅᑕᖏᓐᓄᑦ. ᐃᓄᐃᑦ 

ᐱᓕᕆᖃᑎᒌᖕᓂᖏᑦ ᐊᔪᕐᓇᖃᑦᑕᓚᐅᖅᑐᖅ, ᐊᒻᒪᓗ ᓴᐃᒪᓂᖅᑖᖅᖢᑎᒃ ᓄᓇᐃᓐᓇᕐᒦᑎᓪᓗᒋᑐᐃᓐᓇᖅ 
ᓄᓇᕗᒻᒥᑦ.  

ᐊᐅᓪᓚᖅᑎᑕᐅᓚᐅᖅᑐᖅ ᐃᓕᓐᓂᕐᓂᐊᕐᓗᓂ ᓲᕐ ᔫᓯᐱ ᐴᕐᓂᐅᕐ ᐃᓕᓐᓂᐊᕐᕕᖕᒥᑦ (Sir Joseph Bernier) 
ᐃᒡᓗᓕᒑᕐᔪᖕᒥᑦ ᐅᑭᐅᖃᖅᖢᓂ 5-ᓂᑦ 12-ᓄᑦ ᐊᒻᒪᓗ ᐅᖃᐅᑎᓚᐅᖅᑕᓂ ᓄᓕᐊᕆᓚᐅᖅᑕᖓ 
ᑕᐃᑉᓱᒪᓂᒥᑦ ᐃᑲᔪᖅᑎᒧᑦ ᖁᓄᔪᖕᓂᐊᖅᑕᐅᖃᑦᑕᓚᐅᕐᒪᑦ (ᔪᐊᓂᔅ ᕆᕗᐊᕐ-ᒨᙱᑦᑐᖅ (Joannès 
Rivoire)).  

12-ᓂᑦ ᐅᑭᐅᖃᓕᖅᖢᓂ, ᐅᑎᓚᐅᖅᑐᖅ ᓇᐅᔮᓄᑦ ᐱᓕᕆᖃᑎᒌᓄᑦ ᐱᓕᕆᓂᐊᕐᓗᓂ ᐊᒻᒪᓗ ᐊᐅᓚᑕᐅᔪᒥᑦ 
ᔪᐊᓂᔅ ᕆᕗᐊᕐ-ᒧᑦ (Joannès Rivoire). ᑐᑭᓯᐊᔪᖕᓇᑦᑎᐊᖅᑐᖅ ᐊᒻᒪᓗ ᖃᐅᔨᒪᓂᖃᑦᑎᐊᖅᖢᓂ, ᐊᒻᒪᓗ 
ᔪᐊᓂᔅ ᕆᕗᐊᕐ (Joannès Rivoire) ᖃᐅᔨᑎᓕᐊᖅᑕᖓ ᖃᓄᖅ ᐱᓕᕆᔭᕆᐊᖃᕐᓂᖓᓂᑦ. 
ᐅᖃᐅᑎᓚᐅᖅᑕᓂ ᓄᓕᐊᕆᓚᐅᖅᑕᖓ ᑕᐃᑉᓱᒪᓂᒥᑦ ᔪᐊᓂᔅ ᕆᕗᐊᕐ-ᒧᑦ (Joannès Rivoire) 
ᖁᓄᔪᖕᓂᐊᖅᑕᐅᓚᐅᕐᒪᑦ ᑭᓯᐊᓂ ᐊᓯᒃᑲᓐᓂᐊᓂᑦ ᐅᖃᙱᓕᖅᖢᓂ ᐃᓅᑎᓪᓗᒍ ᓱᓕ.  

ᐊᕕᓯᒪᓕᖅᑕᖓ ᓄᓕᐊᕆᓚᐅᖅᑕᖓ ᑕᑎᒋᔭᖃᕐᓂᕐᒥᒃ ᓯᖁᒥᑦᑎᓂᖅᑕᖃᓚᐅᖅᑐᖅ ᐊᑯᓐᓂᖏᓐᓂᑦ ᔪᐊᓂᔅ 
ᕆᕗᐊᕐ (Joannès Rivoire) ᐊᒻᒪᓗ ᐊᐱᖅᓱᒐᒃᓴᙳᖅᑎᑦᑎᔫᑉ #3. ᐊᖓᔪᖅᖄᖏᑦ ᐃᒃᓯᕋᕐᔪᐊᓄᑦ 
ᑐᒃᓯᐊᖅᑎᐅᓚᐅᖅᑐᑦ. ᐊᓈᓇᖓ ᖃᐅᑕᒫᑦ ᑐᒃᓯᐊᕆᐊᖅᐸᓚᐅᖅᑐᖅ. ᐃᒃᓯᕋᕐᔪᐊᖅ 
ᓴᙱᓂᓕᒻᒪᕆᐅᓚᐅᖅᑐᖅ ᓄᓇᓕᖕᒥᑦ. ᐊᐱᖅᓱᒐᒃᓴᙳᖅᑎᑦᑎᔪᖅ #3 ᑲᑉᐱᐊᓱᒐᔭᓚᐅᖅᑐᖅ ᑕᒪᑐᒥᙵᑦ 
ᐅᖃᐅᓯᕆᔭᕆᐊᒃᓴᖅ ᐊᖓᔪᖅᖄᖏᓐᓄᑦ. ᐅᖃᔾᔮᓚᐅᖏᑦᑎᐊᖅᑐᖅ. ᑕᒪᒃᑯᐊ ᑕᐃᒪᓐᓇᐃᑦᑐᑦ 
ᐅᖃᐅᓯᕆᔭᐅᕙᓚᐅᖏᑦᑐᑦ. 

ᐅᓐᓂᕐᓘᑎᒥᒃ ᑐᓂᓯᓇᔭᓚᐅᖅᑐᖅ ᐳᑭᖅᑕᓕᖕᓄᑦ ᐅᑉᓗᕐᒥᑦ ᖃᐅᔨᒪᑎᙱᓪᓗᒋᑦ ᐊᖓᔪᖅᖄᖏᑦ, ᑭᓯᐊᓂ 
ᐳᑭᖅᑕᓖᑦ ᑎᑎᖅᖃᐅᑎᖏᓐᓂᑦ ᑕᑯᒃᓴᐅᔪᑦ ᐅᖃᖅᓯᒪᔪᒥᒃ ᐅᑉᓗᖃᖅᑐᖅ ᐊᑯᓐᓂᖓᓂᑦ ᑕᖅᖀᓐᓇᕐᔪᐊᖅ 20, 
1993, ᐊᒻᒪᓗ ᐃᓱᐊᓂᑦ ᐊᕗᓐᓂᕕᒃ 1993. ᖃᑕᙳᑎᖏᑦᑕ ᖃᐅᔨᓯᒪᔪᓂᑦ ᑐᓴᖅᑎᑦᑎᓚᐅᖅᑐᑦ ᐊᒥᓱᓂᒃ 
ᓇᓗᓇᐃᔭᖅᓯᒪᔪᓂᒃ ᐱᔾᔪᑎᖃᖅᑐᓂᒃ ᐊᓯᖏᓐᓂᒃ ᖃᑕᙳᑎᖏᓐᓂᑦ ᐊᐱᖅᓱᒐᒃᓴᙳᖅᑎᑦᑎᔫᑉ #3 
ᐊᑐᙱᑦᑑᑎᒋᔭᒃᑲ ᖃᐅᔨᓴᐃᓂᒻᓄᑦ. 

ᖃᑕᙳᑎᒋᔭᐅᔪᑦ ᐊᐱᖅᓱᒐᒃᓴᙳᖅᑎᑦᑎᔫᑉ #3 ᐅᖃᓚᐅᖅᑐᖅ ᔪᐊᓂᔅ ᕆᕗᐊᕐ (Joannès Rivoire) 
ᐃᒃᓯᕋᕐᔪᐊᖑᓚᐅᖅᑐᖅ ᐊᕐᕕᐊᓂᑦ 1991-92-ᒥᑦ. ᐱᑕᖃᕈᖕᓃᓚᐅᖅᑐᖅ ᐅᓐᓄᐊᒃᑯᑦ ᑭᓇᑐᐃᓐᓇᒧᑦ 
ᖃᐅᔨᒪᔭᐅᖏᖦᖢᓂ ᓲᖑᖕᒪᖔᑦ. ᐊᐅᓚᓚᐅᖅᑐᖅ 91-92-ᒥᑦ. ᐃᓱᒪᑕᐅᓚᐅᖅᑐᖅ ᑐᒃᓯᐊᕐᕕᖕᒥᑦ, ᐊᒻᒪᓗ 
ᖃᓄᐃᓕᙱᑦᑎᐊᖅᖢᓂ ᐊᐅᓚᓚᐅᖅᑐᖅ. ᐅᒃᐱᕈᓱᒃᑐᑦ ᐱᔾᔪᑎᖃᕐᒪᑦ ᖃᐅᔨᓴᖅᑕᐅᓂᖓᓄᑦ ᐳᑭᖅᑕᓕᖕᓄᑦ. 
ᐅᖃᖅᑐᑦ ᖁᓄᔪᖕᓂᐊᖃᑦᑕᓚᐅᖅᑐᖅ ᐊᓯᖏᓐᓂᑦ ᐃᓄᖕᓂᑦ, ᐃᓚᐅᑉᓗᑎᒃ ᐊᕐᓇᐃᑦ. 

ᖃᐅᔨᓴᐃᓂᒻᓂᑦ ᖃᐅᔨᓚᐅᖅᑐᖓ ᔪᐊᓂᔅ ᕆᕗᐊᕐ (Joannès Rivoire) ᐃᒃᓯᕋᕐᔪᐊᖑᓚᐅᖅᑐᖅ ᐊᕐᕕᐊᓂᑦ 
ᐅᑭᐊᒃᓵᖅ 1992-ᒧᑦ ᑎᑭᖦᖢᒍ, ᑎᒃᑯᐊᖅᑕᐅᓂᖓᓄᑦ ᓄᓇᓕᖓᓂᑦ  ᐊᕐᕕᐊᓄᑦ ᐅᑎᓚᐅᖏᑦᑐᖅ (ᑭᓯᐊᓂ 
ᐱᖁᑎᖏᓐᓂᒃ ᐊᐃᒃᓯᖅᖢᓂ) ᐊᒻᒪᓗ ᑲᓇᑕᒥᑦ ᐊᐅᓚᖅᖢᓂ ᑕᖅᖀᓐᓇᕐᔪᐊᖅ 16, 1993-ᒥᑦ. 

ᖃᑕᙳᑎᒋᔭᐅᔪᖅ ᐊᐱᖅᓱᒐᒃᓴᙳᖅᑎᑦᑎᔪᒧᑦ #3-ᒥᑦ ᐅᖃᐅᓯᕆᔭᖏᑦ ᐳᑭᖅᑕᓖᑦ 
ᑲᒪᒋᔭᖃᓚᐅᖏᓐᓂᖏᓐᓄᑦ.  

ᐃᓄᖕᓂᑦ ᐱᐅᒍᓱᙱᑦᑐᑦ ᐊᒻᒪᓗ ᐊᔾᔨᒌᒃᑎᑦᑎᖃᑦᑕᙱᑦᑐᑦ ᐃᓅᓂᖏᓐᓄᑦ. 
ᐱᓪᓗᐊᕕᒃᑐᑎᑐᑦ ᑲᒪᒋᔪᖕᓇᙱᑖᑎᒍᑦ. ᖃᓄᐃᓕᐅᓚᐅᖅᓯᒪᙱᑦᑐᑦ ᑭᓯᐊᓂ 1998-

ᖑᓕᕐᒪᑦ, #3 ᐅᓐᓂᕐᓗᓚᐅᖅᓯᒪᒐᓗᐊᖅᑎᓪᓗᒍ”.  

“ᐅᖃᐃᓐᓇᖅᖢᑎᒃ ᑐᒃᓯᐊᕐᕕᒃ ᐱᑦᑕᐅᔪᓂᒃ ᐱᓕᕆᓯᒪᓂᖓᓄᑦ. ᐃᒃᓯᕋᕐᔪᐊᑦ 
ᐃᖢᐊᖅᓴᐃᕙᓚᐅᖅᑐᑦ/ᓇᔭᙳᐊᖑᕙᓚᐅᖅᑐᑦ ᑕᐃᒪᓐᓇᐃᑦᑐᓂᒃ 

ᐱᔨᑦᑎᕋᐅᑎᑕᖃᓚᐅᖏᒻᒪᑦ. ᑕᖕᒫᕐᕕᒋᔭᐅᔪᓄᑦ ᐊᕙᒻᒧᒐᖃᑦᑕᓚᐅᖅᑐᑦ, ᐊᒻᒪᓗ 
ᐃᓚᒋᔭᐅᑉᓗᓂ ᐊᔪᕿᖅᑐᐃᓂᕐᒧᑦ, ᐱᔨᑦᑎᕋᐃᕙᓚᐅᖅᑐᑦ ᐃᖢᐊᖅᓴᐃᔨᐅᓂᕐᒧᑦ, 



ᐅᓂᑉᑳᖅ ᐃᒃᓯᕋᕐᔪᐊᓂᒃ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᑕᐅᔪᑦ 

ᓇᔭᙳᐊᖑᓂᕐᒧᑦ, ᐃᓕᓐᓂᐊᖅᑎᑦᑎᔨᐅᓂᕐᒧᑦ ᐊᓯᖏᓐᓂᓪᓗ ᐱᓕᕆᐊᓂᒃ 
ᐃᑲᔪᕐᓂᐊᕐᓗᒋᑦ ᐃᓄᐃᑦ. ᑭᓯᐊᓂ, “ᓄᓇᓖᑦ ᑭᖑᒨᖓᓚᐅᕐᒪᑕ ᐃᓚᖏᓪᓗ ᐃᒃᓯᕋᕐᔪᐊᑦ 

ᑕᒪᐃᓐᓇᐃᓐᓂᖓᓄᑦ ᐃᖕᒥᖕᓄᑦ ᐊᑐᖅᖢᒍ ᐃᑲᔪᐃᓂᖃᕈᑎᒋᑉᓗᒍ”. 

“ᐅᖃᓪᓚᖕᓂᒃᑯᑐᐃᓐᓇᖅ ᐱᖅᖁᓯᖃᓚᐅᖅᑐᒍᑦ. ᐃᒃᓯᕋᕐᔪᐊᑦ ᑎᑎᕋᖃᑦᑕᓚᐅᖅᑐᑦ 
ᐊᒻᒪᓗ ᑐᑭᓕᐅᕆᑉᓗᑎᒃ ᑎᑎᖅᖃᓂᒃ ᐃᓄᒃᑎᑑᓕᖅᖢᒋᑦ. ᐊᑖᑕ ᓚ ᕈᓯᓕᐅᕐ (la 

Rousselière) ᐊᒥᓱᓂᒃ ᐊᔪᙱᓐᓂᖃᑦᑎᐊᓚᐅᖅᑐᖅ. ᐊᑖᑕ ᐸᐱᐅᑦᑕᐅᖅ 
ᐱᑦᑕᐅᔫᓚᐅᖅᑐᖅ, ᑭᓯᐊᓂ ᐃᓚᒋᔭᐅᔪᓄᑦ ᑐᒃᓯᐊᕐᕕᖕᒧᑦ ᓱᕋᐃᓚᐅᖅᑐᑦ 

ᐊᐱᖅᓱᒐᒃᓴᙳᖅᑎᑦᑎᔪᒥᑦ #3-ᒥᑦ. 

“ᐃᒃᓯᕋᕐᔪᐊᕌᓗᒃ ᕉᓘ (Rouleau) ᐊᒻᒪᓗ ᐊᐱᖅᓱᒐᒃᓴᙳᖅᑎᑦᑎᔪᖅ #3 ᐃᖕᒥᖕᓄᑦ 
ᐃᒃᐱᒍᓱᒡᕕᖃᖃᑎᒌᓚᐅᖅᑐᑦ. ᑭᓯᐊᓂ ᐃᒃᓯᕋᕐᔪᐊᕌᓗᒃ ᐱᑎᑦᑎᓂᖃᕈᒪᓚᐅᖏᑦᑐᖅ 

ᐱᔾᔪᑎᒋᔭᐅᔪᒥᒃ ᐊᒻᒪᓗ ᖃᓄᐃᓕᐅᕐᓂᖃᙱᖦᖢᓂ ᔪᐊᓂᔅ ᕆᕗᐊᕐ (Joannès 
Rivoire) ᐅᑎᖅᑎᑕᐅᓂᖓᓄᑦ. ᐊᐱᖅᓱᒐᒃᓴᙳᖅᑎᑦᑎᔪᖅ #3 
ᓇᒡᓕᒍᓱᖕᓂᖃᖅᖢᓂ/ᕿᐸᓱᖕᓂᖃᓚᐅᖅᑐᖅ ᐅᒃᐱᕐᓂᕐᒥᒃ”. 

ᐃᒃᓯᕋᕐᔪᐊᓂᑦ ᑐᖅᖁᖅᑕᐅᓯᒪᔪᓂᑦ, ᓇᓂᓯᓚᐅᖅᑐᖓ ᑎᑎᖅᖃᒥᑦ ᐊᐱᖅᓱᒐᒃᓴᙳᖅᑎᑦᑎᔪᖅ #3-ᒥᑦ 
ᐅᑉᓗᖃᖅᑐᖅ ᑕᖅᖀᓐᓇᕐᔪᐊᖅ 15, 1998-ᒥᑦ, ᑐᕌᖓᒪᑉᓗᓂ ᐃᒃᓯᕋᕐᔪᐊᕌᓗᒃ ᕉᓘ-ᒧᑦ (Rouleau), 
ᐃᒪᓐᓇᐃᓕᓯᒪᔪᖅ: 

ᐃᒃᓯᕋᕐᔪᐊᕌᓗᒃ ᕉᓘ-ᒧᑦ (Rouleau); 

ᖁᔭᓐᓇᒦᒃ ᑲᑎᖃᑎᒋᔪᖕᓇᓚᐅᕋᑉᑎᒍᑦ ᑕᖅᖀᓐᓇᕐᔪᐊᖅ 6-ᒥᑦ. ᓂᕆᐅᒃᑐᒍᑦ 
ᐱᐊᓂᑦᑎᐊᖅᓯᒪᓂᒃᑯᑦ ᐃᓱᓕᓐᓂᐊᕐᒪᑕ ᑐᒃᓯᕋᐅᑎᒋᔭᕗᑦ. ᖁᕕᐊᒋᔭᕋ ᐃᑲᔪᓚᐅᕐᓃᑦ 
ᐱᔾᔪᑕᐅᔪᒧᑦ ᑐᓴᖅᑎᑦᑎᔾᔪᑎᒋᔭᑉᑎᖕᓄᑦ. 

ᑎᑎᕋᖅᑎᓪᓗᖓ ᐱᕕᖃᕈᒪᖕᒥᔪᖓ ᖃᐅᔨᑎᑦᑎᓗᖓ ᐃᒃᐱᒋᓂᕆᔭᒻᓂᑦ ᐅᖃᓚᐅᖅᑕᖕᓂᑦ 
ᒪᒥᐊᓐᓂᕐᒧᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ, ᑭᖑᕙᕋᓗᐊᖅᑎᓪᓗᒍ. ᓱᓕᔪᒥᒃ 
ᐅᖃᕐᓗᖓ, ᓂᕆᐅᓚᐅᖏᑦᑐᖓ ᐊᓯᐊᙳᕐᓂᐊᖅᑐᒥᒃ ᒪᒥᐊᓐᓂᕋᖅᖄᖅᑎᓐᓇᑎᑦ, 
ᐃᓚᐅᖃᑕᐅᓯᒪᐃᓐᓇᕋᒪ ᐱᕙᓪᓕᐊᓂᕐᒥᑦ. ᐅᖃᕈᒪᔪᖓ, ᑭᓯᐊᓂ, 
ᓴᐃᒪᓂᖃᕐᓂᖅᓴᐅᓕᓚᐅᖅᑐᖓ ᐃᓅᓯᕆᓚᐅᖅᑕᒪ ᒥᒃᓵᓄᑦ ᐊᒻᒪᓗ ᐱᐅᖏᒍᓱᖕᓂᕐᒥᒃ 
ᐃᒃᐱᒍᓱᖕᓂᖃᕈᖕᓃᖅᑐᖓ ᑐᒃᓯᐊᕐᕕᖕᒧᑦ. ᖁᔭᓐᓇᒦᒃ ᐱᒋᐊᕈᖕᓇᓚᐅᕐᓂᖕᓄᑦ ᐊᒻᒪᓗ 
ᐅᒃᐱᖕᓂᖃᕐᓂᖕᓄᑦ ᐱᓕᕆᐊᖃᕐᓂᕆᔭᖕᓄᑦ ᐊᓂᒍᖅᓯᒪᔪᒥᑦ. 

ᑎᑎᖅᖃᖅ ᐋᖅᕿᖃᑎᒌᖕᓂᕐᒧᑦ ᐱᑕᖃᓕᖅᑎᓪᓗᒍ ᑐᓂᔭᐅᓚᐅᖅᑐᖅ ᑲᓇᑕᒥᑦ 
ᒐᕙᒪᒃᑯᓐᓄᑦ, ᖃᒡᓕᓂᖅᓴᐅᔪᒍᑦ ᐱᔾᔪᑕᐅᔪᖅ ᐃᓱᒪᖕᓇᕈᖕᓃᖅᑎᓐᓂᐊᓕᕐᓗᒍ. 
ᖃᐅᔨᒪᔪᒃᓴᐅᒐᕕᑦ, ᐊᒥᓱᑦ ᐃᓕᓐᓂᐊᕆᐊᖅᑎᐅᓚᐅᖅᑐᑦ ᐊᒻᒪᓗ ᖃᑕᙳᑎᖏᑦ 
ᐋᓐᓂᐊᕐᓂᖃᖅᑐᑦ ᓱᓕ ᐊᒻᒪᓗ ᐃᑲᔪᖅᑕᐅᔭᕆᐊᖃᕐᓂᐊᖅᑐᑦ. ᓂᕆᐅᒃᑕ ᐊᒻᒪᓗ ᑐᒃᓯᐊᖅᑕ 
ᖃᓄᐃᓕᐅᕐᓂᕐᒧᑦ ᐃᑲᔪᖅᑕᐅᓂᐊᖅᐳᒍᑦ ᓴᐃᒪᓂᖃᓕᕐᓗᑕ ᐃᓱᒪᒃᑯᑦ ᐊᒻᒪᓗ 
ᒪᒥᑉᐸᓪᓕᐊᓗᑕ ᐱᓇᓱᐊᕈᓰᑦ ᐊᒻᒪᓗ ᑕᖅᖀᑦ ᓯᕗᓂᑉᑎᖕᓂᑦ. ᐱᕕᖃᖅᑐᒍᑦ 
ᐱᓕᕆᖃᑎᒌᒍᖕᓇᕐᓂᐊᕐᓗᑕ ᓂᕆᐅᖕᓂᖃᖅᑎᑦᑐᖕᓇᕐᓗᒋᑦ ᐊᒥᓱᐃᑦ ᐃᓄᐃᑦ. 

ᖁᔭᓐᓇᒦᒃᑲᓐᓂᓕᖅᐸᒋᑦ ᓱᓇᓗᒃᑖᓄᑦ ᐱᓯᒪᔭᕐᓄᑦ. ᖃᖓᒃᑯᑐᐃᓐᓇᖅ 
ᐅᖃᓗᒡᕕᒋᔪᖕᓇᖅᑕᖕᒪᑦ ᑎᑎᕋᕐᕕᒋᓗᖓᓘᓐᓃᑦ ᖃᓄᑐᐃᓐᓇᑦᑎᐊᖅ 
ᐃᑲᔪᕈᖕᓇᕋᓱᒋᒍᑉᑎᒍᑦ. 

ᑎᑎᕋᖅᑐᖅ.” 



ᐅᓂᑉᑳᖅ ᐃᒃᓯᕋᕐᔪᐊᓂᒃ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᑕᐅᔪᑦ 

ᐊᐱᖅᓱᒐᒃᓴᙳᖅᑎᑦᑎᔫᑉ #3 ᐸᓂᖓ ᐅᖃᓚᐅᖅᑐᖅ ᐊᑖᑕᖓ ᐅᖃᐅᓯᕆᔪᖕᓇᓚᐅᖏᑕᖓ ᔪᐊᓂᔅ ᕆᕗᐊᕐ 
(Joannès Rivoire). ᐳᐃᒍᕐᓂᖅ ᐊᔪᓚᐅᖅᑕᖓ ᐊᒻᒪᓗ ᐋᓐᓂᖅᓯᒪᐃᓐᓇᓚᐅᖅᑐᖅ ᐃᖅᖃᐅᒪᔭᖏᓐᓄᑦ. 
ᐅᖃᐅᓯᕆᔪᖕᓇᓚᐅᖏᑦᑕᖏᑦ ᒐᕙᒪᒃᑯᑦ ᐅᕝᕙᓘᓐᓃᑦ ᔪᐊᓂᔅ ᕆᕗᐊᕐ (Joannès Rivoire). ᓇᐅᑦᑎᐊᒻᒪᕆᒃ.  

ᐃᓚᒋᔭᐅᓚᐅᖅᑐᖅ ᐃᓄᐃᑦ ᓚᐃᔭᓐᒧᙵᐅᔪᓄᑦ 2022-ᒥᑦ.  ᑲᑎᓚᐅᖅᑕᖓ ᔪᐊᓂᔅ ᕆᕗᐊᕐ (Joannès 
Rivoire) ᐃᒃᓯᕋᕐᔪᐊᖑᖃᑎᒌᓂᑦ ᓚᐃᔭᓐᒥᑦ.  

“ᑕᓪᓕᒪᐅᓚᐅᖅᑐᖑᑦ. 10 ᓴᑲᓐᓄᑦ ᐃᔨᒋᓚᐅᖅᑕᕋ. ᐊᑖᑕᒻᓂᑦ ᖁᓄᔪᖕᓂᐊᓚᐅᖅᑐᖅ 
ᐊᒻᒪᓗ ᓱᕋᒃᖢᓂᐅᒃ ᐃᓅᖓ: ᑐᖁᓂᐊᖅᑐᑎᑦ ᑎᒍᔭᐅᓯᒪᓗᑎᑦ ᑕᒡᕙᓂᓘᓐᓃᑦ. 

ᓇᓕᐊᖕᓄᑐᐃᓐᓇᐅᒐᓗᐊᖅᐸᑦ, ᐃᑯᒫᓗᖕᒧᐊᕐᓂᐊᖅᑐᑎᑦ. ᑕᐃᒪᑐᖅ 
ᓯᓐᓇᒃᑑᒪᕐᓗᖃᑦᑕᕐᓂᐊᖅᐳᑦ ᑲᑉᐱᐊᓇᖅᑐᐊᓗᖕᓂᑦ ᐃᓅᓯᓗᒃᑖᑦᑎᐊᕐᓂᑦ. 

ᑐᓵᔪᒪᙱᑕᕋ. ᐊᒻᒪᓗ ᐊᓂᑉᓗᓂ.” 

ᕿᐊᑉᓗᓂ,  

“ᐊᑖᒃ, ᐱᔾᔪᑎᑉᓗᑎᑦ ᑕᐃᒪᓐᓇᐃᑦᑐᖓ. ᐊᖏᔪᒻᒪᕆᐊᓗᖕᒥᑦ ᐅᖁᒪᐃᓐᓂᕐᒥᑦ ᑐᐃᒻᓂᑦ 
ᐲᖅᓯᔪᖅ. 

ᐅᐱᒋᔭᕋ ᐃᒃᐱᒍᓱᒡᕕᖃᕐᓂᒃᑯᑦ ᐊᑖᑕᒪ ᐱᓂᐊᕐᓂᕆᔭᖓ. ᑲᑐᔪᒪᓚᐅᖅᑕᕋ ᔪᐊᓂᔅ 
ᕆᕗᐊᕐ (Joannès Rivoire). ᐃᖅᖃᖅᑐᖅᑕᐅᕝᕕᖕᒧᐊᕆᐊᖃᖅᑐᕆᔭᕋ. ᐃᒃᓯᕋᕐᔪᐊᓄᑦ 

ᐃᑲᔪᖅᑕᐅᓚᐅᖅᖂᖅᑐᖅ ᕿᒫᑎᑕᐅᑉᓗᓂ ᐊᐅᓪᓚᖅᑎᑕᐅᑉᓗᓂ.” 

 ᐃᓱᒪᔪᖅ ᐊᑖᑕᖓ ᑕᑯᒃᑲᓐᓂᕈᒪᓇᔭᓚᐅᖅᑕᖓ ᔪᐊᓂᔅ ᕆᕗᐊᕐ (Joannès Rivoire). 

ᐊᓯᐊ ᐃᓄᒃ ᑕᑯᓯᒪᔪᖅ ᖃᐅᔨᓯᒪᔪᖅ ᑲᑎᓚᐅᖅᑕᕋ ᓄᓇᕗᒻᒥ ᐅᖃᐅᑎᓚᐅᖅᑖᖓ ᐊᐱᖅᓱᓕᓵᖅᖢᒍ: 

“ᓄᑕᕋᐅᕙᓚᐅᖅᑐᖓ ᑭᓯᐊᓂ ᓄᑕᕋᐅᔪᖕᓃᖅᑐᖓ...” 

ᖃᑕᙳᑎᖏᓐᓂᑦ ᕿᒪᐃᑎᑕᐅᓚᐅᖅᑐᖅ ᐊᒻᒪᓗ ᓲᕐ ᔫᓯᐱ ᐴᕐᓂᐅᕐ ᐃᓕᓐᓂᐊᕐᕕᖕᒧᐊᖅᑎᑕᐅᑉᓗᓂ (Sir 
Joseph Bernier) ᐃᒡᓗᓕᒑᕐᔪᖕᒥᑦ ᐅᑭᐅᖃᖅᑎᓪᓗᒍ 8-ᓂᑦ 13-ᒧᑦ. ᐊᓈᓇᖓ ᐅᒃᐱᖅᑐᒻᒪᕆᐅᓚᐅᖅᑐᖅ.  

“ᓲᕐ ᔫᓯᐱ ᐴᕐᓂᐅᕐ ᐃᓕᓐᓂᐊᕐᕕᖕᒥᑦ (Sir Joseph Bernier), ᓄᑕᖅᖃᐃᑦ 
ᖁᓄᔪᖕᓂᐊᖅᑕᐅᖃᑦᑕᓚᐅᖅᑐᑦ ᐅᒃᐱᖅᑑᔪᓄᑦ ᐊᖑᑎᓄᑦ ᐊᒻᒪᓗ ᐊᕐᓇᓄᑦ.”  

ᐅᑭᐅᖃᓕᖅᖢᓂ 13-ᓂᑦ (ᐃᓅᓚᐅᖅᑐᖅ 1955-ᒥᑦ), ᓇᐅᔮᕐᒥᐅᑕᐅᓚᐅᖅᑐᖅ  

“ᐃᒃᓯᕋᕐᔪᐊᒧᑦ ᐃᑲᔪᖅᑎᐅᕙᒃᖢᖓ ᑐᒃᓯᐊᖅᑎᓪᓗᒋᑦ. ᔪᐊᓂᔅ ᕆᕗᐊᕐ (Joannès 
Rivoire) ᑐᒃᓯᐊᕐᕕᐅᑉ ᑐᓄᐊᓃᑦᑐᒧᑦ ᖃᕆᐊᕐᒧᙵᐅᑎᑉᓗᓂᖓ ᐃᒃᓯᕋᕐᔪᐊᑦ 

ᐊᓐᓄᕌᑦ ᐊᑐᖅᑕᖏᓐᓄᐊᕐᕕᒋᖃᑦᑕᖅᑕᖓᓄᑦ, ᐊᒻᒪᓗ ᖁᓄᔪᕐᓂᐊᖃᑦᑕᓚᐅᖅᑖᖓ 
ᖃᑉᓰᖅᑕᖅᖢᓂ. ᐅᓱᒐ ᐊᒃᑐᖅᖢᓂᐅᒃ ᐊᒻᒪᓗ ᐅᕙᒻᓂᒃ ᐅᓱᖓᓂᑦ ᐊᒃᑐᖅᑎᑦᑎᑉᓗᓂ. 

ᐃᑯᐊᓪᓚᓚᐅᖅᓯᒪᔪᒥᑦ ᑐᒃᓯᐊᕐᕕᖕᒥᐅᓚᐅᖅᑐᖅ”.  

ᑕᐃᒪᓐᓇᐃᓕᐅᖃᑦᑕᓚᐅᖅᑐᖅ ᐅᖃᖅᑐᖅ ᐊᑯᓐᓂᖓᓂᑦ 1968 ᐊᒻᒪᓗ 1970. 

“ᖃᓄᐃᖓᓕᖅᑎᑦᑎᓂᐅᔪᑦ ᖁᓄᔪᖕᓇᕐᓂᕆᔭᖓᓄᑦ ᐅᕙᒻᓂᑦ “[…] 
ᓂᙵᒃᓴᕋᐃᓕᖅᑎᑦᑎᔪᑦ. ᖃᐅᔨᒪᙱᑦᑐᖓ ᖃᓄᖅ ᐊᖓᔪᖅᖄᖑᔭᕆᐊᖃᕐᒪᖔᕐᒪ 

ᓄᑕᖅᖃᒻᓄᑦ. ᓯᑕᒪᓂᒃ ᓄᑕᕋᖅᑖᖅᓯᒪᔪᖓ, ᒪᕐᕉᒃ ᐆᒪᔫᒃ ᓱᓕ. ᐊᖓᔪᖅᖄᒃᑲᒃ 
ᐃᒥᖅᐸᓚᐅᖏᑦᑐᑦ ᐅᕝᕙᓘᓐᓃᑦ ᐅᓇᑕᖅᐸᓚᐅᖏᑦᑐᑦ. ᑭᓇᒥᐊᕐᒧᑦ 

ᐅᖃᐅᓯᕆᓚᐅᖅᓯᒪᙱᑕᒃᑲ ᖁᓄᔪᖕᓂᐊᖅᑕᐅᕙᓚᐅᕐᓂᒃᑲ. ᑲᙳᒋᓚᐅᖅᑕᒃᑲ ᐊᒻᒪᓗ 
ᐅᕙᒻᓂᑦ ᐱᐅᖏᑦᑑᑎᖦᖢᖓ. ᖃᐅᔨᒪᓚᐅᖏᑦᑐᖓ ᓱᓕᕐᒪᖔᑦ. ᐃᓅᓚᐅᖅᑐᖓ 

ᑭᖑᒻᒧᖔᖅᓯᒪᑦᑎᐊᖅᑐᒥᑦ ᓄᓇᓕᖕᒥᑦ. ᔪᐊᓂᔅ ᕆᕗᐊᕐ (Joannès Rivoire) 
ᐃᖢᐊᖅᓴᐃᓂᖃᖅᑎᓪᓗᒎᖏᑦᑐᑦ, ᖁᓄᔪᖕᓂᐊᕐᓂᓪᓗᐊᕕᐅᓚᐅᖅᑐᖅ. 
ᖃᐅᔨᒪᙱᑦᑐᖓ ᐊᓯᖏᑦ ᓄᑕᖅᖃᓄᑦ ᑕᐃᒪᓐᓇᐃᓕᐅᓚᐅᕐᒪᖔᑦ, 
ᐅᖃᐅᓯᕆᖃᑦᑕᓚᐅᖏᓐᓇᑉᑎᒍᑦ ᑕᒪᒃᑯᐊ. ᑕᑯᓚᐅᖅᓯᒪᙱᑦᑐᖓ 

ᑕᐃᒪᓐᓇᐃᓕᐅᖅᑐᖅ ᐊᓯᖏᓐᓄᑦ. 

“ᔪᐊᓂᔅ ᕆᕗᐊᕐ (Joannès Rivoire) ᐃᓄᑦᑕᐅᓴᒃᑲᒻᒪᕆᐊᓘᓚᐅᖅᑐᖅ ᓄᑕᖅᖃᓄᑦ. 
ᒪᒪᖅᑐᓂᒃ ᑐᓂᖃᑦᑕᓚᐅᖅᑖᖓ, ᒪᒪᖅᑐᐃᑦ ᐱᔭᐅᔪᒪᑦᑎᐊᖃᑦᑕᓚᐅᕐᒪᑕ ᑕᐃᑉᓱᒪᓂ. 

ᐅᖃᐅᑎᖃᑦᑕᓚᐅᖅᑖᖓ ᐅᖃᖁᙱᖦᖢᓂᖓ ᑭᓇᒥᐊᒧᑦ ᐅᒃᐱᕆᔭᐅᔾᔮᖏᓐᓇᒪᒎᖅ. 
ᖁᓄᔪᖕᓂᐊᓗᐊᖅᐸᓚᐅᖅᑖᖓ ᓴᓇᑦᑕᐃᓕᐅᑎᓪᓗᒍ ᑐᒃᓯᐊᕌᓂᒃᑳᖓᑕ. 

“ᓂᙵᐅᒪᕝᕕᒋᐊᓗᒡᓘᒍᙱᑦᑐᖅ ᐱᔭᕋ ᔪᐊᓂᔅ ᕆᕗᐊᕐ (Joannès Rivoire) 
ᑐᒃᓯᐊᕐᕕᓗᒃᑖᕐᒧᑦ ᓂᙵᐅᒪᓂᕋᑐᑦ, ᖃᐅᔨᒪᑉᓗᑎᒃ ᑕᒪᑐᒥᙵᑦ ᐊᒻᒪᓗ 

ᓂᐸᐃᔾᔪᑎᒋᑉᓗᒍ. 

ᑐᒃᓯᐊᕐᕕᒃ ᐊᐅᓚᑦᑎᖃᑦᑕᖅᑐᖅ ᐃᓄᖕᓂᑦ. ᐋᖅᕿᒪᓂᐅᔪᖅ ᓯᖁᒥᓯᒪᔪᖅ. 
ᐅᒃᐱᕆᔪᖕᓃᖅᑕᒃᑲ. ᑐᒃᓯᐊᕐᕕᖕᓄᐊᖃᑦᑕᖅᑐᖓ ᓱᓕ ᐃᓅᔪᖕᓃᖅᑐᖃᕌᖓᑦ ᐊᒻᒪᓗ 

ᑲᑎᑎᑕᐅᔪᖃᕌᖓᑦ, ᑭᓯᐊᓂ ᐃᓚᐅᖃᑦᑕᙱᓕᖅᑐᖓ ᑐᒃᓯᐊᕈᑕᐅᕙᒃᑐᓄᑦ. 
ᑕᐃᑲᓃᑦᑐᖕᓃᖅᑐᖓ. 

ᒐᕙᒪᒃᑯᑦ, ᐳᑭᖅᑕᓖᑦ ᐊᒻᒪᓗ ᑐᒃᓯᐊᕐᕕᒃ ᐋᖅᕿᒃᓯᓯᒪᔪᑦ ᑭᖑᕚᕆᔭᐅᔪᓄᐊᖅᑎᕆᓂᕐᒥᒃ. 
ᓴᙱᓂᖃᖅᑐᑦ ᐊᒻᒪᓗ ᑮᓇᐅᔭᖃᖅᖢᑎᒃ, ᐊᒻᒪᓗ ᖃᓄᐃᓕᐅᕈᒪᒍᑎᒃ ᐱᓕᕆᖃᑦᑕᖅᑐᑦ. 

ᑭᓇᑐᐃᓐᓇᕐᒧᑦ ᐅᖃᓚᐅᖅᓯᒪᙱᑦᑐᖓ ᖃᓄᐃᓕᐅᖅᑕᐅᕙᓚᐅᕐᓂᕆᔭᒻᓂᑦ 
ᐅᒃᐱᕆᔭᐅᔾᔮᖏᓐᓇᒪ. ᐊᓈᓇᒐ ᐅᖃᐅᑎᓚᐅᖅᓯᒪᙱᑕᕋ ᓄᑕᖅᖃᒃᑲᓘᓐᓃᑦ. 

ᐊᕐᕌᓂᓵᖅ ᐅᖃᐅᑎᔪᖕᓇᖅᓯᓕᑕᐃᓐᓇᓚᐅᖅᑕᕋ ᓄᓕᐊᕋ 50 ᐅᑭᐅᑦ ᐱᐊᓂᖕᒪᑕ 
ᑭᓯᐊᓂ. ᖃᐅᔨᒪᙱᑦᑐᖓ ᓱᓇᒥᒃ ᐱᔾᔪᖃᖅᖢᓂ ᔪᐊᓂᔅ ᕆᕗᐊᕐ (Joannès Rivoire) 

ᐊᐅᓚᓚᐅᕐᒪᑦ. ᐃᓱᒪᓕᐅᓕᖅᖃᐅᔪᖓ ᐅᐊᑦᑎᐊᓵᖅ ᐅᖃᖃᑎᒋᓂᐊᕐᓗᑎᑦ”.  

ᑲᑎᖃᑎᒋᔭᕋ ᐊᐱᖅᓱᒐᒃᓴᙳᖅᑎᑦᑎᔪᖅ #1, ᐃᓚᒋᔭᐅᓚᐅᖅᑐᖅ ᐃᓄᐃᑦ ᕗᕌᓐᓯᒧᙵᐅᑎᑕᐅᖕᒪᑕ. 
ᐃᓅᓚᐅᖅᑐᖅ 1957-ᒥᑦ, ᕗᕌᓐᓯᒧᙵᐅᓚᐅᖅᑐᖅ ᑲᑎᑦᑕᖅᑐᖅᖢᓂᐅᒃ ᔪᐊᓂᔅ ᕆᕗᐊᕐ (Joannès 
Rivoire) ᐊᒻᒪᓗ ᐅᑎᖅᑎᓪᓗᒍ ᑲᓇᑕᒧᑦ ᐃᖅᖃᖅᑐᖅᑕᐅᓂᐊᕐᓗᓂ. ᑲᑎᓚᐅᖅᑕᖓ ᐃᒃᓯᕋᕐᔪᐊᖑᖃᑎᒌᓄᑦ 
ᐃᓂᒋᔭᐅᔪᒥᑦ ᓚᐃᔭᓐᒥᑦ ᐊᒻᒪᓗ ᐅᖃᓪᓚᖃᑎᒋᔪᖕᓇᓚᐅᖅᑕᖓ.  

“ᐅᖃᐅᑎᓚᐅᖅᑕᕋ ᖃᐅᔨᒪᔪᖅ ᐅᕙᒻᓄᑦ ᖃᓄᐃᓕᐅᖅᐸᓚᐅᖅᑕᖓᓂᑦ. 
ᐅᖃᓚᐅᖅᑐᖅ ᐃᖅᖃᐅᒪᙱᓐᓂᕋᖅᖢᓂ. ᐱᙱᓐᓂᕋᕋᓱᓚᐅᖅᑐᖅ ᓱᓇᑐᐃᓐᓇᒥᒃ 

ᑕᒻᒪᕐᓂᐅᔪᒥᑦ”.  

ᑲᑎᒪᓂᖅ, ᓇᐃᑦᑑᓚᐅᖅᑐᖅ, ᐊᖏᔪᒻᒪᕆᐊᓗᖕᒥᑦ ᐅᖁᒪᐃᑦᑐᒥᑦ ᑐᐃᒻᓃᑦᑐᒥᑦ ᐲᖅᓯᓚᐅᖅᑐᖅ. 
ᖃᐅᔨᒪᓂᖃᖅᑐᖅ ᓲᕐᓗ ᑕᐅᑐᒃᑎ ᔪᐊᓂᔅ ᕆᕗᐊᕐ-ᒥᑦ (Joannès Rivoire) 
ᐃᖅᖃᖅᑐᐃᕝᕕᖕᒧᐊᖁᔨᓚᐅᖅᑐᖅ. 

ᖁᓄᔪᖕᓂᐊᖅᑕᐅᓚᐅᖅᑐᖅ ᔪᐊᓂᔅ ᕆᕗᐊᕐ-ᒧᑦ (Joannès Rivoire) ᐅᑭᐅᖃᖅᖢᓂ 13 ᖃᓂᑖᓂᑦ 
ᓇᐅᔮᓂᑦ, ᑭᖑᓂᐊᒍᑦ ᐃᒃᓯᕋᕐᔪᐊᑦ ᐃᖏᕐᕋᔭᒃᑐᙳᖅᓯᒪᑉᓗᓂ. ᐊᖓᔪᖅᖄᖏᑦ ᐅᖃᐅᑎᓚᐅᖅᑕᖏᐅᒐᓗᐊᖅ, 

ᑭᓯᐊᓂ ᐅᒃᐱᕆᔭᐅᓚᐅᖏᑦᑐᖅ. ᐊᖏᕐᕋᖓᓂᑦ ᐊᐅᓪᓚᓚᐅᖅᑐᖅ ᐃᓚᒋᔭᖓᓃᑦᑕᖅᑐᖅᖢᓂ. ᐅᑎᓚᐅᖅᑐᖅ 
ᓇᐅᔮᓄᑦ ᐃᓚᒋᔭᖓ ᐃᓅᔪᖕᓃᕐᒪᑦ, ᐊᒻᒪᓗ ᐊᖓᔪᖅᖄᖏᑦ ᒪᒥᐊᓚᐅᖅᑐᑦ ᐅᒃᐱᕆᓚᐅᖏᒻᒪᒍ. 
ᕿᒪᒍᖕᓇᖅᓯᓚᐅᖅᑕᖏᑦ ᑭᓪᓕᖏᑦ ᖁᓄᔪᖕᓂᐊᖅᑕᐅᖃᑦᑕᕐᓂᕐᒧᑦ ᐊᒻᒪᓗ ᐱᒻᒪᕆᐅᑉᓗᓂ 
ᖃᐅᔨᒪᔭᐅᓂᖃᓕᖅᖢᓂ ᐃᓚᒋᔭᐅᓕᓚᐅᖅᑐᖅ ᐃᓄᖕᓄᑦ. 

ᐅᖃᖃᑦᑕᖅᑐᖅ ᐃᒃᓯᕋᕐᔪᐊᑦ ᐱᑦᑕᐅᔪᒥᒃ ᐱᓕᕆᓯᒪᖕᒪᑕ ᐃᓄᖕᓄᑦ, ᐊᒻᒪᓗ ᔪᐊᓂᔅ ᕆᕗᐊᕐ (Joannès 
Rivoire) ᑕᐃᒪᓐᓇᐃᓚᐅᖏᑦᑐᖅ. 

ᐅᖃᐅᑎᓚᐅᖅᑖᖓ ᐊᐱᖅᓱᒐᒃᓴᙳᖅᑎᑦᑎᔪᖅ #2 ᖁᓄᔪᖕᓂᐊᖅᑕᐅᓚᐅᕐᒥᔪᖅ ᔪᐊᓂᔅ ᕆᕗᐊᕐ-ᒧᑦ 
(Joannès Rivoire), ᑭᓯᐊᓂ ᐊᐱᖅᓱᒐᒃᓴᙳᖅᑎᑦᑎᔪᖅ #2 ᐅᖃᓪᓚᒍᒪᙱᑦᑐᖅ ᑕᐃᑉᓱᒪᓂ 
ᐃᓅᓯᕆᓚᐅᖅᑕᖓᓂᑦ ᐊᒻᒪᓗ ᑲᑎᖃᑎᒋᔪᒪᙱᖦᖢᓂᖓ.  

ᐃᓄᐃᑦ ᓚᐃᔭᓐᒧᙵᐅᓯᒪᑎᓪᓗᒋᑦ ᕗᕌᓐᓯᒧᑦ, ᔪᐊᓂᔅ ᕆᕗᐊᕐ (Joannès Rivoire) ᒪᓕᒐᓕᕆᔨᖓ, ᑎᐅᕆ 
ᑐᒨᓕᓐ (Thierry Dumoulin), ᑐᓴᒐᒃᓴᓕᕆᔨᓄᑦ ᐅᖃᓚᐅᖅᑐᖅ ᐃᒪᓐᓇ  

“ᐱᓂᕋᖅᑕᐅᓂᕆᔭᖏᑦ ᐱᔾᔪᑎᔭᖓᓄᑦ ᐱᑕᖃᙱᓗᒃᑖᑦᑎᐊᖅᑐᑦ ᐊᒻᒪᓗ 
ᐱᔨᑦᑎᕋᐃᖏᓐᓇᓚᐅᖅᑐᖅ ᐅᖓᓯᒃᑐᒧᙵᐅᓯᒪᖃᑦᑕᖅᑎᓪᓗᒍ ᐊᒻᒪᓗ ᓄᓇᓕᖕᒧᑦ 

ᐃᑲᔪᐃᓇᖃᑦᑕᖅᖢᓂ ᐊᒻᒪᓗ ᓱᓕᓂᒃᑰᖏᓐᓇᖅᖢᓂ ᐃᓅᓯᓗᒃᑖᖓᓂᑦ ᐱᓚᐅᖅᑐᖅ”. 

ᑲᑎᖃᑎᖃᓚᐅᕐᒥᔪᖓ ᖃᐅᔨᒪᔭᐅᑦᑎᐊᖅᑐᒥᒃ ᐃᓄᖕᓄᑦ. ᒐᕙᒪᓕᕆᖃᑕᐅᖏᓐᓇᖃᑦᑕᖅᑐᖅ ᐊᒻᒪᓗ 
ᐃᓅᓯᖓᓂᑦ ᐃᓄᖕᓄᑦ ᐱᖅᖁᓯᕆᔭᐅᔪᖅ ᐊᑐᖅᖢᒍ ᓄᓇᕗᒻᒥᑦ.  ᑕᐃᒪᓐᓇᐃᑦᑑᔪᖅ ᓱᓕ ᐊᒻᒪᓗ 
ᐅᖃᓪᓚᖃᑦᑕᖅᑐᖅ ᑲᑎᒪᔪᓂᑦ ᑲᓇᑕᒥᑦ. 

ᐅᕙᒻᓄᑦ ᐅᖃᖅᑐᖅ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂᒃ ᐋᖅᕿᒃᑕᐅᓯᒪᔪᒥᒃ ᒐᕙᒪᑐᖃᒃᑯᓐᓄᑦ. ᓄᑕᖅᖃᐃᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐊᖏᖅᓯᒪᙱᖦᖢᑎᒃ ᓄᑕᖅᖃᐃᑦ ᐅᕝᕙᓘᓐᓃᑦ ᐊᖓᔪᖅᖄᖏᓐᓄᑦ. 
ᐊᖓᔪᖅᖄᕆᔭᐅᔪᑦ ᐊᖏᙱᑉᐸᑕ, ᐅᖃᐅᑎᔭᐅᖃᑦᑕᓚᐅᖅᑐᑦ ᐳᑭᖅᑕᓕᖕᓄᑦ ᓄᑕᖅᖃᐃᑦ ᐱᔭᐅᓂᐊᕐᒪᑕ, 
ᐱᙱᑉᐸᑕ ᑎᒍᔭᐅᓂᐊᖅᖢᑎᒃ. ᑐᕌᒐᐅᓚᐅᖅᑐᖅ “ᓄᑕᕋᐅᑉ ᐃᓅᓂᖓ ᐲᕐᓗᒍ” ᐊᒻᒪᓗ ᓱᓕᔪᒧᑦ 
ᓄᓇᕐᔪᐊᕐᒧᐊᖅᑎᓪᓗᒍ ᖃᑉᓗᓈᑦ ᓄᓇᕐᔪᐊᖓᓄᑦ. ᐃᓕᓐᓂᐊᕐᕕᖕᓄᙵᐅᑎᔭᐅᓚᐅᖅᑐᖅ ᐅᑭᐊᖃᖅᖢᓂ 11-
ᓂᒃ, 1958-ᒥᑦ 1963-ᒧᑦ. 

ᓄᑲᑉᐱᐊᑦ ᐊᒻᒪᓗ ᓂᕕᐊᖅᓯᐊᑦ ᖁᓄᔪᖕᓂᐊᖅᑕᐅᕙᓚᐅᖅᑐᑦ ᑖᑉᑯᓇᓂ ᐃᓕᓐᓂᐊᕐᕕᖕᓂᑦ. ᐃᖕᒥᓂᑦ 
ᖁᓄᔪᖕᓂᐊᖅᑕᐅᓯᒪᔪᖅ. ᐅᖃᐅᓯᕆᔭᐅᔪᖕᓇᙱᑦᑐᑦ, ᐊᖓᔪᖅᖄᕆᔭᐅᔪᓪᓘᓐᓃᑦ ᐅᒃᐱᕈᓱᔾᔮᖏᑦᑐᑦ 
ᓄᑕᖅᖃᖏᓐᓂᑦ. ᑕᑯᓯᒪᔪᖅ ᖃᐅᔨᓯᒪᔪᖅ #3 ᐃᖕᒥᓄᑦ ᐅᖃᓚᐅᖅᑐᖅ ᐃᖕᒥᓂᑦ ᖁᓄᔪᖕᓂᐊᖅᑕᐅᓯᒪᔪᖅ 
ᐃᒡᓗᓕᒑᕐᔪᖕᒥᑦ ᐃᓕᓐᓂᐊᕐᕕᖕᒥᑦ. ᔪᐊᓂᔅ ᕆᕗᐊᕐ (Joannès Rivoire) ᖁᓄᔪᖕᓂᐊᖅᑐᓂᒃ 
ᐃᓚᒋᔭᐅᓚᐅᖏᑦᑐᖅ. ᓇᓗᓇᙱᓐᓂᐅᔪᑦ ᑭᑐᑐᐃᓐᓇᓂᒃ ᖃᐅᔨᓴᐃᓂᖅᑕᖃᖅᑎᑦᑎᓂᐊᖅᑐᑦ ᐱᖁᔭᐅᔪᓂᒃ 
ᒐᕙᒪᑐᖃᒃᑯᓐᓄᑦ. 

“ᐳᑭᖅᑕᓖᑦ ᐱᓕᕆᐊᖏᓐᓂᒃ ᐱᓕᕆᙱᑦᑐᑦ, “ᐅᖃᖅᑐᖅ, “ᐃᒻᒪᖄ ᐃᓅᓂᑉᑎᖕᓄ”. 

ᓴᒡᒐᕉᑦ 1993-ᒥᑦ, ᑲᑎᓚᐅᖅᑐᑦ ᖃᑉᓯᐊᕐᔪᐃᑦ ᐅᑉᓗᓄᑦ ᐃᒡᓗᓕᒑᕐᔪᖕᒥᑦ ᐱᔾᔪᑎᒋᑉᓗᒍ ᐃᓕᓐᓂᐊᕐᕕᒃ ᐊᒻᒪᓗ 
ᐱᑦᑎᐊᖏᓐᓂᕋᖅᑕᐅᕙᓚᐅᖅᑐᑦ ᑕᐃᑲᓂ ᐱᔾᔪᑎᒋᑉᓗᒋᑦ.  ᓯᕗᓪᓕᖅᐹᒥᑦ, ᐊᐱᖅᓱᒐᒃᓴᙳᖅᑎᑦᑎᔪᖅ #3 
ᐅᖃᐅᓯᖃᖅᑐᖅ ᔪᐊᓂᔅ ᕆᕗᐊᕐ (Joannès Rivoire) ᖁᓄᔪᕐᓂᐊᖅᐸᓚᐅᕐᓂᖓᓂᑦ ᓄᓇᓕᖕᒥᑦ 
ᐃᒃᓯᕋᕐᔪᐊᖑᑉᓗᓂ. 

ᔪᐊᓂᔅ ᕆᕗᐊᕐ (Joannès Rivoire) ᐃᑲᔪᓚᐅᖅᑐᖅ ᐃᓄᖕᓂᑦ ᐋᖅᕿᒃᓱᐃᑎᓪᓗᒋᑦ ᑯᐊᐸᓕᕆᓂᕐᒥᑦ 1960-
ᖏᓐᓂᑦ ᓇᐅᔮᓂᑦ. ᓯᕗᓕᖅᑎᒋᔭᐅᓚᐅᖅᑐᖅ. ᐱᓂᕋᖅᑕᐅᔪᖅ ᖁᓄᔪᖕᓂᐊᓚᐅᕐᓂᖓᓄᑦ ᑕᐅᑐᒃᓯᒪᔪᒥᒃ 
ᖃᐅᔨᓯᒪᔪᒥᒃ #3-ᒥᑦ, ᑯᐊᐸᒥᑦ ᐱᓕᕆᓚᐅᖅᑐᒥᑦ. ᑕᒪᓐᓇ ᐅᖃᐅᓯᕆᖃᑦᑕᖅᑕᖓ ᐱᖃᓐᓈᖓᓄᑦ 
ᑕᐅᑐᒃᑎᒧᑦ ᖃᐅᔨᒪᔪᒧᑦ. 



ᐅᓂᑉᑳᖅ ᐃᒃᓯᕋᕐᔪᐊᓂᒃ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᑕᐅᔪᑦ 

1993-ᒥᑦ, ᐅᖃᐅᓯᖃᖃᑦᑕᓕᓚᐅᖅᑐᑦ ᐱᔾᔪᑎᖃᖅᑐᒥᒃ ᔪᐊᓂᔅ ᕆᕗᐊᕐ (Joannès Rivoire) 
ᖁᓄᔪᕐᓂᐊᖅᐸᓚᐅᕐᓂᖓᓂᑦ. ᑕᑯᓚᐅᖅᑐᖅ ᐅᒃᐱᕈᓱᒃᑐᖅ ᐃᒃᓯᕋᕐᔪᐊᕌᓘᑉ ᕉᓘ (Rouleau) ᐊᐅᓚᖅᑎᑕᖓ 
ᕗᕌᓐᓯᒧᑦ. ᐃᖕᒥᓄᑦ ᐱᔪᒥᒃ, ᐅᖃᐅᑎᓚᐅᖅᓯᒪᙱᑕᖓ ᐃᒃᓯᕋᕐᔪᐊᕌᓗᒃ ᕉᓘ (Rouleau) ᔪᐊᓂᔅ ᕆᕗᐊᕐ 
(Joannès Rivoire) ᖁᓄᔪᖕᓂᐊᖅᐸᓚᐅᕐᓂᖓᓂᑦ.  

“ᑕᒪᒃᑯᓂᙵᑦ ᐅᖃᐅᓯᖃᖃᑦᑕᙱᑦᑐᒍᑦ ᑭᓇᑐᐃᓐᓇᒧᑦ, ᐊᖓᔪᖅᖄᑉᑎᓐᓄᓪᓘᓐᓃᑦ 
ᐅᒃᐱᕆᓇᔭᐅᓚᐅᖏᑖᑎᒍᑦ. 

ᑐᒃᓯᐊᕐᕕᒃ ᐱᑦᑕᐅᔪᓂᒃ ᐱᓕᕆᓯᒪᔪᑦ. ᒐᕙᒪᒃᑯᓐᓄᑦ ᐱᔾᔪᔾᔨᔩᑦ, ᑲᒪᔭᖃᓚᐅᖅᑐᑦ 
ᐋᓐᓂᐊᖅᑕᐃᓕᒪᓂᕐᒥᒃ, ᑐᓴᐅᒪᑎᑦᑎᓂᕐᓂᒃ, ᑭᓯᐊᓂ...ᖁᓄᔪᖕᓂᐊᕐᓂᖅ”!. 

ᐅᖃᖅᑕᖓᑕ, ᑕᐅᑐᒃᑎᐅᑉ ᖃᐅᔨᓯᒪᔪᖅ #3 ᐳᐃᒍᕋᓱᖃᑦᑕᖅᑕᖓᑦ ᔪᐊᓂᔅ ᕆᕗᐊᕐ (Joannès Rivoire) 
ᖁᓄᔪᖕᓂᐊᖅᐸᓚᐅᕐᓂᖏᑦ ᐃᒥᐊᓗᖕᒥᑦ ᐃᒥᖃᑦᑕᖅᖢᓂ. ᐊᑕᐅᓯᖅ ᐅᑉᓗᕐᒥᑦ, ᐋᖓᔮᖅᖢᓂ, 
ᐅᖃᐅᑏᓐᓇᑦᑎᐊᓚᐅᖅᑕᖓ ᑕᐅᑐᒃᑎ ᖃᐅᔨᓯᒪᔪᖅ: “ᕆᕗᐊᕐ (Rivoire), ᕆᕗᐊᕐ (Rivoire), ᕆᕗᐊᕐ 
(Rivoire)”. ᐅᖃᐅᑎᓚᐅᖅᑕᕋ ᐃᓅᔪᖕᓃᖁᙱᖦᖢᒍ ᕆᕗᐊᕐ (Rivoire) ᐱᔾᔪᑎᒋᓗᒍ. ᐃᓄᔪᖕᓃᓚᐅᖅᑐᖅ 
55-ᓂᒃ ᐅᑭᐅᖃᖅᖢᓂ. 

ᐊᖏᕈᑕᐅᔪᒥᒃ ᐋᖅᕿᒃᓯᓚᐅᖅᑐᑦ ᐃᓄᐃᑦ ᐊᒻᒪᓗ ᒐᕙᒪᒃᑯᑦ ᐱᑦᑎᐊᖅᑕᐅᖏᓚᐅᕐᓂᖏᓐᓄᑦ 
ᐃᓕᓐᓂᐊᕆᐊᖅᑎᑕᐅᖃᑦᑕᖅᑎᓪᓗᒋᑦ. ᑮᓇᐅᔭᖅ ᓯᕗᓪᓕᖅᐸᐅᑎᔭᐅᓚᐅᖏᑦᑐᖅ, ᑭᓯᐊᓂ 
ᓇᓗᓇᐃᕐᕕᐅᔪᒪᓚᐅᖅᑐᑦ ᐱᑦᑎᐊᖅᑕᐅᓚᐅᖏᒻᒪᑕ ᐊᒻᒪᓗ ᐋᖅᕿᖃᑎᒌᒡᓗᑎᒃ. ᑭᓯᐊᓂ ᐃᓄᐃᑦ 
ᑮᓇᐅᔭᖅᑖᖅᑎᑕᐅᓚᐅᖅᑐᑦ ᒐᕙᒪᒃᑯᓐᓂᑦ, ᐊᒻᒪᓗ ᐊᐱᖅᓱᒐᒃᓴᙳᖅᑎᑦᑎᔪᖅ #3 ᐱᓗᐊᖅᑐᒥᑦ 
ᐊᓯᖏᓐᓂᐅᖓᓂᑦ. 

ᑕᐅᑐᒃᑐᖅ ᖃᐅᔨᓯᒪᔪᖅ ᑲᑎᖃᑎᖃᓚᐅᖅᑐᖅ ᐃᒃᓯᕋᕐᔪᐊᕌᐱᒃ ᕗᕌᓐᓯᔅ-ᒥᑦ ᓄᓇᕗᒻᒧᙵᐅᓯᒪᑎᓪᓗᒍ 2022-
ᒥᑦ ᐊᒻᒪᓗ ᐅᖃᐅᑎᑉᓗᓂᐅᒃ ᐱᑕᖃᕈᖕᓃᖅᑎᑕᐅᓇᓱᓚᐅᕐᓂᖏᓐᓄᑦ ᐃᓄᐃᑦ. ᐃᒃᓯᕋᕐᔪᐊᕌᐱᒃ 
ᐃᓱᒪᒋᔪᖕᓃᕐᕕᐅᔪᒪᓚᐅᖅᑐᖅ ᐱᔾᔪᑎᑉᓗᒍ ᑐᒃᓯᐊᕐᕕᒃ ᐊᒻᒪᓗ ᖁᕕᐊᓱᙱᓐᓂᕐᒥᑦ ᑕᑯᒃᓴᐅᑎᑦᑎᓚᐅᖅᑐᖅ. 
“ᐃᒃᓯᕋᕐᔪᐊᕌᐃᑦᑎᐊᕙᐅᔪᖅ”, ᐅᖃᓚᐅᖅᑐᖅ ᑕᐅᑐᒃᑐᖅ ᖃᐅᔨᓯᒪᔪᖅ. 

ᐅᖃᖅᖢᓂᓗ ᔪᐊᓂᔅ ᕆᕗᐊᕐ (Joannès Rivoire) ᖁᓄᔪᕐᓂᐊᖅᓯᒪᓂᖓᓂᑦ ᐅᖃᕈᓂ ᐊᒻᒪᓗ 
ᐃᖅᖃᖅᑐᐃᕝᕕᖕᒧᐊᕐᓗᓂ, ᐱᕙᓪᓕᐊᓕᕋᔭᖅᑐᖅ ᐋᖅᕿᖃᑎᒌᖕᓂᕐᒥᒃ ᐊᒻᒪᓗ ᒪᒥᑉᐸᓪᓕᐊᓗᑎᒃ ᐊᒥᓱᑦ 
ᐃᓄᐃᑦ. ᑎᒍᔭᐅᒃᐸᑦ ᐃᑲᔪᕋᔭᖅᑐᖅ ᐱᕙᓪᓕᐊᓂᐅᔪᒧᑦ. ᑐᒃᓯᐊᕐᕕᖕᒥᑦ ᐊᑭᕋᖅᑐᐃᓂᖃᙱᑦᑐᖅ, ᑭᓯᐊᓂ 
ᐱᑦᑎᐊᖏᖃᑦᑕᓚᐅᖅᑐᓂᑦ. 

ᑲᑎᓚᐅᖅᑕᕋᖅ ᐊᐱᖅᓱᒐᒃᓴᙳᖅᑎᑦᑎᔪᖅ #5, ᐃᓄᖕᓂᑦ ᓄᓇᓕᖕᒥᐅᑕᐅᖃᑕᐅᔪᖅ. ᑲᑎᒪᑎᓪᓗᑕ 
ᐋᓐᓂᕐᓇᑦᑎᐊᓚᐅᖅᑐᖅ. ᐊᒃᓱᐊᓗᒃ ᕿᐊᖃᑦᑕᓚᐅᖅᑐᖅ ᐊᐱᖅᓱᐃᓂᖅ ᐱᒋᐊᓕᑐᐊᕐᒪᑦ, ᐊᒻᒪᓗ 
ᐊᑯᓂᐅᖃᑦᑕᓚᐅᖅᑐᖅ ᐅᖃᓪᓚᒍᖕᓇᖅᓯᓂᐊᓵᖅᑎᓪᓗᒍ. 

1968-ᒥᑦ ᐃᓅᓚᐅᖅᑐᖅ. ᐊᑖᑕᖓ ᐃᓚᐅᖃᑕᐅᑦᑎᐊᓚᐅᖅᑐᖅ ᐃᒃᓯᕋᕐᔪᐊᑦ ᑐᒃᓯᐊᕐᕕᖓᓐᓂᑦ, ᔪᐊᓂᔅ 
ᕆᕗᐊᕐ (Joannès Rivoire) ᐃᒃᓯᕋᕐᔪᐊᑎᓪᓗᒍ. ᖃᑕᙳᑎᖏᑦ ᓇᐅᔮᕐᒥᐅᑕᐅᖃᑦᑕᓚᐅᖅᑐᑦ, ᐊᕐᕕᐊᓂᑦ, 
ᑎᑭᕋᕐᔪᐊᕐᒥᑦ ᐊᒻᒪᓗ ᑲᖏᖅᖠᓂᕐᒥᑦ 1972-ᒥᑦ 1986-ᒧᑦ. ᒫᓐᓇ ᐊᕐᕕᐊᕐᒥᐅᑕᐅᓕᖅᑐᖅ. 

ᐅᖃᓪᓚᓚᐅᖅᑐᖅ ᔪᐊᓂᔅ ᕆᕗᐊᕐ (Joannès Rivoire) ᐊᕐᕕᐊᓃᓚᐅᖅᑐᖅ 1974-ᒥᑦ ᐊᐅᓪᓚᕐᒪᒧᑦ 
ᕗᕌᓐᓯᒧᑦ 1993-ᒥᑦ. 

ᔪᐊᓂᔅ ᕆᕗᐊᕐ-ᒧᑦ (Joannès Rivoire) ᖁᓄᔪᖕᓂᐊᖅᑕᐅᖃᑦᑕᓚᐅᖅᑐᖅ ᐅᑭᐊᖃᖅᖢᓂ 6-ᓂᑦ 11-ᓄᑦ. 
“ᐱᒃᑲᓐᓂᖅᖢᓂ ᐊᒻᒪᓗᒃᑲᓐᓂᖅ ᐊᒻᒪᒃᑲᓐᓂᕐᓗ”, ᐅᖃᖅᑐᖅ. ᑕᐃᒪᓐᓇᐃᓕᐅᖅᑕᐅᖃᑦᑕᓚᐅᖅᑐᖅ 
ᐊᑯᓐᓂᖏᓐᓂᑦ 1974 ᐊᒻᒪᓗ 1979. ᐅᕙᒻᓄᑦ ᐅᖃᐅᓯᕆᓚᐅᖅᑕᖏᑦ ᓇᓗᓇᐃᔭᖅᓯᒪᓂᒃᑯᑦ 
ᖁᓄᔪᖕᓂᐊᖅᑕᐅᖃᑦᑕᕐᓂᕆᓚᐅᖅᑕᖏᑦ, ᓱᕙᓕᑭᐊᖑᔪᖅ ᐅᖃᐅᓯᕆᓗᒋᑦ ᒫᓐᓇᐅᔪᖅ. 1979-ᒥᑦ, 

ᑲᑉᐱᐊᓵᕆᔪᒥᑦ ᓴᓂᕋᕐᒧᐊᖅᑐᒃᓴᒥᑦ ᑕᑯᑎᓚᐅᖅᑕᖓ ᑑᕐᖓᖅ ᑕᑯᒃᓴᐅᑉᓗᓂ ᐊᒻᒪᓗ ᐃᑯᐊᓛᖅᑐᖅ 
ᐃᑯᒫᓗᖕᒥᑦ, ᐅᖃᐅᑎᑉᓗᓂᐅᒃ ᑭᓇᑐᐃᓐᓇᕐᒧᑦ ᐅᖃᖅᐸᑦ ᖃᓄᐃᓕᐅᕐᓂᖓᓂᑦ, ᖃᖓᓗᒃᑖᖅ 
ᐃᑯᐊᓛᖅᑐᒧᐊᖅᓯᒪᓂᐊᕐᓂᕋᖅᖢᒍ. ᐱᓂᐊᕐᓂᕋᓚᐅᖅᑐᖅ ᐅᖃᐅᓯᕆᔾᔮᙱᖦᖢᓂᒋᑦ. ᑕᐃᒪᓐᓇᐅᑎᓪᓗᒍ, 
ᐊᖓᔪᖅᖄᖏᑦ, ᐱᓗᐊᖅᑐᒥᑦ ᐊᑖᑕᖓ, ᑐᒃᓯᐊᕐᕕᓕᕆᖃᑕᐅᑦᑎᐊᖅᑐᖅ, ᐅᒃᐱᕆᔪᖕᓇᓚᐅᖏᑕᖓ. 
ᑭᓇᑐᐃᓐᓇᒧᑦ ᐅᖃᙱᖦᖢᓂ. 

ᐅᓂᕐᓗᒃᑕᖓᓂᑦ ᑐᓂᓯᓚᐅᖅᑐᖅ ᐳᑭᖅᑕᓕᖕᓄᑦ 1995-ᒥᑦ. ᓯᕗᓪᓕᖅᐹᒥᑦ ᐅᖃᓪᓚᐅᓯᕆᔭᖓ. 
ᐅᖃᐅᑎᔭᐅᓚᐅᖅᑐᖅ ᖃᐅᔨᓐᓇᐅᑎᖄᓂᙱᓗᐊᕐᒪᑦ ᐱᓯᔭᐅᓂᐊᕐᓗᓂ. ᑕᐅᑐᒃᑎᖃᓚᐅᖏᑦᑐᖅ ᖃᐅᔨᔪᓂᒃ 
ᐱᖃᓚᐅᖏᑦᑐᖅ. ᐳᑭᖅᑕᓖᑦ ᑭᖑᓂᐊᒍᑦ ᐅᖃᐅᑎᓕᓚᐅᖅᑕᖓ ᐊᐅᓪᓚᓚᐅᖅᑐᖅ ᕗᕌᓐᓯᒧᑦ. 

ᑲᑎᒪᖃᑎᒋᓂᕋ ᐳᑭᖅᑕᓕᖕᓂᑦ ᐱᓕᕆᓚᐅᖅᑐᒥᑦ ᐅᖃᓚᐅᖅᑐᖅ ᐃᒪᓐᓇ, ᑎᑎᖅᖃᐅᑎᖓᓃᑦᑐᒥᑦ, 
ᐊᒥᕋᐃᔭᕐᕕᒃ 8, 2021-ᒥᐅᓚᐅᖅᑐᖅ ᐊᐱᖅᓱᒐᒃᓴᙳᖅᑎᑦᑎᔪᖅ #5 ᓯᕗᓪᓕᖅᐹᒥᒃ ᑲᑎᖃᑎᖃᓚᐅᖅᑐᖅ 
ᓄᓇᕗᒻᒥᑦ ᐱᑭᖅᑕᓕᖕᒥᑦ ᐊᒻᒪᓗ ᐱᓂᕋᐃᑉᓗᓂ ᔪᐊᓂᔅ ᕆᕗᐊᕐ-ᒥᑦ (Joannès Rivoire) 
ᖃᓄᐃᓕᐅᖃᑦᑕᓚᐅᕐᓂᕋᖅᖢᓂᐅᒃ ᐊᑯᓐᓂᖏᓐᓂᑦ 1974 ᐊᒻᒪᓗ 1979-ᒥᑦ ᐊᕐᕕᐊᓂᑦ ᐊᒻᒪᓗ 
ᑎᑭᕋᕐᔪᐊᕐᒥᑦ. ᑐᑭᓯᐅᒪᔾᔪᑎ ᓯᓕᕗᖔᕈᑕᐅᓚᐅᖅᑐᖅ ᐳᑭᖅᑕᓕᖕᒧᑦ ᓄᓇᕗᒻᒥᑦ ᐃᖅᖃᖅᑐᐃᕝᕕᖕᒥᑦ 
ᐊᕗᓐᓂᕕᒃ 23, 2022-ᒥᑦ, ᐊᒻᒪᓗ ᑕᒡᕙᓂ ᐅᑉᓗᕐᒥᑦ ᑎᒍᓯᖁᔨᔾᔪᑎ ᔪᐊᓂᔅ ᕆᕗᐊᕐ-ᒥᑦ (Joannès Rivoire) 
ᑐᓂᔭᐅᓚᐅᖅᑐᖅ ᐊᑭᓕᒐᒃᓴᖅᑖᖅᑎᑕᐅᑉᓗᓂ “ᓈᒻᒪᙱᑦᑐᒃᑯᑦ ᐱᑦᑎᐊᖏᓚᐅᖅᑐᖅ #5-ᒥᑦ, ᐊᕐᓇᕐᒥᑦ, 
ᓯᖁᒥᑦᑎᔪᖅ ᐃᓚᒋᔭᐅᔪᖅ 149-ᒥᑦ ᐱᕋᔭᖕᓂᕐᒧᑦ ᓇᓗᓇᐃᒃᑯᑕᕐᒥᑦ”. 

ᓇᓂᓗᒃᑖᖅᑑᔭᓚᐅᖅᑐᖅ ᐊᒻᒪᓗ ᐃᓗᒃᑯᑦ ᐋᓐᓂᖅᓯᒪᑉᓗᓂ. ᖃᑯᑎᒃᑯᑦ, ᐋᓐᓂᐊᕐᓂᖅ ᐃᒃᐱᒋᔭᖓ 
ᒪᓂᒻᒥᓇᙱᑦᑎᐊᖃᑦᑕᓚᐅᖅᑐᖅ. ᐃᒥᐊᓗᓕᕆᔪᒪᙱᑦᑎᐊᖅᑐᖅ ᐊᒻᒪᓗ ᐋᖓᔮᕐᓇᖅᑐᓂᒃ ᓄᑕᖅᖃᖏᑦ 
ᐱᔾᔪᑎᒋᑉᓗᒋᑦ.  

ᐳᐃᒍᓚᐅᖅᓯᒪᙱᑕᖓ ᔪᐊᓂᔅ ᕆᕗᐊᕐ (Joannès Rivoire) ᐊᒻᒪᓗ ᑕᑯᒃᑲᓐᓂᕈᒪᔭᖓ ᐅᖃᖃᑎᒋᓂᐊᕐᓗᒍ 
ᑕᒪᑐᒪ ᒥᒃᓵᓄᑦ. ᐃᓐᓇᑐᖃᐅᓕᕐᓂᖓᓄᑦ ᐊᒻᒪᓗ ᐋᓐᓂᐊᕐᓂᖓᓄᑦ ᐃᓱᒫᓘᑎᒋᙱᑕᖓ.  

“ᓴᒡᓗᓚᐅᖅᑐᖅ ᐃᓅᓯᓗᒃᑖᖓᓂᑦ, ᐱᙱᓐᓂᕋᖅᖢᓂᒋᑦ ᖁᓄᔪᖕᓂᐊᕐᓃᑦ. 
ᐃᓅᙱᑦᑐᐊᓗᒃ”. 

ᖃᐅᔨᒪᙱᑦᑐᖅ ᓲᖑᖕᒪᖔ ᐊᐅᓚᓚᐅᕐᒪᑦ ᑲᓇᑕᒥᑦ 1993-ᒥᑦ. ᕿᓃᓐᓇᖃᑦᑕᖅᑕᖓ ᑕᐃᒪᙵᓂᑦ 1995-
ᒥᑦ. ᑕᑯᔪᒪᔭᖓ ᐅᖃᖅᑐᖅ ᑕᒻᒪᓚᐅᕐᒪᑦ ᐊᒻᒪᓗ ᒪᒥᐊᓪᓗᓂ ᑕᐃᒪᓐᓇᐃᓚᐅᕐᓂᖓᓄᑦ. 
ᐃᑲᔪᐃᓂᖃᑦᑎᐊᕋᔭᖅᑐᖅ ᐅᕙᒻᓄᑦ.  

“ᓯᖁᒥᓚᐅᖅᑕᖓ ᑎᒥᒐ ᐊᒻᒪᓗ ᐊᔾᔨᐅᖏᑦᑐᑐᑦ ᐃᒃᐱᒌᓐᓇᖃᑦᑕᓚᐅᖅᑐᖓ 
ᐊᓯᖏᓐᓂᐅᖓᓂᑦ ᐊᕐᓇᓂᑦ ᐱᔾᔪᑎᒋᑉᓗᒍ. 

ᖁᓄᔪᖕᓂᐊᖃᑦᑕᓚᐅᖅᑖᖓ ᑐᓄᐊᓃᑦᑐᒥᑦ ᖃᕆᐊᕐᒥᑦ ᖁᕐᕕᒃᑕᖃᖅᖢᓂ ᐊᒻᒪᓗ 
ᑕᒧᐊᓱᒃᑎᓪᓗᒋᑦ ᐅᐊᓂᒥᒃ ᐃᒥᖅᑕᐅᖃᑦᑕᖅᑐᒥᑦ, ᐊᑖᑕᒐ ᑐᒃᓯᐊᕐᕕᐅᑉ ᐱᖃᑖᓂᑦ 

ᐃᓱᐊᓃᖦᖢᓂ ᐃᑉᔪᔪᓕᕆᔾᔪᑕᐅᓂᐊᖅᑐᓂᒃ ᐱᓕᕆᑉᓗᓂ.  ᐃᒡᓗᕗᑦ 
ᖃᓂᑦᑐᑯᓘᓚᐅᖅᑐᖅ ᑐᒃᓯᐊᕐᕕᖕᒥᑦ”.  

ᐳᐃᒍᓚᐅᖅᓯᒪᙱᑦᑐᖅ, ᐊᒻᒪᓗ ᐊᐱᖅᓱᖅᑎᓪᓗᒍ ᕿᐊᑦᑎᐊᓕᖅᐸᒃᖢᓂ. ᐃᓱᒪᒋᔭᕋ ᑕᐅᑐᒃᑐᖅ ᖃᐅᔨᓯᒪᔪᖅ 
ᑕᒪᓗᒃᑖᕐᒥᑦ ᓱᓕᑦᑎᐊᕐᒪᑦ, ᓇᓗᓕᖅᓯᒪᓂᖃᕋᓗᐊᖅᑎᓪᓗᒍ ᐊᒻᒪᓗ ᓇᓚᐅᑦᑎᓂᖏᓐᓂᒃ ᐃᓚᖏᓐᓂᑦ 
ᐅᑉᓗᕐᓂᑦ. 

11. ᖃᐅᔨᓐᓇᐅᑎᓂᒃ ᑲᑎᑦᑎᓂᖅ ᕗᕌᓐᓯᒥᑦ. 

ᐊᒥᓱᓂᒃ ᐅᒃᐱᖅᑐᓂᒃ ᐃᓄᖕᓂᑦ ᑲᑎᓯᓚᐅᖅᑐᖓ ᐃᒃᓯᕋᕐᔪᐊᖑᖃᑎᒌᓂᑦ ᕗᕌᓐᓯᒥᑦ. 

ᖃᐅᔨᒋᓚᐅᖅᑕᒃᑲᑦ ᑕᒪᕐᒥᓗᒃᑖᖅ ᑐᖅᖁᖅᑕᐅᓯᒪᔪᑦ ᒪᓂᒪᔪᓂᑦ ᐃᒡᓗᖏᓐᓂᑦ ᓚᐃᔭᓐᒥᑦ ᐊᒻᒪᓗ ᒫᕐᓯᐅᓪ-ᒥᑦ, 
ᐊᒻᒪᓗ ᐱᔪᖕᓇᓚᐅᖅᑕᒃᑲ ᑐᖅᖁᖅᑕᐅᓯᒪᔪᑦ ᐃᒃᓯᕋᕐᔪᐊᑦ ᐃᒡᓗᖁᑎᖓᓐᓂᑦ ᕉᒻ-ᒥᑦ, ᐊᒻᒪᓗ ᖃᐅᔨᓐᓇᐅᑏᑦ 
ᑲᑎᑕᐅᔪᑦ ᐅᕙᒻᓂᒃ ᖃᐅᔨᑎᑦᑎᔪᖅ ᐃᓚᖏᓐᓂᑦ, ᐅᕙᖓ ᖃᐅᔨᓐᓇᐅᑎᐅᑎᖦᖢᒋᑦ. 

ᑲᑕᒑᕆᕝᕕᒃ 29, 2013-ᒥᑦ, ᐃᒃᓯᕋᕐᔪᐊᑦ ᕗᕌᓐᓯᒥᑦ ᖃᐅᔨᓚᐅᖅᑐᑦ ᐊᓕᐊᓇᐃᖏᑦᑐᒥᒃ ᐱᕋᔭᖕᓂᕐᒧᑦ 
ᐃᖅᖃᖅᑐᖅᑕᐅᓂᐊᕐᓂᖓᓂᑦ ᑲᓇᑕᒥᑦ ᐃᓚᒋᔭᖓᑦ ᔪᐊᓂᔅ ᕆᕗᐊᕐ (Joannès Rivoire).  

ᐊᑖᑕ ᐄᕝᔅ ᑦᓴᓪᕕᐊᑦ ᑎ ᕈᐃᑦᓯ (Yves Chalvet de Récy), ᐃᒃᓯᕋᕐᔪᐊᖅ, ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ 
ᐃᓂᒋᔭᐅᔪᒥᑦ ᐊᖓᔪᖅᖄᖑᓚᐅᖅᑐᖅ ᕗᕌᓐᓯᒥᑦ 2008-ᒥᑦ 2014-ᒧᑦ, ᖃᐅᔨᒪᑎᑕᐅᓚᐅᖅᑐᖅ 
ᐆᒃᑐᒃᑲᓐᓂᕐᓂᐅᔪᒧᑦ CORREF-ᑯᓐᓂᑦ (La Conférence des religieux et religieuses de France), 
ᐱᔾᔪᑎᖃᓚᐅᖅᖢᑎᒃ ᐅᖃᓕᒫᒐᕐᒥᑦ ᕼuffington Post ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖕᒥᑦ 
ᓴᖅᕿᑕᐅᓵᖅᑐᒥᑦ. ᑐᓴᒐᒃᓴᓂᑦ, ᑲᓇᑕᒥᑦ ᑎᒍᓯᖁᔨᔾᔪᑎ ᑐᓂᔭᐅᓚᐅᖅᑐᖅ ᔪᐊᓂᔅ ᕆᕗᐊᕐ-ᒥᑦ (Joannès 
Rivoire) ᐱᔪᒥᒃ ᓄᓇᕗᒻᒥ ᐊᖅᖃᖅᑐᐃᕝᕕᖕᒧᑦ, ᑲᓇᑕᒥᑦ, ᖁᓄᔪᕐᓂᐊᖅᓯᒪᓂᖓᓄᑦ ᐱᖓᓱᓂᑦ 
ᒪᒃᑯᓗᐊᖅᑐᓂᑦ ᐊᑯᓐᓂᖓᓂᑦ 1968 ᐊᒻᒪᓗ 1970 ᐃᒃᓯᕋᕐᔪᐊᖑᑉᓗᓂ ᑲᖏᖅᖠᓂᖅ, ᓄᓇᕗᒻᒥᑦ7. ᑎᑎᖅᖃᒥᑦ 
ᐅᖃᖅᓯᒪᓂᖓ, ᔪᐊᓂᔅ ᕆᕗᐊᕐ (Joannès Rivoire) ᓄᓇᕗᒻᒥ ᐊᐅᓚᓚᐅᖅᑐᖅ ᕿᒫᑉᓗᓂ 1993-ᒥᑦ 
ᐅᖃᐅᓯᐅᓚᐅᕐᓂᖓᓄᑦ. 

ᖃᑉᓯᐊᕐᔪᐃᑦ ᐅᑉᓗᐃᑦ ᐊᓂᒍᖅᑎᓪᓗᒋᑦ, ᐋᒡᔪᓕᕐᕕᒃ 5, 2013-ᒥᑦ, ᐊᑖᑕ ᑦᓵᓪᕕᐊᑦ (Chalvet) 
ᑲᑎᖃᑎᖃᓚᐅᖅᑐᖅ ᔪᐊᓂᔅ ᕆᕗᐊᕐ-ᒥᑦ (Joannès Rivoire) ᐃᓂᑉᑳᖓ ᐃᖕᒥᓂᙶᖅᑐᖅ ᑐᓵᓂᐊᕐᓗᒍ 
ᖃᓄᐃᓕᐅᕐᓂᐅᓚᐅᖅᑐᓄᑦ ᐊᒻᒪᓗ ᐱᔭᐅᓯᒪᑉᓗᑎᒃ ᐅᑯᐊ ᐃᓚᒋᔭᐅᔪᑦ ᐅᖃᐅᓯᐅᓚᐅᖅᑐᑦ ᐃᖕᒥᓄᑦ ᔪᐊᓂᔅ 
ᕆᕗᐊᕐ-ᒧᑦ (Joannès Rivoire). 

ᔪᐊᓂᔅ ᕆᕗᐊᕐ (Joannès Rivoire) ᐅᖃᓚᐅᖅᑐᖅ ᕗᕌᓐᓯᒧᑦ ᐅᑎᓚᐅᖅᑐᖅ 1993-ᒥᑦ ᐃᓐᓇᐅᓕᖅᑐᑦ 
ᐊᖓᔪᖅᖄᖏᑦ ᑲᒪᒋᔭᖅᑐᖅᖢᓂᒋᑦ. ᑲᖏᖅᖠᓂᕐᒧᐊᓚᐅᖅᓯᒪᙱᑦᑐᖅ ᑕᐃᑉᓱᒪᓂ. 1965-ᒥᑦ 1974-ᒧᑦ, 
ᓇᐅᔮᓃᓚᐅᖅᑐᖅ. 

ᖁᓄᔪᖕᓂᐊᖃᑦᑕᕐᓂᕋᖅᑕᐅᓚᐅᖅᑐᖅ ᐊᑯᓐᓂᖏᓐᓂᑦ ᐅᑭᐅᑦ 1968 ᐊᒻᒪᓗ 1970 ᓂᕕᐊᖅᓯᐊᑯᓗᖕᓂᑦ, 
ᓄᑲᑉᐱᐊᖑᖏᑦᑐᓂᑦ.  

“ᐱᑦᑕᐅᔫᓗᖓᐅᖏᑦᑐᖅ”, ᐅᖃᖅᑐᖅ, “ᐊᒻᒪᓗ ᐊᔾᔨᒌᙱᑦᑐᓂᒃ ᖃᓄᑎᒋᐅᔪᓂᒃ 
ᐊᒃᑐᖅᓯᖃᑦᑕᕐᓂᕋᖅᑕᐅᓯᒪᔪᖓ ᐃᓄᖕᓄᑦ. ᐃᓄᐃᑦ ᐊᕙᑎᖓᓐᓂᑦ, ᓄᑕᖅᖃᐃᑦ 

ᕿᓂᖃᑦᑕᖅᑐᑦ ᓇᒡᓕᒋᔭᐅᓂᖏᓐᓂᒃ ᐱᑕᖃᙱᑦᑐᓂᑦ ᖃᑕᙳᑎᖏᓐᓂᑦ”. 

ᖃᐅᔨᒋᐊᓚᐅᖅᑐᖓ ᒪᓕᒐᓕᕆᔨᒥᒃ 1968-70-ᒥᑦ ᐃᐊᑦᒪᓐᑕᓐᒥᑦ. 
ᖃᐅᔨᒋᐊᖅᑐᖃᒃᑲᓐᓂᓚᐅᖅᓯᒪᙱᑦᑐᖅ. ᐱᑦᑕᐅᔫᓗᖓᐅᖏᒃᑯᒪ, ᓄᑕᖅᖃᐃᑦᑕᐅᖅ 

ᐱᑦᑕᐅᔫᖏᑦᑐᑦ, ᑭᓯᐊᓂ ᐅᖃᖃᑦᑕᙱᑕᕗᑦ. ᐅᑭᐅᑦ ᐊᒥᓱᓄᑦ, “ᑲᒪᔨ”-ᖑᓚᐅᖅᑐᒍᑦ 
ᓇᔭᙳᐊᖅᑕᖃᓕᕐᓂᐊᓵᖅᑎᓪᓗᒍ. ᓱᓕᔪᖅ ᐱᑦᑕᐅᔫᖏᓐᓇᒪ, ᑭᓯᐊᓂ ᐱᓂᕋᖅᑕᐅᔪᑦ 

ᖁᓄᔪᖕᓂᐊᕐᓂᕐᒥᒃ ᓄᑕᖅᖃᓗᐊᓂᑦ ᓂᕕᐊᖅᓯᐊᓂᑦ ᓴᒡᓗᑕᐅᔪᖅ. 

 
7 ᖃᐅᔨᓴᐃᓂᒻᓂᑦ ᑕᑯᒃᓴᐅᔪᖅ ᐃᖃᖅᑐᖅᑕᐅᓃᑦ ᐱᔾᔪᑎᖃᖅᑐᑦ ᐱᕋᔭᖕᓂᕆᓚᐅᖅᑕᖏᓐᓄᑦ ᐊᑯᓐᓂᖏᓐᓂᑦ 1968 
ᐊᒻᒪᓗ 1970 ᓇᐅᔮᓂᑦ, ᑲᖏᖅᖠᓂᕐᒥᐅᖏᑦᑐᖅ. ᔪᐊᓂᔅ ᕆᕗᐊᕐ (Joannès Rivoire) ᑕᐃᑉᓱᒪᓂ 
ᐃᒃᓯᕋᕐᔪᐊᖑᓚᐅᖅᑐᖅ ᓇᐅᔮᓂᑦ). 

ᐊᒃᑐᖅᓯᓚᐅᖅᓯᒪᙱᑦᑐᖓ ᑭᓇᑐᐃᓐᓇᕐᒥᑦ”, ᐅᖃᖅᑐᖅ ᐊᑖᑕ ᑦᓴᓪᕕᐊᑦ-ᒧᑦ 
(Chalvet), “ᐱᓗᐊᖅᑐᒥᑦ ᓄᑕᖅᖃᓂᑦ”. ᔪᐊᓂᔅ ᕆᕗᐊᕐ (Joannès Rivoire) 

ᐅᖃᒃᑲᓐᓂᖅᑐᖅ: “ᐅᖃᐅᑎᙵ ᓱᓇᒥᒃ ᐱᓂᕋᖅᑕᐅᖕᒪᖔᕐᒪ, ᐊᒻᒪᓗ ᑭᓇᒧᑦ ᐊᒻᒪᓗ 
ᓇᓂ. ᑭᐅᔪᖕᓇᕐᓂᐊᖅᑐᖓ”. 

ᐃᓚᓯᔪᖅ,  

“ᐅᑎᓚᐅᖅᑐᖓ ᕗᕌᓐᓯᒧᑦ ᐃᓚᖓᒍᑦ ᑕᒪᓐᓇ ᐱᔾᔪᑎᒋᑉᓗᒍᑦᑕᐅᖅ (ᐱᓂᕋᖅᑕᐅᔪᑦ 
ᐊᒻᒪᓗ ᐅᖃᐅᓯᕆᔭᐅᖃᑦᑕᕐᓂᖅ ᖁᓄᔪᖕᓂᐊᕐᓂᕐᒥᒃ). ᖃᐅᔨᑎᓚᐅᖅᑕᕋ 

ᐊᖓᔪᖅᖄᖑᔪᖅ ᑖᑉᓱᒪᓗ ᑐᙵᓱᒃᑎᓚᐅᖅᑖᖓ ᕗᕌᓐᓯᒧᑦ”. 

ᐋᒡᔪᓕᕐᕕᒃ 26, 2013-ᒥᑦ, ᐊᑖᑕ ᑦᓴᓪᕕᐊᑦ (Chalvet) ᑐᓴᖅᑎᑦᑎᓚᐅᖅᑐᖅ ᐱᑦᑎᐊᖏᓯᒪᓂᐅᔪᒥᑦ 
ᑐᒃᓯᐊᖅᑏᑦ ᐊᔪᕿᖅᑐᖅᑕᐅᓂᖏᓐᓄᑦ ᐅᒃᐱᕐᓂᕐᒥᑦ ᕉᒻᒥᑦ-ᑯᓐᓄᑦ.  

ᐊᕗᓐᓂᕕᒃ 4, 2014-ᒥᑦ, ᑐᒃᓯᐊᖅᑏᑦ ᐊᔪᕿᖅᑐᖅᑕᐅᓂᖏᓐᓄᑦ ᐅᒃᐱᕐᓂᕐᒥᑦ ᕉᒻᒥᑦ-ᑯᑦ ᑭᐅᓚᐅᖅᑐᑦ ᐊᑖᑕ 
ᑦᓴᓪᕕᐊᑦ-ᒧᑦ (Chalvet) ᐊᒻᒪᓗ ᐱᖁᑉᓗᒍ ᐊᑐᖅᑕᐅᓚᐅᐱᓪᓚᖕᓂᐊᖅᑐᒥᒃ ᐅᔾᔨᖅᑐᕐᓂᕐᒧᑦ ᑐᓂᓯᓗᑎᒃ 
ᔪᐊᓂᔅ ᕆᕗᐊᕐ-ᒧᑦ (Joannès Rivoire) ᐱᔪᒥᒃ ᑭᓯᐊᓂ ᖃᓄᐃᖓᓂᐅᔪᑦ ᑲᓇᑕᒥᑦ ᐃᖅᖃᖅᑐᐃᓃᑦ 
ᐱᔭᐅᓯᒪᓕᖅᐸᑕ, ᐊᔪᖅᑎᓪᓗᒍ ᓱᓇᑐᐃᓐᓇᓂᒃ ᑭᑐᑐᐃᓐᓇᓄᑦ ᑐᒃᓯᐊᖅᑎᑦᑎᓂᕐᒥᒃ ᐱᔭᒃᓴᐅᑎᖃᕐᓂᕆᔭᖓᓄᑦ 
ᓄᓇᓕᖕᒦᑦᑕᕆᐊᖃᕐᓂᕐᒥᑦ.  

ᐊᕗᓐᓂᕕᒃ 10, 2014-ᒥᑦ, ᐊᑖᑕ ᑦᓴᓪᕕᐊᑦ (Chalvet), ᐊᔪᙱᓐᓂᖃᕐᓂᖓᓄᑦ ᐊᕕᒃᑐᖅᓯᒪᔪᒥᑦ 
ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᖑᑉᓗᓂ ᕗᕌᓐᓯᒥᑦ, ᑐᓂᓯᓚᐅᖅᑐᖅ ᐅᖃᖅᑐᒥᒃ ᔪᐊᓂᔅ ᕆᕗᐊᕐ-ᒥᑦ 
(Joannès Rivoire) ᐱᔾᔪᑎᖃᖅᑐᒥᑦ ᐃᓚᐅᔪᖃᖅᖢᓂ ᐃᒪᓐᓇ: 

ᔪᐊᓂᔅ ᕆᕗᐊᕐ-ᒧᑦ (Joannès Rivoire): 

ᐱᕋᔭᖕᓂᕐᒧᑦ ᖃᐅᔨᓴᐃᓂᖃᖅᑎᓪᓗᒋᑦ, ᐱᒋᐊᖅᑎᑕᐅᓚᐅᖅᑐᒥᒃ ᒐᕙᒪᑐᖃᒃᑯᑦ 
ᐳᑭᖅᑕᓕᖏᓐᓄᑦ ᓄᓇᕗᒻᒥᑦ (ᑲᓇᑕ), ᐱᕙᓪᓕᐊᓕᖅᑐᖅ ᓵᖓᓐᓂᑦ ᑲᓇᑕᒥᑦ 
ᐃᖅᖃᖅᑐᐃᑎᑦᑎᓂᕐᒧᑦ ᐱᔪᖕᓇᖅᑎᑦᑎᔨᒃᑯᓐᓄᑦ ᐱᔾᔪᒋᑉᓗᒋᑦ ᐱᓂᕋᖅᑕᐅᔪᑦ 
ᖁᓄᔪᖕᓂᐊᕐᓃᑦ ᐃᓄᐃᑦ ᓄᑕᖅᖃᖏᓐᓄᑦ ᐱᓂᕋᖅᑕᐅᓚᐅᖅᖢᑎᒃ ᐅᑭᐅᓂᑦ 
ᐃᒃᓯᕋᕐᔪᐊᓃᑎᓪᓗᑎᑦ ᑲᓇᑕᐅᑉ ᐅᖓᓯᒃᑐᒥᑦ ᐅᑭᐅᖅᑕᖅᑐᖓᓂᑦ, 

ᓇᖕᒥᓂᖅ ᑲᑎᖃᑎᒋᓚᐅᖅᖢᑎᑦ ᐋᒡᔪᓕᕐᕕᒃ 5, 2013-ᒥᑦ, Notre Dame de Lumière-
ᒥᑦ ᑐᓵᓂᐊᕐᓗᑎᑦ ᐃᓂᒦᓐᓂᕆᔭᐃᑦ ᐊᒻᒪᓗ ᐱᙱᓐᓂᕆᔭᑎᑦ ᐱᓂᕋᖅᑕᐅᔪᓄᑦ, 

ᒪᓕᒃᖢᒍ ᐃᒃᓯᕋᕐᔪᐊᓄᑦ ᒪᓕᒐᖅ ᓈᓴᐅᑎ 100, ᐅᔾᔨᖅᑐᕐᓂᕐᒧᑦ ᐊᒻᒪᓗ 
ᐊᑐᓚᐅᐱᓪᓚᖕᓂᐊᖅᑐᒥᒃ, ᑭᑐᑐᐃᓐᓇᓂᒃ ᐊᔪᕿᖅᑐᐃᓂᖅ ᐊᔪᖅᑎᑕᒋᑦ, ᐱᓗᐊᖅᑐᒥᑦ 
ᓱᓇᑐᐃᓐᓇᓂᒃ ᐊᔪᕿᖅᑐᐃᓂᕐᓂᑦ ᓄᑕᖅᖃᓄᐊᕈᖕᓇᕐᓂᐊᕐᓗᑎᑦ, 

ᐊᒻᒪᓗ 

ᐅᕙᓃᖁᔭᒋᑦ ᐃᒃᓯᕋᕐᔪᐊᓂᑦ Notre Dame de Lumière (84220 Goult). 
ᐱᖁᔭᐅᓂᖅ ᒪᓕᙱᒃᑯᖕᓂ, ᐊᓯᖏᓐᓂᒃ ᖃᓄᐃᓕᔾᔪᑎᑕᖃᑐᐃᓐᓇᕆᐊᓕᒃ. 

ᐊᑐᓚᐅᐱᓪᓚᖕᓂᐊᖅᑐᖅ, ᑲᒪᑦᑎᐊᕐᓂᒃᑯᑦ ᖃᓄᐃᓕᐅᖁᔨᓂᐅᔪᖅ ᐊᑐᕐᓂᐊᖅᑐᖅ ᑭᓯᐊᓂ 
ᐃᓱᐊᓂᑦ ᐃᖅᖃᖅᑐᐃᓂᐅᔪᖅ ᐱᕙᓪᓕᐊᓕᖅᑐᑦ ᑲᓇᑕᒥᑦ. 

ᔪᐊᓂᔅ ᕆᕗᐊᕐ (Joannès Rivoire) ᐅᖃᐅᑎᓚᐅᖅᑕᖓ ᐊᑖᑕ ᑦᓴᓪᕕᐊᑦ (Chalvet) 2013-ᒥᑦ 
ᑐᓴᖅᑎᓚᐅᕐᓂᕋᖅᖢᓂᒋᑦ ᐃᓱᒪᑕᖏᑦ ᑐᙵᓱᒃᑎᑦᑎᓚᐅᖅᖢᑎᒃ ᕗᕌᓐᓯᒧᐊᕐᓂᐊᕐᓗᓂ 1993-ᒥᑦ. 
ᐊᑐᓗᐊᖅᑐᖅ ᐊᐱᖅᖁᑕᐅᔪᖅ ᐃᒪᓐᓇᐃᑦᑐᖅ: ᖁᐅᔨᑎᓚᐅᖅᐸᖏᑦ, ᐊᒻᒪᓗ ᖃᓄᓪᓚᑦᑖᖑᓚᐅᖅᐸ? ᔪᐊᓂᔅ 

ᕆᕗᐊᕐ (Joannès Rivoire) ᐅᑎᓚᐅᖅᑐᖅ ᕗᕌᓐᓯᒧᑦ ᑕᖅᖀᓐᓇᕐᔪᐊᖅ 1993-ᒥᑦ, ᐊᒻᒪᓗ 
ᐊᐱᖅᓱᒐᒃᓴᙳᖅᑎᑦᑎᓃᑦ ᑐᓂᔭᐅᓚᐅᖅᖢᑎᒃ ᐋᒡᔪᓕᕐᕕᒃ 1998-ᒥᑦ. ᐃᒃᓯᕋᕐᔪᐊᑦ ᕗᕌᓐᓯᒥᑦ ᐊᒻᒪᓗ ᑲᓇᑕᒥᑦ 
ᖃᐅᔨᑎᑕᐅᓚᐅᖅᓯᒪᙱᑦᑐᑦ ᐊᐱᖅᓱᒐᒃᓴᙳᖅᑎᑦᑎᓂᕐᓂᑦ, ᐊᐱᖅᓱᖅᑕᐅᓂᖃᓚᐅᖏᖦᖢᓂ ᔪᐊᓂᔅ ᕆᕗᐊᕐ 
(Joannès Rivoire). ᖃᐅᔨᑎᓚᐅᖅᓯᒪᙱᑕᖏᑦ ᐊᐱᖅᓱᒐᒃᓴᙳᖅᑎᑦᑎᓂᕐᓂᑦ, ᑐᓂᔭᐅᓕᓚᐅᖅᑐᓂᒃ 
ᐊᕐᕕᓂᓖᑦ ᐅᑭᐅᑦ ᑭᖑᓂᐊᒍᑦ ᑭᓯᐊᓂ. ᐅᖃᐅᓯᕆᔪᖕᓇᑐᐃᓐᓇᖅᑕᖏᑦ ᐅᖃᐅᓯᖃᕐᓂᐅᔪᑎᑐᑦ: 1968-
1970-ᒥᑦ ᐅᕝᕙᓘᓐᓃᑦ 1993-ᒥᑦ, ᐱᑕᖃᓚᐅᕋᓗᐊᖅᐸᑕ.  

ᐃᓱᒪᒋᔭᕋ ᐱᓚᐅᖏᑦᑐᖅ. 

ᖃᐅᔨᓴᐃᓂᒻᓂᑦ ᕗᕌᓐᓯᒥᑦ ᑕᑯᒃᓴᐅᔪᑦ ᑕᒪᕐᒥᓗᒃᑖᖅ ᖃᐅᔨᒪᔪᑦ ᔪᐊᓂᔅ ᕆᕗᐊᕐ-ᒥᑦ (Joannès Rivoire) 
ᕗᕌᓐᓯᒦᑎᓪᓗᒍ ᐊᐃᑦᑖᒍᓱᑦᑎᐊᓚᐅᖅᑐᑦ ᐊᐱᖅᓱᒐᒃᓴᙳᖅᑎᑕᐅᓯᒪᓂᖓᓄᑦ ᑲᓇᑕᒥᑦ, ᐱᓕᕆᐊᒥᓄᑦ 
ᑐᓂᓯᒪᓂᕆᔭᖓ ᐊᒻᒪᓗ ᐊᒻᒪᓗ ᐱᔪᒪᓂᕆᔭᖓ ᐅᑎᖅᓯᒪᓕᖅᑎᓪᓗᒍ ᕗᕌᓐᓯᒧᑦ 1993-ᒥᑦ 
ᐃᓱᒪᖕᓇᙱᑦᑎᐊᓚᐅᕐᒪᑕ.  ᐱᓕᕆᐊᕆᔭᐅᓂᖓᓄᑦ, ᐅᓐᓂᕐᓘᑕᐅᔪᓂᒃ ᐅᕝᕙᓘᓐᓃᑦ ᓈᒻᒪᒋᔭᐅᖏᓐᓂᖓᓄᑦ 
ᖃᓄᑐᐃᓐᓇᖅ ᖃᐅᔨᔭᐅᓚᐅᖅᓯᒪᙱᑦᑐᖅ, ᑐᖅᖁᖅᑕᐅᓯᒪᔪᓂᑦ ᐅᕝᕙᓘᓐᓃᑦ ᐃᓄᖕᓄᑦ ᖃᐅᔨᒪᓚᐅᖅᑐᓂᒃ 
ᐊᒻᒪᓗ ᐱᓕᕆᖃᑎᖃᖃᑦᑕᓚᐅᖅᑐᓂᒃ ᐅᑭᐅᓂᑦ ᐅᑉᓗᒥᒧᑦ ᑎᑭᖦᖢᒍ. ᐅᑎᕐᒪᑦ ᕗᕌᓐᓯᒧᑦ 1993-ᒥᑦ, 
ᑐᒃᓯᐊᖅᑎᑦᑎᔨᐅᓂᖓ ᐱᑦᑕᐅᑦᑎᐊᓚᐅᖅᑐᖅ ᑕᒪᐃᓐᓂᑦ ᓄᓇᖅᖃᑎᒋᔭᖏᓐᓂᑦ ᐊᒻᒪᓗ ᐃᓂᐅᔪᓂᑦ 
ᐱᔨᑦᑎᕐᕕᒋᔭᖏᓐᓂᑦ. ᑭᑐᓗᒃᑖᓄᑦ ᐱᐅᒋᔭᐅᑦᑎᐊᖃᑦᑕᓚᐅᖅᑐᖅ ᐊᒻᒪᓗ ᐱᓕᕆᐊᒥᓂᒃ 
ᐱᓕᕆᐊᖃᑦᑎᐊᕈᒪᓂᖓᓄᑦ. 

ᑎᑭᒻᒪᑦ ᕗᕌᓐᓯᒧᑦ, ᔪᐊᓂᔅ ᕆᕗᐊᕐ (Joannès Rivoire) ᐃᓱᒪᑕᖃᓕᓚᐅᖅᑐᖅ ᐊᑖᑕ ᔮᓐ-ᐱᐅᕐ ᐹᓇᕙᐅᒃᒡ-
ᒥᑦ (Jean-Pierre Bonnafoux), ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᖅ ᐃᒃᓯᕋᕐᔪᐊᓄᑦ 
ᑐ ᒥᑎ-ᒥᑦ. ᐊᑯᓐᓂᖓᓂᑦ 1993 ᐊᒻᒪᓗ 1996, ᐊᕕᒃᑐᖅᓯᒪᔪᖅ ᑲᑎᒃᑲᓐᓂᖃᑎᖃᓚᐅᖅᑐᖅ “Province du 
Nord et de l'Est” -ᑯᓐᓂᑦ“Province de France”-ᒧᑦ ᐃᒃᓯᕋᕐᔪᐊᙳᕐᓗᓂ. 

ᖃᐅᔨᓴᐃᑦᑎᐊᕐᓂᐅᔪᓂᑦ ᑐᖅᖁᖅᑕᐅᓯᒪᔪᓂᑦ ᐊᒻᒪᓗ ᑲᑎᖃᑎᒋᖃᑦᑕᖅᖢᒋᑦ ᐃᓄᐃᑦ 
ᐃᒡᓗᒥᐅᖃᑎᖃᖃᑦᑕᖅᑐᑦ ᐊᑖᑕ ᔮᓐ-ᐱᐅᕐ ᐹᓇᕙᐅᒃᒡ-ᒥᑦ (Jean-Pierre Bonnafoux) 
ᓇᓗᓇᐃᕐᕕᒋᓚᐅᖅᑖᙱ ᐊᑖᑕ ᐹᓇᕙᐅᒃᒡ-ᒥᑦ (Bonnafoux) “ᐃᔨᖅᓯᓯᒪᓇᔭᙱᑦᑎᐊᖅᑐᖅ” ᐱᔪᓂᒃ 
ᔪᐊᓂᔅ ᕆᕗᐊᕐ-ᒥᑦ (Joannès Rivoire) ᖃᐅᔨᒪᓚᐅᕈᓂ ᐱᓂᕆᐊᖅᑕᐅᔪᓂᒃ ᑖᑉᓱᒧᙵ ᐊᒻᒪᓗ 
ᑐᓴᖅᑎᑦᑎᔾᔪᑎᒋᓇᔭᓚᐅᖅᑕᖓ ᖃᐅᔨᒪᓚᐅᕈᓂ ᐱᕋᔭᖕᓂᕐᒧᑦ ᐊᑭᓕᒐᒃᓴᖅᑖᖅᑎᑕᐅᓯᒪᓂᖓᓄᑦ ᑕᒪᓐᓇ, 
ᖃᐅᔨᒪᔭᐅᔭᕆᐊᖃᖅᑐᖅ, ᑐᓂᔭᐅᓚᐅᖏᒻᒪᑦ ᖃᐅᔨᓴᐃᔪᓄᑦ ᑭᓯᐊᓂ ᐋᒡᔪᓕᕐᕕᒃ 1998-ᖑᓕᕐᒪᑦ. ᐊᑖᑕ 
ᐹᓇᕙᐅᒃᒡ-ᒥᑦ (Bonnafoux) ᐃᓗᐃᑦᑑᖓᑦᑎᐊᕆᐊᖅᖢᒋᑦ ᐱᓕᕆᖃᑦᑕᓚᐅᖅᑐᖅ ᓈᒻᒪᒋᙱᖦᖢᓂᒋᑦ 
ᓱᓇᑐᐃᓐᓇᐃᑦ ᐱᑦᑎᐊᖏᓐᓂᐅᔪᑦ, ᐱᓗᐊᖅᑐᒥᑦ ᖁᓄᔪᖕᓂᖓᕐᓃᑦ. ᐱᓕᕆᓂᓗᒃᑖᖓᓂᑦ, 
ᑐᓴᖅᑎᑦᑎᖃᑦᑕᓚᐅᖅᑐᖅ ᐱᔪᖕᓇᖅᑎᑦᑎᔨᓄᑦ ᑕᐃᒪᓐᓇ ᐃᓕᖅᖁᓯᖃᖅᑐᓂᒃ ᐊᒻᒪᓗ ᐃᑲᔪᖃᑦᑕᖅᖢᓂ 
ᐋᓐᓂᖅᑕᐅᓯᒪᔪᓂᒃ. 

ᑭᓯᐊᓂ, ᐊᐱᖅᓱᕈᖕᓇᓚᐅᖏᑕᕋ ᐊᑖᑕ ᐹᓇᕙᐅᒃᒡ-ᒥᑦ (Bonnafoux), ᑕᐃᒪᐅᔪᖅ ᓱᓕ ᑯᐊᓯᑲ-ᒥᑦ, ᑭᓯᐊᓂ 
ᑭᐅᔪᖕᓇᓚᐅᖏᑕᖏᑦ ᐊᐱᖅᖁᑎᒋᔭᒃᑲ ᐃᓱᒪᖓ ᐱᔾᔪᑎᒋᑉᓗᒍ ᐃᖅᖃᐅᒫᓂᓗᒃᑖᖃᑦᑕᕈᖕᓃᕐᓂᖓᓄᑦ. 

ᐊᑖᑕ ᑦᓴᓪᕕᐊᑦ (Chalvet), ᑲᑎᓚᐅᖅᑕᕋ, ᐅᐱᓐᓇᔭᓚᐅᖅᑐᖅ ᐊᑖᑕ ᐹᓇᕙᐅᒃᒡ (Bonnafoux) 
ᐃᔨᖅᓯᓯᒪᓚᐅᖅᐸᑦ ᓄᓇᖅᖃᑎᖏᓐᓂᑦ ᓱᓇᑐᐃᓐᓇᒥᒃ ᐱᒻᒪᕆᐅᔪᒥᑦ ᐱᔾᔪᑎᖃᖅᑐᓂᒃ ᔪᐊᓂᔅ ᕆᕗᐊᕐ 
(Joannès Rivoire) ᖃᓄᐃᓕᐅᕐᓂᖏᓐᓄᑦ. ᑕᐃᒪᓐᓇᐃᑦᑐᑦ ᐅᖃᐅᓯᐅᖏᓐᓇᖃᑦᑕᓚᐅᖅᑐᑦ 
ᓄᓇᖅᖃᑎᒌᓄᑦ ᑲᑎᒪᔨᖏᓐᓄᑦ. ᑲᑎᒪᔾᔪᑎᖏᑦ ᑲᑎᒪᔩᑦ ᐊᐅᓪᓚᖅᑎᑕᐅᔭᕆᐊᖃᖅᑐᑦ ᐃᒡᓗᖁᑎᒋᔭᐅᔪᒧᑦ 
ᕉᒻᒥᑦ. ᐃᓗᓕᖃᕋᔭᖅᑐᑦ ᓱᓇᓗᒃᑖᓂᒃ ᐱᒻᒪᕆᐅᔪᓂᒃ. ᕿᒥᕐᕈᔪᖕᓇᓚᐅᖅᑕᒃᑲᑦ ᑐᖅᖁᖅᑕᐅᓯᒪᔪᑦ ᒪᕐᓯᐊᓪ-ᒥᑦ 
ᐊᒻᒪᓗ ᕉᒻᒥᑦ ᐊᒻᒪᓗ ᓱᓇᑐᐃᓐᓇᓂᒃ ᓇᓂᓯᓚᐅᖏᑦᑐᖓ ᔪᐊᓂᔅ ᕆᕗᐊᕐ-ᒥᑦ (Joannès Rivoire) 
ᐊᑭᓕᒐᒃᓴᖅᑖᑎᑕᐅᓚᐅᖅᓯᒪᓂᖓᓄᑦ. 



ᐅᓂᑉᑳᖅ ᐃᒃᓯᕋᕐᔪᐊᓂᒃ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᑕᐅᔪᑦ 

ᐊᑖᑕ ᔪᐊᔾᔨ ᓚᑎᓐ (George Laudin) (1993-96) ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ 
ᐊᖓᔪᖅᖄᙳᓚᐅᖅᑐᖅ ᕗᕌᓐᓯᒥᑦ ᐱᖓᓱᑦ ᑕᐃᒪᐅᔪᑦ ᐊᕕᒃᑐᖅᓯᒪᔪᑦ ᑲᑎᒻᒪᑕ. ᐊᑖᑕ ᒫᒃᓰᒻ ᑦᓴᒡᓂ 
(Maxime Chaigne) ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᖑᓚᐅᖅᑐᖅ 1996-ᒥᑦ 
2002-ᒧᑦ. ᐊᑖᑕ ᐳᕐᓈᑦ ᑐᓕᐅ (Bernard Dullier) ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ 
ᐊᖓᔪᖅᖄᖑᓚᐅᖅᑐᖅ 2002-ᒥᑦ 2008-ᒧᑦ.  

ᐊᑖᑕ ᐳᕐᓈᑦ ᑐᓕᐅ (Bernard Dullier), ᑲᑎᓚᐅᖅᑕᕋ ᒪᕐᓯᐅᓪ-ᒥᑦ, ᐅᖃᓚᐅᖅᑐᖅ ᐊᕕᒃᑐᖅᓯᒪᔪᒥᑦ 
ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᓄᑦ ᓂᕆᐅᒋᔭᐅᖏᑦᑑᑉ ᒥᒃᓵᓄᑦ 2013-ᒥᑦ ᑐᓴᖅᑎᑦᑎᔾᔪᑕᐅᔪᒥᑦ. 

ᖃᐅᔨᓐᓇᐅᑏᑦ ᑲᑎᑕᒃᑲ ᓇᓗᓇᐃᖅᓯᔪᑦ ᐊᑖᑕ ᔪᐊᔾᔨ ᓚᑎᓐ (George Laudin) (1993-1996) ᐊᒻᒪᓗ 
ᐊᑖᑕ ᒫᒃᓰᒻ ᑦᓴᒡᓂ (Maxime Chaigne) (1996-2002) ᖃᐅᔨᒪᓚᐅᖏᑦᑐᑦ ᐅᓐᓂᕐᓘᑕᐅᔪᓂᒃ 
ᐱᔾᔪᑎᖃᖅᑐᓂᒃ ᔪᐊᓂᔅ ᕆᕗᐊᕐ-ᒥᑦ (Joannès Rivoire), ᑐᓴᖅᑎᑦᑎᔾᔪᑎᒋᑲᐅᑎᒋᓇᔭᓚᐅᖅᑕᖓᑦ 
ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᑦ ᑲᑎᒪᔨᓄᑦ ᐱᔭᕆᐊᖃᖅᐸᑕ. ᐊᔾᔨᒋᔭᖓ 
ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᖑᔪᒧᑦ ᐳᕐᓈᑦ ᑐᓕᐅ-ᒧᑦ (Bernard Dullier) 
ᐊᒻᒪᓗ ᐊᑖᑕ ᐄᕝᔅ ᑦᓴᓪᕕᐊᑦ (Yves Chalvet) (2008-2014). ᑭᖑᓂᐊᒍᑦ, ᐱᓗᐊᕐᓂᖅᓴᐅᔪᖅ, 
ᖃᐅᔨᑐᐊᕋᒥ ᐱᓂᕋᖅᑕᐅᔪᑦ ᔪᐊᓂᔅ ᕆᕗᐊᕐ-ᒥᑦ (Joannès Rivoire), ᐱᒋᐊᑲᐅᑎᒋᓚᐅᖅᑐᖅ ᐊᒻᒪᓗ 
ᐲᖅᑎᖦᖢᓂᐅᒃ ᑐᒃᓯᐊᖅᑎᑦᑎᓂᓗᒃᑖᓂᒃ ᐊᒻᒪᓗ ᐃᒃᓯᕋᕐᔪᐊᑦ ᖃᓄᐃᓕᐅᕐᓂᕆᖃᑦᑕᖅᑕᖏᓐᓂᑦ ᐊᒻᒪᓗ 
ᑐᓴᖅᑎᑦᑎᔾᔪᑎᒋᑉᓗᓂᐅᒃ ᕉᒻᒧᑦ. ᑖᑉᑯᐊᓗᒃᑖᑦ ᐅᒃᐱᕐᓇᖅᑐᑦ. ᐅᒃᐱᕈᓱᒃᑐᖓ ᐅᒃᐱᕐᓂᖓᒍᑦ ᑕᒪᓐᓇ 
ᐱᔾᔪᑎᒋᑉᓗᒍ. 

ᐅᒃᐱᕈᓱᒃᑐᖓ ᐊᑖᑕ ᔮᓐ-ᐱᐅᕐ ᐹᓇᕙᐅᒃᒡ-ᒥᑦ (Jean-Pierre Bonnafoux) ᐅᒃᐱᕐᓂᒃᑯᑦ ᐱᓕᕆᓚᐅᖅᑐᖅ 
ᐊᒻᒪᓗ ᖃᐅᔨᒪᓚᐅᕈᓂ ᓱᓇᑐᐃᓐᓇᒥᒃ ᐱᒻᒪᕆᐅᔪᒥᒃ ᐱᔾᔪᑎᖃᖅᑐᒥᒃ ᔪᐊᓂᔅ ᕆᕗᐊᕐ-ᒥᑦ (Joannès 
Rivoire), ᖃᐅᔨᔭᐅᑎᓐᓇᔭᓚᐅᖅᑕᖓ ᐊᒻᒪᓗ ᑎᒃᑯᐊᙱᓪᓗᒍ ᐃᓂᐅᔪᒥᑦ ᕿᑎᐊᓃᖓᔪᒃᑯᑦ ᑲᒪᔨᐅᓂᐊᕐᓗᓂ 
Notre Dame de Lumière-ᒥᑦ ᐅᕝᕙᓘᓐᓃᑦ ᐊᓯᖏᓐᓂᑦ ᑐᒃᓯᐊᖅᑎᑦᑎᓂᕐᒧᑦ ᐃᓂᐅᔪᓄᑦ. ᔪᐊᓂᔅ ᕆᕗᐊᕐ 
(Joannès Rivoire) ᐅᖃᐅᓯᕆᔭᖓ ᐅᑎᕐᓂᖓᓄᑦ ᕗᕌᓐᓯᒧᑦ ᑲᒪᒋᓂᐊᕐᓗᒋᑦ ᐃᓐᓇᕈᖅᑐᑦ ᐊᖓᔪᖅᖄᖏᑦ. 
ᐃᓚᒋᔭᐅᓚᐅᖅᑐᖅ ᐱᓕᕆᓂᖓᓂᑦ. ᑕᐃᒪᓐᓇ ᐅᖃᐅᑎᓚᐅᖅᑕᖏᑦ ᐱᓕᕆᖃᑎᒋᔭᓗᒃᑖᖏᑦ ᕗᕌᓐᓯᒥᑦ, 
ᐊᒻᒪᓗ ᐱᓯᒪᓂᐊᖅᑕᕋ.  

ᖃᐅᔨᓚᐅᖅᑐᖓ ᔪᐊᓂᔅ ᕆᕗᐊᕐ (Joannès Rivoire) ᖃᐅᔨᑎᓚᐅᖏᑕᖓ ᐊᑖᑕ ᐹᓇᕙᐅᒃᒡ-ᒥᑦ 
(Bonnafoux) ᖃᓄᐃᓕᐅᕐᓂᕆᓚᐅᖅᑕᖓᓂᑦ ᑲᓇᑕᒥᑦ ᑎᑭᓐᓇᒥ ᕗᕌᓐᓯᒧᑦ 1993-ᒥᑦ. ᐅᕝᕙᓘᓐᓃᑦ 
ᐅᖃᐅᑎᓚᐅᖏᑕᖏᑦ ᐃᒃᓯᕋᕐᔪᐊᖃᑎᖏᑦ ᐅᑭᐅᓂᑦ ᑕᐃᑲᓃᑎᓪᓗᒍ. ᑭᓇᑐᐃᓐᓇ ᐃᒃᓯᕋᕐᔪᐊᖑᔪᖅ ᕗᕌᓐᓯᒥᑦ 
ᖃᐅᔨᒪᓚᐅᖏᑦᑐᑦ ᖃᐅᔨᒪᓇᔭᐅᖏᑦᑐᓪᓘᓐᓃᑦ. 

ᔪᐊᓂᔅ ᕆᕗᐊᕐ (Joannès Rivoire) ᑎᒃᑯᐊᖅᑕᐅᓚᐅᖅᑐᖅ Notre Dame de Lumière-ᒧᑦ 1993-ᒥᑦ 
ᐊᑖᑕ ᐹᓇᕙᐅᒃᒡ-ᒧᑦ (Bonnafoux). 

Notre Dame de Lumière ᐃᓂᒋᔭᐅᖃᑦᑕᖅᑐᖅ ᐃᒃᓯᕋᕐᔪᐊᑦ ᐋᖅᕿᒃᓱᐃᓂᐊᕐᓗᑎᒃ 
ᑐᒃᓯᐊᕆᐊᕐᕕᒋᓂᐊᖅᑕᖏᓐᓂᒃ, ᑲᑎᕝᕕᒋᓂᐊᖅᑕᖏᓐᓂᑦ ᐊᒻᒪᓗ ᑐᒃᓯᐊᖅᑎᑦᑎᔪᓃᖃᑦᑕᖅᖢᑎᒃ. ᔪᐊᓂᔅ 
ᕆᕗᐊᕐ (Joannès Rivoire) ᑮᓇᐅᔭᓕᕆᔨᐅᓚᐅᖅᑐᖅ ᐊᒻᒪᓗ ᑎᑎᕋᖅᑎᐅᑉᓗᓂ ᑮᓇᐅᔭᓕᕆᓂᕐᒧᑦ. 
ᑲᒪᒋᖃᑦᑕᓚᐅᖅᑕᖏᑦ ᑐᒃᓯᐊᖅᑎᑦᑎᓂᓂ ᓇᓂᓗᒃᑖᖅ ᐱᔪᒪᓂᖃᑦᑎᐊᖅᖢᓂ ᐊᒻᒪᓗ ᐊᔪᙱᓐᓂᖃᖅᖢᓂ.  

ᐃᒃᓯᕋᕐᔪᐊᖅ ᐅᖃᐱᓗᒡᕕᐅᓚᐅᖅᑐᖅ ᑐᒃᓯᐊᖅᑎᑦᑎᖅᖄᖅᑎᓪᓗᒍ ᑲᓇᑕᒥᐅᑕᐅᑉ ᑲᓇᑕᒥᑦ 
ᐱᔪᖕᓇᖅᑎᑦᑎᔨᓂᑦ ᐃᔨᖅᓯᒪᑎᑦᑎᓂᕋᖅᖢᓂᐅᒃ ᔪᐊᓂᔅ ᕆᕗᐊᕐ-ᒥᑦ (Joannès Rivoire). ᖃᐅᔨᓴᐃᓂᕋ 
ᑕᑯᒃᓴᐅᑎᑦᑎᓯᒪᔪᖅ ᑕᒪᓐᓇ ᓱᓕᙱᑦᑐᖅ. ᐃᒃᓯᕋᕐᔪᐊᑦ ᐃᔨᖅᓯᓯᒪᓚᐅᖏᑦᑐᑦ ᔪᐊᓂᔅ ᕆᕗᐊᕐ-ᒥᑦ (Joannès 
Rivoire), ᐊᖏᕐᕋᕆᓚᐅᖅᑕᖓᓂᑦ ᐅᕝᕙᓘᓐᓃᑦ ᑐᒃᓯᐊᖅᑎᑦᑎᖃᑦᑕᕐᓂᖓᓂᑦ ᕗᕌᓐᓯᒥᑦ ᑕᐃᒪᙵᓂᑦ 
ᑎᑭᓐᓇᒥ ᑕᐃᑯᖓ 1993-ᒥᑦ. ᑭᖑᓂᐊᒍᑦ 2013, ᐲᖅᑕᐅᓚᐅᖅᑐᖅ ᓱᓇᑐᐃᓐᓇᓂᒃ ᑐᒃᓯᐊᖅᑎᑦᑎᓂᕐᓂᑦ 



ᐅᓂᑉᑳᖅ ᐃᒃᓯᕋᕐᔪᐊᓂᒃ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᑕᐅᔪᑦ 

ᓇᑦᑎᐊᑦ 15, 2024     ᒪᒃᐱᖅᑐᒐᖅ 41/ 65 
 

ᐊᒻᒪᓗ ᐊᔪᙱᓐᓂᓕᒫᖏᑦ ᐊᑐᓚᐅᖅᑕᖏᑦ ᑲᓇᑕᒧᙵᐅᖁᑉᓗᒍ ᓵᓐᓂᐊᕐᓗᒋᑦ ᑲᓇᑕᒥᑦ ᐃᖅᖃᖅᑐᐃᔨᒃᑯᑦ 
ᐊᒻᒪᓗ ᑕᐃᒪᓐᓇᐃᓕᐅᖁᔨᓚᐅᖅᑐᑦ.  

ᔪᐊᓂᔅ ᕆᕗᐊᕐ (Joannès Rivoire) ᕿᐱᓗᐃᓐᓇᖃᑦᑕᓚᐅᖅᑐᖅ ᐃᓱᒪᑕᖏᓐᓄᑦ ᐱᖁᔭᐅᔪᑦ. 

ᐃᒃᓯᕋᕐᔪᐊᑦ ᐊᐱᕆᓚᐅᖅᑐᑦ ᕉᒻᒥᑦ ᐲᖅᑕᐅᖁᑉᓗᒍ ᔪᐊᓂᔅ ᕆᕗᐊᕐ (Joannès Rivoire) 
ᐃᒃᓯᕋᕐᔪᐊᖑᖃᑎᒌᓂᑦ. ᒪᓕᒐᓕᕆᔨᖓ ᐊᑐᓚᐅᖅᑕᖓ ᐃᓐᓇᐅᓕᕐᓂᖓ, ᐋᓐᓂᐊᖃᖅᑕᐃᓕᒪᓂᖓᑕ 
ᖃᓄᐃᓐᓂᖓ ᐊᒻᒪᓗ ᐊᑯᓂᐅᑎᒋᓂᕐᒧᑦ ᑭᒡᓕᖃᖅᑎᑦᑎᓃᑦ ᖃᓄᐃᓕᐅᕐᓂᕋᐅᑕᐅᓚᐅᖅᓯᒪᑎᓪᓗᒍᒥᑦ. 

ᐊᖓᔪᖅᖄᕐᔪᐊᖅ ᐃᒃᓯᕋᕐᔪᐊᓄᑦ ᕉᒻᒥᑦ ᕿᐱᓗᓚᐅᖅᑕᖓ ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ 
ᐊᖓᔪᖅᖄᑉ ᕕᓐᓴᓐ ᒍᕉᐴ (Vincent Gruber) ᐃᓱᒪᒋᔭᐅᔪᖕᓃᖁᔨᓂᖓ ᐊᐱᖅᓱᒐᒃᓴᐅᓂᕐᒧᑦ. ᔪᐊᓂᔅ ᕆᕗᐊᕐ 
(Joannès Rivoire) ᐃᒃᓯᕋᕐᔪᐊᓄᑦ ᐃᒃᓯᕋᕐᔪᐊᖑᔪᖅ ᓱᓕ ᐊᒻᒪᓗ ᐃᓚᒋᔭᐅᑉᓗᓂ ᐃᒃᓯᕋᕐᔪᐊᖑᖃᑎᒌᓄᑦ 
ᕗᕌᓐᓯᒥᑦ. ᕉᒻ ᑭᐅᔭᖓᑦ ᐱᑉᓗᒍ, ᐃᓱᒪᓕᐊᖑᖃᑦᑕᖅᑐᖅ ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ 
ᐊᖓᔪᖅᖄᖑᔪᖅ ᕗᕌᓐᓯᒥᑦ ᑲᒪᒋᓂᐊᕐᓗᒍ ᖃᓄᐃᖓᓂᐅᔪᖅ ᒪᓕᒡᓗᒍ ᑐᒃᓯᐊᖅᑎᑦᑎᔨᓄᑦ ᒪᓕᒐᖅ. 

Notre Dame de Lumière-ᒥᑦ ᐊᖏᕐᕋᒧᐊᖅᑕᐅᑉᓗᓂ 2013-ᒥᑦ ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ 
ᐃᓂᒋᔭᐅᔪᒥᑦ ᐊᖓᔪᖅᖄᖅ ᐄᕝᔅ ᑦᓴᓪᕕᐊᑦ-ᒧᑦ (Yves Chalvet), ᔪᐊᓂᔅ ᕆᕗᐊᕐ (Joannès Rivoire) 
ᑎᓕᔭᐅᓚᐅᖅᑐᖅ ᒪᓕᒋᐊᕐᓂᕐᒥᒃ ᐊᒥᕋᐃᔭᕐᕕᒃ 1, 2014-ᒥᑦ ᐅᑯᓄᖓ “Communauté des Aînés de 
Strasbourg” ᐅᒃᑯᐊᖅᑕᐅᓂᖓᓄᑦ Notre Dame de Lumière. ᐋᒡᔪᓕᕐᕕᒃ 23, 2020-ᒥᑦ, ᒪᓕᖕᓂᕐᒧᑦ 
ᑐᓂᔭᐅᓚᐅᖅᑐᖅ “établissement d’hébergement pour personnes âgées dépendantes” 
(ᐃᓐᓇᐅᓯᕝᕕᒃ)St-François ᓚᐃᔭᓐᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐱᔾᔪᑎᓄᑦ. ᔪᐊᓂᔅ ᕆᕗᐊᕐ (Joannès 
Rivoire) ᑐᒃᓯᐊᕐᕕᖕᒥᑦ ᑐᒃᓯᐊᖅᑎᑦᑎᔪᖕᓇᐅᑎᓂᒃ ᐱᖃᙱᑦᑐᖅ ᐅᕝᕙᓘᓐᓃᑦ ᐃᒃᓯᕋᕐᔪᐊᖑᖃᑎᒌᓄᑦ. 

ᑕᖅᖀᓐᓇᕐᔪᐊᖅ 2023-ᒥᑦ, ᑕᑯᑎᑦᑎᓚᐅᖅᑐᑦ ᐃᓄᐃᑦ ᓵᖓᓂᑦ ᓚᐃᔭᓐᒥᑦ ᐃᓐᓇᐅᓯᕝᕕᖕᒥᑦ, ᐊᒻᒪᓗ 
ᑲᑉᐱᐊᓱᖕᓂᖏᓐᓄᑦ ᑕᐃᑲᓂᕐᒥᐅᑕᐅᔪᑦ, ᐃᓱᒪᓕᐅᓕᓚᐅᖅᑐᑦ ᐅᑎᖅᑎᓐᓂᐊᕐᓗᒍ ᔪᐊᓂᔅ ᕆᕗᐊᕐ 
(Joannès Rivoire) Maison des Oblats-ᑯᓐᓄᑦ ᓚᐃᔭᓐᒥᑦ, ᐱᔨᑦᑎᕋᐅᑎᖏᓐᓂᒃ 
ᐃᑲᔪᖅᑕᐅᔾᔪᑎᑖᕈᖕᓇᙱᓪᓗᓂ ᐃᓐᓇᐅᓯᕝᕕᖕᒥᐅᑕᐅᔪᓄᑦ ᐊᑐᖅᑕᐅᔪᒃᓴᐅᔪᓂᒃ. 

ᐊᒥᕋᐃᔭᕐᕕᒃ 2022-ᒥᑦ, ᐃᓄᐃᑦ ᐃᒃᓯᕋᕐᔪᐊᑦ ᐃᒡᓗᖓᓐᓄᙵᐅᓚᐅᖅᑐᑦ ᓚᐃᔭᓐᒥᑦ, ᑲᒪᒋᔭᐅᓚᐅᖅᑐᖅ 
ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᖅ ᕕᓐᓴᓐ ᒍᕉᐅ-ᒧᑦ (Vincent Gruber). 
ᑕᐃᑯᙵᖃᐅᑕᐅᔪᖅ ᓱᓂᐊᕐᓂᕋᐃᓚᐅᖅᑐᖅ ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᒥᖅ:  

“ᒪᕐᕉᒃ ᐅᑉᓘᖕᓂᑦ ᐱᕕᖃᖅᑐᑎᑦ ᑎᖕᒥᓲᕐᒧᐊᖅᑎᓐᓂᐊᕐᓗᒍ, ᐱᕋᔭᖕᓂᕐᒧᑦ 
ᐸᓯᔭᒃᓴᐅᓂᐊᖅᑐᑦ ᐱᙱᑯᕕᑦ”. 

ᓱᕙᓕᑭᐊᖅ ᐃᑲᔫᑎᖃᙱᑦᑐᑦ ᑲᑉᐱᐊᓵᕆᓂᖅ. ᑕᑯᔭᖅᑐᐃᔪᑦ ᑎᖕᒥᓲᒃᑰᕈᑎᒃᓴᖃᓚᐅᖅᑐᑦ ᐊᑎᖃᖅᖢᓂ ᔪᐊᓂᔅ 
ᕆᕗᐊᕐ-ᒥᑦ (Joannès Rivoire). ᑲᓇᑕᒥᙶᖅᑐᑦ ᑲᑎᖃᑎᖃᓚᐅᖅᑐᑦ ᔪᐊᓂᔅ ᕆᕗᐊᕐ-ᒥᑦ (Joannès 
Rivoire). ᑲᑎᒪᓂᖅ ᓇᐃᑦᑑᓚᐅᖅᑐᖅ, ᔪᐊᓂᔅ ᕆᕗᐊᕐ (Joannès Rivoire) ᖃᓄᐃᓕᐅᓚᐅᖏᓐᓂᕋᖅᖢᓂ. 

ᓇᓗᓇᙱᑦᑐᖅ, ᖃᐅᔨᒪᔪᖃᓚᐅᖏᑦᑐᖅ ᐊᑭᓕᒐᒃᓴᖅᑖᖅᑎᑕᐅᓚᐅᖅᑐᑦ ᔪᐊᓂᔅ ᕆᕗᐊᕐ-ᒧᑦ (Joannès 
Rivoire) ᓯᑕᒪᓄᑦ ᐊᐱᖅᓱᒐᒃᓴᙳᖅᑎᑦᑎᔪᓄᑦ 1998-ᒥᑦ ᐲᖅᑕᐅᓚᐅᕐᒪᑕ ᑲᓇᑕᒥᑦ ᑎᒍᔭᒃᓴᙳᖅᑎᑦᑎᔨᒧᑦ.  

2023-ᒥᑦ, ᐅᐃ-ᐅᐃ-ᓂᑦ ᖃᓄᐃᓕᐅᖅᑎᑦᑎᔩᑦ ᐊᐱᕆᓚᐅᖅᑐᑦ ᐃᒃᓯᕋᕐᔪᐊᓂᒃ ᐊᐅᓪᓚᖁᓗᒍ ᔪᐊᓂᔅ 
ᕆᕗᐊᕐ-ᒥᑦ (Joannès Rivoire) ᑲᓇᑕᒧᑦ, ᐅᕝᕙᓘᓐᓃᑦ ᒥᑭᓛᒃᑯᑦ, ᐊᓂᓪᓗᒍ ᐊᑉᖁᑎᓄᑦ. ᐊᕕᒃᑐᖅᓯᒪᔪᒥᑦ 
ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᖅ ᒍᕉᐳ ᐊᒻᒪᓗ ᐳᕐᑐᕋᓐ ᐃᕕᓕᓐ ᐊᒃᓱᕈᖅᖢᑎᒃ ᐊᔭᐅᖅᑐᓚᐅᖅᑕᖓᑦ 
ᔪᐊᓂᔅ ᕆᕗᐊᕐ (Joannès Rivoire) ᓵᖁᑉᓗᒍ ᑲᓇᑕᒥᑦ ᐃᖅᖃᖅᑐᐃᔨᒃᑯᑦ. ᐊᔭᐅᖅᑐᐃᓂᙵᑦ 
ᐊᔭᐃᓚᐅᖅᑐᖅ, ᑭᓯᐊᓂ ᒪᓕᒐᓕᕆᔨᖓ ᖃᓄᐃᓕᐅᖁᔨᓚᐅᖏᑦᑐᖅ ᑕᒪᑐᒥᙵᑦ, ᐊᒻᒪᓗ ᐃᖕᒥᓂᑦᑕᐅᖅ 
ᕿᐱᓗᓚᐅᖅᑐᖅ ᐅᑎᕐᓂᐊᕐᓗᓂ ᑲᓇᑕᒧᑦ ᐊᒻᒪᓗ ᐊᐱᖅᓱᖅᑕᐅᓗᓂ.  

ᐊᖏᕐᕋᖃᕈᖕᓃᖅᑎᑕᐅᓂᐊᕐᓂᖓᓄᓪᓕ, ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᖅ 
ᑕᐃᒪᓐᓇᐃᑦᑐᒪᓚᐅᖏᑦᑐᑦ ᐅᐃ-ᐅᐃ-ᖑᑉᓗᓂ ᐊᒻᒪᓗ ᐃᒃᓯᕋᕐᔪᐊᖑᑉᓗᓂ. ᐃᓄᒃ ᐃᓅᖃᑎᒥᓂᒃ 
ᑕᐃᒪᓐᓇᐃᓕᐅᖃᑦᑕᙱᑦᑐᖅ ᐱᑦᑎᐊᖏᓪᓗᒍ. ᐋᖅᕿᒃᓯᖃᑦᑕᙱᑦᑐᑎᑦ ᐱᑦᑎᐊᖏᓐᓂᐅᔪᖕᓇᖅᑐᒥᑦ 
ᐱᑦᑎᐊᖏᓪᓗᒍ. ᔪᐊᓂᔅ ᕆᕗᐊᕐ (Joannès Rivoire) ᐃᑲᔪᖅᑐᖅᑕᐅᑦᑎᐊᖅᑐᖅ ᐅᐃ-ᐅᐃ-ᓄᑦ ᐊᒻᒪᓗ 
ᑲᓇᑕᒧᑦ ᐅᖃᖅᖢᓂ (ᐃᑲᔫᑏᑦ ᐊᒻᒪᓗ ᐃᓅᖃᑎᒧᑦ ᑲᒪᓂᖅ) ᐊᒻᒪᓗ ᐃᓂᖃᖅᑎᑕᐅᑉᓗᓂ ᐃᒃᓯᕋᕐᔪᐊᓂᑦ, 
ᑲᒪᒋᖃᑦᑕᙱᑕᖏᑦ ᐃᓅᓂᕐᒧᑦ ᐊᑭᐅᔪᑦ. ᖃᑕᙳᑎᖓᑕ ᐊᑭᓕᓚᐅᖅᑕᖓ ᒪᓕᒐᓕᕆᔨᖓ, 
ᐃᒃᓯᕋᕐᔪᐊᓅᖏᑦᑐᖅ. 

ᐅᐃ-ᐅᐃ-ᓂᑦ ᖃᓄᐃᓕᐅᖅᑎᑦᑎᔩᑦ ᑲᑎᓚᐅᖅᑐᑦ ᐊᐅᓚᔪᒃᑯᑦ ᐊᒻᒪᓗ ᓇᓗᙱᑦᑐᑦ ᔪᐊᓂᔅ ᕆᕗᐊᕐ 
(Joannès Rivoire) ᕿᒫᓚᐅᕐᒪᑦ ᑲᓇᑕᒥᑦ ᐃᓚᐅᖃᑕᐅᑉᓗᑎᒃ ᐃᒃᓯᕋᕐᔪᐊᑦ ᑲᓇᑕᒥᑦ ᐊᒻᒪᓗ ᕗᕌᓐᓯᒥᑦ. 
ᑕᒪᑐᒧᙵ ᖃᐅᔨᓐᓇᐅᑎᖃᙱᑦᑐᑦ, “ᑭᓯᐊᓂ ᑭᑐᓗᒃᑖᑦ ᖃᐅᔨᒪᔭᖓᑦ”, ᐅᖃᖅᑐᑦ. 
ᐱᑦᑎᐊᖏᑦᑑᓚᐅᖏᑉᐸᑦ, ᑲᓇᑕᒧᙵᐅᑎᓪᓗᒍ. 

ᖃᐅᔨᓴᐃᓂᕋ, ᐊᑐᖅᑐᖅ ᓇᓛᒎᕐᓂᖃᑦᑎᐊᖅᑐᒥᑦ, ᓇᓗᓇᐃᖅᑕᐅᓯᒪᔪᓂᒃ ᐱᓐᓂᑯᓄᑦ, ᑕᑯᒃᓴᐅᑎᑦᑎᔪᑦ 
ᐅᒃᐱᕆᔭᐅᓂᖅ ᓱᓕᙱᑦᑑᖕᒪᑦ. 

ᖃᓄᐃᓕᐅᖅᑏᑦ ᖃᐅᔨᒪᙱᑦᑐᑦ ᑎᑎᕋᖅᑕᐅᓚᐅᖅᑐᒥᑦ ᐅᐃ-ᐅᐃ-ᓄᑦ ᒥᓂᔅᑕ ᐃᖅᖃᖅᑐᐃᔪᓕᕆᔨᒃᑯᓐᓄᑦ 
ᐃᒃᓯᕋᕐᔪᐊᓂᑦ ᐱᔪᖕᓇᖅᑎᑦᑎᔨᓄᑦ ᕿᐱᓗᒃᖢᓂ ᐊᐅᓪᓚᖅᑎᓐᓂᐊᕐᓗᒍ ᔪᐊᓂᔅ ᕆᕗᐊᕐ (Joannès Rivoire) 
ᒪᓕᒃᖢᒍ ᐅᐃ-ᐅᐃ-ᑯᑦ ᒪᓕᒐᖓᑦ. ᑎᑎᖅᖃᖅ ᐊᓯᒧᑦ ᖃᐅᔨᑎᑕᐅᑦᑕᐃᓕᔭᕆᐊᖃᖅᑑᔭᕆᙱᑕᕋ, ᐊᒻᒪᓗ 
ᐊᔾᔨᖓᓂᒃ ᐊᐅᓪᓚᖅᑎᑦᑎᕝᕕᒋᓕᓚᐅᖅᑕᒃᑲ. ᐃᓗᓕᖃᖅᑐᖅ ᐅᑯᓂᖓᑦ ᑐᑭᓯᐅᒪᔾᔪᑎᓂᒃ: 

ᑎᑎᖅᖃᒥᑦ ᐅᑉᓗᖃᖅᑐᖅ ᐊᒥᕋᐃᔭᕐᕕᒃ 13, 2022-ᒥᑦ, ᖃᐅᔨᑎᓚᐅᖅᑕᕐᒪ ᕗᕌᓐᓯ 
ᕿᐱᓗᖕᓂᖓᓂᑦ ᐅᑎᖅᑎᓐᓂᐊᕐᓗᒍ ᔪᐊᓂᔅ ᕆᕗᐊᕐ (Joannès Rivoire), 
ᐱᕋᔭᒃᓯᒪᓂᖓᓄᑦ ᐊᐱᖅᓱᒐᒃᓴᐅᔪᖅ ᑲᓇᑕᒥᑦ ᖁᓄᔪᖕᓂᐊᕐᓂᕋᖅᑕᐅᓯᒪᓂᖓᓄᑦ ᐊᒻᒪᓗ 
ᐅᓇᑕᖅᖢᒋᑦ ᐊᕐᓂᕆᐊᖃᖅᓯᒪᓂᖓᓄᑦ ᐅᕝᕙᓘᓐᓃᑦ ᐅᖑᓯᕆᐊᖃᖅᓯᒪᓂᖓᓄᑦ 
ᓄᑕᖅᖃᓗᐊᓂᑦ. 

ᑎᕆᒡᓗᐃᑦ 29, 2022-ᒥᑦ, ᐅᐃ-ᐅᐃ-ᑯᓐᓄᑦ ᐃᖅᖃᖅᑐᐃᔪᓕᕆᔨᒃᑯᑦ ᐅᑎᖅᑎᖁᔨᔪᒥᒃ 
ᐱᓚᐅᖅᑐᑦ ᑲᓇᑕᒥᑦ ᐱᔪᖕᓇᖅᑎᑦᑎᔨᒃᑯᓐᓂᙶᖅᑐᒥᒃ ᐃᖕᒥᖕᓄᐊᖅᑕᐅᖁᑉᓗᒍ ᔪᐊᓂᔅ 
ᕆᕗᐊᕐ (Joannès Rivoire), ᐊᑐᕐᓗᑎᒃ ᐅᑎᖅᑎᑦᑎᓂᕐᒧᑦ ᐊᖏᖃᑎᒌᒍᑎᒥᑦ 
ᐊᑯᓐᓂᖏᓐᓂᑦ ᐅᐃ-ᐅᐃ-ᑯᑦ ᕗᕌᓐᓯᒧᑦ ᒐᕙᒪᒃᑯᖏᑦ ᐊᒻᒪᓗ ᑲᓇᑕᒥᑦ ᒐᕙᒪᒃᑯᖏᑦ 
ᑲᑕᒑᕆᕝᕕᒃ 17, 1988-ᒥᑦ. 

ᖃᐅᔨᒪᖁᔨᔪᒍᑦ ᖃᓄᐃᖓᓂᐅᔪᖅ ᕿᒥᕐᕈᔭᐅᓚᐅᖅᑐᖅ ᐊᖏᓛᒃᑯᑦ ᑲᑎᒪᒋᔭᐅᑉᓗᓂ, 
ᐱᒻᒪᕆᐅᓂᖓᑕ ᐊᑭᓕᒐᒃᓴᙳᖅᑎᑦᑎᓃᑦ ᒥᔅᑕ ᕆᕗᐊᕐ-ᒧᑦ. ᐱᔨᑦᑎᕋᐅᑎᒃᑲ ᐊᑐᖅᖢᒋᑦ 
ᐱᓕᕆᖃᑎᒌᓐᓇᖅᑕᒃᑲ ᑲᓇᑕᒥᑦ ᐱᔪᖕᓇᖅᑎᑦᑎᓂᖃᖅᑐᑦ ᐱᓕᕆᐊᕆᑉᓗᒍ 
ᑐᒃᓯᕋᐅᑕᐅᔪᖅ. 

ᑎᑎᖅᖃᖅ 3.1 ᐅᑎᖅᑎᑦᑎᓂᕐᒧᑦ ᐊᖏᖃᑎᒌᒍᑎ ᐊᑯᓐᓂᖏᓐᓂᑦ ᑖᑉᑯᓄᙵ ᒪᕐᕉᒃ 
ᓄᓇᖃᕐᕕᐅᔪᓄᑦ ᐅᖃᖅᓯᒪᔪᖅ ᑐᒃᓯᕋᐅᑕᐅᔪᒧᑦ ᐅᖃᖅᓯᒪᓂᐅᔪᖅ 
ᐱᔭᕆᐊᖃᖅᑎᑦᑎᙱᑦᑐᖅ ᐅᑎᖅᑎᑦᑎᓂᐊᕐᓗᑎᒃ ᓇᖕᒥᓂᖅ 
ᓄᓇᓕᖕᒥᐅᑕᐅᔪᖁᑎᖏᓐᓂᑦ, ᐊᒻᒪᓗ ᑎᑎᖅᖃᖅ 4.5 ᑕᒡᕙᓂᑦᑕᐃᓐᓇᖅ 
ᐊᖏᖃᑎᒌᒍᑎᒥᑦ ᐅᖃᖅᓯᒪᔪᖅ ᐅᑎᖅᑎᑦᑎᓂᖅ ᐊᔪᖅᑎᑕᐅᔪᖅ ᐊᑯᓂᐅᑎᒋᓂᕐᒧᑦ 
ᑭᒡᓕᖃᖅᑎᑦᑎᓃᑦ ᐃᓱᓕᓚᐅᖅᑎᓪᓗᒍ ᑐᒃᓯᕋᐅᑕᐅᔪᒥᑦ ᐅᖃᖅᓯᒪᓂᖓᓂᑦ. 

ᖃᐅᔨᓴᑦᑎᐊᓚᐅᖅᖢᒋᑦ ᑎᑎᖅᖃᐅᑏᑦ ᐊᒻᒪᓗ ᐊᓯᖏᑦ ᑐᑭᓯᐅᒪᔾᔪᑎᒃᑲᓐᓃᑦ ᐱᔭᐅᔪᑦ 
ᑲᓇᑕᒥᑦ ᐱᔪᖕᓇᖅᑎᑦᑎᓂᖃᖅᑐᓂᑦ, ᓇᓗᓇᕈᖕᓃᓚᐅᖅᑐᖅ ᖃᓄᐃᓕᐅᕈᑕᐅᔪᑦ 
ᐅᖃᐅᓯᐅᔪᑦ ᐅᑎᖅᑎᑦᑎᖁᔨᓂᕐᒥᑦ ᐱᕕᖃᕐᓃᑦ-ᐊᔪᓕᖅᑎᑕᐅᓯᒪᔪᑦ ᒪᓕᒃᖢᒋᑦ ᐅᐃ-ᐅᐃ-



ᐅᓂᑉᑳᖅ ᐃᒃᓯᕋᕐᔪᐊᓂᒃ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᑕᐅᔪᑦ 

ᑯᑦ ᐱᕋᔭᖕᓂᕐᒧᑦ ᒪᓕᒐᖓᑦ. ᐱᑕᖃᙱᑎᓪᓗᒋᑦ ᓱᓇᑐᐃᓐᓇᐃᑦ ᓄᖅᖃᖅᑎᑦᑎᓂᕐᒧᑦ 
ᖃᓄᐃᓕᐅᕈᑕᐅᔪᑦ, ᐊᑯᓂᐅᑎᒋᓂᕐᒧᑦ ᑭᒡᓕᖃᖅᑎᑦᑎᓃᑦ ᑭᑐᑐᐃᓐᓇᓂᒃ 
ᐸᓯᔭᒃᓴᙳᖅᑎᑦᑎᔨᒧᑦ ᖃᓄᐃᓕᐅᕈᑎᖃᕐᓂᖓᓄᑦ ᔪᐊᓂᔅ ᕆᕗᐊᕐ (Joannès Rivoire) 
ᐱᓂᕋᖅᑕᐅᔪᓄᑦ ᐃᓱᓕᓚᐅᖅᑐᑦ ᐅᑭᐅᓖᑦ 17, 1996-ᒥᑦ. 

ᖃᐅᔨᒋᐊᖅᑕᐅᔪᑦ ᓇᓗᓇᐃᖅᓯᓚᐅᕐᒥᔪᑦ ᒥᔅᑕ ᔪᐊᓂᔅ ᕆᕗᐊᕐ (Joannès Rivoire) ᐅᐃ-
ᐅᐃ-ᑯᓐᓂᑦ ᕗᕌᓐᓯᒥᐅᑕᐅᓂᖓᓄᑦ. ᑭᓯᐊᓂ, ᒪᓕᒐᐃᑦ ᐊᑐᖅᑐᑦ ᒪᓕᒃᖢᒋᑦ ᐅᐃ-ᐅᐃ-ᑯᑦ 
ᒪᓕᒐᖓᑦ ᐊᔪᖅᑎᑦᑎᔪᑦ ᓱᓇᑐᐃᓐᓇᓂᒃ ᐅᑎᖅᑎᑦᑎᓂᕐᒧᑦ ᕗᕌᓐᓯᒥᐅᑕᐅᔪᓂᑦ. 

ᖃᐅᔨᒪᔪᖓ ᖁᕕᐊᓇᙱᑦᑐᓂᒃ ᓴᖅᕿᑦᑐᓂᒃ ᐊᑭᓕᒐᒃᓴᖃᖅᑎᑕᐅᓂᖓᓄᑦ ᒥᔅᑕ ᔪᐊᓂᔅ 
ᕆᕗᐊᕐ (Joannès Rivoire) ᐊᒻᒪᓗ ᐊᓕᐊᓇᐃᖏᓐᓂᖅ ᐱᔪᖅ ᐊᔪᕐᓇᕐᓂᖓᓄᑦ 
ᐅᑎᖅᑎᑕᐅᓂᐊᕐᓗᓂ ᕆᕗᐊᕐ, ᐊᔪᕐᓇᕐᓂᐅᔪᖅ ᐱᑉᓗᓂ ᑐᒃᓯᕋᐅᓯᐅᖅᑕᐅᔪᒥᑦ 
ᐅᑎᖅᑎᑦᑎᓂᕐᒧᑦ ᒪᓕᒐᖅ ᑲᓇᑕᒧᑦ ᐊᒻᒪᓗ ᕗᕌᓐᓯᒧᑦ ᐊᑐᖅᑕᐅᔭᕆᐊᖃᖅᖢᓂ, ᐊᒻᒪᓗ 
ᒪᓕᒐᐅᔪᑦ ᐊᐅᓚᑦᑎᔪᑦ ᓱᓇᑐᐃᓐᓇᓂᒃ ᐅᑎᖅᑎᑦᑎᓂᕐᒧᑦ ᐱᕙᓪᓕᐊᓂᐅᔪᒥᒃ ᒪᓕᒃᖢᒍ 
ᕗᕌᓐᓯᐅᑉ ᒪᓕᒐᖓ. 

ᐅᑭᐊᒃᓵᖑᓚᐅᖅᑐᖅ, ᐃᓄᐃᑦ ᓄᓇᕗᑦ ᑐᙵᕕᒃᑯᓐᓄᑦ ᕘᕌᓐᓯᒧᙵᐅᓗᑎᒃ 
ᑕᑯᔭᖅᑐᐃᑎᑕᐅᓂᐊᖅᑐᑦ ᐱᔭᐅᓚᐅᖅᑐᑦ ᐃᖅᖃᖅᑐᐃᔪᓕᕆᔨᒃᑯᓐᓄᑦ. 
ᐅᖃᐅᑎᓚᐅᖅᑕᕗᑦ ᕗᕌᓐᓯ ᐱᑕᖃᖅᑕᐃᓕᑎᑦᑎᓂᐊᕐᓂᖓᓄᑦ ᐱᓕᕆᐊᖑᔪᒥᒃ 
ᖁᓄᔪᖕᓂᐊᖅᓯᖃᑦᑕᕐᓃᑦ ᓄᑕᖅᖃᓗᐊᓂᒃ ᑭᓯᐊᓂ ᐅᖃᐅᑎᔭᕆᐊᖃᖅᖢᒋᑦ 
ᐊᔪᕐᓇᕈᑕᐅᔪᓂᑦ ᕗᕌᓐᓯᒧᑦ ᒪᓕᒐᖏᑦ ᐅᑎᖅᑎᑕᐅᓂᐊᕐᓗᓂ ᐊᑖᑕ ᕆᕗᐊᕐ, 
ᐊᑕᐅᑦᑎᒃᑯᓪᓗ ᑐᑭᓯᐊᑉᓗᒋᑦ ᖁᕕᐊᓇᙱᑦᑐᒥᒃ ᐃᒃᐱᒍᓱᖕᓂᖓᑦ.  

(s) ᐃᐅᕆᒃ ᑑᐹᓐᑦ-ᒧᕆᐊᑎ (Éric Dupont-Moretti) 

     ᐃᖅᖃᖅᑐᐃᔪᓕᕆᔨᒃᑯᑦ 

     Garde des Sceaux 

ᖃᓄᐃᓕᐅᖅᑎᑦᑎᔩᑦ ᐊᔭᐅᖅᑐᐃᔪᑦ ᕗᕌᓐᓯᐅᑉ ᖃᓄᐃᖓᓂᖓᓂᑦ ᐊᓯᐊᙳᕐᓂᐊᕐᓗᒍ ᒪᓕᒐᖅ. 
ᐊᐱᕆᔭᐅᓯᒪᔪᖓ ᐅᖃᖁᔭᐅᑉᓗᖓ ᕗᕌᓐᓯᐅᑉ ᐊᑐᐊᒐᖓ ᓈᒻᒪᙱᑦᑑᓂᕋᕐᓗᒍ. 
ᐃᓱᒪᓕᐅᕈᑎᒋᔭᒃᓴᐅᑎᒋᙱᑕᖓ ᑲᓇᑕᒥᑦ ᐃᖅᖃᖅᑐᐃᔨᐅᑉ, ᐃᓐᓇᐅᓕᕐᓂᖓᓄᑦ ᓄᖅᖃᖓᓕᖅᖢᓂᓗ, 
ᐅᖃᐅᑎᓗᒋᑦ ᐅᐃ-ᐅᐃ-ᑯᑦ ᒐᕙᒪᖏᑦ ᖃᓄᖅ ᐊᐅᓚᑦᑕᕆᐊᖃᕐᒪᖔᒋᑦ ᒪᓕᒐᖏᑦ. ᐃᓚᒋᔭᐅᖏᑦᑐᖅ 
ᐱᔭᒃᓴᐅᑎᒋᔭᐅᔪᒧᑦ ᐅᕙᒻᓄᑦ. ᐅᖃᕈᖕᓇᑐᐃᓐᓇᖅᑐᖓ ᑲᓇᑕᒥᑦ ᐱᕋᔭᖕᓂᖅ ᐊᒻᒪᓗ ᐃᓄᖕᓄᑦ ᒪᓕᒐᖅ 
ᐊᔾᔨᒋᙱᑕᖓ ᕗᕌᓐᓯᐅᑉ ᒪᓕᒐᖓᓄᑦ. 

ᐃᖅᖃᐃᑎᓚᐅᖅᑕᒃᑲ ᖃᓄᐃᓕᐅᖁᔨᔪᑦ ᔪᐊᓂᔅ ᕆᕗᐊᕐ (Joannès Rivoire) ᐊᑐᖃᑦᑕᙱᑦᑐᖅ 
“ᐃᑲᔫᑎᖏᓐᓂᑦ” ᐃᒃᓯᕋᕐᔪᐊᖑᖃᑎᒌᓂᙶᖅᑐᓂᑦ ᑕᐃᒪᓐᓇ ᐅᖃᖅᓯᒪᓂᖓᑐᑦ, ᑭᓯᐊᓂ ᑲᓇᑕᐅᑉ 
ᒐᕙᒪᒃᑯᖏᑦᑕ ᐃᓐᓇᐅᓂᕐᒧᑦ ᑮᓇᐅᔭᖃᖅᑎᑦᑎᔾᔪᑎᖏᓐᓂᑦ ᐊᒻᒪᓗ ᐅᐃ-ᐅᐃ-ᑯᑦ ᒐᕙᒪᒃᑯᖏᑦᑕ ᐃᓄᖕᓄᑦ 
ᐃᑲᔫᑎᖏᓐᓂᑦ. ᐃᒃᓯᕋᕐᔪᐊᑦ ᐊᑭᓕᖅᑐᐃᖏᑦᑐᑦ ᑮᓇᐅᔭᖅᑑᑎᒋᔭᖏᓐᓂᑦ. 

ᐅᖃᐅᑎᔭᐅᓯᒪᔪᖓ ᑕᐃᒪᓐᓇᐃᓕᐅᓚᐅᖅᑐᑦ ᓯᓚᑖᓂᑦ EHPAD-ᑯᑦ ᓚᐃᔭᓐᒥᑦ ᖃᐅᔨᔭᐅᖁᑉᓗᒋᑦ 
ᑭᑐᑐᐃᓐᓇᓄᑦ ᐃᓱᒪᒋᔭᐅᔪᑦ. ᑕᑯᒃᓴᐅᑎᑦᑎᓚᐅᕐᒥᔪᑦ ᓵᖓᓐᓂᑦ ᐃᒃᓯᕋᕐᔪᐊᑦ ᐃᒡᓗᖓᑦᑕ ᓚᐃᔭᓐᒥᑦ 
ᑕᐃᑲᓂᕐᒥᐅᑕᐅᕝᕕᒋᔭᖓᓂᑦ. ᐅᑎᖅᑎᑕᐅᖁᔭᕗᑦ, ᐊᒻᒪᓗ ᖃᓄᓗᒃᑖᖅ ᖃᓄᐃᓕᐅᕐᓂᐊᖅᑐᒍᑦ ᑕᒪᑐᒧᙵ 
ᑎᑭᐅᑎᓂᐊᕐᓗᑕ. 

12. ᐊᐱᖅᓱᖅᑕᐅᓂᖓ ᔪᐊᓂᔅ ᕆᕗᐊᕐ (JOANNÈS RIVOIRE) 

ᑲᑎᖃᑎᒋᓚᐅᖅᑕᕋ ᔪᐊᓂᔅ ᕆᕗᐊᕐ (Joannès Rivoire) ᑕᒡᕙᐅᖃᑎᒋᑉᓗᒍ ᖃᕆᐊᖓᓂᑦ ᐃᒃᓯᕋᕐᔪᐊᓄᑦ 
ᐃᒡᓗᒋᔭᐅᔪᒥᑦ Maison des Oblats-ᒥᑦ ᓚᐃᔭᓐᒥᑦ ᑎᕆᒡᓗᐃᑦ 2023-ᒥᑦ. 

1993-ᒥᑦ ᑲᓇᑕᒥᑦ ᐊᐅᓪᓚᓚᐅᖏᑦᑐᖓ ᑐᐊᕕᕐᓗᖓ ᐱᔭᕆᐊᖃᕐᓂᕐᒧᑦ ᐅᕝᕙᓘᓐᓃᑦ 
ᐱᖁᔭᐅᑉᓗᖓ ᐃᓱᒪᑕᕆᔭᒃᑲᓄᑦ. ᐅᑎᓚᐅᖅᑐᖓ ᐊᓈᓇᒐ ᐃᓅᔪᖕᓃᓵᓚᐅᕐᒪᑦ, ᐊᒻᒪᓗ 

ᐋᓐᓂᐊᖅᑐᖅ ᐊᑖᑕᒐ ᐃᑲᔪᕆᐊᖃᓚᐅᕋᑉᑯ. ᑎᑭᓐᓇᒻᒪ, ᖃᓄᐃᓕᐅᕆᐊᖃᖅᑕᑉᑯᑦ 
ᐃᑲᔪᓚᐅᖅᑕᕋ ᐊᒻᒪᓗ ᐃᓐᓇᐅᓯᕝᕕᖕᒥᑦ ᓇᓂᓯᔾᔪᑎᓂᐊᕐᓗᒍ. ᖃᐅᔨᒪᓚᐅᖏᑦᑐᖓ 

ᐅᖓᓯᒃᑐᒧᑦ ᐅᑭᐅᖅᑕᖅᑐᒧᑦ ᐅᑎᕐᓂᐊᕐᒪᖔᕐᒪ. ᓄᖅᖃᖓᓚᐅᖅᖄᖅᑎᓪᓗᖓ 
ᕗᕌᓐᓯᒥᑦ, 63-ᓂᒃ ᐅᑭᐅᖃᓚᐅᖅᑐᖓ ᐊᒻᒪᓗ ᑕᖃᓯᒪᑉᓗᖓ, ᑕᐃᒪᓐᓇᒧᑦ 

ᐅᑎᙱᓕᓚᐅᖅᑐᖓ”. 

“ᐃᒡᓗᓕᒑᕐᔪᖕᒧᐊᓚᐅᖅᑐᖓ 1959-ᒥᑦ ᐊᒻᒪᓗ ᐃᒡᓗᓕᖕᒧᙵᐅᑎᑕᐅᑉᓗᖓ 1960-
ᒥᑦ (1960-1964). ᐊᑖᑕ ᕘᓂᐊᒥᑦ ᐃᒡᓗᒥᐅᖃᑎᖃᓚᐅᖅᑐᖓ ᐊᑯᓂᐅᖏᑦᑐᖅ 

ᐊᒻᒪᓗ ᑭᓯᕐᒥᐅᓕᖅᖢᖓ. ᓇᐅᔮᓄᙵᐅᓕᓚᐅᖅᑐᖓ (1965-ᒥᑦ 1973-ᒧᑦ) ᐊᒻᒪᓗ 
ᐊᕐᕕᐊᓄᐊᖅᖢᖓ (1974-ᒥᑦ 1993-ᒧᑦ). ᑕᐃᔭᐅᖃᑦᑕᓚᐅᖅᑐᖓ ᐊᑦᑕ ᐊᑦᑕ 

ᕆᕗᐊᕐ-ᒥᑦ ᐃᓄᒃᑎᑐᑦ”. 

“2022-ᒥᑦ ᑲᑎᑦᑐᑦ ᑲᑎᒪᓂᖏᓐᓂᑦ, ᒪᕐᕉᖕᓂᒃ ᑭᓯᕐᒥᐅᖃᑎᒋᑉᓗᒋᑦ 
ᑲᑎᖃᑎᒋᓚᐅᖅᑕᒃᑲ. ᐅᖃᓪᓚᓚᐅᖅᑐᒍᑦ ᖃᑉᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ. 

ᑲᑎᓚᐅᖅᑕᕋ ᐊᖑᑎᒥᒃ ᐊᐱᖅᓱᒐᒃᓴᙳᖅᑎᑦᑎᔪᒥᒃ ᐅᖃᐅᑎᓚᐅᖅᑖᖓ 
ᖁᓄᔪᖕᓂᐊᓚᐅᕋᑉᑯ. ᐊᐱᕆᓚᐅᖅᑕᕋ, “ᖃᓄᐃᓕᐅᓚᐅᕋᑉᑭᑦ? ᓂᙵᓚᐅᖅᑐᖅ, 
ᑐᖅᖢᓛᓕᖅᖢᓂ, ᕿᐊᓯᑉᓗᓂ ᐊᒻᒪᓗ ᖃᕆᐊᕐᒥᑦ ᐊᓂᓚᐅᖅᑐᖅ. ᐊᕐᓇᒧᑦᑕᐅᖅ 

ᑕᑯᔭᖅᑐᖅᑕᐅᓚᐅᖅᑐᖓ ᐊᒻᒪᓗ ᐅᖃᐅᑎᑉᓗᓂᖓ ᐊᑖᑕᖓᓂᒃ ᐅᓇᑕᓚᐅᕋᒪ, 
ᐃᖕᒥᓃᓚᐅᖅᑐᕉᖅ. ᓂᙵᒃᖢᓂ, ᑐᖅᖢᓛᕐᕕᒋᑉᓗᓂᖓ ᐊᒻᒪᓗ ᖃᕆᐊᕐᒥᑦ 

ᐊᓂᓚᐅᖅᑐᖅ. ᐃᓕᑕᕆᓚᐅᖏᑕᒃᑲ ᑖᑉᑯᐊ ᐃᓄᐃᑦ”. 

“ᐊᓯᐊᑕ ᐊᕐᓇᐅᑉ ᐅᖃᐅᑎᓚᐅᖅᑕᖓ ᐅᕙᒻᓂᒃ ᐱᓕᕆᐊᕆᖃᑦᑕᓚᐅᖅᑐᖓᒎᖅ 
ᐊᒻᒪᓗ ᐊᒃᑐᐊᑲᑕᖃᑦᑕᖅᖢᒍ ᑲᖏᖅᖠᓂᕐᒦᑎᓪᓗᖓ 1968-ᒥᑦ 1970-ᒧᑦ. 

ᑲᖏᖅᖠᓂᕐᒧᐊᓚᐅᖅᓯᒪᙱᑦᑐᖓ ᐊᒻᒪᓗ, ᑕᐃᑉᓱᒪᓂ, ᐃᒡᓗᓕᖕᒦᓚᐅᖅᑐᖓ. ᑭᐅᓂᖅ 
ᐊᔪᓚᐅᖅᑕᕋ ᑐᖅᖢᓛᓚᐅᕐᒪᑦ ᐊᒻᒪᓗ ᐊᓂᑉᓗᓂ. ᐱᓂᕋᖅᑕᐅᔪᒥᒃ ᐱᓚᐅᖏᑦᑐᖓ”. 

“ᓄᑕᕋᑯᓗᖕᒥᑦ ᐱᓕᕆᓚᐅᖅᓯᒪᙱᑦᑐᖓ, ᑭᓯᐊᓂ ᐅᖃᕐᓂᐊᖅᑐᖓ ᐃᓄᖕᒥᑦ 
ᐊᕐᓇᕐᒥᑦ ᐱᖃᑎᖃᖃᑦᑕᓚᐅᖅᑐᖓ ᐃᓐᓇᐅᔪᒥᑦ ᐅᕙᒻᓄᙵᐅᓚᐅᖅᑐᒥᒃ ᐅᓲᑉ 

ᐴᖏᓐᓂᒃ ᑕᑯᑎᑖᕆᑉᓗᓂᖓ. ᐃᓱᒪᒋᔭᒃᑲ ᐃᓄᐃᑦ ᐃᒃᓯᕋᕐᔪᐊᓂᑦ ᑮᓇᐅᔭᖅᑖᕋᓱᒃᑐᑦ, 
ᒫᓐᓇᐅᔪᖅ ᖁᓄᔪᖕᓂᐊᕐᓂᓕᕆᓂᕐᒧᑦ ᐱᔾᔪᑕᐅᔪᖅ ᐱᔾᔪᑎᒋᔭᐅᑉᓗᓂ”. 

“ᕗᕌᓐᓯᒧᑦ ᐅᑎᖃᑦᑕᓚᐅᖅᑐᖓ ᑕᖃᐃᖅᓯᕆᐊᖅᑐᖅᖢᖓ ᐊᒻᒪᓗ ᖃᑕᙳᑎᒃᑲ 
ᑕᑯᔭᖅᑐᖅᖢᒋᑦ ᒪᕐᕉᖕᓂᑦ ᐱᖓᓱᓄᑦ ᐅᑭᐅᑕᒫᒃᑯᑦ. ᐃᒻᒪᖅᖄ ᑕᓪᓕᒪᐃᑦ ᐅᑭᐅᑦ 

ᐱᐊᓂᖕᒪᑕ ᓯᕗᓪᓕᖅᐹᖑᓚᐅᖅᑐᒥᑦ. ᑭᓇᒥᐊᒧᑦ ᐊᖏᖅᑕᐅᖅᖄᕐᓗᑕᐅᓚᐅᖏᑦᑐᖅ, 
ᐃᓕᖅᖁᓯᕆᓚᐅᖅᑕᕗᑦ. ᖃᓅᒐᓗᐊᖅᑎᓪᓗᒍ, ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ 

ᐃᓂᒋᔭᐅᔪᒥᑦ ᐊᖓᔪᖅᖄᖅ ᕼᐊᓐᓇᖏᓐᓃᑦᑐᓂᑦ ᑭᓛᒥᑕᓂᒃ ᐅᖓᓯᒃᑎᒋᓚᐅᖅᑐᖅ 
ᐃᓂᒋᔭᒻᓂᑦ, ᐊᒻᒪᓗ ᖃᐅᔨᒪᓚᐅᖅᑐᑦ ᐃᒃᓯᕋᕐᔪᐊᓗᒃᑖᑦ ᑕᐃᒪᓐᓇ 

ᓄᖅᖃᖓᓚᐅᐱᓪᓚᒃᐸᓚᐅᖅᑐᑦ. ᖃᐅᔨᑎᖃᑦᑕᖅᖢᑎᒍᑦ ᐊᓯᐊᓂᒃ 
ᖃᓄᐃᓕᐅᕈᑎᖃᒃᑲᓐᓂᙱᖦᖢᑕ”. 

“ᐊᐅᓪᓚᖅᑎᑕᐅᖃᑦᑕᓚᐅᖅᑐᒍᑦ ᐃᖢᐊᖅᓴᐃᔾᔪᑎᓂᒃ ᓇᒃᓴᖅᖢᑕ, ᐊᒻᒪᓗ ᐃᓄᐃᑦ 
ᐅᕙᒻᓂᑦ ᑕᑯᔭᖅᑐᐃᔪᑦ ᑲᒪᒋᔭᕆᐊᖃᖃᑦᑕᓚᐅᖅᑕᒃᑲ. ᓱᓕᔪᖅ 

ᑕᑯᔭᕆᐊᖃᖃᑦᑕᓚᐅᖅᑕᒃᑲ ᐃᓐᓇᐅᔪᑦ ᐊᖑᑏᑦ ᐊᒻᒪᓗ ᐊᕐᓇᐃᑦ 
ᐃᖢᕐᕆᙱᓐᓂᖃᕐᓂᕋᖅᑐᑦ, ᐊᒻᒪᓗ ᐅᖃᓗᖃᑦᑕᓚᐅᖅᑐᖓ ᐃᖢᐊᖅᓴᐃᔨᒧᑦ 200 

ᑭᓛᒥᑕᓂᒃ ᐅᖓᓯᒃᑎᒋᓚᐅᖅᑐᖅ ᐊᒻᒪᓗ ᐅᕙᒻᓄᑦ ᖃᓄᐃᓕᐅᖁᔨᖃᑦᑕᖅᖢᓂ 
ᐃᖢᐊᖅᓴᐃᓂᐊᕐᓗᖓ”. 

“ᑕᒻᒪᓱᐃᑦᑐᑦᑎᐊᖑᖏᑦᑐᖓ, ᑭᓇᓗᒃᑖᖅ ᓇᒻᒪᑦᑎᐊᖅᑑᑉᓗᓂ ᐱᙱᒻᒪᑦ, ᑭᓯᐊᓂ 
ᖃᓄᐃᓕᐅᓚᐅᖅᓯᒪᙱᑦᑐᖓ ᓄᑕᖅᖃᓄᑦ. ᐅᖃᓪᓚᖅᖃᐅᔪᖓ ᐊᕐᓇᒥᒃ 

ᐱᖃᑎᖃᖃᑦᑕᓚᐅᕐᓂᒻᓂᑦ. ᓇᓗᓇᖅᑐᓂᒃ ᖃᓄᐃᓕᐅᕐᓂᖅᑕᖃᓚᐅᖏᑦᑐᖅ. 
ᐸᓯᔭᐅᔾᔪᑎᒃᓴᖃᙱᓐᓂᒃᑯᓗᒃᑖᖅ, ᐊᒃᑐᖅᓯᖃᑦᑕᓚᐅᖏᑦᑐᖓ ᓄᑕᖅᖃᓂᑦ. 

ᖃᓄᐃᓕᐅᓚᐅᖅᐳᖓ? ᐅᖃᒃᑲᓐᓂᕐᓂᐊᖅᑐᖓ ᐊᒻᒪᓗ ᑭᓇᑐᐃᓐᓇᒧᑦ 
ᐅᖃᐅᑎᔭᐅᖃᑦᑕᙱᑦᑐᖓ”. 

“ᐃᒃᓯᕋᕐᔪᐊᓄᑦ ᐃᓂᐅᔪᓕᐅᖅᑕᐅᓚᐅᖅᑐᖅ ᐊᒻᒪᓗ ᑭᓯᕐᒥᐅᖃᑦᑕᓚᐅᖅᑐᒍᑦ ᑕᐃᑲᓂ. 
ᓴᓇᑦᑕᐃᓕᒃᑯᑦ, ᑐᒃᓯᐊᖃᑦᑕᓚᐅᖅᑐᑦ. ᑕᓗᐃᕈᑉᑎᒍᑦ ᑕᒡᕙᓗ ᐃᒃᓯᕋᕐᔪᐊᑉ 

ᓵᖓᓃᑦᑐᖅ ᐋᓪᓕᕋᐅᔭᖅ. ᑭᖑᓂᐊᒍᑦ, ᑕᓗᐃᑦ ᐲᖅᑕᐅᑉᓗᑎᒃ, ᐊᒻᒪᓗ ᖃᕆᐊᖅ 
ᐊᑐᖅᑕᐅᖃᑦᑕᓚᐅᖅᑐᖅ ᑲᑎᒪᕝᕕᐅᑉᓗᓂ. ᕿᓯᖕᓂᑦ ᑭᐴᑎᖃᑦᑕᖅᑐᓂᒃ 

ᐱᑕᖃᓚᐅᕐᒥᔪᖅ, ᑲᑎᒪᒐᔪᓚᐅᖅᖢᑕᓗ. ᐊᑕᐅᓯᕐᒥᑦ ᐃᓂᐅᔪᒥᐅᑕᐅᓚᐅᖏᑦᑐᑦ, 
ᐃᒡᓗᒦᑉᐸᒃᖢᑎᒃ ᐅᑭᐅᒃᑯᑦ ᐊᒻᒪᓗ ᑐᐱᕐᓂᑦ ᐊᐅᔭᒃᑯᑦ. ᐊᑉᖁᑎᖃᓚᐅᖏᑦᑐᖅ. 
ᓄᓇᓕᖕᒥᑦ ᓄᓇᓕᖕᒧᙵᐅᕙᓚᐅᖏᑦᑐᒍᑦ. ᓄᑕᕋᓛᖅᑖᖅᑐᖃᖅᐸᑦ, ᕿᒧᒃᓯᒃᑯᑦ 

ᐃᖏᕐᕋᕙᓚᐅᖅᑐᒍᑦ, ᑭᓯᐊᓂ ᐅᖓᓯᙱᑦᑐᓄᑦ”. 

“ᓄᓇᓕᓕᐅᓕᕐᒪᑕ, ᐃᓄᐃᑦ ᐃᒥᖃᑦᑕᓕᓚᐅᖅᑐᑦ. ᐃᖢᐅᓗᑕᙳᓚᐅᖅᑐᖅ. 
ᐃᒃᓯᕋᕐᔪᐊᓂᑦ, ᓄᓇᓕᐊᓛᖑᓚᐅᖅᑐᖅ ᕼᐊᓐᓇᐃᑦ ᐃᓄᐃᑦ ᐅᖓᑖᓅᖏᑦᑐᖅ, ᑭᓯᐊᓂ 

ᐊᑕᐅᓯᕐᒦᑉᐸᓚᐅᖏᓐᓂᖏᓐᓄᑦ, ᐊᔾᔨᒌᙱᖃᑦᑕᓚᐅᖅᑐᑦ ᐊᒥᓲᑎᒋᓂᖏᑦ”.  

“ᐱᒋᐊᓵᖅᑎᓪᓗᖓ, ᐅᒥᐊᕐᔪᐊᖅᑕᐅᖃᑦᑕᓚᐅᖅᑐᒍᑦ ᐊᑕᐅᓰᖅᖢᓂ ᐅᑭᐅᕐᒥᑦ 
ᐱᖁᑎᖃᖅᑎᑕᐅᑉᓗᑎᒃ ᐃᒃᓯᕋᕐᔪᐊᑦ. ᒪᖃᐃᖃᑦᑕᓚᐅᖅᑐᖓ ᓂᕿᒃᓴᓄᑦ. 

ᖃᕆᐊᖅᑕᖃᓚᐅᖅᑐᖅ ᐅᕝᕙᓘᓐᓃᑦ ᒪᕐᕉᖕᓂᑦ ᐃᒃᓯᕋᕐᔪᐊᓂᑦ ᐊᒻᒪᓗ ᐊᑕᐅᓯᕐᒥᑦ 
ᖃᕆᐊᕐᔪᐊᖃᖅᖢᓂ ᐊᓯᐊᓂᒡᓗ ᐱᑕᖃᓚᐅᖏᑦᑐᖅ. ᑕᐃᑲᓂᕐᒥᐅᑕᐅᓚᐅᖅᑐᖓ”.  

“ᐅᖃᐅᓯᐅᖃᑦᑕᓚᐅᖅᑐᖓ. ᑭᑐᓗᒃᑖᓂᒃ ᐅᖃᐅᓯᖃᖅᐸᓚᐅᖅᑐᑦ, ᑭᓯᐊᓂ 
ᐊᐅᓪᓚᓚᐅᖅᑐᖓ ᖃᑕᙳᑎᒃᑲ ᐱᔾᔪᑎᒋᑉᓗᒋᑦ. ᐊᓈᓇᒐ ᐃᓅᔪᖕᓃᓚᐅᖅᑐᖅ, ᐊᒻᒪᓗ 
ᐊᑖᑕᒐ ᑲᒪᒋᔭᕆᐊᖃᓕᓚᐅᖅᑐᕋ.  ᐊᔪᙱᖃᑦᑕᓚᐅᖅᑐᖓ ᐅᑎᖃᑦᑕᕐᓗᖓ ᓄᓇᒧᑦ 
ᐱᖓᓱᑦ ᐅᑭᐅᑕᒫᒃᑯᑦ. ᑕᐃᒪᓐᓇᐃᓚᐅᖅᑐᖓ ᖃᑉᓰᖅᑖᕐᔪᒃᑐᒥᑦ. ᐅᑎᓚᐅᖏᑦᑐᖓ 

1993 ᑭᖑᓂᐊᒍᑦ ᑕᐅᕙᓃᓚᐅᕋᒪ 30 ᐅᑭᐅᓄᑦ, ᐊᒻᒪᓗ ᑕᖃᓯᒪᓕᓚᐅᕋᒪ. 
ᐅᑎᕈᖕᓇᓚᐅᖅᑐᖓ, ᑭᓯᐊᓂ ᐃᓱᒪᓕᐅᓕᓚᐅᖅᑐᖓ ᐅᑎᔾᔮᖏᓪᓗᖓ”.  

“ᐊᓕᐊᓇᐃᒋᓚᐅᖅᑕᕋ ᑲᓇᑕᒦᑎᓪᓗᖓ. ᐊᒃᓱᕈᕐᓇᑑᓚᐅᖅᑐᖅ ᐃᓅᓯᖅ. ᐃᒡᓗᕐᔪᐊᖅ 
ᐆᓇᖅᑎᑦᑕᕆᐊᖃᖃᑦᑕᓚᐅᖅᑐᖅ. ᐅᒥᐊᕐᒥᒃ ᐊᑕᐅᓰᖅᖢᒍ ᐅᑭᐅᑉ ᐃᓗᐊᓂᑦ 
ᑎᑭᑦᑐᖃᖃᑦᑕᓚᐅᖅᑐᖅ ᐃᒃᓯᕋᕐᔪᐊᑦ ᐱᖁᑎᖏᓐᓂᑦ ᐊᒡᔭᖅᓯᔪᒥᒃ. ᑭᖑᓂᐊᒍᑦ, 



ᐅᓂᑉᑳᖅ ᐃᒃᓯᕋᕐᔪᐊᓂᒃ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᑕᐅᔪᑦ 

ᓇᑦᑎᐊᑦ 15, 2024     ᒪᒃᐱᖅᑐᒐᖅ 46/ 65 
 

ᓄᓇᓕᓕᐅᕐᒪᑕ, ᑎᖕᒥᓲᑦ ᑎᑭᑎᑦᑎᖃᑦᑕᓕᓚᐅᖅᑐᑦ ᐊᒻᒪᓗ ᐱᖁᑏᑦ 
ᑎᑭᒐᔪᖕᓂᖅᓴᐅᓕᖅᖢᑎᒃ, ᑭᓯᐊᓂ ᒪᖃᐃᑦᑕᕆᐊᖃᖃᑦᑕᓚᐅᖅᑐᑎᑦ ᓂᕆᔪᒪᒍᕕᑦ. 

ᐃᒐᓯᒪᙱᑦᑐᓂᒃ ᓂᕆᖃᑦᑕᓚᐅᖅᑐᒍᑦ ᐊᒻᒪᓗ ᖁᐊᖅᓯᒪᔪᒥᒃ ᓂᕿᒥᑦ. ᐃᒪᕐᒧᑦ 
ᖃᓂᓚᐅᖅᑐᒍᑦ, ᑰᖕᒧᑦ. ᐃᓄᐃᑦ ᑰᒃᑰᖅᖢᑎᒃ ᐃᖏᕐᕋᔭᒃᐸᓚᐅᖅᑐᑦ. 

“ᐅᓐᓄᑕᒫᑦ, ᓈᓚᐅᑎᒃᑰᖃᑦᑕᓚᐅᖅᑐᒍᑦ ᐊᒻᒪᓗ ᐅᖃᓪᓚᖃᑎᒋᑉᓗᒋᑦ ᐃᒃᓯᕋᕐᔪᐊᑦ 
ᐊᓯᖏᓐᓂᑦ ᐃᓂᐅᔪᒦᑦᑐᑦ. ᑕᐃᒪᓐᓇᑐᐊᖅ ᑲᑎᔾᔪᑎᔪᖕᓇᖅᐸᓚᐅᖅᑐᒍᑦ. 

ᐊᖏᖅᓯᒪᓂᒃᑯᑦ ᐃᓅᓯᐅᓚᐅᖅᑐᖅ. 30-ᓂᒃ ᐅᑭᐅᖃᓕᖅᖢᖓ ᐃᓚᐅᓕᓚᐅᖅᑐᖓ, 
ᑭᖑᕙᓯᒃᑐᒃᑯᑦ ᐃᒃᓯᕋᕐᔪᐊᙳᓚᐅᖅᑐᖓ, ᐊᒻᒪᓗ ᐊᐅᓪᓚᓚᐅᖅᑐᖓ 63-ᓂᒃ 64-ᓂᒃ 

ᐅᑭᐊᖃᓕᖅᖢᖓ”. 

“ᐋᓐᓂᐊᖃᖅᑕᐃᓕᒪᓂᕋ ᐱᑦᑕᐅᖏᓚᐅᖅᑐᖅ. ᐱᓇᓱᐊᕈᓯᖅ ᐊᓂᒍᓵᖅᑐᒥᑦ 
ᖁᐃᕝᕕᓕᖅᑕᐅᓚᐅᖅᑐᖓ. ᐱᕕᖃᕐᓂᕋ ᐊᑐᖃᑦᑕᖅᑕᕋ ᖃᕆᑕᐅᔭᒦᖦᖢᖓ ᐊᒻᒪᓗ 

ᐃᓕᓐᓂᐊᖅᖢᖓ”. 

ᐊᐱᖅᓱᐃᓂᖅ ᓇᓗᓇᐃᖅᓯᔪᖅ ᖃᐅᔨᔾᔪᑎᒋᑉᓗᒍ ᐃᒪᓐᓇ, ᑎᑭᒻᒪᑦ ᕗᕌᓐᓯᒧᑦ 1993-ᒥᑦ, ᔪᐊᓂᔅ ᕆᕗᐊᕐ 
(Joannès Rivoire) ᐱᔾᔪᑎᑐᐊᕆᓚᐅᖅᑕᖓ ᐅᑎᓚᐅᕐᓂᖓᓄᑦ ᓄᖅᖃᖓᓂᐊᕐᓗᓂ ᐊᑕᐅᓯᖅ ᐅᑭᐅᒥᑦ 
ᑲᒪᒋᓂᐊᕐᓗᒋᑦ ᐃᓐᓇᐅᓕᖅᑐᑦ ᐊᖓᔪᖅᖄᖏᑦ, ᐊᒻᒪᓗ ᐅᖃᐅᓯᖃᓚᐅᖏᑦᑐᖅ ᐸᓯᔭᒃᓴᐅᓂᖓᓄᑦ 
ᖃᓄᐃᓕᐅᕐᓂᐅᔪᒧᑦ ᐃᓚᐅᖏᖦᖢᓂ ᓯᖁᒥᑦᑎᓯᒪᑐᐃᓐᓇᕆᐊᖃᓚᐅᕐᓂᖓᓂᑦ ᐊᖏᕈᑎᒋᓯᒪᔭᖓᓄᑦ 
ᓄᓕᐊᖃᑦᑕᕐᓂᐊᖏᓪᓗᓂ ᐊᖏᖅᓯᒪᔪᒥᒃ ᐃᓐᓇᐅᔪᒥᑦ ᐊᕐᓇᒥᑦ ᐱᖃᑎᖃᖃᑦᑕᓚᐅᕐᓂᖓᓄᑦ. 

ᐊᔾᔨᖓᓂᒃ ᐅᖃᓚᐅᖅᑐᖅ ᑲᓇᑕᒥᑦ ᐃᓱᒪᑕᕆᔭᖏᓐᓄᑦ, ᑲᓇᑕᒥᑦ ᐱᓕᕆᖃᑎᒋᔭᖏᓐᓄᑦ ᐊᐅᓪᓚᕋᒥ 
ᑲᓇᑕᒥᑦ, ᐅᐃ-ᐅᐃ-ᑯᓐᓂᑦ ᐃᓱᒪᑕᕆᔭᖏᓐᓄᑦ ᑎᑭᓐᓇᒥᑦ 1993-ᒥᑦ, ᐊᒻᒪᓗ ᐅᐃ-ᐅᐃ-ᑯᓐᓂᑦ 
ᐱᓕᕆᖃᑎᒋᔭᖏᓐᓄᑦ ᑭᖑᓂᐊᒍᑦ. 

13. ᐅᓗᕐᓂᑦ ᖃᓄᐃᓕᐅᕐᓂᕆᔭᐅᔪᑦ ᐱᔾᔪᑎᖃᖅᑐᑦ ᔪᐊᓂᔅ 

ᕆᕗᐊᕐ-ᒥᑦ (JOANNÈS RIVOIRE) 

ᖃᐅᔨᓴᐃᓂᖃᖅᖄᖅᑎᓪᓗᖓ, ᓴᖅᕿᑦᑎᔪᖕᓇᖅᑐᖓ ᐅᑉᓗᕐᓂᑦ ᖃᓄᐃᓕᐅᕐᓂᕆᔭᐅᓚᐅᖅᑐᓂᒃ 
ᐱᔾᔪᑎᖃᖅᑐᓂᒃ ᔪᐊᓂᔅ ᕆᕗᐊᕐ-ᒥᑦ (Joannès Rivoire) ᐃᒪᓐᓇ: 

13.1 ᐅᐃ-ᐅᐃ-ᓃᑎᓪᓗᒍᒥᑦ ᐅᑉᓗᕆᔭᐅᔪᑦ 

03/20/1931 ᐃᓅᓚᐅᖅᑐᖅ ᕋᓐᑕᓚᓐ, ᕉᓐ, ᕗᕌᓐᓯᒥᑦ 

1950-1952 ᐃᓕᓐᓂᐊᓚᐅᖅᑐᖅ Séminaire St-Joseph-ᒥᑦ ᓚᐃᔭᓐᒥᑦ 

1953-1959 ᐃᓕᓐᓂᐊᒃᑲᓐᓂᖅᖢᓂ Oblate scholasticate-ᒥᑦ Solignac-ᒥᑦ (Haute-Vienne) 

08/09/1958 ᓯᕗᓪᓕᖅᐹᒥᑦ ᐊᖏᕈᑎᓕᐅᖅᖢᓂ La Brosse-Montceaux-ᒥᑦ (Seine-et-Marne) 

08/09/1958  ᐃᓱᓕᓚᐅᖅᓯᒪᔾᔮᖏᑦᑐᓂᒃ ᐊᖏᕈᑎᓕᐅᖅᖢᓂ Solignac-ᒥᑦ 

28/12/1958 ᐊᖏᕈᑎᓕᐅᖅᖢᓂ ᐃᒃᓯᕋᕐᔪᐊᓄᐊᖅᑕᐅᓂᖓᓄᑦ Mornant-ᒥᑦ (Rhône) 

13.2 ᑲᓇᑕᒦᓚᐅᕐᓂᖓᓄᑦ ᐅᑉᓗᕆᔭᐅᔪᑦ  

ᓄᕐᕋᐃᑦ 1959 ᑲᓇᑕᒧᐊᖅᑐᖅ ᐃᒡᓗᓕᒑᕐᔪᖕᒧᑦ ᑕᖅᖀᑦ ᐱᖓᓱᓄᑦ ᑕᐃᑲᓃᖦᖢᓂ. 

01/09/1959 ᐃᓕᓐᓂᐊᖅᑐᖅ ᖃᑉᓗᓈᑎᑐᑦ ᐊᕐᓐᐳᕋᐃᔪᕐ, ᐋᓐᑎᐅᕆᔪᒥᑦ 

1960-1964 ᐃᒡᓗᓕᖕᒧᙵᐅᔪᖅ, ᓄᓇᕗᒻᒥᑦ ᑐᒃᓯᐊᖅᑎᑦᑎᓂᕐᒧᑦ ᓴᓂᕋᔭᖕᒧᙵᐅᕙᒃᖢᓂ. 

1965-1973 ᓇᐅᔮᓄᙵᐅᔪᖅ 

1967 ᑲᓇᑕᒥᐅᑕᙳᕐᓂᖓᓄᑦ ᓇᓗᓇᐃᒃᑯᑕᖅᑖᖅᑐᖅ 

1974-1993 ᐊᕐᕕᐊᓄᙵᐅᔪᖅ ᑐᒃᓯᐊᖅᑎᑦᑎᔭᖅᑐᖃᑦᑕᖅᖢᓂ ᑎᑭᕋᕐᔪᐊᕐᒧᑦ. 

22/02/1987  ᓯᕗᓪᓕᖅᐹᖅ ᐱᖓᓱᓄᑦ ᐅᑭᐅᓄᑦ ᐊᖓᔪᖅᖄᖑᕐᓂᖓᓄᑦ ᑕᓯᐅᔭᕐᔪᐊᕐᒦᑦᑐᓄᑦ 

1987-1988 ᔪᐊᓂᔅ ᕆᕗᐊᕐ-ᒥᑦ (Joannès Rivoire) ᓄᖅᖃᖓᔭᖅᑐᖅᓯᒪᔪᖅ ᐅᑭᐅᒥᑦ ᓚᐃᔭᓐᒥᑦ 

2002/17/1990 ᑐᒡᓕᐊᓂᑦ ᐱᖓᓱᑦ ᐅᑭᐅᓄᑦ ᐊᖓᔪᖅᖄᖑᕐᓂᖓᓄᑦ ᑕᓯᐅᔭᕐᔪᐊᕐᒦᑦᑐᓄᑦ  

ᐅᑭᐊᒃᓵᒥᑦ '92 ᐃᓚᒋᔭᐅᔪᖅ ᐃᒃᓯᕋᕐᔪᐊᑦ ᑲᑎᓐᓂᖏᓐᓄᑦ, ᑐᓴᖅᑎᑦᑎᖅᖄᖅᑎᓪᓗᒍ ᐃᓱᒪᑕᖏᓐᓄᑦ 
ᐊᑕᐅᓯᕐᒥᑦ ᐅᑭᐅᒥᑦ ᓄᖅᖃᖓᓂᐊᕐᓂᖓᓄᑦ ᑲᒪᒋᓂᐊᕐᓗᓂ ᐃᓐᓇᐅᓕᖅᑐᖅ ᐊᓈᓇᖓ. 

13/01/1993 ᑎᑎᖅᖃᖅ ᔪᐊᓂᔅ ᕆᕗᐊᕐ-ᒥᙶᖅᑐᖅ (Joannès Rivoire) ᐅᐃᒍᒋᐊᖅᓯᒪᔪᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐃᑲᔫᑎᓄᑦ ᑐᓴᖅᑎᑦᑎᑉᓗᓂ ᑲᓇᑕᒥᑦ ᐊᐅᓪᓚᕐᓂᖓᓄᑦ ᐊᒻᒪᓗ 
ᓄᑖᖅ ᑐᕌᕈᑎᒋᓕᖅᑕᖓ ᕗᕌᓐᓯᒥᑦ.  

01/16/1993 ᐊᐅᓪᓚᖅᑐᖅ ᕗᕌᓐᓯᒧᑦ. 

13.3 ᑐᒡᓕᐊᓂᑦ ᐅᐃ-ᐅᐃ-ᓂᑦ ᐅᑉᓗᕆᔭᐅᔪᑦ 

01/16/1993 ᒫᓂᑑᐸᒥᑦ ᐊᐅᓪᓚᖅᑐᖅ ᕗᕌᓐᓯᒧᑦ ᐊᑕᐅᓯᕐᒥᑦ ᓄᖅᖃᖓᓂᐊᕐᓗᓂ ᐊᑖᑕᓂ 
ᐱᖃᑎᒋᓂᐊᕐᓗᒍ ᕋᓐᑕᓚᓐ-ᒥᑦ (ᐊᒻᒪᓗ ᐃᒃᓯᕋᕐᔪᐊᓂᑦ ᓚᐃᔭᓐ-ᑦᓱᓛᓐᔅ-ᒥᑦ), ᑲᒪᒋᓂᐊᕐᓗᒋᑦ 
ᐃᓐᓇᐅᓕᖅᑐᑦ ᐊᖓᔪᖅᖄᖏᑦ. ᖃᑉᓯᐊᕐᔪᐃᑦ ᑕᖅᕿᓐᓂᑦ ᐃᑲᔪᓚᐅᖅᑕᖏᑦ ᖃᑕᙳᑎᖏᑦ 
ᐊᒻᒪᓗ ᓂᕐᔪᑎᓕᕆᕝᕕᖓᓐᓂᒃ ᑲᒪᑉᓗᓂ. 

18/07/1993 ᓈᓚᖕᓂᖅ Notre Dame de Lumière-ᒧᑦ (Goult - Vaucluse) ᐊᕕᒃᑐᖅᓯᒪᔪᒥᑦ 
ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᖅ France-Midi-ᒥᑦ.  

06/08/1993 ᐋᖅᕿᒃᑕᐅᑉᓗᓂ ᑐᓂᔭᐅᓂᖓᓄᑦ ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ 
ᐊᖓᔪᖅᖄᕐᒧᑦ France Midi-ᒥᑦ ᒪᕐᕉᒃ ᐅᑭᐅᓄᑦ (ᕿᒥᕐᕈᓂᖅ ᑭᖑᓂᐊᒎᓂᐊᖅᑐᖅ) 
ᐊᑕᐅᓯᕐᒥᑦ ᐅᑭᐅᒧᑦ ᓄᖅᖃᖓᓂᐊᕐᓗᓂ.  

05/10/1995 ᒪᕐᕉᒃ ᐅᑭᐅᓂᑦ ᐅᐃᒍᒋᐊᖅᑕᐅᔪᖅ ᑐᓂᔭᐅᓂᖓᓄᑦ ᐊᕕᒃᑐᖅᓯᒪᔪᖅ France Midi-ᒥᑦ 

29/12/1998 ᓯᓕᕗᖔᕈᑎᓕᐅᖅᑐᑦ ᓯᑕᒪᐃᑦ ᐅᓐᓂᕐᓗᒃᑐᑦ ᐳᑭᖅᑕᓕᖕᓄᑦ ᐊᒻᒪᓗ ᑐᓂᔭᐅᓂᖏᑦ 
ᐃᖅᖃᖅᑐᒐᒃᓴᙳᖅᑎᑦᑎᓂᖅ ᓄᓇᕗᒻᒥ ᐃᖅᖃᖅᑐᐃᕝᕕᖕᒧᑦ. ᑎᓂᓯᓂᖅ ᑎᒍᓯᖁᔨᔾᔪᑎᒥᑦ 
ᓄᓇᕗᒻᒥ ᐃᖅᖃᖅᑐᐃᕝᕕᒃᑯᓐᓂᑦ ᔪᐊᓂᔅ ᕆᕗᐊᕐ-ᒧᑦ (Joannès Rivoire). 

ᑎᑎᖅᖃᐅᑎ ᐊᒻᒪᓗ ᑕᒪᕐᒥᓗᒃᑖᖅ ᑐᓂᐅᔭᐅᔪᑦ ᐃᖅᖃᖅᑐᐃᕝᕕᒃᑯᓐᓂᑦ 
ᑐᓴᒐᒃᓴᙳᖅᑎᑕᐅᔭᕆᐊᖃᙱᑦᑐᑦ. ᑭᓇᑐᐃᓐᓇᖅ ᐅᖃᐅᑎᔭᐅᓚᐅᖏᑦᑐᖅ ᐊᓯᒧᑦ 
ᖃᐅᔨᑎᑎᔾᔪᑕᐅᓂᐊᖏᑦᑐᑦ ᐃᖅᖃᖅᑐᐃᓂᕐᓂᑦ. 

2000-2009 ᑮᓇᐅᔭᓕᕆᔨ ᐃᒃᓯᕋᕐᔪᐊᖑᖃᑎᒌᓄᑦ ᕗᕌᓐᓯᒥᑦ 

06/07/2004 ᒪᓕᖕᓂᕐᒧᑦ ᐊᕕᒃᑐᖅᓯᒪᔪᒧᑦ ᕗᕌᓐᓯᒥᑦ ᐊᖓᔪᖅᖄᒧᑦ Communauté Notre Dame de 
Lumière-ᒥᑦ Goult, ᕗᕌᓐᓯᒥᑦ. 

2013/11/29  ᐃᒃᓯᕋᕐᔪᐊᑦ ᕗᕌᓐᓯᒥᑦ ᖃᐅᔨᓚᐅᖅᑐᑦ ᑎᒍᓯᖁᔨᔾᔪᑎᒥᒃ ᑐᓂᔭᐅᓚᐅᕐᒪᑕ ᑲᓇᑕᒥᑦ ᔪᐊᓂᔅ 
ᕆᕗᐊᕐ-ᒧᑦ (Joannès Rivoire) 

05/12/2013 ᑲᑎᒪᖃᑎᒋᔭᐅᔪᑦ ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᒥᑦ ᕗᕌᓐᓯᒧᑦ 
ᐊᒻᒪᓗ ᔪᐊᓂᔅ ᕆᕗᐊᕐ-ᒥᑦ (Joannès Rivoire) ᐅᓂᑉᑳᖓᓂᑦ ᑐᓴᕐᓂᐊᕐᓗᑎᒃ 
ᖃᓄᐃᓕᐅᕐᓂᐅᓚᐅᖅᑐᓂᑦ 

12/26/2013 ᐅᖃᐅᓯᐅᔪᖅ ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᒧᑦ ᐄᕝᔅ ᑦᓴᓪᕕᐊᑦ-
ᒧᑦ (Yves Chalvet) ᖃᓄᐃᖓᓂᕆᔭᖓᓂᑦ ᑐᒃᓯᐊᖅᑎᓄᑦ ᐊᔪᕿᖅᑐᖅᑕᐅᓂᖏᓐᓄᑦ 
ᐅᒃᐱᕐᓂᕐᒥᑦ ᕉᒻᒥᑦ 

04/02/2013 ᑭᐅᔪᑦ ᑐᒃᓯᐊᖅᑏᑦ ᐊᔪᕿᖅᑐᖅᑕᐅᓂᖏᓐᓄᑦ ᐅᒃᐱᕐᓂᕐᒥᑦ ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ 
ᐃᓂᒋᔭᐅᔪᒥᑦ ᐊᖓᔪᖅᖄᒧᑦ ᕗᕌᓐᓯᒥᑦ. 

10/02/2014  ᐅᖃᖅᑐᒥᒃ ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᖅ ᕗᕌᓐᓯᒧᑦ ᐄᕝᔅ 
ᑦᓴᓪᕕᐊᑦ-ᒧᑦ (Yves Chalvet) ᔪᐊᓂᔅ ᕆᕗᐊᕐ-ᒧᑦ (Joannès Rivoire) ᐊᔪᖅᑎᖦᖢᒍ 
ᓇᓂᑐᐃᓐᓇᖅ ᑭᑐᑐᐃᓐᓇᓂᒃ ᑐᒃᓯᐊᖅᑎᑦᑎᓂᕐᒧᑦ ᐊᒻᒪᓗ 
ᐃᒃᓯᕋᕐᔪᐊᖑᖃᑎᒌᓃᖏᓐᓇᖁᑉᓗᒍ Notre Dame de Lumière-ᒥᑦ Goult, ᕗᕌᓐᓯᒥᑦ. 
ᑲᒪᑦᑎᐊᕐᓂᒃᑯᑦ ᖃᓄᐃᓕᐅᖁᔨᓂᐅᔪᖅ ᐊᑐᕐᓂᐊᖅᑐᖅ ᑭᓯᐊᓂ ᐃᓱᐊᓂᑦ 
ᐃᖅᖃᖅᑐᐃᓂᐅᔪᖅ ᐱᕙᓪᓕᐊᓕᖅᑐᑦ ᑲᓇᑕᒥᑦ.  

01/09/2014 ᐅᒃᑯᐊᕐᓂᖅ, ᐱᕝᕕᐅᔪᓂᒃ ᐱᑕᖄᓂᙱᓗᐊᕐᓂᖓᓄᑦ, Notre Dame de Lumière 
ᓄᓇᖅᖃᑎᒌᓂᑦ ᐊᒻᒪᓗ ᒪᓕᖕᓂᖓᓄᑦ ᔪᐊᓂᔅ ᕆᕗᐊᕐ (Joannès Rivoire) 
ᐃᒃᓯᕋᕐᔪᐊᖑᖃᑎᒌᓄᑦ Strasbourg-ᒥᑦ. 

04/10/2017 ᑭᑐᑐᐃᓐᓇᓂᒃ ᐸᓯᔭᒃᓴᙳᖅᑎᑦᑎᔨᒃᑯᑦ ᑲᓇᑕᒥᑦ ᖃᐅᔨᓚᐅᖅᑐᑦ ᓈᒻᒪᒃᑐᒥᒃ ᐸᓯᔭᐅᔾᔪᑎᒥᒃ 
ᐱᑕᖃᕈᖕᓃᕐᓂᕋᐃᔪᑦ ᖁᓄᔪᖕᓂᐊᖅᓯᒪᓂᕐᒧᑦ ᐊᑭᓕᒐᒃᓴᙳᖅᑎᑕᐅᓚᐅᖅᑐᓄᑦ ᒥᔅᑕ 
ᕆᕗᐊᕐ-ᒧᐊᖅᑕᐅᔪᓂᒃ. ᐃᖅᖃᖅᑐᐃᕝᕕᖕᒥᑦ ᑲᒪᔨᐅᔪᑦ ᓄᖅᖃᖅᑎᑕᖏᑦ ᐊᓯᐊᙳᖅᑕᐅᔪᑦ 
ᕆᕗᐊᕐ-ᒧᑦ.  

ᐃᖅᖃᖅᑐᐃᕝᕕᖕᒥᑦ ᑲᒪᔨᐅᔪᑦ ᐊᑕᐅᓯᕐᒥᒃ ᐅᑭᐅᒥᑦ ᐱᒋᐊᒃᑲᓐᓂᕈᖕᓇᖅᑐᑦ 
ᐃᖅᖃᖅᑐᐃᓂᕐᒥᒃ, ᑕᐃᒪᓐᓇᐃᓂᐊᖏᖦᖢᑎᒃ. 

09/04/2018 ᑎᑎᕋᓚᐅᖅᑐᑦ ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᒥᑦ ᕗᕌᓐᓯᒧᑦ 
ᑭᑐᑐᐃᓐᓇᓂᒃ ᐸᓯᔭᒃᓴᙳᖅᑎᑦᑎᔨᐅᔪᒧᑦ Stratbourg ᑲᑎᒪᔨᓄᑦ ᑐᓴᖅᑎᑦᑎᔪᖅ ᔪᐊᓂᔅ 
ᕆᕗᐊᕐ (Joannès Rivoire) ᑎᑭᓐᓂᖓᓄᑦ ᐃᒃᓯᕋᕐᔪᐊᖑᖃᑎᒌᓄᑦ Strasbourg-ᒥᑦ.  

04/10/2018 ᓯᑕᒪᓂᒃ ᐊᑭᓕᒐᒃᓴᖅᑖᖅᑎᑕᐅᔪᖅ ᔪᐊᓂᔅ ᕆᕗᐊᕐ (Joannès Rivoire) ᐋᒡᔪᓕᕐᕕᒃ 29, 
1998-ᒥᑦ ᓄᖅᖃᖅᑎᑕᐅᔪᑦ ᐊᒻᒪᓗ ᐊᐱᖅᓱᒐᒃᓴᙳᖅᑎᑕᐅᓂᖅ ᐊᔪᓕᖅᑐᖅ ᐱᕋᔭᖕᓂᕐᒧᑦ 
ᖃᓄᐃᓕᐅᕈᑕᐅᓚᐅᖅᑐᓄᑦ ᒪᓕᒃᖢᒍ ᑲᓇᑕᒥᑦ ᒪᓕᒐᖅ. 

23/12/2020 ᒪᓕᖕᓂᕐᒧᑦ EHPAD St-François d'Assise-ᒥᑦ ᓚᐃᔭᓐᒥᑦ ᐋᓐᓂᐊᖃᖅᑕᐃᓕᒪᓂᖅ 
ᐱᔾᔪᑎᒋᑉᓗᒍ. 

04/29/2021 ᐅᐃ-ᐅᐃ-ᒃᑯᑦ ᐅᑎᖅᑎᑦᑎᖁᔨᔪᑦ ᔪᐊᓂᔅ ᕆᕗᐊᕐ-ᒥᑦ (Joannès Rivoire) ᑲᓇᑕᒥᑦ 
ᐊᐱᖅᓱᖅᑕᐅᓂᐊᕐᓗᓂ. 

07/25/2021 ᑎᑎᖅᖃᖅ  ᑲᓇᑕᒥᑦ ᒪᓕᒐᓕᐅᖅᑎᒥᑦ ᐅᐃ-ᐅᐃ-ᑯᑦ ᒥᓂᔅᑕᐅᔪᒥᒃ 
ᐃᖅᖃᖅᑐᐃᔪᓕᕆᔨᒃᑯᓐᓄᑦ ᐅᑎᖅᑎᑕᐅᖁᑉᓗᒍ ᔪᐊᓂᔅ ᕆᕗᐊᕐ (Joannès Rivoire) 
ᑲᓇᑕᒧᑦ. 

08/09/2021 ᐊᐱᖅᓱᒐᒃᓴᙳᖅᑎᑦᑎᔪᖅ #1 ᓯᕗᓪᓕᖅᐹᒥᑦ ᑲᑎᖃᑎᖃᖅᑐᖅ ᐳᑭᖅᑕᓕᖕᓂᑦ ᐊᒻᒪᓗ ᔪᐊᓂᔅ 
ᕆᕗᐊᕐ-ᒥᑦ (Joannès Rivoire) ᐱᓂᕋᐃᑉᓗᓂ ᐊᑯᓐᓂᖏᓐᓂᑦ 1974 ᐊᒻᒪᓗ 1979 
ᐊᕐᕕᐊᓂᑦ ᐊᒻᒪᓗ ᑎᑭᕋᕐᔪᐊᕐᒥᑦ. 

23/02/2022 ᐊᖏᕐᓂᕋᐅᓯᐅᖅᑐᖅ ᐅᓐᓂᕐᓗᒃᑐᑦ ᐳᑭᖅᑕᓕᖕᓄᑦ ᐊᒻᒪᓗ ᑐᓂᔭᐅᔪᑦ 
ᐊᐱᖅᓱᒐᒃᓴᙳᖅᑎᑦᑎᓃᑦ ᓄᓇᕗᒻᒥᑦ ᐃᖅᖃᖅᑐᐃᕝᕕᖕᒧᑦ ᐱᔾᔪᑎᖃᖅᑐᓂᒃ 
ᖁᓄᔪᖕᓂᐊᕐᓂᕐᓄᑦ ᒪᒃᑯᓗᐊᖅᑐᒧᑦ ᐱᓚᐅᖅᑐᒥᑦ ᐊᑯᓐᓂᖓᓂᑦ 1974 ᐊᒻᒪᓗ 1979 
ᐊᕐᕕᐊᑦ ᐊᒻᒪᓗ ᑎᑭᕋᕐᔪᐊᖅ, ᓄᓇᕗᒻᒥᑦ.  

ᑕᒡᕙᓂᑦᑕᐃᓐᓇᖅ ᐅᑉᓗᕐᒥᑦ, ᓄᓇᕗᒻᒥ ᐃᖅᖃᖅᑐᐃᕝᕕᒃ ᑎᒍᓯᖁᔨᔾᔪᑎᒥᑦ ᑐᓂᓯᔪᖅ ᔪᐊᓂᔅ 
ᕆᕗᐊᕐ-ᒥᑦ (Joannès Rivoire) ᐱᔾᔪᑎᖃᖅᑐᓂᒃ ᐅᓐᓂᕐᓘᑕᐅᔪᒧᑦ. ᑕᒪᕐᒥᒃ ᑎᑎᖅᖃᐅᑏᒃ 
ᑐᓴᒐᒃᓴᙳᖅᑎᑕᐅᑦᑕᐃᓕᔪᑦ ᐃᖅᖃᖅᑐᐃᕝᕕᖕᒧᑦ ᐊᒻᒪᓗ ᑐᓂᔭᐅᓚᐅᖏᑦᑐᑦ ᔪᐊᓂᔅ 
ᕆᕗᐊᕐ-ᒧᑦ (Joannès Rivoire) ᐅᕝᕙᓘᓐᓃᑦ ᐃᒃᓯᕋᕐᔪᐊᓂᑦ ᐱᔪᖕᓇᖅᑎᑦᑎᓂᖃᖅᑐᓄᑦ 
ᑲᓇᑕᒥᑦ ᐊᒻᒪᓗ ᕗᕌᓐᓯᒥᑦ. 

09/13/2022  ᐅᑎᖅᑎᑕᐅᖁᔨᔪᑦ ᔪᐊᓂᔅ  ᕆᕗᐊᕐ-ᒥᑦ (Joannès Rivoire) ᑲᓇᑕᒥᑦ 
ᒐᕙᒪᒃᑯᓐᓂᙶᖅᑐᖅ ᐅᐃ-ᐅᐃ-ᑯᑦ ᐃᖅᖃᖅᑐᐃᔪᓕᕆᔨᒃᑯᖏᓐᓄᑦ. 

09/13/2022  ᑎᑎᕋᖅᑐᑦ ᐱᖓᓱᐃᑦ ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᒥᙶᖅᑐᑦ 
ᐅᐃ-ᐅᐃ-ᑯᓐᓂᑦ  ᒥᓂᔅᑕᒧᑦ ᐃᖅᖃᖅᑐᐃᔪᓕᕆᔨᒃᑯᓐᓂᑦ ᐅᑎᖅᑎᑦᑎᖁᔨᑉᓗᓂ ᔪᐊᓂᔅ 
ᕆᕗᐊᕐ-ᒥᑦ (Joannès Rivoire). 

07/02/2023  ᑎᑎᖅᖃᖅ ᐅᐃ-ᐅᐃ-ᑯᓐᓂᑦ ᒥᓂᔅᑕᒥᑦ ᐃᖅᖃᖅᑐᐃᔪᓕᕆᔨᒃᑯᓐᓂᙶᖅᑐᖅ ᐊᒻᒪᓗ “Garde 
des Sceaux”-ᓂᑦ ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᖅ ᕗᕌᓐᓯᒧᑦ 
ᕿᐱᓗᒃᖢᑎᒃ ᐅᑎᖅᑎᑦᑎᖁᔨᓂᕐᒥᒃ ᔪᐊᓂᔅ ᕆᕗᐊᕐ-ᒥᑦ (Joannès Rivoire), ᒪᓕᒐᐃᑦ 
ᑕᐃᑲᓂ ᐊᔪᖅᑎᑦᑎᖕᒪᑕ. 

14. ᑲᒪᒋᔭᐅᓂᖏᑦ ᐅᓐᓂᕐᓘᑕᐅᔪᑦ ᖁᓄᔪᖕᓂᐊᕐᓂᕐᒧᑦ 

14.1 ᑕᐅᒪᐃᔪᑦ ᑎᑎᖅᖃᐃᑦ 

ᐃᒃᓯᕋᕐᔪᐊᓂᑦ ᐱᔪᖕᓇᖅᑎᑦᑎᔨᐅᔪᑦ ᓄᓇᕗᒻᒥᑦ ᐊᒻᒪᓗ ᐃᒃᓯᕋᕐᔪᐊᑦ ᑰᒡᔪᐊᖅ-ᑕᓯᐅᔭᕐᔪᐊᕐᒥᑦ 
ᑲᑎᖃᑎᒋᓚᐅᖅᑕᒃᑲ ᖃᐅᔨᓴᐃᑎᓪᓗᖓ ᓇᓗᓇᐃᓚᐅᖅᑐᑦ ᐃᒪᓐᓇ, ᐅᖃᓕᒫᒐᐃᑦ “ᐋᓐᓂᕐᓇᖅᑐᒥᑦ 
ᓂᕆᐅᖕᓂᕐᒧᑦ” ᓴᖅᕿᑎᑕᐅᖅᖄᖅᑎᓐᓇᒋᑦ, ᑐᑭᓯᓐᓇᖅᑐᒥᒃ ᑐᑭᓕᐅᖅᓯᒪᓂᖅᑕᖃᓚᐅᖏᑦᑐᖅ ᐊᑐᐊᒐᓂᒃ 
ᑲᒪᒋᓂᐊᕐᓗᒋᑦ ᐅᓐᓂᕐᓘᑕᐅᔪᑦ ᖁᓄᔪᖕᓂᐊᕐᓂᕋᐃᔪᓂᒃ ᓄᓇᕗᒻᒥᑦ. ᐊᑐᓂ ᑲᒪᒋᔭᐅᔪᑦ 
ᐊᑕᐅᓯᐅᖃᑦᑕᖅᖢᒋᑦ ᑲᒪᒋᔭᐅᓚᐅᖅᑐᑦ. 

ᒪᓐᓃᑦ 1992-ᒥᑦ, ᑲᓇᑕᒥᑦ ᑲᑎᒪᔩᑦ ᐃᒃᓯᕋᕐᔪᐊᒃᑯᑦ ᐃᒃᓯᕋᕐᔪᐊᕌᓗᖏᑦ ᐅᓂᑉᑳᓕᐅᓚᐅᖅᑐᑦ 
“ᐋᓐᓂᕐᓇᖅᑐᒥᑦ ᓂᕆᐅᖕᓂᕐᒧᑦ”-ᒥᑦ. ᐅᓂᑉᑳᖅ ᓴᖅᕿᑕᐅᓚᐅᖅᑐᖅ ᑲᒪᔭᖃᖅᑐᓄᑦ ᑲᑎᒪᔨᐊᓛᓄᑦ 
ᐋᖅᕿᒃᑕᐅᓯᒪᔪᑦ ᑲᓇᑕᒥᑦ ᑲᑎᒪᔩᑦ ᐃᒃᓯᕋᕐᔪᐊᒃᑯᑦ ᐃᒃᓯᕋᕐᔪᐊᕌᓗᖏᑦ-ᓄᑦ ᐱᔾᔪᑎᖃᖅᑐᓂᒃ ᓄᑕᖅᖃᓂᒃ 
ᖁᓄᔪᖕᓂᐊᕐᓂᕐᒧᑦ ᑐᒃᓯᐊᕐᕕᖕᒥᑦ. 

ᓯᕗᒻᒧᒃᑐᒥᑦ ᐃᓚᐅᔪᑦ ᐅᑯᐊ ᐅᖃᖅᓯᒪᔪᑦ: 

“ᓇᓗᓇᐃᖅᑐᒍᑦ ᑐᓴᒐᒃᓴᓕᕆᔨᒃᑯᑦ ᑐᓴᒐᒃᓴᐅᑎᖏᓐᓂᑦ, ᐱᓂᕋᐃᔪᓂᒃ ᐃᒃᓯᕋᕐᔪᐊᓂᑦ 
ᐅᕝᕙᓘᓐᓃᑦ ᐅᒃᐱᕐᓂᕐᒥᒃ ᕿᓂᖃᑦᑕᕐᓂᖏᓐᓄᑦ ᐅᕝᕙᓘᓐᓃᑦ 

ᕿᓂᖃᑦᑕᕋᓱᒋᔭᐅᓂᖏᓐᓄᑦ ᖁᓄᔪᖕᓂᐊᕐᓂᒃᑯᑦ ᐱᑦᑎᐊᖏᓐᓂᐅᔪᓂᒃ ᓄᑕᖅᖃᓄᑦ, 
ᐱᑎᑦᑎᓯᒪᔪᑦ ᓱᓕᓪᓚᑦᑖᖅᑐᒥᑦ ᐋᓐᓂᕐᓇᖅᑐᒃᑯᑦ ᐊᒃᓱᕈᕐᓂᖃᖅᑎᑦᑎᓂᕐᒥᒃ. 

ᐃᓱᒪᒋᔭᑉᑎᒍᑦ, ᐃᒃᓯᕋᕐᔪᐊᑦ ᑲᓇᑕᒥᑦ ᐊᒃᓱᕈᕐᓇᖅᑐᒦᖦᖢᑎᒃ ᐃᓅᖃᑦᑕᖅᓯᒪᔪᑦ 
ᓵᑦᑕᕌᖓᑉᑎᒍᑦ ᖃᑉᓯᑲᓪᓚᐃᑦ ᐱᓂᕋᖅᑕᐅᔪᑦ ᓈᒻᒪᙱᑦᑐᓕᕆᓃᑦ ᐃᓚᖏᓐᓄᑦ 

ᑐᒃᓯᐊᖅᑎᑦᑎᔨᖏᓐᓄᑦ. ᖃᑉᓯᐊᕐᔪᐃᑦ ᐃᓄᑦᑎᐊᕙᐅᔪᑦ ᐃᓅᖃᑎᑉᑕ ᐃᔨᖏᑦᑎᒍᑦ, 
ᑐᒃᓯᐊᕐᕕᒃ ᐊᓯᐅᔨᓂᖃᕐᔪᐊᖅᑐᖅ ᐅᒃᐱᕆᔭᐅᖃᑦᑕᕐᓂᕐᒥᒃ ᓱᓕᔫᖓᓗᐊᕐᓂᖓᓂᑦ 

ᐅᑭᐅᑦ ᖃᑉᓯᐊᕐᔫᓕᖅᑐᓂᑦ ᐱᐅᖏᑦᑐᓂᒃ ᖃᓄᐃᓕᐅᕐᓂᐅᔪᓄᑦ ᐊᒻᒪᓗ 
ᐸᓴᒋᔭᐅᓂᖏᑦ ᖃᐅᔨᑎᑦᑎᑦᑕᐃᓕᓂᕐᒥᒃ ᒪᓂᒻᒥᒐᒃᓴᐅᖏᑦᑐᓄᑦ ᖃᓄᐃᓕᐅᕈᑕᐅᔪᓄᑦ.  

ᓱᓕ, ᖁᕕᐊᓇᙱᑦᑐᑦ ᖃᓄᐃᓕᐅᕈᑕᐅᓯᒪᔪᑦ ᓴᙲᓕᖅᑎᑦᑎᙱᑦᑐᑦ ᖃᐅᔨᔭᑉᑎᖕᓂᑦ 
ᑯᔪᓯᑎᓪᓗᒋᑦ ᐱᔭᒃᓴᐅᑎᕗᑦ ᐊᒻᒪᓗ, ᐃᓗᐃᑦᑑᑦᑎᐊᕐᓂᒃᑯᑦ, ᐱᓗᒋᑦ ᐱᓕᕆᐊᒃᓴᕆᔭᕗᑦ 
ᐅᒃᐱᕆᔭᐅᑉᓗᑕ ᐅᕙᑉᑎᖕᓄᐊᖅᑕᐅᓯᒪᔪᑦ. ᐊᐱᕆᔭᐅᓯᒪᔪᒍᑦ ᐱᓕᕆᐊᖑᓂᐊᕐᓗᑎᒃ 

ᐊᒻᒪᓗ ᖃᓄᖅ ᑲᒪᒋᔭᐅᑦᑎᐊᕈᖕᓇᕐᒪᖔᑕ ᖃᓄᐃᖓᓂᐅᔪᑦ ᖁᓄᔪᖕᓂᐊᕐᓂᕐᒧᑦ 
ᐱᑦᑎᐊᖏᔾᔪᑏᑦ ᐊᒃᑐᖅᓯᓯᒪᔪᑦ ᑐᒃᓯᐊᕐᕕᑉᑎᖕᓂᑦ, ᐊᒻᒪᓗ ᖃᓄᐃᓕᐅᕈᑎᖃᕐᓂᐊᕐᓗᑐ 

ᐊᑐᕐᓗᑕᓗ ᖁᓄᔪᖕᓂᐊᖅᑕᐅᑎᓐᓂᐊᖏᓪᓗᒋᑦ ᓄᑕᖅᖃᐃᑦ. ᐅᑉᐱᕐᓂᕗᑦ 
ᐃᓕᓐᓂᐊᖅᑎᓯᒪᔮᑎᒍᑦ ᓂᕆᐅᖕᓂᖅ, ᐊᒻᒪᓗ ᐃᓅᓯᖅ ᐋᓐᓂᐊᕐᓇᒦᑦᑐᖕᓃᕈᖕᓇᕐᒪᑦ 

ᐊᒻᒪᓗ ᐊᒃᓱᕈᕐᓇᕐᓂᐅᔪᒥᑦ. ᐃᑉᔪᕐᓇᐃᑦᑐᖅ ᐋᒐᔅᑏᓐ ᐅᖃᕈᖕᓇᓚᐅᖅᑐᖅ 
ᐱᐅᖏᑦᑐᓕᓂᕐᓘᓐᓃᑦ ᐃᖕᒥᓂᑦ, ᐱᓐᓂᑰᓯᒪᔪᓂᒃ, ᑕᑯᒃᓴᐅᖏᑦᑐᒃᑯᑦ 

ᐱᑦᑕᐅᔫᔪᖕᓇᖅᑐᖅ”.  

ᑲᑎᒪᔨᐊᓛᑦ ᑐᓂᓯᓂᐊᖅᑐᑦ ᖃᑉᓯᐊᕐᔪᖕᓂᑦ ᐃᒪᓐᓈᖅᑑᑎᓂᒃ ᒪᓕᒃᑎᑦᑎᓂᐊᕐᓗᑎᒃ ᑲᓇᑕᒥᑦ ᐃᒃᓯᕋᕐᔪᐊᓂᒃ 
ᐊᒻᒪᓗ ᓄᓇᓕᖕᓂᑦ ᑲᒪᒋᔭᖃᕐᓂᕐᒥᒃ ᐅᓐᓂᕐᓘᑕᐅᔪᓂᒃ ᐃᒃᓯᕋᕐᔪᐊᓂᑦ ᐱᔪᓂᒃ ᐊᒻᒪᓗ 
ᐅᖓᓯᒃᑐᒧᙵᐅᑎᑕᐅᖃᑦᑕᖅᓯᒪᔪᑦ ᑐᒃᓯᐊᖅᑎᑦᑎᔨᓂᑦ ᐃᒃᓯᕋᕐᔪᐊᓂᑦ. ᐃᒃᓯᕋᕐᔪᐊᑦ ᐊᒻᒪᓗ ᐃᒃᓯᕋᕐᔪᐊᑦ 
ᑰᒡᔪᐊᖅ-ᑕᓯᐅᔭᕐᔪᐊᕐᒥᑦ ᐊᔾᔨᖓᓂᒃ ᐱᓂᐊᖅᑐᑦ ᐅᑭᐊᒃᓵᖅ 1992-ᒥᑦ. ᐅᓂᑉᑳᖅ 
ᐱᒋᐊᖅᑎᑦᑎᔾᔪᑕᐅᓂᐊᖅᑐᖅ ᖃᑉᓯᐊᕐᔪᖕᓂᑦ ᐊᑐᐊᒐᓂᒃ ᑲᒪᒋᔭᖃᕐᓂᕐᒧᑦ ᐅᓐᓂᕐᓘᑕᐅᔪᓂᒃ 



ᐅᓂᑉᑳᖅ ᐃᒃᓯᕋᕐᔪᐊᓂᒃ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᑕᐅᔪᑦ 

ᓇᑦᑎᐊᑦ 15, 2024     ᒪᒃᐱᖅᑐᒐᖅ 53/ 65 
 

ᐱᑦᑎᐊᖅᑕᐅᖏᓐᓂᖏᓐᓄᑦ ᓄᑕᖅᖃᐃᑦ ᐊᒻᒪᓗ ᐊᒃᑐᖅᑕᐅᔪᖕᓇᖅᑐᑦ ᐃᓄᐃᑦ ᐃᒃᓯᕋᕐᔪᐊᓂᒃ 
ᑐᒃᓯᐊᖅᑎᑦᑎᔨᓄᑦ. 

ᑎᕆᒡᓗᐃᑦ 30, 2008-ᒥᑦ, ᐃᒃᓯᕋᕐᔪᐊᑦ ᓚᑰᒻ ᑲᓇᑕᒥᑦ ᐊᑐᓕᓚᐅᖅᑕᖓᑦ ᑎᑎᖅᖃᐅᑎ “ᐊᑐᐊᒐᖅ ᐊᒻᒪᓗ 
ᐊᑐᖅᑕᐅᔪᒃᓴᐃᑦ ᐱᔾᔪᑕᐅᔪᓄᑦ ᐱᓂᕋᐃᔪᑦ ᐱᑦᑎᐊᖏᓐᓂᕐᒥᒃ”, ᑎᑎᕋᖅᓯᒪᔪᑦ 
ᖃᓄᐃᓕᐅᖅᐸᓪᓕᐊᔭᕆᐊᖃᕐᓃᑦ ᐃᒃᓯᕋᕐᔪᐊᓄᑦ ᐱᔪᖕᓇᖅᑎᑦᑎᔨᐅᔪᓄᑦ ᖃᓄᐃᓕᐅᕐᓂᕆᔭᖓ ᐃᒃᓯᕋᕐᔪᐊᑉ 
ᐃᓱᒪᒋᔭᐅᕈᑕᐅᔭᕆᐊᖃᖅᐸᑦ ᓄᓇᓕᖕᒥᑦ ᑐᒃᓯᐊᖅᑎᑦᑎᔨᐅᕝᕕᒋᔭᖓᓂᑦ.  

ᑭᖑᓂᐊᒍᑦ ᖃᑉᓯᐊᕐᔪᖕᓂᑦ ᖃᓄᐃᓕᐅᕆᐊᖃᖅᑎᑦᑎᔪᓂᒃ ᐱᑕᖃᓕᓚᐅᖅᑐᑦ ᐱᔾᔪᑕᐅᔪᒧᑦ ᐅᑭᐅᑦ 
ᖃᑉᓯᐊᕐᔪᖕᓂᑦ, ᐱᕙᓪᓕᐊᑎᑦᑎᑉᓗᓂ ᑎᑎᖅᖃᐅᑎᒥᑦ ᐋᒡᔪᓕᕐᕕᒃ 2022-ᒥᑦ ᓇᐃᓈᖅᑎᕆᔪᖅ ᒫᓐᓇᐅᔪᖅ 
ᐊᑐᐊᒐᖓᓐᓂᒃ ᐃᒃᓯᕋᕐᔪᐊᑦ ᓚᑰᒻ ᑲᓇᑕᒥᑦ ᐊᑎᖃᖅᑐᖅ “ᐊᑐᖃᑦᑕᕐᓂᖅ ᐱᔭᒃᓴᐅᑎᒋᔭᐅᔪᒥᒃ 
ᐱᓕᕆᐊᑉᑎᖕᓄᑦ: ᒥᐊᓂᕆᔭᐅᓂᖏᑦ ᒪᒃᑯᒃᑐᐃᑦ ᐊᒻᒪᓗ ᐊᒃᑐᖅᑕᐅᔪᖕᓇᖅᑐᑦ ᐃᓄᐃᑦ “ᐱᔭᐅᔪᖕᓇᖅᑐᖅ 
ᐃᒃᓯᕋᕐᔪᐊᑦ ᓚᑰᒻ ᑲᓇᑕᒥᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᓐᓂᑦ8. 

ᓯᕗᓂᐊᓂᑦ ᑎᑎᖅᖃᐅᑉ ᐅᖃᖅᓯᒪᔪᖅ ᐅᖃᐅᓯᖃᖅᑐᒥᒃ ᒫᓐᓇᐅᔪᖅ ᐃᒃᓯᕋᕐᔪᐊᑉ ᐃᓱᒪᒋᔭᖓᓂᒃ ᐱᔾᔪᑕᐅᔪᒧᑦ: 

“ᖁᓄᔪᖕᓂᐊᖃᑦᑕᕐᓂᖅ ᒪᒃᑯᓗᐊᖅᑐᓄᑦ ᐊᒻᒪᓗ ᐊᒃᑐᖅᑕᐅᔪᖕᓇᖅᑐᓂᑦ ᐃᓄᖕᓄᑦ 
ᐱᒻᒪᕆᐅᑉᓗᓂ ᐱᕋᔭᖕᓂᐅᔪᖅ ᓄᓇᖅᖃᑎᒌᒃᑐᓂᑦ ᐊᒻᒪᓗ ᑐᒃᓯᐊᕐᕕᖕᒥᑦ. ᐃᒃᓯᕋᕐᔪᐊᑦ ᓚᑰᒻ 
ᑲᓇᑕᒥᑦ ᐃᓚᐅᖃᑕᐅᔪᑦ ᐃᓄᓗᒃᑖᓂᒃ ᐃᑲᔪᖁᖕᓇᕐᓂᒃᑯᑦ ᐱᑕᖃᕉᖕᓃᖅᑎᓐᓂᐊᕐᓗᒍ 
ᐊᒃᓱᕈᕐᓇᖅᑐᐊᓗᒃ ᐊᒻᒪᓗ ᐱᑦᑕᐅᖏᑦᑐᐊᓗᖅ ᖃᓄᐃᓕᐅᓂᕐᓗᒍᑎᐅᔪᖅ.  

ᐊᑯᓪᓕᕈᕐᕕᒃ 20, 2018-ᒥᑦ, ᑎᑎᕋᖅᓯᒪᔪᒥᑦ “ᑎᑎᕋᖅᑕᐅᔪᖅ ᒎᑎᐅᑉ ᐃᓄᖁᑎᖏᓐᓄᑦ”, 
ᐃᒃᓯᕋᕐᔪᐊᕌᐱᒃ ᕗᕌᓐᓯᔅ ᐅᖃᐅᓯᖃᓚᐅᖅᑐᖅ ᖁᓄᔪᖕᓂᐊᕐᓂᕐᒥᒃ ᓱᓕᔪᒃᑯᑦ ᐊᒻᒪᓗ 
ᑕᑯᒃᓴᐅᓂᒃᑯᑦ:”  

“ᐊᑕᐅᓯᖅ ᐃᓄᒃ ᐋᓐᓂᐊᖅᐸᑦ, ᑕᒪᕐᒥᓗᒃᑖᖅ ᐊᑕᐅᑦᑎᒃᑯᑦ ᐋᓐᓂᐊᖃᑕᐅᔪᑦ ᑕᒪᑐᒧᙵ” 
(1 ᑯᕆᓐᑎᔭᒥᐅᑦ 12:26). ᐅᖃᐅᓯᖏᑦ ᐃᑉᔪᕐᓇᐃᑦᑐᖅ ᐸᐅᓕᐅᑉ 
ᑐᓴᖅᓴᐅᑎᑕᐅᒃᑲᓐᓂᖅᑐᑦ ᐆᒻᒪᑎᒻᓂᑦ ᓇᓗᓇᐃᖅᓯᒃᑲᓐᓂᖅᑎᓪᓗᖓ ᐊᒃᓱᕈᖅᑐᓂᒃ 
ᒪᓂᒻᒥᖅᑐᕐᓂᖃᖅᓯᒪᑉᓗᑎᒃ ᐊᒥᓱᑦ ᒪᒃᑯᓗᐊᖅᑐᑦ ᖁᓄᔪᖕᓂᐊᖅᑕᐅᖃᑦᑕᖅᓯᒪᓂᖏᓐᓄᑦ, 
ᐊᑐᓂᕐᓗᒃᑕᐅᓂᖓ ᓴᙱᓂᕆᔭᐅᔪᖅ ᐊᒻᒪᓗ ᐃᓱᒪᒃᑯᑦ ᐱᑦᑎᐊᖏᓐᓂᖅ ᐊᑐᖅᑕᐅᑉᓗᓂ 
ᐊᒥᓱᓄᑦ ᑐᒃᓯᐊᖅᑎᐅᖃᑦᑕᖅᑐᓄᑦ ᐊᒻᒪᓗ ᐱᑦᑕᐅᔫᓂᕐᒧᑦ 
ᐃᓕᑕᕆᔭᐅᔾᔪᑎᖃᓕᖅᓯᒪᔪᓄᑦ. ᐱᕋᔭᖕᓃᑦ ᐃᓗᑐᔪᐊᓗᖕᒥᑦ ᐃᑭᓪᓕᖅᓯᓯᒪᔪᑦ 
ᐋᓐᓂᖅᓯᒪᓂᕐᒥᒃ ᐊᒻᒪᓗ ᖃᓄᐃᓕᐅᕈᖕᓇᕐᓂᖃᙱᓐᓂᕐᒥᒃ, ᐱᓗᐊᖅᑐᒥᑦ 
ᐋᓐᓂᖅᑕᐅᓯᒪᔪᓄᑦ, ᑭᓯᐊᓂᑦᑕᐅᖅ ᖃᑕᙳᑎᒋᔭᐅᔪᓄᑦ ᐊᒻᒪᓗ ᓄᓇᖕᒥᐅᑕᐃᑦ 
ᐅᒃᐱᕐᓂᖃᖅᑐᑦ ᐊᒻᒪᓗ ᐅᒃᐱᕐᓂᖃᙱᑦᑐᑦ. ᐱᐊᓂᒃᓯᒪᔪᒧᑦ ᑕᑯᑉᓗᓂ, 
ᐃᓱᒪᒋᔪᖕᓃᕐᕕᐅᔪᒪᓂᖃᙱᖦᖢᓂ ᐊᒻᒪᓗ ᐋᖅᕿᖕᓂᐊᕐᓗᒍ ᐋᓐᓂᖅᓯᓂᐅᓚᐅᖅᑐᓂᒃ 
ᓈᒻᒫᓂᓚᐅᖅᓯᒪᔾᔮᖏᑦᑐᖅ. ᓯᕗᓂᒃᓴᒧᑦ ᑕᑯᑉᓗᓂ, 
ᖃᓄᐃᓕᐅᕐᓂᖃᙱᓐᓂᖅᑕᖃᕆᐊᖃᙱᑦᑐᖅ ᓴᖅᕿᑦᑎᓂᐊᕐᓗᓂ ᐱᖅᖁᓯᕆᔭᐅᔪᒥᒃ 
ᐱᑕᖃᖅᑕᐃᓕᑎᑦᑎᓂᕐᒧᑦ ᑕᐃᒪᓐᓇᐃᑦᑐᓂᒃ, ᑭᓯᐊᓂ ᐅᖃᐅᓯᖃᖅᑕᐃᓕᓂᕐᒥᒃ ᐊᒻᒪᓗ 
ᑕᐃᒪᓐᓇᐃᓕᐅᖅᑎᑦᑎᓗᓂ. ᐋᓐᓂᖅᓯᒪᓂᖏᑦ ᐋᓐᓂᖅᑕᐅᓯᒪᔪᑦ ᐊᒻᒪᓗ ᖃᑕᙳᑎᖏᑦ 
ᐋᓐᓂᐊᕈᑎᒋᖕᒥᔭᕗᑦ, ᑕᐃᒪᓐᓇᒧᓪᓗ ᐱᒻᒪᕆᐅᔪᖅ ᐊᑕᐅᓰᒃᑲᓐᓂᕐᓗᑕ ᓇᓗᓇᐃᒃᑲᓐᓂᕐᓗᒍ 
ᐱᓂᐊᕐᓂᕆᔭᕗᑦ ᒥᐊᓂᕆᔭᐅᓂᐊᕐᓗᑎᒃ ᓄᑕᖅᖃᐃᑦ ᐊᒻᒪᓗ ᐊᒃᑐᖅᑕᐅᔪᖕᓇᖅᑐᑦ 
ᐃᓐᓇᐃᑦ”. 

 
8 https://omilacombe.ca/wp-content/uploads/2021/06/Exercising-Responsibility-in-our-
Ministry-Safeguarding-Children-Vulnerable-Persons-June-17-2021-FINAL.pdf 

ᐊᑐᖅᑕᐅᔪᒃᓴᖅ ᑲᒪᒋᔭᖃᕐᓂᐊᕐᓗᓂ ᐅᓐᓂᕐᓘᑕᐅᔪᓂᑦ ᐅᕝᕙᓘᓐᓃᑦ ᐱᓂᕋᖅᑕᐅᔪᓂᑦ ᐱᑦᑎᐊᖏᖦᖢᑎᒃ 
ᑕᑯᒃᓴᐅᑎᑦᑎᔪᑦ ᐱᔭᐅᓯᒪᔪᓂᒃ ᑕᒪᓗᒃᑖᕐᓚᒃ ᐃᒃᓯᕋᕐᔪᐊᓄᑦ ᐃᓂᖃᕐᕕᐅᔪᓂᑦ ᑲᓇᑕᒥᑦ ᐊᒻᒪᓗ ᕗᕌᓐᓯᒥᑦ. 
ᐊᖏᔫᔪᖅ ᐊᒻᒪᓗ, ᐊᑐᖅᑕᐅᓪᓗᕆᒃᓴᖅᐸᑦ, ᓈᒻᒪᒃᑐᖅ ᑲᒪᒋᓂᐊᕐᓗᒋᑦ ᐅᓐᓂᕐᓘᑕᐅᔪᑦ ᑕᒪᐃᓐᓂᑦ ᓄᓇᕗᒻᒥᑦ 
ᐊᒻᒪᓗ ᑲᓇᑕᒥᑦ. ᓱᓇᓗᒃᑖᓂᒃ ᐅᖃᐅᓯᖃᖅᑐᖅ, ᑐᓴᖅᑕᐅᑎᑦᑎᑦᑕᐃᓕᓂᕐᒥᑦ ᐱᓕᕆᐊᖃᕐᓂᖏᑦ 
ᐱᔪᖕᓇᖅᑎᑦᑎᔪᑦ ᐅᓐᓂᕐᓘᑎᒥᒃ ᐅᖃᕐᕕᐅᔪᓄᑦ. ᐊᓯᐊᓂᒃ ᐃᓚᓯᔭᒃᓴᖅᑕᖃᙱᑦᑐᖓ. 

ᓇᓗᓇᙱᑦᑐᖅ ᐅᑭᐅᓂᑦ 1960-ᒥᑦ 1993-ᒧᑦ, ᔪᐊᓂᔅ ᕆᕗᐊᕐ (Joannès Rivoire) ᐅᑭᐅᖅᑕᖅᑐᒥᑦ 
ᐅᖓᓯᒃᑐᓄᙵᐅᓯᒪᑎᓪᓗᒍ ᑲᓇᑕᒥᑦ, ᑕᐃᒪᓐᓇᐃᑦᑐᖅ ᑎᑎᖅᖃᖅ ᐊᒻᒪᓗ ᖃᐅᑕᒫᑦ 
ᑕᐃᒪᓐᓇᐃᑦᑐᓕᕆᓂᕐᒥᒃ ᐱᑕᖃᓚᐅᖏᑦᑐᖅ. ᖃᐅᔨᒪᓐᓇᖅᑐᖅᑕᐅᖅ ᑐᒃᓯᐊᕐᕕᒃ ᐊᒻᒪᓗ ᐃᓄᖕᓄᑦ 
ᓄᓇᒋᔭᐅᔪᑦ ᑕᐃᑉᓱᒪᓂᐅᓚᐅᖅᑐᖅ, “ᑕᒪᒃᑯᓂᙵᑦ ᐅᖃᐅᓯᖃᖅᐸᓚᐅᖏᑦᑐᒍᑦ”. ᐅᖃᖃᐅᒐᒪᑐᑦ 
ᓂᑲᓪᓗᖓᓂᖃᖅᖢᖓ, ᓄᑕᖅᖃᐃᑦ ᐅᖃᓪᓚᒍᒪᔪᑦ ᖁᓄᔪᖕᓂᐊᖅᑕᐅᖃᑦᑕᕐᓂᖏᑦᑕ ᒥᒃᓵᓄᑦ 
ᐊᖓᔪᖅᖄᖏᓐᓄᑦ ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ ᓄᓇᕗᒻᒥ ᓄᓇᓕᖕᒥᑦ ᑕᐃᑉᓱᒪᓂᒥᑦ ᐊᔪᖃᑦᑕᓚᐅᖅᑐᑦ. 
ᐊᔾᔨᒋᔭᖓ ᓱᓕᓂᖅ ᑕᐃᒪᐅᔪᖅ ᐊᓯᖏᓐᓂᑦ ᑲᓇᑕᐅᑉ ᐃᓗᐊᓂᑦ. 

ᓄᓇᕗᒻᒥᑦ, ᐱᒋᐊᕈᖕᓇᕐᓂᖃᓚᐅᖅᑐᑦ ᐃᓚᖏᑦ ᐃᓄᐃᑦ ᖃᐅᔨᑎᑦᑎᑉᓗᑎᒃ ᐊᓯᐊᙳᖅᓯᓂᖃᖅᑎᑦᑎᔪᑦ.  

ᐅᖃᒃᑲᓐᓂᕆᐊᖃᙱᑕᕗᑦ ᐊᑐᖅᑕᐅᔪᒃᓴᓗᒃᑖᖅ ᐊᑐᓕᖅᑕᐅᔪᖅ ᐃᒃᓯᕋᕐᔪᐊᓄᑦ ᑲᓇᑕᒥᑦ. ᐅᖃᖅᖃᐅᒐᒪᑐᑦ, 
ᐊᑐᖅᑕᐅᑦᑎᐊᖅᐸᑦ, ᐊᒻᒪᓗ ᐃᓚᒋᔭᐅᔪᓗᒃᑖᑦ ᐅᒃᐱᖅᑐᓂᑦ ᐊᒻᒪᓗ ᓄᓇᖅᖃᑎᒌᓂᑦ ᒪᓕᒃᐸᔾᔪᒃ, ᔪᐊᓂᔅ 
ᕆᕗᐊᕐ-ᑐᑦ (Joannès Rivoire) ᐱᓯᒪᔪᑦ ᐱᑕᖃᒃᑲᓐᓂᕋᔭᙱᑦᑐᑦ ᖃᓄᐃᓕᔭᐅᓂᖃᙱᓪᓗᑎᒃ.  

ᑭᓯᐊᓂ ᐅᐱᓐᓇᖅᑑᑉᓗᓂ ᐋᖅᕿᒃᓯᓂᐅᖏᑦᑐᖅ. ᖁᓄᔪᖕᓂᐊᖃᑦᑕᕐᓂᖅ ᓄᑕᖅᖃᓂᑦ ᐊᒻᒪᓗ 
ᐊᒃᑐᖅᑕᐅᔪᖕᓇᖅᑐᑦ ᐃᓄᖕᓂᑦ ᓄᖅᖃᕐᓂᐊᖅᑐᖅ ᓄᓇᖅᖃᑎᒌᓗᒃᑖᑦ ᐃᒃᐱᒍᓱᒃᑯᑎᒃ ᐆᒃᑐᖅᑕᐅᓂᖏᓐᓄᑦ 
ᐱᑎᐊᖏᓐᓂᐅᔪᒧᑦ. ᑭᑐᓗᒃᑖᑦ ᐃᓚᐅᖃᑕᐅᔪᑦ ᐅᖃᐅᓯᕆᑦᑕᐃᓕᔪᒪᙱᑉᐸᔾᔪᒃ ᐱᑦᑎᐊᖏᓐᓂᐅᔪᒥᑦ 
ᖃᐅᔨᔭᖏᓐᓂᑦ. ᐃᒪᓐᓇᐃᑉᐸᑦ, ᑕᒪᓗᒃᑖᕐᒥᑦ, ᐱᑦᑎᐊᖏᑦᑐᑦ ᐋᓐᓂᖅᓯᔪᑦ ᐃᓕᑕᖅᓯᓗᑎᒃ ᐋᓐᓂᕐᓇᕐᓂᐅᔪᒥᑦ 
ᐊᒻᒪᓗ ᑭᖑᓂᐊᒍᑦ ᖃᓄᐃᖓᓕᖅᑎᑦᑎᓂᕐᓂᒃ ᖃᓄᐃᓕᐅᕈᑎᒋᔭᖏᑦ ᓄᑕᖅᖃᓄᑦ ᐋᓐᓂᖅᑕᖏᓐᓄᑦ, 
ᐱᑦᑎᐊᖏᑦᑐᓕᓚᐅᕐᓂᖏᓐᓂᑦ ᐅᖃᕐᓗᑎᒃ ᐊᒻᒪᓗ ᖃᓄᐃᓕᔭᐅᔾᔪᑎᖏᑦ, ᐊᒻᒪᓗ ᐃᓱᒪᒃᑯᑦ 
ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ ᐊᖏᖅᓯᒪᓗᑎᒃ. 

ᐅᓇᑕᕐᓂᐅᔪᖅ ᑭᓯᐊᓂᓗ ᐅᓇᑕᒃᑲᓐᓂᕐᓗᒎᔭᕆᐊᖃᖃᑦᑕᖅᑐᖅ. ᐱᒋᐊᕐᓗᓂ ᐅᒃᐱᕐᓂᖃᖅᑐᑦ ᓄᓇᖅᖃᑎᒌᑦ, 
ᐃᓚᖏᑦ ᐃᓚᒋᔭᐅᔪᑦ ᐱᔭᒃᓴᖏᓐᓂᒃ ᐱᐊᓂᒍᖕᓇᙱᑦᑐᑦ ᐊᒻᒪᓗ ᐅᖃᐅᓯᐅᔪᖅ 
ᐊᑭᓕᒐᒃᓴᖅᑖᖅᑎᑕᐅᓂᖏᓐᓄᑦ ᓯᐊᒻᒪᒃᖢᓂ. ᑕᑯᓯᒪᔪᖓ ᓂᑲᓪᓗᖓᓇᕐᓂᖅᓴᐅᔪᒥᒃ, ᑕᒪᑐᒥᙵᑦ 
ᖃᐅᔨᓴᐃᑎᓪᓗᖓ, ᑲᑎᖃᑎᒋᓂᕐᒥᐅᖓᓂᑦ ᐃᓄᖕᓂᑦ ᐅᒃᐱᖅᑐᓂᒃ ᐅᒃᐱᕈᖕᓃᖅᓯᒪᔪᑦ ᐱᕋᔭᖕᓂᕐᒧᑦ 
ᖃᓄᐃᓕᐅᕐᓂᖏᓐᓄᑦ ᐊᑭᓕᒐᒃᓴᖅᑖᖅᑎᑕᐅᑉᓗᑎᒃ ᐊᔪᕿᖅᑐᐃᑉᓗᑎᒃ ᓇᒡᓕᖕᓂᕐᒥᑦ. 

 

ᐅᖃᓕᒫᖅᑐᖅ ᐱᔪᒪᒍᓂ ᐱᔪᖕᓇᕐᓂᐊᖅᑐᖅ ᒪᕐᕉᖕᓂᒃ ᐅᖃᓕᒫᒐᒃᓴᑦᑎᐊᕙᖕᓂᑦ ᓴᖅᕿᑕᐅᔪᓂᒃ ᐃᒃᓯᕋᕐᔪᐊᓄᑦ 
ᒑᑎᓅᒥᑦ ᐊᑎᖃᖅᑐᑦ “ᒪᓕᒃᑕᐅᔪᒃᓴᖅ ᓴᖅᕿᑦᑎᓂᐊᕐᓗᓂ ᐊᑦᑕᕐᓇᖅᑐᖃᙱᑦᑐᒥᒃ ᐊᕙᒥᒃ - ᐱᔾᔪᑎᒋᑉᓗ 
ᓄᑕᕋᑯᓗᒃ, ...ᒥᐊᓂᕆᓗᒍ ᓄᑕᕋᖅ ᐊᒻᒪᓗ ᐊᒃᑐᖅᑕᐅᔪᖕᓇᖅᑐᑦ ᐃᓐᓇᐃᑦ”, ᐊᒻᒪᓗ “ᐊᐅᓚᑦᑎᓂᖅ 
ᐱᓂᕋᖅᑕᐅᔪᓂᒃ ᖁᓄᔪᖕᓂᐊᕐᓂᕐᒥᒃ ᓄᖅᑕᖃᒥᑦ ᑐᒃᓯᐊᖅᑎᑦᑎᓂᖃᖅᑐᒦᑦᑐᓂᒃ.” ᐱᔪᖕᓇᕐᓂᐊᖅᑕᖏᑦ 

ᐃᒃᓯᕋᕐᔪᐊᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᓂᑦ9. ᑕᒪᒃᑯᐊ ᐱᑕᖃᖅᑎᑦᑎᔪᖕᓇᖅᑐᑦ ᐱᔪᒥᓇᖅᑐᓂᒃ 
ᐱᑦᑕᐅᓂᕋᐃᔪᓂᒃ ᐃᒃᓯᕋᕐᔪᐊᑦ ᑎᑎᖅᖃᖏᓐᓄᑦ. 

 

14.2 ᐱᓕᕆᖃᑎᒌᖕᓂᖏᑦ ᐃᒃᓯᕋᕐᔪᐊᑦ ᐊᒻᒪᓗ ᐃᓂᐅᔪᒥᑦ 
ᐃᒃᓯᕋᕐᔪᐊᑦ 

ᑭᖑᓪᓕᖅᐹᖅ, ᐅᖃᖃᑎᒌᖃᑦᑕᕐᓂᖅᓴᐅᖁᑉᓗᒋᑦ ᐃᒪᓐᓈᖅᑐᐃᔪᖓ ᐃᒃᓯᕋᕐᔪᐊᓂᑦ ᐱᔪᖕᓇᖅᑎᑦᑎᓂᖃᖅᑐᓂᑦ 
ᐊᒻᒪᓗ ᐃᓂᐅᔪᒥᑦ ᐃᒃᓯᕋᕐᔪᐊᑦ ᑰᒡᔪᐊᖅ-ᑕᓯᐅᔭᕐᔪᐊᕐᒥᑦ ᑎᒃᑯᐊᖅᓯᓂᐊᖅᑎᓪᓗᒋᑦ ᐃᒃᓯᕋᕐᔪᐊᓂᒃ ᐅᖓᓯᒃᑐᒧᑦ 
ᐊᔾᔨᒌᙱᑦᑐᓄᙵᐅᑎᑕᐅᓂᐊᕐᓗᑎᒃ ᓄᓇᕗᒻᒥᑦ. ᑕᒪᕐᒥᓗᒃᑖᕐᓚᒃ ᐃᓂᒋᔭᐅᔪᑦ ᐃᒃᓯᕋᕐᔪᐊᓄᑦ ᑲᓇᑕᒥᑦ 
ᐊᑐᖃᑦᑕᖅᑐᑦ “ᐅᓂᑉᑳᖅᑐᒥᑦ ᑎᑎᖅᖃᖅ ᐱᔾᔪᑎᖃᖅᑐᖅ ᓈᒻᒪᖕᓂᖓᓄᑦ ᑐᒃᓯᐊᖅᑎᑦᑎᔨᐅᓂᕐᒧᑦ”, 
ᐃᒃᓯᕋᕐᔪᐊᕌᓗᖕᒥᑦ ᑐᓂᓯᑎᑦᑎᑉᓗᓂ ᐃᒃᓯᕋᕐᔪᐊᕐᒥᑦ ᐱᓕᕆᖁᔭᐅᓂᐊᖅᑐᒥᒃ ᐃᓂᒋᔭᐅᔪᒥᑦ. ᐅᖃᖅᓯᒪᔪᖅ 
ᐃᒪᓐᓇ: 

ᐃᒃᓯᕋᕐᔪᐊᕐᒧᐊᖅᑕᐅᖅᖄᖅᑎᓪᓗᒍ, ᐊᕕᒃᑐᖅᓯᒪᔪᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔪᒥᑦ ᐊᖓᔪᖅᖄᖅ 
ᓇᓗᓇᐃᕆᐊᖃᖅᑐᖅ ᐃᒃᓯᕋᕐᔪᐊᕌᓗᖕᒧᑦ: 

ᕿᒥᕐᕈᖅᖄᖅᖢᒋᑦ ᐱᓕᕆᔨᐅᓂᖓᓄᑦ ᑎᑎᖅᖃᐅᑎᖏᑦ ᐃᒃᓯᕋᕐᔪᐊᓂᑦ ᐃᓂᒋᔭᑉᑎᖕᓂᑦ, 
ᐅᖃᖃᑎᒋᓚᐅᖅᖢᒋᑦ ᐱᓕᕆᖃᑎᖏᑦ ᑐᒃᓯᐊᖅᑎᑦᑎᔨᓂᑦ, ᐊᒻᒪᓗ ᓇᖕᒥᓂᖅ 
ᖃᐅᔨᒪᓂᕆᔭᓗᒃᑖᒃᑲ, ᓇᓗᓇᐃᖅᓯᔪᖕᓇᖅᑐᖓ ᐊᑖᑕ (ᐊᑎᖓ): 

1. ᓱᓇᑐᐃᓐᓇᓂᒃ ᑐᒃᓯᐊᖅᑎᑦᑎᓂᕐᒧᑦ ᐊᑭᓕᒐᒃᓴᖅᑖᓚᐅᖅᓯᒪᙱᑦᑐᖅ; 

2. ᐱᓂᕋᖅᑕᐅᓗᓂ ᐱᓚᐅᖅᓯᒪᙱᑦᑐᖅ ᐅᕝᕙᓘᓐᓃᑦ ᐸᓯᒃᓴᐅᑎᑕᐅᓗᓂ, ᓇᓂᑐᐃᓐᓇᖅ, 
ᐱᕋᔭᖕᓂᒃᑯᑦ ᖃᓄᐃᓕᐅᕈᑎᖃᖅᖢᓂ ᐅᕝᕙᓘᓐᓃᑦ ᓱᓇᒥᒃ ᐲᖅᓯᓂᖃᖅᖢᓂ 
ᐃᓱᒪᒋᔭᐅᔪᖕᓇᖅᑐᒥᒃ ᓯᖁᒥᑦᑎᓂᕐᒥᑦ (cf. ᐋᖅᕿᒋᐊᖅᑕᐅᓯᒪᔪᑦ ᒪᓕᒐᐃᑦ ᑲᓇᑕᒥᑦ, 
1985, C-45); 

3. ᖃᐅᔨᓐᓇᓚᐅᖅᓯᒪᙱᑦᑐᖅ ᓈᒻᒪᙱᑦᑐᒃᑯᑦ ᐃᓕᖅᖁᓯᖃᕐᓂᖓᓄ ᓄᑕᖅᖃᓄᑦ 
ᐅᕝᕙᓘᓐᓃᑦ ᐃᓐᓇᕐᓄᑦ; 

4. ᐃᓚᐅᖃᑕᐅᓚᐅᖅᓯᒪᙱᑦᑐᖅ ᖃᓄᐃᓕᓂᐅᔪᓂᒃ ᐃᓱᒪᒋᔭᐅᓕᕐᓂᖓᓄᑦ 
ᐃᓕᑦᑎᓯᒪᔭᖏᓐᓄᑦ ᐅᕝᕙᓘᓐᓃᑦ ᑐᒃᓯᐊᖅᑎᑦᑎᔨᐅᓂᕐᒧᑦ ᐱᔭᒃᓴᐅᑎᒋᔭᖏᓐᓂᑦ 
ᐊᑐᕐᓗᖃᑦᑕᕐᓂᖓᓄᑦ ᐃᒥᐊᓗᖕᒥᑦ, ᐋᖓᔮᕐᓇᖅᑐᓂᒃ ᐅᕝᕙᓘᓐᓃᑦ ᐊᔾᔨᕐᓚᖏᓐᓂᑦ; 

5. ᐊᖏᔪᒥᒃ ᑎᒥᒃᑯᑦ ᖃᓄᐃᖓᓂᖃᙱᑦᑐᖅ ᐅᕝᕙᓘᓐᓃᑦ ᐃᓱᒪᒃᑯᑦ ᐱᑦᑕᐅᖏᑦᑐᒥᒃ 
ᐊᒃᑐᖅᓯᓂᖃᖅᑐᒥᒃ ᐃᒃᓯᕋᕐᔪᐊᖑᑉᓗᓂ ᑐᒃᓯᐊᖅᑎᑦᑎᔨᐅᓂᖓᓄᑦ; 

6. ᐊᔪᙱᑦᑎᐊᖅᑐᖅ ᐊᐅᓚᑦᑎᓂᕐᒥᒃ ᓇᖕᒥᓂᖅ ᑮᓇᐅᔭᖏᓐᓂᑦ. 

 
9ᐱᕝᕕᐅᔪᖅ: ᒑᑎᓅᒥᑦ ᐃᒃᓯᕋᕐᔪᐊᒃᑯᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᑦ 
https://www.diocesegatineau.org/sn_uploads/fck/Guide_for_the_Protection_of_minors_and_vuln
erable_persons__English_translation_October_19__2022.pdf  
ᐊᒻᒪᓗ 
 https://www.diocesegatineau.org/sn_uploads/fck/Abridged_version_of_protocol.pdf  

ᑕᒡᕙᓂ ᓇᓗᓇᐃᖅᓯᔪᖓ ᐊᑖᑕ (ᐊᑎᖓ) ᐊᑐᖅᐸᒃᑕᖏᑦ ᐃᓕᖅᖁᓯᕆᑉᓗᒋᑦ ᐱᑦᑕᐅᔫᔪᑦ 
ᐊᒻᒪᓗ ᖃᐅᔨᒪᔭᐅᓂᕆᔭᖓ ᐊᒻᒪᓗ ᐱᒋᔭᐅᔭᕆᐊᓕᖕᓂᑦ ᖃᓄᐃᓐᓂᖏᓐᓄᑦ 
ᐃᒃᓯᕋᕐᔪᐊᖑᑉᓗᓂ ᑐᒃᓯᐊᖅᑎᑦᑎᓂᕐᒧᑦ ᐊᖓᔪᖅᖄᖃᕐᕕᐅᔪᖅ ᐃᒃᓯᕋᕐᔪᐊᕌᓗᖕᓄᑦ 
ᐃᓂᐅᔪᒥᑦ ᐅᕙᓂ ..................10 

 

ᐊᔾᔨᕐᓚᒋᔭᖓᒍᑦ, ᐃᒃᓯᕋᕐᔪᐊᓄᑦ ᐃᓂᒋᔭᐅᔫᑉ ᐊᑐᕈᖕᓇᖅᑕᖓ ᑕᑕᑎᕆᐊᓕᒃ ᐃᒃᓯᕋᕐᔪᐊᓄᑦ 
ᐊᐅᓪᓚᕐᓂᐊᖅᑐᒧᑦ ᑰᒡᔪᐊᖅ-ᑕᓯᐅᔭᕐᔪᐊᕐᒥᑦ ᐃᒃᓯᕋᕐᔪᐊᓄᑦ ᐃᓂᒋᔭᐅᔫᑉ ᓯᓚᑖᓄᑦ 
ᐃᒃᓯᕋᕐᔪᐊᖑᔭᖅᑐᕐᓂᐊᕐᓗᓂ, ᐱᓕᕆᑎᑕᐅᓯᒪᓕᐊᓂᙱᓐᓂᖅᐸᑦ.   ᑕᐃᒪᓐᓇᐃᑦᑐᖅ ᑕᑕᑎᕆᐊᓕᒃ, 
ᐊᑐᖅᑕᐅᔪᖅ ᐅᑉᓗᒥ, ᐃᒃᓯᕋᕐᔪᐊᓄᑦ ᓯᕗᓕᐅᖅᑎᐅᔪᒥᒃ ᐊᔪᖅᑎᑦᑎᓇᔭᖅᑐᖅ ᐱᖁᓗᒍ ᔪᐊᓂᔅ ᕆᕗᐊᕐ 
(Joannès Rivoire) ᓱᓇᑐᐃᓐᓇᓂᒃ ᑐᒃᓯᐊᖅᑎᑦᑎᓂᕐᒧᑦ ᐃᓂᐅᔪᒥᑦ ᑐᒃᓯᐊᕐᕕᖕᒥᑦ. 

 
10ᐊᑐᖅᑕᐅᔪᒪᔪᖅ ᑐᓂᔭᐅᓚᐅᖅᑐᖅ ᐃᒃᓯᕋᕐᔪᐊᓄᑦ ᐊᖓᔪᖅᖄᖃᕐᕕᐅᔪᖅ ᐃᒃᓯᕋᕐᔪᐊᕌᓗᖕᓄᑦ ᐃᓂᐅᔪᒧᑦ ᒪᓐᑐᕇᔭᓪᒥᑦ 

15. ᐅᖃᓪᓗᕆᒃᓴᐅᑎᓂᖅ 

ᐱᓕᕆᓂᒻᓂᑦ, ᐃᖅᖃᖅᑐᐃᕝᕕᖕᒥᑦ ᐃᖅᖃᖅᑐᐃᔨᐅᑉ ᐱᓕᕆᐊᕆᕙᒃᑕᖓᓂᑦ ᐱᓕᕆᓚᐅᖅᑐᖓ. 
ᐊᑐᓚᐅᖅᑐᖓ ᓇᓛᒎᖅᑐᓂᒃ, ᐱᒻᒪᕆᐅᔪᓂᒃ ᐱᓯᒪᔪᓂᒃ ᖃᐅᔨᓂᐊᕐᓗᒋᑦ ᐅᖃᖅᑕᐅᔪᓂᒃ ᐊᒻᒪᓗ 
ᑎᑎᖅᖃᐅᑎᓂᒃ ᓈᒻᒪᒃᑑᑉᓗᑎᒃ ᖃᐅᔨᓐᓇᐅᑏᑦ ᐱᓯᒪᔪᓂᒃ. ᐱᔾᔪᑎᒋᑉᓗᒋᑦ ᖃᐅᔨᒪᔭᐅᓂᕆᔭᖏᑦ ᐃᓄᐃᑦ 
ᐊᒻᒪᓗ ᐱᓕᕆᕝᕕᐅᔪᑦ, ᐃᓱᒪᒋᓚᐅᖏᑕᒃᑲ ᐅᖃᖅᑕᐅᔪᑦ, ᑭᑐᑐᐃᓐᓇᓄᑦ ᐅᖃᐅᓯᐅᔪᑦ, ᐊᒻᒪᓗ 
ᑕᐅᑐᒐᕆᑐᐃᓐᓇᖅᖢᒋᑦ ᐃᓱᒪᒋᔭᒃᑲ ᐱᑎᑦᑎᓂᖃᖅᑐᑦ ᖃᐅᔨᓐᓇᕐᓂᖃᖅᑎᑕᐅᑉᓗᑎᒃ. ᐋᓐᓂᖅᑕᐅᓯᒪᔪᓄᑦ, 
ᐃᒃᐱᒋᔭᖏᓐᓂᒃ ᐃᒃᐱᒋᓇᓱᖃᑦᑕᓚᐅᖅᑕᒃᑲ, ᑐᙵᓱᒃᑎᖦᖢᒋᑦ, ᑐᓵᑉᓗᒋᑦ ᐊᒻᒪᓗ ᖃᓄᓗᒃᑖᖅ ᐃᓅᖃᑎᒌᓄᑦ 
ᖃᓄᐃᖓᓂᖃᖅᑐᓄᑦ ᐱᔭᕆᐊᓖᑦ ᐊᑐᖅᖢᒋᑦ. 

ᖃᐅᔨᓚᐅᖅᑕᒃᑲᑦ ᐅᖃᓕᒫᒐᕐᒥᑦ ᐊᕕᒃᓯᒪᔪᓂᑦ 15 ᐊᒻᒪᓗ 16 ᐊᑐᖅᑐᑦ ᐅᕗᖓ “ᓱᓕᓂᖅᓴᐅᔪᕆᔭᐅᔪᑦ 
ᖃᐅᔨᓐᓇᐅᑏᑦ”  ᑲᑎᑕᐅᓚᐅᖅᑐᑦ ᖃᐅᔨᓴᐃᓂᕐᒥᑦ, ᐅᓇ ᐊᑐᖅᖢᒎᖏᑦᑐᖅ “ᖃᐅᔨᓐᓇᐅᑎᑕᖄᓂᙱᓐᓂᖅ”. 
ᐃᓱᒪᓕᐊᕆᖃᑦᑕᕐᓂᖓ ᐃᖅᖃᖅᑐᐃᔨᐅᑉ ᐃᓇᖏᕈᒪᙱᑕᕋ ᐅᕝᕙᓘᓐᓃᑦ ᐃᖅᖃᖅᑐᖅᑕᐅᔪᒥᑦ ᑐᓵᑎᑕᐅᓲᑦ 
ᐃᓱᒪᓕᐅᕆᐊᖃᖅᑐᑦ ᐱᑦᑎᐊᖏᓐᓂᖃᙱᑦᑑᑎᓐᓂᐊᕐᓗᒍ ᐅᕝᕙᓘᓐᓃᑦ ᐸᓯᔭᒃᓴᐅᑎᓐᓂᐊᕐᓗᒍ ᔪᐊᓂᔅ 
ᕆᕗᐊᕐ-ᒥᑦ (Joannès Rivoire) ᐱᕋᔭᒃᓯᒪᓂᕐᒧᑦ ᐃᖅᖃᖅᑐᖅᑕᐅᑎᓪᓗᒍ.  

ᔪᐊᓂᔅ ᕆᕗᐊᕐ (Joannès Rivoire) ᑲᓇᑕᒧᐊᓚᐅᖅᑐᖅ 1959 ᓄᙳᐊᓂᑦ ᑐᒃᓯᐊᖅᑎᑦᑎᔨᐅᓂᐊᕐᓗᓂ 
ᓄᓇᕗᒻᒥᑦ. 1960-ᒥᑦ 1993-ᒧᑦ, ᖃᑉᓯᐊᕐᔪᖕᓂᑦ ᑐᒃᓯᐊᖅᑎᑦᑎᔨᐅᖃᑦᑕᓚᐅᖅᑐᖅ ᐊᒻᒪᓗ 
ᓄᓇᓕᖕᓄᙵᐅᑉᓗᓂ.  ᑲᓇᑕᒥᑦ ᐊᐅᓪᓚᓚᐅᖅᑐᖅ ᑕᖅᖀᓐᓇᕐᔪᐊᖅ 16, 1993-ᒥᑦ. 

1968-1970-ᒥᑦ, ᐅᖃᖃᑎᖃᓚᐅᖅᑐᖅ ᒪᓕᒐᓕᕆᔨᒥᒃ ᐃᐊᑦᒪᓐᑕᓐᒥᑦ ᐅᖃᐅᓯᖃᖃᑦᑕᓕᖅᖄᖅᑎᓪᓗᒋᑦ 
ᖃᓄᐃᓕᐅᖃᑦᑕᕐᓂᖓᓂᑦ. ᖃᓄᐃᓕᐅᕈᑕᐅᓚᐅᖏᑦᑐᖅ, ᐊᒻᒪᓗ ᐅᓐᓂᕐᓗᒃᑐᓂᒃ 
ᐳᑭᖅᑕᓕᖕᓄᐊᖅᓯᔪᖃᓚᐅᖏᖦᖢᓂ. ᖃᐅᔨᓐᓇᐅᑎᑕᖃᙱᑦᑐᖅ ᑐᓴᖅᑎᑦᑎᓚᐅᕐᓂᖓᓂᒃ ᑕᒪᑐᒥᙵᑦ 
ᐃᒃᓯᕋᕐᔪᐊᓂᑦ ᐃᓱᒪᑕᕆᔭᖏᓐᓄᑦ ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ. 

ᖃᐅᔨᓴᐃᓂᕋ ᑕᑯᒃᓴᐅᑎᑦᑎᔪᖅ ᔪᐊᓂᔅ ᕆᕗᐊᕐ (Joannès Rivoire) ᖁᓄᔪᖕᓂᐊᓚᐅᖅᑐᖅ ᓄᑕᖅᖃᓂᑦ 
ᐅᑭᐅᑭᑦᑐᓂᑦ ᐃᒃᓯᕋᕐᔪᐊᖑᑉᓗᓂ ᓇᐅᔮᑦ, ᓄᓇᕗᒻᒥᑦ, 1968-ᒥᑦ ᐊᒻᒪᓗ 1970-ᒥᑦ.  

ᖃᐅᔨᓚᐅᕐᒥᔪᖓ ᖁᓄᔪᖕᓂᐊᓚᐅᖅᑐᖅ ᓄᑕᕋᕐᒥᑦ ᐊᕐᕕᐊᓂᑦ ᐊᒻᒪᓗ ᑎᑭᕋᕐᔪᐊᕐᒥᑦ, ᓄᓇᕗᒻᒥᑦ, 
ᐊᑯᓐᓂᖓᓂᑦ 1974 ᐊᒻᒪᓗ 1979. 

ᐋᓐᓂᖅᑕᐅᓯᒪᔪᑦ, ᑕᐃᒪᓐᓇᐃᒐᔪᒃᑑᑉᓗᓂ, ᐊᒻᒪᓗ ᑭᓇᒥᒃ ᐱᑎᑦᑎᓂᕋᐃᖏᖦᖢᑎᒃ ᐊᒃᑐᐊᓂᖃᖅᖢᑎᒃ 
ᑕᐃᒪᓐᓇᐃᑦᑐᒧᑦ, ᐅᖃᓚᐅᖅᓯᒪᙱᑦᑐᑦ ᖁᓄᔪᖕᓂᐊᖅᑕᐅᖃᑦᑕᕐᒪᑕ ᑕᐃᑉᓱᒪᓂ ᑕᐃᒪᓐᓇᐃᑕᐅᑎᓪᓗᒋᑦ. 
ᐋᓐᓂᖅᑕᐅᔪᑦ ᓄᑕᕋᐅᓚᐅᖅᑐᑦ. “ᑕᐃᒪᓐᓇ ᐱᔪᑦ” ᐅᖃᐅᓯᕆᔭᐅᕙᓚᐅᖏᑦᑐᑦ, ᐊᖓᔪᖅᖄᖏᓐᓄᑦ, 
ᐅᕝᕙᓘᓐᓃᑦ ᖃᑐᑐᐃᓐᓇᓄᑦ ᐱᔪᖕᓇᖅᑎᑦᑎᓂᖃᖅᑐᓄᑦ ᓲᕐᓗ ᐳᑭᖅᑕᓖᑦ, ᐱᓗᐊᖅᑐᒥᑦ ᐋᓐᓂᖅᓯᔪᖅ 
ᑭᒡᒐᖅᑐᐃᑎᓪᓗᒍ ᐱᔪᖕᓇᖅᑎᑦᑎᔨᓂᑦ.  ᐊᐃᑦᑖᖑᒐᓗᐊᖅ, ᖃᐅᔨᓐᓇᖅᑐᖅ ᖁᓄᔪᖕᓂᐊᖅᑕᐅᔪᑦ ᓄᑕᖅᖃᐃᑦ 
ᐊᖓᔪᖅᖄᖏᓐᓄᑦ ᐅᖃᕈᖕᓇᓚᐅᖏᒻᒪᑕ, ᐅᖃᐅᑎᔭᐅᒃᐸᑕᓗ ᑕᐃᒪᓐᓇᐃᓕᐅᖅᑕᐅᓂᖏᓐᓄᑦ 
ᐅᒃᐱᕈᓱᒐᔭᐅᓚᐅᖏᖦᖢᑎᒃ. ᑖᒻᓇ ᓈᒻᒪᒃᓴᙱᑦᑑᓂᐅᖏᑦᑎᐊᖅᑐᖅ, ᑭᓯᐊᓂ ᐃᖕᒥᖕᓂᑦ ᖃᐅᔨᓯᒪᔭᖏᐅᔪᑦ 
ᐋᓐᓂᖅᑕᐅᓚᐅᖅᑐᑦ. 

ᐅᑭᐊᒃᓵᒥᑦ 1992-ᒥᑦ, ᔪᐊᓂᔅ ᕆᕗᐊᕐ (Joannès Rivoire) ᓄᓇᖓᓄᑦ ᐃᒃᓯᕋᕐᔪᐊᑦ ᑲᑎᑎᑕᐅᓂᖏᓐᓄᑦ 
ᐃᓚᐅᑎᑕᐅᓚᐅᖅᑐᖅ ᐊᒻᒪᓗ ᐅᑎᔾᔮᖏᓕᖅᖢᓂ ᑐᒃᓯᐊᖅᑎᑦᑎᔨᐅᓂᖓᓄᑦ ᐊᕐᕕᐊᓂᑦ, ᓄᓇᕗᒻᒥᑦ. 
ᖃᐅᔨᑎᓚᐅᖅᑕᖓ ᐊᕕᒃᑐᖅᓯᒪᔪᒥᑦ ᐃᓱᒪᑕᕆᔭᖓ, ᐊᑖᑕ ᐊᓖᓐ ᐱᑦᓰ (Alain Piché), ᐊᑕᐅᓯᕐᒥᑦ ᐅᑭᐅᒥᑦ 
ᓄᖅᖃᖓᓂᐊᕐᓂᖓᓄᑦ ᕗᕌᓐᓯᒥᑦ ᑲᒪᒋᓂᐊᕐᓗᒋᑦ ᐃᓐᓇᐅᓕᖅᑐᑦ ᐊᖓᔪᖅᖄᖏᑦ. ᐱᔾᔪᑎᒋᔭᖓ ᓱᓕᔪᖅ, 
ᐃᓚᖓᒍᑦ, ᐊᒻᒪᓗ ᐃᓱᒪᑕᖓ ᐱᔾᔪᑎᒥᒃ ᖃᐅᔨᓚᐅᖏᑦᑐᖅ ᓱᓕᙱᑦᑑᖕᒪᑦ. ᐊᒻᒪᓗ, ᐅᑉᓗᕆᔭᐅᔪᓂᐅᑎᓪᓗᒍ, 

ᐊᓈᓇᖓ ᐃᓅᔪᖕᓃᓚᐅᖅᑐᖅ, ᐊᒻᒪᓗ ᐃᓐᓇᕈᑦᑎᐊᖅᑐᖅ ᐊᑖᑕᖓ ᐃᓐᓇᐅᓯᕝᕕᖕᒧᐊᖅᓯᒪᓕᖅᖢᓂᐅᒃ 
ᐃᕐᓂᖓᑕ ᔪᐊᓂᔅ ᕆᕗᐊᕐ (Joannès Rivoire), ᐅᑎᓚᐅᖅᑐᖅ ᕗᕌᓐᓯᒧᑦ. 

ᑕᖅᖀᓐᓇᕐᔪᐊᖅ 13, 1993-ᒥᑦ, ᔪᐊᓂᔅ ᕆᕗᐊᕐ (Joannès Rivoire) ᑎᑎᕋᓚᐅᖅᑐᖅ ᑲᓇᑕᒥᑦ ᒐᕙᒪᒃᑯᓐᓄᑦ 
ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓄᑦ ᐅᖃᐅᑎᑉᓗᒋᑦ ᐊᑕᐅᓯᖅ ᐅᑭᐅᒥᑦ ᓄᖅᖃᖓᓂᐊᕐᓗᓂ ᕗᕌᓐᓯᒥᑦ. 
ᐱᖁᑎᖏᑦ ᐱᔭᖅᑐᓚᐅᖅᑕᖏᑦ ᐊᕐᕕᐊᓂᑦ ᐃᒃᓯᕋᕐᔪᐊᓂᑦ ᐊᒻᒪᓗ ᑲᓇᑕᒥᑦ ᐊᐅᓚᖅᖢᓂ ᑕᖅᖀᓐᓇᕐᔪᐊᖅ 
16, 1993-ᒥᑦ, ᕋᓐᑕᓚᓐ, ᕗᕌᓐᓯᒧᑦ, ᐊᑖᑖᑕ ᐊᖏᕐᕋᖃᕐᕕᒋᔭᖓᓄᑦ. ᓄᖅᖃᖓᓂᐊᕐᓂᖓ ᒪᕐᕉᒃ ᐅᑭᐅᓄᑦ. 

1993 ᐱᒋᐊᓵᕐᓂᖓᓂᑦ, ᐅᖃᐅᓯᐅᓂᖓ ᓄᓇᕗᒻᒥᑦ ᑐᓴᖅᑕᐅᖃᑦᑕᓚᐅᖅᑐᖅ ᔪᐊᓂᔅ ᕆᕗᐊᕐ (Joannès 
Rivoire) ᖃᓄᐃᓕᐅᕐᓂᕆᔭᖏᓐᓄᑦ, ᓇᑭᑦ ᐱᒋᐊᕐᒪᖔᑕ ᐅᕝᕙᓘᓐᓃᑦ ᐱᓂᕆᓂᕆᔭᖓ 
ᓇᓗᓇᐃᖅᑕᐅᔪᖕᓇᙱᒃᑲᓗᐊᖅᖢᓂ. ᐊᐅᓚᖅᖄᖅᑎᓪᓗᒍ ᕗᕌᓐᓯᒧᑦ ᑕᖅᖀᓐᓇᕐᔪᐊᖅ ᐃᓱᐊᓂᑦ ᐊᒻᒪᓗ 
ᐊᕗᓐᓂᕕᒃ 1993-ᒥᑦ, ᓯᑕᒪᑦ ᐃᓄᐃᑦ ᓄᓇᕗᒻᒥ ᐳᑭᖅᑕᓕᖕᓄᙵᐅᓚᐅᖅᑐᑦ ᐊᒻᒪᓗ ᑐᓂᓯᑉᓗᑎᒃ 
ᐅᓐᓂᕐᓘᑎᖏᓐᓂᒃ ᖁᓄᔪᖕᓂᐊᖅᑕᐅᓚᐅᕐᓂᖏᓐᓄᑦ ᔪᐊᓂᔅ ᕆᕗᐊᕐ-ᒧᑦ (Joannès Rivoire).  

ᑭᓯᐊᓂ ᐋᒡᔪᓕᕐᕕᒃ 29, 1998-ᒥᑦ, ᐊᕐᕕᓂᓕᖅᖃᔭᐃᑦ ᐅᑭᐅᑦ ᐊᓂᒍᖅᑎᓪᓗᒋᑦ, ᓱᓕᕗᖔᕈᑕᐅᔪᑦ 
ᐳᑭᖅᑕᓕᖕᒧᑦ ᑐᓂᔭᐅᓚᐅᖅᑐᑦ ᓄᓇᕗᒻᒥ ᐃᖅᖃᖅᑐᐃᕝᕕᖕᒧᑦ, ᐊᒻᒪᓗ ᓯᑕᒪᐃᑦ ᐊᐱᖅᓱᒐᒃᓴᙳᖅᑎᑦᑎᓃᑦ 
ᔪᐊᓂᔅ ᕆᕗᐊᕐ-ᒥᑦ (Joannès Rivoire) ᑐᓂᔭᐅᓚᐅᖅᑐᑦ. ᑕᐃᑲᓂ ᐅᑉᓗᕐᒥᑦ, ᑎᒍᓯᖁᔨᔾᔪᑎ ᔪᐊᓂᔅ 
ᕆᕗᐊᕐ-ᒥᑦ (Joannès Rivoire) ᑐᓂᔭᐅᓚᐅᖅᑐᖅ ᑲᑎᒪᔨᓄᑦ.  ᔪᐊᓂᔅ ᕆᕗᐊᕐ (Joannès Rivoire) 
ᑖᑉᑯᐊ ᐊᐱᖅᓱᖅᑕᐅᔾᔪᑎᔾᔮᖏᑕᖏᑦ. 

ᐊᐱᖅᓱᐃᓃᑦ ᓴᓂᕙᖅᑕᐅᓯᒪᓂᐊᖅᑐᑦ ᐊᒥᓱᓄᑦ ᐅᑭᐅᓄᑦ ᐃᖅᖃᖅᑐᐃᕝᕕᖕᒧᑦ ᑲᒪᔨ ᑎᒍᔭᐅᑎᑦᑎᔨᒧᑦ 
ᑭᒡᒐᖅᑐᐃᖃᑦᑕᖅᑐᖅ ᑎᒍᔭᐅᑎᑦᑎᓂᕐᒧᑦ ᐊᒻᒪᓗ ᓄᖅᖃᖅᑎᑕᐅᑉᓗᑎᒃ ᑎᒍᔭᐅᑎᑦᑎᓂᕐᒧᑦ ᒪᓕᒐᓕᕆᔨᒧᑦ 
ᐅᑭᐅᓖᑦ 2018-ᒥᑦ. 

2022-ᒥᑦ, ᓄᑖᒥᒃ ᐅᓐᓂᕐᓗᒃᑐᖃᓚᐅᖅᑐᖅ ᕆᕗᐊᕐ-ᒥᑦ (Joannès Rivoire) ᐱᔪᒥᒃ. 

ᔪᐊᓂᔅ ᕆᕗᐊᕐ (Joannès Rivoire) ᐱᙱᓐᓂᕋᐃᓇᖃᑦᑕᐅᖅᑎᓪᓗᒍ, ᐊᒻᒪᓗ ᐱᙱᓐᓂᕋᖅᖢᓂ ᓱᓕ, 
ᖁᓄᔪᖕᓂᐊᕐᓂᐅᔪᓂᒃ ᓄᑕᖅᖃᓄᑦ, ᖃᐅᔨᒪᓐᓇᖅᑐᖅ ᖃᐅᔨᑎᓚᐅᖅᓯᒪᙱᑕᖏᑦ ᐃᒃᓯᕋᕐᔪᐊᓂᑦ 
ᐃᓱᒪᑕᕆᔭᖏᑦ. ᐃᒪᓐᓇᐃᑦᑐᖅ, ᓈᒻᒪᒃᑐᖅ ᐃᓱᒪᓗᓂ ᐅᓂᑉᑳᖅ ᓴᖅᕿᖅᖄᖅᑎᓐᓇᒍ ᑐᓴᒐᒃᓴᓂᑦ ᑲᑕᒑᕆᕝᕕᒃ 
2013-ᒥᑦ, ᖃᐅᔨᒪᓚᐅᖏᑦᑐᖅ ᖃᓄᐃᓕᐅᕈᑕᐅᔪᓂᒃ ᐱᓂᕋᖅᑕᐅᓂᖓᓄᑦ ᑲᓇᑕᒥᑦ ᐃᖅᖃᖅᑐᐃᕝᕕᒃᑯᓐᓄᑦ, 
ᐃᓗᓕᖏᓐᓂᑦ ᑐᓂᔭᐅᔪᑦ ᑐᓴᒐᒃᓴᙳᖅᑎᑕᐅᓂᖅ ᐊᔪᖅᑎᑕᐅᓚᐅᕐᒪᑕ ᐊᒻᒪᓗ ᖃᐅᔨᑎᑕᐅᓚᐅᖏᖦᖢᓂ 
ᐊᐱᖅᓱᒐᒃᓴᐅᓂᖓᓄᑦ. ᑐᓴᒐᒃᓴᙳᖅᑎᑦᑎᓂᕐᒥᒃ ᐊᔪᖅᑎᑦᑎᓂᕐᒧᑦ ᒪᓕᒐᐅᔪᖅ ᑲᓇᑕᒥᑦ ᐱᕋᔭᖕᓂᕐᒧᑦ ᒪᓕᒐᒥᑦ 
ᐋᓐᓂᖅᑕᐅᔪᖅ ᒪᒃᑯᓗᐊᖅᑑᒃᐸᑦ. 

ᐃᓱᒪᒋᑦᑕᐃᓕᓚᐅᖅᑕᒃᓴᕆᔭᖏᑦ ᐃᓚᖏᑦ ᐅᖃᐅᓯᐅᔪᑦ, 1968-70-ᒥᑦ ᐅᕝᕙᓘᓐᓃᑦ 
ᖃᖓᑦᑎᐊᓵᖑᓂᖅᓴᐅᔪᑦ, ᑭᓯᐊᓂ ᓇᓂᓯᔪᖕᓇᓚᐅᖏᑦᑐᖓ ᖃᐅᔨᓐᓇᐅᑎᓂᒃ ᑕᒪᑐᒥᙵᑦ 
ᐅᖃᐅᓯᐅᔪᓗᒃᑖᓂᑦ ᑐᓴᖅᑕᐅᓚᐅᖅᑐᓂᑦ ᐅᕝᕙᓘᓐᓃᑦ ᑐᖅᖁᖅᑕᐅᓯᒪᔪᓂᑦ. ᖃᓄᐃᖓᒐᓗᐊᖅᑎᓪᓗᒍ, 
ᐅᖃᖅᖃᐅᒐᒪᑐᑦ, ᓱᓇᒥᐊᒥᒃ ᐱᔾᔪᑎᖃᕌᖓᑦ, ᒪᓕᙱᓐᓂᕋᓚᐅᖏᑦᑐᖅ.  

ᓇᓗᓇᐃᕈᖕᓇᖅᑐᖓ ᐅᒃᐱᕆᑉᓗᒍ ᐊᒻᒪᓗ ᓱᓕᓂᖓᑕ ᐊᑖᑕ ᐊᓖᓐ ᐱᑦᓰ (Alain Piché), 
ᐊᖓᔪᖅᖄᖑᓚᐅᖅᑐᖅ ᐊᕕᒃᑐᖅᓯᒪᔪᒥᑦ ᒫᓂᑑᐸᒥᑦ 1993-ᒥᑦ, ᐊᒻᒪᓗ ᐃᒃᓯᕋᕐᔪᐊᕌᓗᒃ ᐃᒃᓯᕋᕐᔪᐊᓄᑦ 
ᐃᓂᒋᔭᐅᔪᒥᑦ ᑕᐃᑉᓱᒪᓂ, ᓈᒻᒪᒃᑐᒃᑯᑦ ᑕᑯᒃᓴᐅᑎᑕᐅᓚᐅᖅᑐᑦ ᖃᓄᐃᓕᐅᔪᑦ ᐊᐅᓪᓚᕐᓂᖓᓄᑦ ᕗᕌᓐᓯᒧᑦ. 
ᖃᐅᔨᒪᓐᓇᓚᐅᖅᑐᖅ ᐃᑲᔪᖅᑐᖅᑕᐅᓚᐅᖏᒻᒪᑦ ᕿᒫᓂᖓᓄᑦ ᕗᕌᓐᓯᒧᑦ, ᐅᕝᕙᓘᓐᓃᑦ ᐃᔨᖅᓯᒪᔭᐅᓂᖏᑦ 
ᓱᓇᑐᐃᓐᓇᐃᑦ ᐱᑦᑎᐊᖏᓐᓂᐅᔪᑦ. ᐱᓐᓂᑯᓂᑦ ᑕᑯᒃᓴᐅᔪᖅ ᐅᓐᓂᕐᓘᑕᐅᔪᖅ ᐃᒃᓯᕋᕐᔪᐊᕌᓗᖕᒧᐊᖅᐸᑦ, 
ᑐᓂᔭᐅᑲᐅᑎᒋᖃᑦᑕᖅᑐᖅ ᐃᒃᓯᕋᕐᔪᐊᓄᑦ ᒪᓕᒐᓕᕆᔨᒋᔭᐅᔪᒧᑦ ᖃᐅᔨᓴᖅᑕᐅᓂᐊᕐᓗᓂ ᐊᒻᒪᓗ 
ᐃᓱᒪᒃᓴᖅᓯᐅᕈᑕᐅᓂᐊᕐᓗᓂ. 

ᖃᐅᔨᓴᑦᑎᐊᓚᐅᖅᑕᒃᑲ ᐅᓂᑉᑳᖅᑕᐅᔪᑦ ᐊᒻᒪᓗ ᐅᑉᓗᒥ ᑐᖅᖁᖅᑕᐅᓯᒪᔪᑦ, ᐊᒻᒪᓗ ᓇᓗᙱᑦᑐᖓ ᐊᑖᑕ 
ᐱᑦᓰ (Piché), ᐃᒃᓯᕋᕐᔪᐊᖑᖃᑎᖏᑦ ᐊᒻᒪᓗ ᐃᒃᓯᕋᕐᔪᐊᓄᑦ ᐃᒃᓯᕋᕐᔪᐊᕌᓗᒋᔭᐅᔪᖅ 
ᐅᖃᐅᓯᕆᓇᔭᓚᐅᖅᑕᖓᑦ ᔪᐊᓂᔅ ᕆᕗᐊᕐ (Joannès Rivoire) ᖃᐅᔨᒪᓚᐅᕈᑎᒃ ᓱᓕᕆᓚᐅᕐᓂᖓᓂᒃ 
ᐊᒻᒪᓗ/ᐅᕝᕙᓘᓐᓃᑦ ᐱᕋᔭᖕᓂᕐᒧᑦ ᐊᐱᖅᓱᒐᒃᓴᐅᑎᑦᑎᓂᕐᓂᑦ ᑭᖑᓂᐊᒍᑦ ᐊᐅᓪᓚᖅᖄᖅᑎᓪᓗᒍ ᕗᕌᓐᓯᒧᑦ. 
ᑕᐃᒪᓐᓇᐃᑦᑕᕆᐊᖃᖅᑐᑦ ᐊᓯᖏᓐᓄᑦ ᖃᓄᐃᖓᓂᐅᔪᓄᑦ ᐊᒻᒪᓗ ᑕᐃᒪᓐᓇᐃᓚᐅᖅᑐᑦ. ᒪᓕᒐᓕᕆᓂᕐᒧᑦ 
ᐃᖅᖃᖅᑐᒐᒃᓴᐃᑦ ᑐᓂᔭᐅᓚᐅᖅᑐᖅ ᐋᒡᔪᓕᕐᕕᒃ 1998-ᒥᑦ ᓄᓇᕗᒻᒥᑦ ᐃᖅᖃᖅᑐᐃᕝᕕᖕᒧᑦ, ᐊᒻᒪᓗ 
ᐅᒃᐱᕐᓂᕐᓄᑦ ᐱᔪᖕᓇᖅᑎᑦᑎᔨᐅᔪᑦ ᖃᐅᔨᒪᓇᔭᓚᐅᖏᑦᑐᑦ ᑕᒪᒃᑯᓂᙵᑦ 1993-ᒥᑦ.  

ᐅᖃᐅᓯᕆᔭᕆᐊᖃᙱᑦᑑᒐᓗᐊᖅ, ᐃᒃᓯᕋᕐᔪᐊᑦ ᐅᖓᓯᒃᑐᒧᙵᐅᑎᑕᐅᓲᑦ ᐱᓕᕆᔪᑦ ᓄᓇᕗᒻᒥᑦ 
ᐃᒃᓯᕋᕐᔪᐊᑑᖃᑦᑕᓚᐅᖅᑐᑦ, ᐅᖓᓯᒃᑐᒥᑦ ᓄᓇᓕᖕᓂᑦ ᐃᓅᓯᖅ ᐊᒃᓱᕈᕐᓇᖅᑐᒥᑦ ᐊᒻᒪᓗ ᐱᔭᕆᐊᖃᕐᓇᖅᑐᒥᑦ. 
ᐃᓄᑑᓂᖅ, ᐊᐅᓚᐃᓐᓇᖅᐸᒃᑐᓗᒃᑖᕐᓚᖕᓂᑦ ᐃᓄᖕᓃᖦᖢᓂ, ᐃᔨᖅᓯᒪᑎᑦᑎᓂᖃᖅᑎᑦᑎᑐᐃᓐᓇᕆᐊᓕᒃ 
ᓈᒻᒪᙱᑦᑐᓕᓂᕆᔭᖏᓐᓂᑦ ᔪᐊᓂᔅ ᕆᕗᐊᕐ (Joannès Rivoire). 

ᐅᑎᕐᒪᑦ ᕗᕌᓐᓯᒧᑦ ᑕᖅᖀᓐᓇᕐᔪᐊᖅ 16, 1993-ᒥᑦ, ᑭᓇᑐᐃᓐᓇᕐᒧᑦ ᐅᖃᓚᐅᖏᑦᑐᖅ ᐅᖃᐅᓯᐅᔪᓂᑦ 1968-
70 ᒥᒃᓵᓄᑦ, ᐊᓯᖏᓐᓂᓪᓘᓐᓃᑦ ᐅᖃᐅᓯᐅᔪᓂᒃ ᖃᐅᔨᕋᑕᕋᔭᓚᐅᖅᑕᒃᓴᕆᔭᖏᓐᓂᑦ, ᐱᑕᖃᖅᐸᑕ. 
ᖃᑕᙳᑎᖏᓐᓂᒃ ᐊᖏᕐᕋᖏᓐᓂᑦ ᐱᕈᖅᑐᓄᑦ ᓂᕐᔪᑎᓄᑦ ᐃᑲᔪᓚᐅᖅᖄᖅᖢᓂ ᐊᒻᒪᓗ ᐊᑖᑕᓂ 
ᐃᓐᓇᐅᓯᕝᕕᖕᒧᐊᖅᓯᒪᓕᖅᑎᓪᓗᒍ, ᑎᓕᔭᐅᓚᐅᖅᑐᖅ Sanctuaire Notre Dame de Lumière-ᒧᑦ, 
ᐱᓕᕆᕝᕕᒃ ᐊᐅᓚᑕᐅᔪᖅ ᐃᒃᓯᕋᕐᔪᐊᓄᑦ, ᐊᖓᔪᖅᖄᖃᕐᕕᐅᔪᒥᑦ ᓂᒋᐊᓂᑦ ᕗᕌᓐᓯᐅᑉ, ᐊᑖᑕ ᐹᓇᕙᐅᒃᒡ-ᒧᑦ 
(Bonnafoux). 

ᑲᑎᖃᑎᒋᓂᖅ ᐊᔪᓚᐅᖅᑕᕋ ᐊᑖᑕ ᐹᓇᕙᐅᒃᒡ (Bonnafoux), ᐆᒪᔪᖅᓱᓕ ᑭᓯᐊᓂ ᐃᓱᒪᖓ ᐊᔪᓕᖅᑐᖅ 
ᑕᑯᔪᖕᓇᕐᓂᐊᕐᓗᓂᖓ ᐳᐃᒍᖅᓴᕋᐃᑦᑑᓕᕐᒪᑦ ᐅᕝᕙᓘᓐᓃᑦ ᐃᖅᖃᐅᒪᓂᖅ ᐊᔪᓕᕐᒪᑦ. ᑲᑎᓚᐅᖅᑕᒃᑲ ᐊᑖᑕ 
ᐹᓇᕙᐅᒃᒡ (Bonnafoux) ᐱᓕᕆᖃᑎᒋᔭᖏᑦ ᐊᒻᒪᓗ ᓇᓗᓇᐃᕈᖕᓇᖅᑐᖓ ᖃᐅᔨᒪᓚᐅᕈᓂ 
ᖁᓄᔪᖕᓂᐊᖃᑦᑕᕐᓂᕋᖅᑕᐅᓚᐅᕐᓂᖓᓂᑦ ᔪᐊᓂᔅ ᕆᕗᐊᕐ (Joannès Rivoire), ᐅᖃᐅᓯᕆᓇᔭᓚᐅᖅᑕᖏᑦ 
ᐃᒃᓯᕋᕐᔪᐊᓄᑦ ᐱᔪᖕᓇᖅᑎᑦᑎᔨᓄᑦ ᐊᒻᒪᓗ ᐅᒃᐱᕆᓗᒍ ᑐᒃᓯᐊᖅᑎᑦᑎᓂᕐᒧᑦ ᐱᔭᒃᓴᐅᑎᖃᖅᑎᓐᓇᔭᓚᐅᖏᑕᖓ. 
ᖃᐅᔨᓴᐃᓂᕋ ᑕᑯᒃᓴᐅᑎᑦᑎᔪᖅ ᐊᑖᑕ ᐹᓇᕙᐅᒃᒡ (Bonnafoux) ᐃᑲᔪᖅᑐᐃᖏᓐᓇᖅᐸᓚᐅᖅᑐᖅ 
ᐋᓐᓂᖅᑕᐅᓯᒪᔪᓂᒃ ᐊᒻᒪᓗ ᐅᖃᐅᓯᕆᑉᓗᒋᑦ ᓱᓇᑐᐃᓐᓇᐃᑦ ᐱᑦᑎᐊᖏᓐᓂᐅᔪᑦ ᖃᐅᔨᒑᖓᒋᑦ. 

Notre Dame de Lumière ᐃᓐᓇᐅᓂᖅᓴᓄᑦ ᓄᓇᖅᖃᑎᒌᑦ ᐃᓚᖓᒍᑦ ᐅᒃᑯᐊᖅᑕᐅᓂᐊᖅᑐᖅ 2014-ᒥᑦ, 
ᐱᕝᕕᐅᔪᖄᓂᖏᓐᓂᖏᓐᓄᑦ, ᐊᒻᒪᓗ ᔪᐊᓂᔅ ᕆᕗᐊᕐ (Joannès Rivoire) ᑎᓕᔭᐅᓂᐊᖅᑐᖅ Maison des 
Aînés in Strasbourg-ᒥᑦ ᐊᒻᒪᓗ EHPAD St-François-ᒥᑦ ᓚᐃᔭᓐᒥᑦ. ᒫᓐᓇ ᐅᕙᓃᑦᑐᖅ Maison des 
Oblats ᓚᐃᔭᓐᒥᑦ, ᐊᔭᐅᖅᑐᐃᔪᓄᑦ ᐊᓂᑎᑕᐅᖅᖄᖅᑎᓪᓗᒍ EHPAD St-François d'Assise ᓚᐃᔭᓐᒥᑦ. 

ᖃᐅᔨᓴᐃᓂᒻᓂᑦ ᑕᑯᒃᓴᐅᔪᖅ 1993-ᒥᑦ, ᑎᑭᒻᒪᑦ ᕗᕌᓐᓯᒧᑦ, 2013-ᒧᑦ ᑎᑭᖦᖢᒍ, ᔪᐊᓂᔅ ᕆᕗᐊᕐ (Joannès 
Rivoire) ᐃᓕᖅᖁᓯᖓ ᓈᒻᒪᙱᓐᓂᖅᑕᖃᓚᐅᖏᑦᑐᖅ. ᐃᒃᐱᒍᓱᒡᕕᐅᓂᖃᖅᖢᓂ ᐱᓕᕆᖃᑎᒋᔭᖏᓐᓄᑦ, 
ᐱᓕᕆᓂᖃᕈᒪᑉᓗᓂ ᐊᒻᒪᓗ ᐃᒃᐱᒍᓱᒡᕕᒋᓂᖃᖅᖢᒋᑦ ᐃᓄᐃᑦ ᐊᒻᒪᓗ ᐱᓕᕆᐊᒃᓴᖏᑦ ᑐᓂᔭᐅᔪᑦ, 
ᖃᐅᔨᔭᐅᓚᐅᖅᓯᒪᙱᑦᑐᖅ ᒥᑭᔪᒥᒡᓘᓐᓃᑦ ᐱᑦᑕᐅᖏᑦᑐᒥᒃ ᐅᖃᕐᓂᖓᓂᑦ ᐅᐃ-ᐅᐃ-ᒥᐅᑕᓄᑦ, 
ᐱᓕᕆᖃᑎᒋᔭᖏᓐᓄᑦ ᐅᕝᕙᓘᓐᓃᑦ ᑭᓇᑐᐃᓐᓇᕐᒥᑦ ᑕᐃᒪᙵᓂᑦ ᕗᕌᓐᓯᒧᑦ ᑎᑭᒻᒪᑦ. 

ᑲᑕᒑᕆᕝᕕᒃ 2013-ᒥᑦ, ᐃᒃᓯᕋᕐᔪᐊᑦ ᕗᕌᓐᓯᒥᑦ ᖃᐅᔨᓚᐅᖅᑐᑦ ᐱᕙᓪᓕᐊᔪᑎᒍᑦ ᔪᐊᓂᔅ ᕆᕗᐊᕐ (Joannès 
Rivoire) ᑲᓇᑕᒥᑦ ᐱᔭᐅᔪᒪᖕᒪᑦ ᐱᕋᔭᖕᓂᕐᒧᑦ ᐊᑭᓕᒐᒃᓴᖃᕐᓂᖓᓄᑦ. ᐃᒃᓯᕋᕐᔪᐊᓄᑦ ᓯᕗᓕᖅᑎᐅᔪᑦ ᐊᒻᒪᓗ 
ᐱᓕᕆᖃᑎᒋᔭᐅᔪᑦ ᐱᑦᑕᐅᒃᓴᙱᑦᑎᐊᓚᐅᖅᑐᑦ. ᐅᒃᐱᕆᓇᔭᓚᐅᖏᑕᖓᑦ ᐱᓕᕆᖃᑎᒋᔭᖓ ᐸᓯᔭᒃᓴᐅᖕᒪᑦ 
ᑕᐃᒪᓐᓇᐃᓕᐅᕐᓂᐅᔪᓄᑦ. ᐃᓱᒪᑕᕆᔭᖓᑕ, ᐊᕕᒃᑐᖅᓯᒪᔪᒥᑦ ᐊᖓᔪᖅᖄᑉ ᐄᕝᔅ ᑦᓴᓪᕕᐊᑦ (Yves Chalvet), 
ᐅᖃᐅᓯᕆᑲᐅᑎᒋᓚᐅᖅᑕᖓ ᑕᒪᑐᒥᙵᑦ ᕉᒻᒧᑦ ᐊᒻᒪᓗ ᓄᖅᖃᖅᑎᖦᖢᒋᑦ ᔪᐊᓂᔅ ᕆᕗᐊᕐ (Joannès 
Rivoire) ᑐᒃᓯᐊᖅᑎᑦᑎᓂᕐᒧᑦ ᐱᔭᒃᓴᐅᑎᓗᒃᑖᖏᑦ ᑲᑎᖃᑎᒋᖅᖄᖅᖢᓂᐅᒃ. 



ᐅᓂᑉᑳᖅ ᐃᒃᓯᕋᕐᔪᐊᓂᒃ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᑕᐅᔪᑦ 

ᑕᐃᒪᙵᓂᑦ 2013-ᒥᑦ, ᔪᐊᓂᔅ ᕆᕗᐊᕐ (Joannès Rivoire) ᓇᖕᒥᓂᖅ ᐊᑭᓕᒐᒃᓴᓂᒃ 
ᐊᑭᓕᖅᑐᐃᖃᑦᑕᖅᑐᖅ. ᖃᐅᔨᒪᔭᐅᔭᕆᐊᖃᖅᑐᖅ ᐱᓕᕆᐊᓂᒃᓯᒪᔪᓄᑦ ᑮᓇᐅᔭᖅᑖᖃᑦᑕᖅᑐᖅ ᑲᓇᑕᒥᑦ 
ᒐᕙᒪᒃᑯᓐᓂᑦ 25 ᐅᑭᐅᓄᑦ ᐱᓕᕆᓚᐅᕐᓂᖓᓄᑦ ᑲᓇᑕᒥᑦ, ᐊᒻᒪᓗ ᐊᔾᔨᖓᓂᒃ ᐃᑲᔫᓯᐊᖃᑦᑕᖅᖢᓂ ᐅᐃ-
ᐅᐃ-ᑯᑦ ᒐᕙᒪᒃᑯᖏᓐᓂᑦ ᑭᓇᑐᐃᓐᓇᖅᑎᑐᑦ ᐱᓕᕆᔨᐅᔪᑐᑦ ᕗᕌᓐᓯᒥᑦ. ᐃᒡᓗᖃᖅᑎᑕᐅᔪᖅ ᓇᖕᒥᓂᖅ 
ᑮᓇᐅᔭᓂᒃ ᐊᑭᓖᖃᑦᑕᖅᖢᓂ Maison des Oblats-ᒥᑦ ᓚᐃᔭᓐᒥᑦ. 92-ᓂᒃ ᐅᑭᐅᖃᓕᖅᑐᖅ ᐊᒻᒪᓗ 
ᖃᓄᑐᐃᓐᓇᖅᑐᖅ ᑐᒃᓯᐊᖅᑎᑦᑎᓂᕐᒧᑦ ᓇᒧᙵᐅᔪᖕᓇᙱᑦᑐᖅ. 

ᐃᒃᓯᕋᕐᔪᐊᑦ ᐊᐱᕆᖃᑦᑕᐃᓐᓇᖅᑕᖏᑦ ᐅᐃ-ᐅᐃ ᒐᕙᒪᒃᑯᖏᑦ ᑕᐃᒪᙵᓂᑦ 2013-ᒥᑦ 
ᐊᔭᐅᖅᑐᖅᑕᐅᖁᑉᓗᒍ ᔪᐊᓂᔅ ᕆᕗᐊᕐ (Joannès Rivoire) ᐅᑎᕐᓂᐊᕐᓗᓂ ᑲᓇᑕᒧᑦ ᑭᐅᔪᖕᓇᕐᓂᐊᕐᒪᒋᑦ 
ᐊᑭᓕᒐᒃᓴᙳᖅᑎᑕᐅᔪᑦ ᕆᕗᐊᕐ-ᒧᑦ. ᐃᒃᓯᕋᕐᔪᐊᑦ, ᐊᒻᒪᓗ ᐱᓗᐊᖅᑐᒥᑦ ᐊᑖᑕ ᕕᓐᓴᓐ ᒍᕉᐳ (Vincent 
Gruber), ᐊᖓᔪᖅᖄᕆᔭᐅᔪᖅ ᐃᒃᓯᕋᕐᔪᐊᓄᑦ ᕗᕌᓐᓯᒥᑦ ᐊᒻᒪᓗ ᐃᓱᒪᑕᕐᔪᐊᕆᔭᖓ ᑐᒃᓯᕋᓚᐅᖅᑐᑦ ᐊᒻᒪᓗ 
ᐱᖁᑉᓗᒍ ᔪᐊᓂᔅ ᕆᕗᐊᕐ-ᒥᑦ (Joannès Rivoire) ᑲᓇᑕᒧᙵᐅᓗᓂ ᑭᐅᓂᐊᕐᓗᓂᒋᑦ ᑲᓇᑕᒥᑦ 
ᐃᖅᖃᖅᑐᐃᔪᓕᕆᔨᒃᑯᑦ. ᖃᓄᐃᓕᐅᕐᓂᖅᑕᖃᙱᑦᑐᖅ. 

ᒪᓕᒐᓕᕆᔨᖓ ᐱᖁᔭᐅᓂᖓᑐᑦ ᔪᐊᓂᔅ ᕆᕗᐊᕐ (Joannès Rivoire) ᓄᑲᖓᓄᑦ ᖃᐅᔨᑎᑦᑎᖃᑦᑕᓚᐅᖅᑐᖅ 
ᐃᑲᔪᖅᑐᐃᖏᖦᖢᓂ ᐅᑎᖅᑎᑕᐅᓂᐊᕐᓂᖓᓄᑦ, ᐅᖃᒃᑲᓐᓂᖅᖢᒋᑦ ᐃᑲᔪᖅᑕᖓ ᕆᕗᐊᕐ ᐱᑕᖃᙱᒻᒪᑕ 
ᐊᑭᓕᒐᒃᓴᙳᖅᑎᑕᐅᔾᔪᑎᒋᔭᖏᑦ ᑲᓇᑕᒥᑦ ᐃᖅᖃᖅᑐᐃᔨᒃᑯᓐᓄᑦ. ᓇᓚᐅᑦᑎᑉᓗᓂ ᐅᖃᓚᐅᖅᑐᖅ, ᒪᓕᒃᖢᒍ 
ᑲᓇᑕᒥᑦ ᒪᓕᒐᖅ, ᔪᐊᓂᔅ ᕆᕗᐊᕐ (Joannès Rivoire) ᐃᓱᒪᒋᔭᐅᔭᕆᐊᖃᖅᑐᖅ ᖃᓄᐃᓕᐅᓚᐅᖏᓐᓂᖓᓄᑦ 
ᐱᕋᔭᖕᓂᐅᔪᓄᑦ ᐱᓂᕋᖅᑕᐅᔪᓂᒃ ᑭᓯᐊᓂ ᐃᖅᖃᖅᑐᐃᕝᕕᒃ ᑐᓵᓚᐅᕐᓗᒍ ᐊᒻᒪᓗ ᑎᒍᔭᐅᑎᑉᐸᔾᔪᒃ. 

ᐃᖅᖃᐃᑎᑦᑎᔭᕆᐊᖃᕈᒪ ᓱᓇᓂᒃ ᖃᐅᔨᓴᐃᓂᕋ ᑕᑯᑎᑦᑎᓯᒪᖕᒪᖔᑦ, ᐊᒻᒪᓗ ᓇᓗᓇᙱᑦᑐᖅ ᑭᓇᑐᐃᓐᓇᖅ 
ᖃᐅᔨᒪᓚᐅᖏᑦᑐᖅ ᐊᒻᒪᓗ ᐅᑉᓗᒥᐅᔪᖅ ᖃᐅᔨᒪᙱᑦᑐᖅ ᓱᓕ, ᐊᑭᓕᒐᒃᓴᙳᖅᑎᑕᐅᓚᐅᖅᑐᑦ ᔪᐊᓂᔅ 
ᕆᕗᐊᕐ-ᒧᑦ (Joannès Rivoire) ᐋᒡᔪᓕᕐᕕᒃ 1998-ᒥᑦ ᐊᐱᖅᓱᒐᒃᓴᙳᖅᑎᑦᑎᔪᓄᑦ 
ᐱᑕᖃᕈᖕᓃᖅᑎᑕᐅᓚᐅᖅᑐᑦ ᑲᓇᑕᒥᑦ ᐃᖅᖃᖅᑐᐃᕝᕕᖕᒥᑦ ᐸᓯᔭᒃᓴᙳᖅᑎᑦᑎᔨᒧᑦ 2018-ᒥᑦ. 

ᐊᕗᓐᓂᕕᒃ 7, 2023-ᒥᑦ, ᐱᖁᔭᐅᑉᓗᓂ ᐃᒃᓯᕋᕐᔪᐊᓂᑦ ᐱᔪᖕᓇᖅᑎᑦᑎᓂᖃᖅᑐᓄᑦ ᐱᒋᐊᕈᖕᓇᖁᑉᓗᒋᑦ 
ᔪᐊᓂᔅ ᕆᕗᐊᕐ-ᒥᑦ (Joannès Rivoire) ᐊᐅᓪᓚᖅᑎᑕᐅᓂᐊᕐᓗᓂ, ᐅᐃ-ᐅᐃ-ᑯᑦ ᒥᓂᔅᑕᖓ 
ᐃᖅᖃᖅᑐᐃᔪᓕᕆᔨᒃᑯᓐᓄᑦ ᐊᒻᒪᓗ ᐸᐸᑦᑎᔨᐅᔪᖅ ᓂᐱᑎᖅᓯᒪᔪᓂᒃ ᐊᐅᓪᓚᖅᑎᑦᑎᓚᐅᖅᑐᖅ ᐃᒃᓯᕋᕐᔪᐊᓂᑦ 
ᐱᔪᖕᓇᖅᑎᑦᑎᔨᓄᑦ ᑎᑎᖅᖃᒥᒃ ᕿᐱᓗᒃᖢᓂ ᔪᐊᓂᔅ ᕆᕗᐊᕐ (Joannès Rivoire) 
ᐊᐅᓪᓚᖅᑎᑕᐅᖁᔭᐅᓂᖓᓄᑦ, ᐅᐃ-ᐅᐃ-ᑯᑦ ᒪᓕᒐᖓᑦ ᐊᔪᖅᑎᑦᑎᖕᒪᑦ ᐊᐅᓪᓚᖅᑎᑕᐅᔪᖕᓇᕐᓂᖓᓂᑦ. 

ᖃᐅᔨᓚᐅᖅᑐᖓ ᐊᑯᓂᐅᔪᒥᒃ ᖃᐅᔨᓴᐃᓂᐅᔪᒥᑦ, ᑐᓵᑉᓗᒋᑦ ᑕᐅᑐᒃᑎᐅᔪᑦ ᖃᐅᔨᓯᒪᔪᑦ ᐊᒻᒪᓗ ᕿᒥᕐᕈᑉᓗᒋᑦ 
ᒪᓂᒪᔪᓗᒃᑖᑦ ᑐᖅᖁᖅᑕᐅᓯᒪᔪᑦ ᒪᕐᕉᖕᓂᑦ ᓄᓇᒋᔭᐅᔪᓂᑦ ᖃᐅᔨᓐᓇᐅᑎᐅᔪᓂᑦ ᑕᑯᒃᓴᐅᑎᑦᑎᔪᑦ ᐃᒪᓐᓇ: 

1. ᔪᐊᓂᔅ ᕆᕗᐊᕐ-ᒥᑦ (Joannès Rivoire) ᐸᓯᔭᒃᓴᐅᓚᐅᖅᑐᖅ ᖁᓄᔪᖕᓂᐊᕐᓂᕐᒧᑦ ᑕᓪᓕᒪᓂᑦ 
ᓄᑕᖅᖃᓂᒃ ᓇᐅᔮᑦ, ᓄᓇᕗᒻᒥᑦ ᐊᑯᓐᓂᖓᓂᑦ 1968 ᐊᒻᒪᓗ 1970, ᐊᒻᒪᓗ ᐊᑕᐅᓯᕐᒥᑦ ᓄᑕᕋᕐᓂᑦ 
ᐊᑐᓂ ᐊᕐᕕᐊᓂᑦ ᐊᒻᒪᓗ ᑎᑭᕋᕐᔪᐊᕐᒥᑦ ᐊᑯᓐᓂᖓᓂᑦ 1974 ᐊᒻᒪᓗ 1978.  

2. ᐅᒃᐱᕆᙱᑕᒃᑲ ᐅᖃᐅᓯᕆᔭᖏᑦ ᑲᑎᖃᑎᒋᓚᐅᕋᑉᑯ ᐅᐱᕐᖔᒥᑦ 2023-ᒥᑦ ᓚᐃᔭᓐ, ᕗᕌᓐᓯᒥᑦ. 
3. ᑲᓇᑕᒥᑦ ᐊᐅᓪᓚᓚᐅᖅᑐᖅ ᐱᑦᑎᐊᖏᓐᓂᕆᓚᐅᖅᑕᓂ ᐃᔨᖅᓯᒪᑉᓗᓂᒋᑦ ᐃᒃᓯᕋᕐᔪᐊᓂᑦ 

ᐃᓱᒪᑕᖏᓐᓂᑦ ᐊᒻᒪᓗ ᐃᒃᓯᕋᕐᔪᐊᕌᓗᒋᔭᐅᔪᒥᑦ ᑯᒡᔪᐊᕐᒥᑦ ᑕᓯᐅᔭᕐᔪᐊᕐᒥᑦ ᐃᒃᓯᕋᕐᔪᐊᓄᑦ 
ᐃᓂᒋᔭᐅᔪᒥᑦ, ᐅᖃᐅᓯᕆᖔᕈᒪᒐᓗᐊᖅᖢᓂ ᓱᓕᔪᖅ ᑭᓯᐊᓂ ᑕᒪᓗᒃᑖᕐᒥᐅᖏᑦᑐᖅ ᐅᓂᑉᑳᖅᖢᓂ 
ᓄᑕᕋᕆᔭᐅᓂᖓᓄᑦ ᐱᔭᒃᓴᐅᑎᖃᕐᓂᖓ ᐃᓐᓇᐅᓗᐊᓕᖅᑐᓄᑦ ᐊᖓᔪᖅᖄᖏᓐᓄᑦ. 

4. ᐃᒃᓯᕋᕐᔪᐊᑦ ᑲᓇᑕᒥᑦ ᐊᒻᒪᓗ ᑐᒃᓯᐊᖅᑐᓕᕆᓂᕐᒧᑦ ᐱᔪᖕᓇᖅᑎᑦᑎᔨᐅᔪᑦ ᓄᓇᕗᒻᒥᑦ 
ᐃᔨᖅᓯᓯᒪᓚᐅᖏᑦᑐᑦ ᐅᕝᕙᓘᓐᓃᑦ ᐋᖅᕿᒃᓯᖃᑕᐅᑉᓗᑎᒃ ᔪᐊᓂᔅ ᕆᕗᐊᕐ (Joannès Rivoire) 

ᑲᓇᑕᒥᑦ ᐊᐅᓪᓚᕐᓂᖓᓂᑦ ᕗᕌᓐᓯᒧᑦ 1993-ᒥᑦ, ᐊᒻᒪᓗ ᐋᓐᓂᖃᖅᑕᐅᓯᒪᓚᐅᖅᑐᑦ ᒪᕐᕉᖕᓂᒃ 
ᐃᓅᓯᖃᕐᓂᕆᔭᖓᓂᒃ ᐊᒻᒪᓗ ᓱᓕᔪᒥᒃ ᐅᖃᐅᑎᔭᐅᓚᐅᖏᓐᓂᖏᓐᓄᑦ. 

5. ᐃᒃᓯᕋᕐᔪᐊᑦ ᕗᕌᓐᓯᒥᑦ ᖃᐅᔨᒪᓚᐅᖏᑦᑐᑦ ᔪᐊᓂᔅ ᕆᕗᐊᕐ (Joannès Rivoire) ᐱᔭᐅᔪᒪᓚᐅᕐᒪᑦ 
ᑲᓇᑕᒥᑦ ᐃᖅᖃᖅᑐᐃᔨᓄᑦ ᐊᒻᒪᓗ ᕗᕌᓐᓯᒧᙵᐅᓚᐅᖅᑐᖅ ᐊᑕᐅᓯᕐᒥᒃ ᐅᑭᐅᒥᒃ ᓄᖅᖃᖓᓂᐊᕐᓗᓂ 
1993-ᒥᑦ, ᑕᐃᒪᓐᓇᒧᑦ ᐃᓚᐅᖃᑕᐅᓚᐅᖅᓯᒪᙱᑦᑐᑦ “ᕿᒫᓂᖓᓄᑦ” ᑲᓇᑕᒥᑦ, ᐅᕝᕙᓘᓐᓃᑦ 
“ᐃᔨᖅᓯᒪᓚᐅᖏᑕᖓᑦ” ᐃᖅᖃᖅᑐᐃᕝᕕᒃᑯᓐᓄᐊᕆᐊᖃᕐᓂᕆᔭᖓᓄᑦ.  

6. ᑐᓴᒐᒃᓴᙳᖅᑎᑕᐅᓂᖅ ᐊᔪᖅᑎᑕᐅᑎᓪᓗᒍ ᐃᖅᖃᖅᑐᐃᕝᕕᖕᒧᑦ, ᑭᓇᑐᐃᓐᓇᖅ 
ᖃᐅᔨᑎᑕᐅᓚᐅᖏᑦᑐᖅ ᐊᑭᓕᒐᒃᓴᖅᑖᖅᑎᑕᐅᓚᐅᕐᓂᖓᓂᑦ ᔪᐊᓂᔅ ᕆᕗᐊᕐ (Joannès Rivoire) 
ᐋᒡᔪᓕᕐᕕᒃ 1998-ᒥᑦ. 

7. ᔪᐊᓂᔅ ᕆᕗᐊᕐ (Joannès Rivoire) ᐃᔨᖅᓯᒪᓚᐅᖅᑕᖏᑦ ᐱᕋᔭᖕᓂᕆᓯᒪᔭᖏᑦ ᑲᓇᑕᒥᑦ 
ᐃᒃᓯᕋᕐᔪᐊᓂᑦ ᐃᓱᒪᑕᕆᔭᖏᓐᓂᑦ ᕗᕌᓐᓯᒥᑦ. 

8. ᐃᒃᓯᕋᕐᔪᐊᑦ ᕗᕌᓐᓯᒥᑦ ᑲᑐᔾᔨᖃᑎᒌᑦ ᖃᐅᔨᓕᓵᓚᐅᖅᑐᑦ ᑲᑕᒑᕆᕝᕕᒃ 29, 2013-ᒥᑦ, ᑲᓇᑕᒥᑦ 
ᐃᖅᖃᖅᑐᐃᔪᓕᕆᔨᒃᑯᑦ ᕿᓂᕐᒪᑕ ᔪᐊᓂᔅ ᕆᕗᐊᕐ (Joannès Rivoire) ᐃᖅᖃᖅᑐᖅᑕᐅᓂᐊᕐᓗᓂ 
ᑲᓇᑕᒥᑦ. ᓴᙱᓂᖃᕐᓂᓕᒫᖏᑦ ᐊᑐᖅᖢᒋᑦ ᑲᓇᑕᒧᑦ ᐅᑎᖅᑎᖁᓚᐅᖅᑕᖓᑦ 
ᐃᖅᖃᖅᑐᖅᑕᐅᓂᐊᕐᓗᓂ ᐅᕝᕙᓘᓐᓃᑦ ᐅᑎᖅᑎᑕᐅᓗᓂ ᐊᔪᙱᓐᓂᖃᖅᑐᑦ 
ᐱᔪᖕᓇᖅᑎᑦᑎᓂᖃᖅᑐᓄᑦ. ᔪᐊᓂᔅ ᕆᕗᐊᕐ (Joannès Rivoire) ᓈᓚᓚᐅᖏᑕᖏᑦ 
ᖃᓄᐃᓕᐅᖁᔭᐅᓂᕆᔭᖏᑦ ᐃᒃᓯᕋᕐᔪᐊᓂᑦ ᐃᓱᒪᑕᕆᔭᖏᓐᓂᑦ ᐊᒻᒪᓗ ᐅᐃ-ᐅᐃ-ᑯᑦ ᒐᕙᒪᖏᑦ 
ᐊᐅᓪᓚᖅᑎᑦᑐᒪᓚᐅᖏᑕᖓ. 

9. ᖃᐅᔨᑐᐊᕐᒪᑕ ᑲᓇᑕᒥᑦ ᐃᖅᖃᖅᑐᐃᓂᐊᖅᑐᓂᒃ, ᐃᒃᓯᕋᕐᔪᐊᓂᑦ ᐱᔪᖕᓇᖅᑎᑦᑎᓂᖃᖅᑐᑦ ᕗᕌᓐᓯᒥᑦ 
ᐲᓚᐅᖅᑕᖓᑦ ᔪᐊᓂᔅ ᕆᕗᐊᕐ (Joannès Rivoire) ᓱᓇᑐᐃᓐᓇᓂᒃ ᑐᒃᓯᐊᖅᑎᑦᑎᓂᓕᕆᔪᓂᒃ ᐅᐃ-
ᐅᐃ-ᑯᓐᓄᑦ ᐃᓂᒋᔭᖓᓐᓂᑦ ᐊᒻᒪᓗ ᓱᓇᑐᐃᓐᓇᓂᒃ ᖃᓄᐃᓕᐅᖃᑦᑕᕐᓂᖏᓐᓂᒃ 
ᐃᒃᓯᕋᕐᔪᐊᖑᖃᑎᒌᒃᑐᑦ. 

16. ᖃᐅᔨᔭᐅᔪᑦ 

ᐃᓚᖏᑦ ᐃᓄᐃᑦ ᑲᑎᓚᐅᖅᑕᒃᑲ ᖃᐃᔨᓴᐃᑎᓪᓗᖓ ᓇᓗᙱᑦᑐᑦ ᔪᐊᓂᔅ ᕆᕗᐊᕐ (Joannès Rivoire) 
ᐊᐅᓪᓚᓚᐅᕐᓂᖓᓂᑦ ᑕᖅᖀᓐᓇᕐᔪᐊᖅ 16, 1993-ᒥᑦ, ᐸᕐᓇᐅᑕᐅᓚᐅᕐᒪᑦ ᐃᒃᓯᕋᕐᔪᐊᓄᑦ ᓄᓇᕗᒻᒥᑦ ᐊᒻᒪᓗ 
ᕗᕌᓐᓯᒥᑦ, ᐃᔨᖅᑕᐅᓯᒪᓂᐊᕐᓗᓂ ᑲᓇᑕᒥᑦ ᐃᖅᖃᖅᑐᐃᕝᕕᖕᒥᑦ.  

ᖃᐅᔨᓴᐃᓂᕋ, ᐊᑐᖅᖢᒋᑦ ᐱᒻᒪᕆᐅᔪᑦ, ᓇᓛᒎᑦᑎᐊᖅᑐᓂᒃ ᐊᒻᒪᓗ ᒪᓕᒃᖢᒋᑦ ᐱᓐᓂᑰᔪᓂᑦ ᐊᒻᒪᓗ 
ᐅᓂᑉᑳᖅᑕᐅᔪᓂᑦ, ᐊᒻᒪᓗ ᖃᐅᔨᓴᐃᑦᑎᐊᕐᓂᒃᑯᑦ ᐊᒻᒪᓗ ᑐᖅᖁᖅᑕᐅᓯᒪᔪᑦ ᖃᐅᔨᓴᖅᖢᒋᑦ ᑕᒪᐃᓐᓂᑦ 
ᑲᓇᑕᒥᑦ ᐊᒻᒪᓗ ᕗᕌᓐᓯᒥᑦ, ᐋᖅᕿᒃᓯᓂᖅ ᐊᔪᕐᓇᖅᑐᓂᒃ ᐊᔾᔨᒌᙱᑦᑐᓂᒃ ᖃᐅᔨᑎᑦᑎᓯᒪᔪᖅ. 

ᑕᐃᒪᓐᓇ ᐅᖃᖅᑐᖓ ᐃᒃᐱᒍᓱᒡᕕᒋᓂᖃᑦᑎᐊᕐᕕᒋᑉᓗᒋᑦ ᐃᑲᔪᖅᑐᐃᖏᑦᑐᓂᒃ ᐃᓱᒪᒋᔭᖃᖅᑐᓂᒃ, ᑭᓯᐊᓂ 
ᓱᓕᓂᖅ ᐊᔪᕐᓇᙱᓐᓂᖅᓴᐅᔪᖅ ᑕᐅᑐᒃᑯᑉᑎᒍᑦ ᐱᓐᓂᑰᔪᑦ. 

ᔪᐊᓂᔅ ᕆᕗᐊᕐ (Joannès Rivoire) ᓱᓕᑉᓗᓂ ᐅᖃᓗᒃᑖᓚᐅᖏᑦᑐᖅ ᐃᓱᒪᑕᖏᓐᓄᑦ, 
ᐱᓕᕆᖃᑎᒋᔭᖏᓐᓄᑦ, ᐃᓄᖕᓄᑦ ᑐᒃᓯᐊᖅᑎᑦᑎᓂᕐᒧᑦ ᐱᔭᒃᓴᐅᑎᖃᕐᕕᒋᔭᖏᓐᓄᑦ, ᐊᒻᒪᓗ ᐃᖕᒥᓂᑦ 
ᐱᙱᓐᓂᕋᖅᖢᓂ ᓱᓕᓂᐅᔪᒥᒃ ᑕᑯᒃᓴᐅᑎᓯᒪᔭᖓᓂᑦ. ᐅᖃᐅᑎᖕᒪᒍ ᐊᑖᑕ ᑦᓴᓪᕕᐊᑦ (Chalvet) 2013-ᒥᑦ, 
ᖃᐅᔨᓕᓵᓚᐅᖅᑐᖅ ᑎᒍᓯᖁᔨᔾᔪᑎᒥᒃ ᓴᖅᕿᑦᑎᓚᐅᕐᒪᑕ ᑲᓇᑕᒥᑦ. 

“ᐱᑦᑕᐅᔫᓗᖓᐅᖏᑦᑐᖅ, ᐊᒻᒪᓗ ᐊᒃᑐᖅᓯᖃᑦᑕᕐᓂᕋᖅᑕᐅᓂᕆᔭᕋ ᐃᓄᖕᓂᑦ 
ᐊᔾᔨᒌᙱᑦᑐᓂᒃ ᖃᓄᑎᒋᐅᓂᖃᖅᑐᑦ.  ᐃᓄᐃᑦ ᐊᕙᑎᖓᓐᓂᑦ, ᓄᑕᖅᖃᐃᑦ 
ᕿᓂᖃᑦᑕᖅᑐᑦ ᓇᒡᓕᒋᔭᐅᓂᖏᓐᓂᒃ ᐱᑕᖃᙱᑦᑐᓂᑦ ᖃᑕᙳᑎᖏᓐᓂᑦ. 

ᐱᑦᑕᐅᔫᓗᖓᐅᖏᒃᑯᒪ, ᓄᑕᖅᖃᐃᑦᑕᐅᖅ ᐱᑦᑕᐅᔫᖏᑦᑐᑦ, ᑭᓯᐊᓂ ᑕᐃᒪᓐᓇ 
ᐅᖃᖃᑦᑕᙱᑦᑐᒍᑦ. ᐅᑭᐅᑦ ᐊᒥᓱᓄᑦ, “ᑲᒪᔨ”-ᖑᓚᐅᖅᑐᒍᑦ 

ᓇᔭᙳᐊᖅᑕᖃᓕᕐᓂᐊᓵᖅᑎᓪᓗᒍ. ᓱᓕᔪᖅ ᐱᑦᑕᐅᔫᖏᓐᓇᒪ, ᑭᓯᐊᓂ ᐱᓂᕋᖅᑕᐅᔪᑦ 
ᖁᓄᔪᖕᓂᐊᕐᓂᕐᒥᒃ ᓄᑕᖅᖃᓗᐊᓂᑦ ᓴᒡᓗᑕᐅᔪᖅ. ᑕᐃᒪᓐᓇᒧᑦ ᐅᑎᕈᑎᖃᓚᐅᖅᑐᖓ 
ᕗᕌᓐᓯᒧᑦ (ᐱᓂᕋᖅᑕᐅᔪᑦ ᐊᒻᒪᓗ ᐅᖃᐅᓯᕆᔭᐅᖃᑦᑕᕐᓂᖅ ᖁᓄᔪᖕᓂᐊᖅᓯᒪᓂᕐᒥᒃ).” 

ᑭᖑᓪᓕᖅᐹᖅ ᐱᔾᔪᑕᒋᑉᓗᒍ ᐊᑐᖅᑕᖓ ᖁᓄᔪᖕᓂᐊᕐᓂᖅ ᓄᑕᖅᖃᓂᒃ ᓄᑕᖅᖃᐃᑦ ᓈᒻᒪᒃᓴᓚᐅᕐᓂᕋᖅᖢᒋᑦ 
ᐅᕝᕙᓘᓐᓃᑦ ᖁᓄᔪᖕᓂᐊᖅᑕᐅᔪᒪᓚᐅᕐᒪᑕ. ᐱᔾᔪᑎᒋᔭᖓ ᐱᑦᑕᐅᖏᑦᑎᐊᖅᑐᖅ, ᐱᑎᓐᓂᕋᕋᓱᖕᒪᒋᑦ 
ᐋᓐᓂᖅᑕᐅᓯᒪᔪᓄᑦ ᐱᔭᒃᓴᐅᑎᒋᔭᐅᖃᑕᐅᓂᕋᖅᖢᒍ ᐃᓐᓇᕐᒧᑐᐊᖅ ᐱᔭᐅᓯᒪᑎᓪᓗᒍ. 

ᔪᐊᓂᔅ ᕆᕗᐊᕐ (Joannès Rivoire) ᐅᖃᖅᑕᖏᑦ ᐊᑖᑕ ᑦᓴᓪᕕᐊᑦ-ᒧᑦ (Chalvet) ᐊᕙᑎᑦ ᐅᑭᐅᓂᑦ 
ᖄᖏᖅᓯᒪᓕᖅᑐᓂᑦ ᐊᐅᓪᓚᓚᐅᖅᖄᖅᑎᓪᓗᒍ ᑲᓇᑕᒥᑦ ᓯᕗᓪᓕᖅᐹᒥᒃ ᐅᖃᐅᓯᕆᓚᐅᖅᑕᖏᑦ, ᐅᖃᖅᖢᓂ 
ᐱᓂᕋᖅᑕᐅᓯᒪᓚᐅᕐᒪᑦ 1968-70-ᖏᓐᓂᑦ, ᑕᐃᑉᓱᒪᓂ ᒪᓕᒐᓕᕆᔨᒥᒃ ᖃᐅᔨᒋᐊᕐᕕᖃᓚᐅᖅᖢᓂ, ᐊᒻᒪᓗ 
ᐃᒪᓐᓇᐃᒻᒪᑦ “ᐱᓚᐅᖏᑦᑑᖏᑦᑐᖓ ᐊᒃᑐᖅᓯᓂᕐᒥᒃ ᐱᓂᕋᖅᑕᐅᔾᔪᑎᒋᔭᒻᓂᑦ ᐊᑐᖅᐸᓚᐅᖅᑕᒻᓂᑦ 
‘ᐃᓄᖕᓄ’”. 

ᓱᓕᓗᓂ ᐅᖃᓪᓚᓚᐅᖅᐸᑦ ᐃᓱᒪᑕᖏᓐᓄᑦ ᐅᕝᕙᓘᓐᓃᑦ ᐱᓕᕆᖃᑎᒋᔭᖏᓐᓄᑦ ᑕᐃᑉᓱᒪᓂ, 
ᓵᓐᓇᔭᓚᐅᖅᑕᖏᑦ ᐱᔭᒃᓴᐅᑎᒋᔭᖏᑦ ᐊᒻᒪᓗ ᐱᔭᕆᐊᖃᖅᑕᖏᓐᓂᒃ ᐃᓱᒪᒃᑯᑦ ᖃᐅᔨᓴᖅᑕᐅᓂᕐᒧᑦ 
ᐃᑲᔪᖅᑕᐅᓂᖃᕐᓗᓂ. ᓯᕗᓪᓕᖅᐹᖑᔪᖅ ᐊᒻᒪᓗ ᐃᓄᑐᐊᖑᑉᓗᓂ ᐱᔭᒃᓴᐅᑎᖃᖅᖢᓂ 
ᐱᑦᑎᐊᖏᓚᐅᖅᑕᖏᓐᓄᑦ. 

ᑕᐃᒪᓐᓇᐃᑦᑐᖕᓇᖅᑐᖅ, ᖃᐅᔨᓐᓇᐅᑎᓂᒃ ᐱᓯᒪᙱᒃᑲᓗᐊᖅᑐᖓ, ᐅᖃᐅᓯᐅᔪᑦ ᐊᕙᒻᒧᒐᓚᐅᖅᑐᑦ ᐃᓄᐃᑦ 
ᓄᓇᖓᓂᑦ 1992 ᐃᓱᓕᓕᖅᑎᓪᓗᒍ ᖁᓄᔪᖕᓂᐊᖃᑕᓚᐅᕐᓂᖓᓂᒃ ᔪᐊᓂᔅ ᕆᕗᐊᕐ (Joannès Rivoire). 
ᓂᕈᐊᓚᐅᖅᑕᖓ ᐊᔪᕐᓇᙱᓐᓂᖅᓴᖅ, ᓱᓕᔫᒃᐸᑦ, ᐱᔾᔪᑎᒋᑉᓗᒍ ᐃᑲᔪᕆᐊᖃᕐᒪᒋᑦ ᐃᓐᓇᐅᓗᐊᓕᖅᑐᑦ 
ᐊᖓᔪᖅᖄᖏᑦ ᐊᐅᓚᕈᑎᒋᔭᖓ ᑲᓇᑕᒥᑦ. ᑕᒪᓗᒃᑖᕐᒥᒃ ᐅᓂᑉᑳᓚᐅᖏᑦᑐᖅ. 



ᐅᓂᑉᑳᖅ ᐃᒃᓯᕋᕐᔪᐊᓂᒃ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᑕᐅᔪᑦ 

ᖃᐅᔨᓐᓇᐅᑏᑦ ᑲᑎᑕᒃᑲ ᐊᖏᔪᒥᒃ ᑕᑯᒃᓴᐅᑎᑦᑎᔪᑦ ᔪᐊᓂᔅ ᕆᕗᐊᕐ (Joannès Rivoire) 
ᖁᓄᔪᖕᓂᐊᓚᐅᖅᑐᖅ ᓯᑕᒪᓂ5 ᐃᓄᐃᑦ ᓄᑕᖅᖃᓂᒃ ᐊᑯᓐᓂᖏᓐᓂᑦ 1968 ᐊᒻᒪᓗ 1970 ᓇᐅᔮᓂᑦ ᐊᒻᒪᓗ 
ᐊᓯᐊᓂᒃ ᓄᑕᕋᕐᒥᑦ ᐊᕐᕕᐊᓂᑦ ᐊᑯᓐᓂᖓᓂᑦ 1974 ᐊᒻᒪᓗ 1979. 

ᑕᑯᓚᐅᕐᒥᔪᖓ ᖃᐅᔨᓐᓇᐅᑎᒥᑦ ᐊᓯᐊᓂᒃ ᓄᑕᕋᕐᒥᑦ ᐃᓄᖕᒥᑦ ᐋᓐᓂᖅᑕᐅᓯᒪᔪᒥᒃ ᓇᐅᔮᓂᑦ 1968-70-
ᕈᔪᖕᒥᑦ, ᐅᓐᓂᕐᓘᑎᒥᒃ ᑕᒡᕙᙶᖅᑐᒥᒃ ᐱᔭᐅᔪᖃᓚᐅᖏᖦᖢᓂ. 

ᖃᐅᔨᓐᓇᐅᑏᑦ ᑲᑎᑕᐅᓚᐅᖅᑐᑦ ᑖᑉᑯᓇᓂᓗᒃᑖᖅ ᑕᖅᕿᓂᑦ ᖃᐅᔨᓴᐃᓂᕆᔭᒻᓂᑦ ᐅᕙᓂᒃ ᖃᐅᔨᑎᑦᑎᔪᑦ 
ᐃᒪᓐᓇ, ᐊᐅᓪᓚᕐᒪᑦ ᑕᖅᖀᓐᓇᕐᔪᐊᖅ 16, 1993-ᒥᑦ, ᐃᒃᓯᕋᕐᔪᐊᓄᑦ ᐃᓱᒪᑕᕆᔭᐅᔪᑦ ᐅᕝᕙᓘᓐᓃᑦ 
ᐃᒃᓯᕋᕐᔪᐊᕌᓗᒃ ᑰᒡᔪᐊᖅ-ᑕᓯᐅᔭᕐᔪᐊᕐᒥᑦ ᐃᒃᓯᕋᕐᔪᐊᓄᑦ ᖃᐅᔨᒪᓚᐅᖏᑦᑐᑦ ᔪᐊᓂᔅ ᕆᕗᐊᕐ (Joannès 
Rivoire) ᖃᓄᐃᓕᐅᖃᑦᑕᕐᓂᕆᓯᒪᔭᖏᓐᓂᑦ. ᐅᕝᕙᓘᓐᓃᑦ ᐃᒃᓯᕋᕐᔪᐊᓂᑦ ᐱᔪᖕᓇᖅᑎᑦᑎᓂᖃᖅᑐᑦ ᕗᕌᓐᓯᒥᑦ 
ᖃᐅᔨᒪᓚᐅᖏᑦᑐᑦ ᔪᐊᓂᔅ ᕆᕗᐊᕐ (Joannès Rivoire) ᐱᓐᓂᑯᒋᓯᒪᔭᖏᓐᓂᑦ. ᐃᒃᓯᕋᕐᔪᐊᑦ ᕗᕌᓐᓯᒥᑦ, 
ᐅᖃᒃᑲᓐᓂᕐᓚᖓ, ᓂᕆᐅᖏᑦᑎᐊᓚᐅᖅᑐᑦ ᖃᐅᔨᖕᒪᑕ ᐱᔭᐅᔪᒪᓂᖓᓂᑦ ᑲᓇᑕᒥᑦ. ᖃᐅᔨᖕᒪᑕ ᑕᒪᑐᒥᙵᑦ, 
ᐲᖅᑕᐅᑲᐅᑎᒋᓚᐅᖅᑐᖅ ᐃᒃᓯᕋᕐᔪᐊᕐᒧᑦ ᐱᓕᕆᐊᖑᖃᑦᑕᖅᑐᓂᑦ ᐊᒻᒪᓗ ᓱᓇᑐᐃᓐᓇᓂᒃ 
ᐱᔭᒃᓴᐅᑎᖃᕐᓂᐅᔪᓂᒃ ᐃᒃᓯᕋᕐᔪᐊᖑᖃᑎᒌᓂᑦ ᕗᕌᓐᓯᒥᑦ. 

ᐃᓄᐃᑦ ᓄᓇᕗᒻᒥᑦ ᐅᖃᐱᓗᖃᑦᑕᓚᐅᖅᑐᑦ ᐃᓱᒪᒋᔭᐅᖏᓗᐊᕐᓂᖏᓐᓄᑦ ᐳᑭᖅᑕᓕᖕᓄᑦ ᐅᓐᓂᕐᓘᑎᖏᓐᓂᒃ 
ᑐᓂᓚᐅᖅᑕᖏᓐᓂᑦ ᑕᖅᖀᓐᓇᕐᔪᐊᕐᒥᑦ ᐊᒻᒪᓗ ᐊᕗᓐᓂᕕᖕᒥᑦ 1993-ᒥᑦ.  ᑕᒻᒪᕐᓂᖏᓐᓂᒃ ᖃᐅᔨᑎᓐᓂᖅ 
ᐊᔪᕐᓇᖅᑐᖅ ᐅᑉᓗᒥ ᖃᐅᔨᒪᓕᖅᑎᓪᓗᑕ ᐳᑭᖅᑕᓖᑦ ᖃᓄᐃᓕᐅᕈᑎᖃᓚᐅᖏᒻᒪᑕ ᐅᓐᓂᕐᓘᑕᐅᓚᐅᖅᑐᓄᑦ 
ᑭᓯᐊᓂ ᐋᒡᔪᓕᕐᕕᒃ 1998-ᖑᓕᕐᒪᑦ, ᐊᕐᕕᓂᓕᖅᖃᔭᐃᑦ ᐅᑭᐅᑦ ᐊᓂᒍᖅᑎᓪᓗᒋᑦ 
ᐅᓐᓂᕐᓘᑎᖃᓚᐅᖅᖄᖅᑎᓪᓗᒋᑦ. ᐅᓐᓂᕐᓘᑕᐅᔪᑦ ᐃᖅᖃᖅᑐᐃᕝᕕᖕᒧᐊᖅᑕᐅᓚᐅᖅᐸᑕ 1993-ᒥᑦ, ᔪᐊᓂᔅ 
ᕆᕗᐊᕐ (Joannès Rivoire) ᐅᑎᕋᔭᓚᐅᖅᑐᒃᓴᐅᔪᖅ ᑲᓇᑕᒧᑦ ᑲᓇᑕᒥᑦ ᐃᖅᖃᖅᑐᖅᑕᐅᓂᐊᕐᓗᓂ. 
ᐊᖏᖅᑎᑕᐅᓇᔭᓚᐅᖅᑐᒃᓴᐅᔪᖅ ᐃᖅᖃᖅᑐᐃᕝᕕᖕᒧᐊᕐᓂᐊᕐᓗᓂ. 

ᐱᒻᒪᕆᐅᔪᖅ ᖃᐅᔨᒪᓗᓂ ᐃᖅᖃᖅᑐᐃᓃᑦ ᐱᒋᐊᖅᑎᑕᐅᓕᑕᐃᓐᓇᓚᐅᖅᑐᑦ 1998-ᒥᑦ 
ᐃᖅᖃᖅᑐᐃᑎᑦᑎᓂᖅᑕᖃᓚᐅᖏᑦᑐᑦ ᐃᒃᓯᕋᕐᔪᐊᓂᑦ ᐱᔪᖕᓇᖅᑎᑦᑎᔪᓂᑦ ᐅᕝᕙᓘᓐᓃᑦ ᔪᐊᓂᔅ ᕆᕗᐊᕐ-ᒥᑦ 
(Joannès Rivoire). ᐃᓱᒪᒋᔭᐅᔪᖕᓃᓚᐅᖅᑐᑦ 2017-ᒥᑦ ᑐᓴᖅᑎᑕᐅᓚᐅᖅᓯᒪᙱᖦᖢᑎᒃ 
ᐊᐱᖅᓱᒐᒃᓴᙳᖅᑎᑦᑎᔪᑦ ᐅᕝᕙᓘᓐᓃᑦ ᖃᑕᙳᑎᖏᑦ. ᓇᓗᓇᙱᑦᑐᖅ ᑕᒡᕘᓇ ᐅᓂᑉᑳᑎᒍᑦ ᖃᐅᔨᓂᐊᕐᒪᑕ 
ᐊᑕᐅᓯᑐᐊᖑᓕᖅᑐᒥᒃ ᐊᒥᐊᒃᑯᑕᖃᖅᑐᖅ ᐊᑐᖅᑐᒥᑦ ᐅᓐᓂᕐᓘᑕᐅᓯᒪᔪᒥᒃ ᐱᔾᔪᑎᒋᑉᓗᒍ ᔪᐊᓂᔅ ᕆᕗᐊᕐ 
(Joannès Rivoire) ᓄᓇᕗᒻᒥ ᐃᖅᖃᖅᑐᐃᕝᕕᒃᑯᑦ. ᓂᕆᐅᖏᓐᓂᕆᔭᖏᓐᓂᒃ ᓈᒻᒪᒃᓴᙱᓐᓂᖏᓪᓗ 
ᑕᒪᑐᒥᙵᑦ ᑐᑭᓯᐊᓐᓇᖅᑐᖅ. 

ᑭᓯᐊᓂ, ᐅᖃᐅᓯᕆᔭᕆᐊᖃᖅᑕᕋ ᓱᓕᓂᐅᔪᒥᒃ ᐃᓄᐃᑦ ᓄᓇᕗᒻᒧᐊᓚᐅᖅᓯᒪᙱᑦᑐᓄᑦ 
ᖃᐅᔨᒪᔭᕆᐊᖃᖅᑕᖏᓐᓂᑦ. ᓄᓇᕗᑦ ᐃᓄᖃᐅᓗᐊᖏᑦᑑᑉᓗᓂ ᐊᖏᔪᒻᒪᕆᐅᔪᖅ ᐃᓂᒋᔭᖃᕐᕕᒋᔭᖓ ᒪᕐᕉᖕᓂᒃ 
ᒥᓕᔭᓐᓂᒃ ᑭᑉᐹᕆᒃᑐᒥᒃ ᑭᓛᒥᑕᓂᒃ ᐊᖏᑎᒋᔪᖅ. ᓄᓇᕗᒻᒥ ᐊᒥᓲᑎᒋᓂᖏᑦ ᐃᓄᐃᑦ 36,000-ᒥᑦ 40,000-
ᖑᓚᐅᖅᑐᑦ ᐊᑯᓐᓂᖏᓐᓂᑦ 2016 ᐊᒻᒪᓗ 2023. ᐅᑉᓗᒥᑦ, ᐃᒃᓯᕋᕐᔪᐊᑦ ᑰᒡᔪᐊᖅ-ᑕᓯᐅᔭᕐᔪᐊᕐᒥᑦ 17-ᓂᒃ 
ᑐᒃᓯᐊᕐᕕᖃᖅᑐᑦ ᐊᒻᒪᓗ ᐃᒃᓯᕋᕐᔪᐊᓄᑦ ᐃᓂᐅᔪᓂᒃ 9,000-ᖑᔪᓄᑦ ᖃᓂᑖᓂᑦ ᐃᒃᓯᕋᕐᔪᐊᓄᑦ ᑐᒃᓯᐊᖅᑎᓄᑦ. 

ᐊᒥᓱᐃᑦ ᐱᔨᑦᑎᕋᐅᑏᑦ ᐱᓕᕆᐊᖑᖃᑦᑕᖅᑐᑦ ᐊᑭᓕᖅᑐᖅᑕᐅᖏᖦᖢᑎᒃ ᐃᑲᔪᖃᑦᑕᖅᑐᓄᑦ, ᐊᒻᒪᓗ 
ᐅᔾᔨᖅᑐᑦᑎᐊᕆᐊᖃᖅᑐᒍᑦ ᐊᑐᕐᓂᐊᖏᓪᓗᒋᑦ ᐊᔾᔨᖏᑦ ᐊᐅᓚᑦᑎᓂᐅᖃᑦᑕᖅᑐᑦ ᑰᒡᔪᐊᕐᒧᑦ, ᐅᐃᓂᐲᒡᒧᑦ, 
ᑐᕌᓐᑐᒧᑦ ᐅᕝᕙᓘᓐᓃᑦ ᒪᓐᑐᕆᔮᓪᒧᑦ. ᑕᒪᓐᓇ ᓱᓕᓂᖅᓴᐅᓚᐅᖅᑐᖅ 1960-ᒥᑦ ᐅᕝᕙᓘᓐᓃᑦ 1993-ᒥᑦ 
ᐅᑉᓗᒥᐅᓕᖅᑐᒥᐅᖓᓂᑦ.  

ᑕᐅᑐᒐᑐᐃᓐᓇᐅᔪᖅ ᐃᓱᒪᓗᓂ ᔪᐊᓂᔅ ᕆᕗᐊᕐ (Joannès Rivoire) ᐊᐅᓪᓚᕐᒪᑦ ᓄᓇᕗᒻᒥᑦ, 
ᐊᑐᖅᑕᐅᕙᓚᐅᖅᑐᓂᑦ ᐅᖃᓪᓚᖃᑦᑕᐅᑎᓂᕐᒧᑦ ᐊᒻᒪᓗ ᑲᑉᐳᔾᔭᓅᖅᑐᓄᑦ ᐊᔾᔨᒋᓚᐅᕐᒪᒋᑦ 
ᖃᑉᓗᓈᓃᑦᑐᓄᑦ ᑲᓇᑕᒥᑦ. ᑕᒪᓐᓇ ᖃᐅᔨᒪᔭᐅᑎᓪᓗᒍ ᓈᒻᒪᒃᑑᔪᖅ. 



ᐅᓂᑉᑳᖅ ᐃᒃᓯᕋᕐᔪᐊᓂᒃ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᑕᐅᔪᑦ 

ᓱᓇᑐᐃᓐᓇᓂᒃ ᖃᐅᔨᓴᐃᓂᕆᔭᒻᓂᑦ ᐱᑎᑦᑎᓂᖃᙱᑦᑐᖅ ᐅᒃᐱᕐᓇᑦᑎᐊᕐᓂᖏᑦᑎᒍᑦ ᐃᒃᓯᕋᕐᔪᐊᓂᒃ 
ᐱᔪᖕᓇᖅᑎᑦᑎᔨᐅᔪᓂᑦ ᓄᓇᕗᒻᒥ ᐊᒻᒪᓗ ᕗᕌᓐᓯᒥᑦ, ᐅᕝᕙᓘᓐᓃᑦ ᐃᒃᓯᕋᕐᔪᐊᓄᑦ ᐃᓂᐅᔪᓂᑦ 
ᐱᔪᖕᓇᖅᑎᑦᑎᔨᓂᑦ. ᓈᒻᒪᙱᑦᑑᔪᖅ ᐱᑎᓐᓂᕋᕐᓗᒋᑦ ᐋᖅᕿᒃᓱᐃᓚᐅᕐᓂᖏᓐᓄᑦ ᐊᐅᓪᓚᖅᑎᑕᐅᓂᖓ ᔪᐊᓂᔅ 
ᕆᕗᐊᕐ (Joannès Rivoire) ᐊᒻᒪᓗ ᐃᔨᖅᑕᐅᓯᒪᑉᓗᓂ ᑕᐃᒪᙵᓂᑦ ᑕᖅᖀᓐᓇᕐᔪᐊᖅ 1993-ᒥᑦ. 
ᖃᐅᔨᓴᐃᑦᑎᐊᕐᓂᖃᓚᐅᖅᖢᖓ ᐱᓯᒪᔪᓂᒃ ᐊᒻᒪᓗ ᒪᓂᒪᔪᓂᒃ ᑎᑎᖅᖃᐅᑎᓂᑦ, ᑕᒪᑐᒥᙵᑦ 
ᖃᐅᔨᓐᓇᐅᑎᑕᖃᙱᑦᑐᖅ. 

ᐃᓱᐊᓂᑦ ᐱᓕᕆᓐᓇᑦᑎᐊᖅᑐᒥᑦ ᐊᑐᓚᐅᖅᑕᒪ, ᐱᐊᓂᒃᓯᒪᙱᑦᑑᔮᖅᑐᖅ.  ᖃᐅᔨᔭᒻᓂᑦ ᔪᐊᓂᔅ ᕆᕗᐊᕐ 
(Joannès Rivoire) ᐸᓯᔭᒃᓴᐅᔪᖅ ᖁᓄᔪᖕᓂᐊᖃᑦᑕᓚᐅᕐᓂᖓᓄᑦ ᐃᓄᐃᑦ ᓄᑕᖅᖃᓂᑦ. 
ᓇᓗᓇᐃᕈᖕᓇᖅᑐᖓ ᐃᒃᓯᕋᕐᔪᐊᑦ ᕗᕌᓐᓯᒥᑦ ᖃᓄᓗᒃᑖᖅ ᐱᔪᖕᓇᕐᓂᓕᒫᖏᓐᓄᑦ 
ᑲᓇᑕᒧᙵᐅᖁᓇᓱᖃᑦᑕᓚᐅᖅᑕᖓ ᐊᒻᒪᓗ ᑭᐅᓗᓂᒋᑦ ᖃᓄᐃᓕᐅᕈᑎᒋᓚᐅᖅᑕᖏᑦ. ᐊᔪᓚᐅᖅᑐᑦ. 

ᐃᓄᐃᑦ ᑕᑯᔭᖅᑐᐃᓚᐅᖅᑐᑦ ᓚᐃᔭᓐᒧᙵᐅᑉᓗᑎᒃ 2022-ᒥᑦ ᔪᐊᓂᔅ ᕆᕗᐊᕐ-ᒥᑦ (Joannès Rivoire) 
ᐅᑎᖅᑎᑦᑎᔪᒪᓚᐅᖅᑐᑦ ᑲᓇᑕᒧᑦ. ᐊᔪᕐᓇᓚᐅᖅᑐᖅ. ᐊᔭᐅᖅᑐᖅᑕᐅᓗᓂ ᐃᖅᖃᖅᑐᖅᑕᐅᔾᔪᑎᒋᓗᒋᑦ 
ᖃᓄᐃᓕᐅᕐᓂᕆᓚᐅᖅᑕᖏᓐᓄᑦ ᐱᓂᕋᖅᑕᐅᔾᔪᑎᒋᔭᖏᓐᓄᑦ ᐋᖅᕿᒃᓯᓂᖄᕐᔪᒐᔭᓚᐅᖅᑐᖅ ᐋᓐᓂᖅᓯᒪᔭᖏᑦᑕ 
ᑭᓪᓕᖏᓐᓄᑦ. ᒪᒥᐊᓐᓂᕋᓚᐅᖅᐸᑦ ᐅᕝᕙᓘᓐᓃᑦ ᓇᓗᓇᐃᕐᓗᓂ ᐊᒃᓱᕈᖅᓯᒪᓂᖏᓐᓄᑦ ᐱᑎᑦᑎᓂᖓᓄᑦ 
ᐋᓐᓂᖅᑕᐅᓯᒪᔪᓂᒃ ᒪᒥᓴᖅᐸᓪᓕᐊᑎᑦᑎᔪᖕᓇᓚᐅᖅᑐᖅ ᐱᔭᕆᐊᖃᑦᑎᐊᖅᑕᖏᓐᓂᒃ. ᑕᐃᒪᓐᓇᐃᓚᐅᖏᑦᑐᖅ. 

ᔪᐊᓂᔅ ᕆᕗᐊᕐ (Joannès Rivoire) ᐃᒃᓯᕋᕐᔪᐊᓄᑦ ᐃᒃᓯᕋᕐᔪᐊᖑᐃᓐᓇᖅᑐᖅ ᐊᒻᒪᓗ ᐃᓚᒋᔭᐅᑉᓗᓂ 
ᐃᒃᓯᕋᕐᔪᐊᖑᖃᑎᒌᓄᑦ ᕗᕌᓐᓯᒥᑦ. ᖃᐅᔨᒪᖁᔨᔪᖓ ᐃᒃᓯᕋᕐᔪᐊᖅ ᐃᒃᓯᕋᕐᔪᐊᖑᐃᓐᓇᖃᑦᑕᖅᑐᖅ 
ᐃᓅᓯᓗᒃᑖᖓᓂᑦ ᒪᓕᒃᖢᒍ ᐃᒃᓯᕋᕐᔪᐊᑦ ᐱᖅᖁᓯᖏᑦ. ᓱᓇᒥᒃ ᐊᔪᕐᓇᕐᓂᖅᓴᐅᔪᖃᖅᐸ ᑐᑭᓯᐊᓂᐊᕐᓗᓂ 
ᐃᒃᓯᕋᕐᔪᐊᓂᑦ ᐱᔪᖕᓇᖅᑎᑦᑎᔩᑦ ᕉᒻᒥᑦ ᕿᐱᓗᓚᐅᕐᒪᑕ ᑐᒃᓯᕋᐅᑕᐅᔪᒥᒃ ᐊᕕᒃᑐᖅᓯᒪᔪᒥᑦ ᕗᕌᓐᓯᒧᑦ 
ᐃᓚᐅᖃᑕᐅᖁᙱᓪᓗᒍ ᔪᐊᓂᔅ ᕆᕗᐊᕐ-ᒥᑦ (Joannès Rivoire) ᐃᒃᓯᕋᕐᔪᐊᖑᖃᑎᒌᓂᑦ ᕗᕌᓐᓯᒥᑦ.  

ᑕᐃᒪᓐᓇᒧᑦ, ᑭᓇᑐᐃᓐᓇᖅ ᐊᑦᑎᓛᒦᑦᑐᖅ ᐃᓂᐅᔪᒥᑦ ᓄᑕᖅᖃᖅ ᐊᖏᓛᖑᔪᖅ 
ᓈᓚᒐᐅᕝᕕᖕᒥᑦ ᕿᓚᖕᒥᑦ.  

ᐊᒻᒪᓗ ᑭᓇᑐᐃᓐᓇᖅ ᑐᙵᓱᒃᑎᑦᑎᔪᖅ ᐊᑕᐅᓯᕐᒥᑦ ᑕᐃᒪᓐᓇᐃᑦᑐᒥᒃ ᓄᑕᕋᕐᒥᑦ ᐊᑎᕋ 
ᐊᑐᕐᓗᒍ ᐅᕙᒻᓂᒃ ᑐᙵᓱᒃᑎᑦᑎᔪᖅ. 

ᑭᓇᑐᐃᓐᓇᖅ ᓇᓕᖓᓐᓂᑦ ᓄᑕᖅᖃᓂᑦ  - ᑕᐃᑉᑯᐊ ᐅᕙᒻᓄᑦ ᐅᒃᐱᖅᑐᑦ - 
ᐹᓪᓚᒃᑎᑦᑎᒃᐸᑦ, ᐱᐅᓂᖅᓴᐅᔪᖅ ᐊᖏᔪᒥᒃ ᐅᔭᕋᓕᖅᑕᐅᓗᓂ ᖁᖓᓯᓂᐊᓄᑦ ᐊᒻᒪᓗ 

ᐃᐱᑎᑕᐅᓗᓂ ᐃᑎᓂᖏᓐᓂᑦ ᑕᕆᐅᑉ ᐃᒪᖓᓂᑦ.  

ᐊᔪᕿᖅᑐᐃᔨ ᒫᑎᐅ (ᒫᑎᐅᓯ 18: 4-6) 

 

ᐱᑦᑎᐅᖏᑦᑑᔪᖅ ᐊᐱᖅᓱᒐᒃᓴᙳᖅᑎᑦᑎᔪᓄᑦ ᐅᒃᐱᖅᑑᖏᓐᓇᕐᒪᑦ ᐱᑦᑎᐊᖏᓚᐅᖅᓯᒪᒐᓗᐊᖅᑎᓪᓗᒍ. ᑖᒻᓇ 
ᓱᓕᔫᔪᖅ ᐋᓐᓂᖅᑕᐅᔪᑦ ᓈᒻᒪᒋᙱᑕᖓᑦ.  

ᐱᔾᔪᑎᒋᔭᐅᔪᑦ ᔪᐊᓂᔅ ᕆᕗᐊᕐ (Joannès Rivoire) ᐃᓐᓇᐅᓗᐊᓕᕐᓂᖓᓄᑦ, ᑎᒥᖓᑕ ᖃᓄᐃᓐᓂᖓᓄᑦ 
ᐊᒻᒪᓗ, ᑖᑉᑯᓇᙵᓗᒃᑖᖅ ᐱᔾᔪᑕᐅᓗᐊᖅᑐᖅ, ᖃᓄᐃᓕᐅᕐᓂᕋᖅᑕᐅᓂᕆᔭᖏᑦ ᐱᕕᖃᕐᓂᕐᒧᑦ-
ᐊᔪᖅᑎᑕᐅᕐᓂᖓ ᐱᑎᑦᑎᙱᑐᑦ ᖃᐅᔨᓴᐃᒃᑲᓐᓂᕈᖕᓇᕐᓂᐅᔪᓂᒃ ᐅᐸᓗᐊᔪᖕᓇᕐᓂᖏᓐᓂᐅᖓᓂᑦ 
ᐃᓕᓐᓂᐊᖅᑎᑕᖏᓐᓄᑦ ᐃᒃᓯᕋᕐᔪᐊᕌᐱᒃ ᕗᕌᓐᓯᔅ ᐱᔾᔪᑎᒋᓚᐅᖅᑕᖏᑦ ᖁᓄᔪᖕᓇᐊᕐᓂᐅᔪᑦ ᐃᒃᓯᕋᕐᔪᐊᕐᒧᑦ. 

ᔪᐊᓂᔅ ᕆᕗᐊᕐ (Joannès Rivoire) ᓈᓚᒍᒪᓚᐅᖏᑕᖏᑦ ᐃᒃᓯᕋᕐᔪᐊᓄᑦ ᐊᖓᔪᖅᖄᖑᔪᑦ 
ᑲᓇᑕᒧᙵᐅᖁᔨᖕᒪᑕ ᐃᖅᖃᖅᑐᖅᑕᐅᓂᐊᕐᓗᓂ ᑲᓇᑕᒥᑦ ᐃᖅᖃᖅᑐᐃᔨᒃᑯᑦ ᑕᐃᑲᓃᖁᔨᑎᓪᓗᒋᑦ. 



ᐅᓂᑉᑳᖅ ᐃᒃᓯᕋᕐᔪᐊᓂᒃ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᑕᐅᔪᑦ 

ᐱᔾᔪᑕᐅᔪᑑᔪᖅ ᐱᑎᑦᑎᓂᖓᓄᑦ ᕆᕗᐊᕐ-ᒥᑦ ᐃᓚᐅᑎᑕᐅᖏᓐᓂᖓᓄᑦ ᐃᒃᓯᕋᕐᔪᐊᓄᑦ. 
ᐃᒃᐱᒍᓱᒡᕕᒋᓂᖃᕐᕕᒋᑉᓗᒍ ᐊᖓᔪᖅᖄᕐᔪᐊᖅ ᐃᒃᓯᕋᕐᔪᐊᓄᑦ ᕉᒻᒥᑦ ᕿᒥᕐᕈᔭᐅᐅᖁᔭᕋ ᐃᓱᒪᓕᐊᖓ ᐊᒻᒪᓗ 
ᔪᐊᓂᔅ ᕆᕗᐊᕐ-ᒥᑦ (Joannès Rivoire) ᐃᓚᐅᑎᑕᐅᖏᑦᑐᖕᓇᕐᓗᒍ 
ᐃᒃᓯᕋᕐᔪᐊᖑᖃᑎᒌᓃᖃᑕᐅᔪᖕᓇᕐᓂᖓᓄᑦ ᕗᕌᓐᓯᒥᑦ. ᐊᖏᔪᒥᒃ ᓇᓗᓇᐃᒃᑯᑕᐅᓗᓂ ᐱᓕᕆᓂᐅᔪᖕᓇᖅᑐᖅ, 
ᐊᑖᑕ ᕕᓐᓴᓐ ᒍᕉᐳ (Vincent Gruber), ᑕᐃᑉᓱᒪᓂ ᐊᖓᔪᖅᖄᖑᓚᐅᖅᑐᖅ ᐃᒃᓯᕋᕐᔪᐊᓄᑦ ᕗᕌᓐᓯᒥᑦ, 
ᐅᖃᓚᐅᖅᑐᖅ, ᓇᓗᓇᙱᑦᑐᖅ ᔪᐊᓂᔅ ᕆᕗᐊᕐ (Joannès Rivoire) ᑕᖅᖃᐅᖓ 
ᐊᓂᑎᑕᐅᑐᐃᓐᓇᕈᖕᓇᕐᓂᖓᓂᒃ ᐊᑉᖁᑎᓄᑦ. ᒫᓐᓇ ᐃᓂᒦᓐᓂᕆᔭᖓᓃᖏᓐᓇᕈᖕᓇᖅᑐᖅ, ᑭᓯᐊᓂ 
ᐃᒃᓯᕋᕐᔪᐊᖑᖃᑎᒌᑦ ᓯᓚᑖᓂᑦ. 

ᑕᒪᓗᒃᑖᕐᒥᒃ ᑐᓯᐊᔭᐅᓂᖃᖅᑐᖅ, ᑭᓯᐊᓂ ᒪᒥᑎᑦᑎᔾᔪᑎ ᐋᓐᓂᖅᑕᐅᓯᒪᔫᑉ ᑭᓪᓕᖏᓐᓄᑦ.  

ᐃᒻᒪᖄ ᑕᒡᕙᑐᐊᖑᔪᖅ... 


